
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 11 
 

ᐊᐃᑉᐱᖅ ᓄᕕᐱᕆ 29, 2005 
 

ᖁᑉᐱᕐᓂᓖᑦ 562ᒥᒃ 625ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 

(ᐊᑯᓪᓕᖅ) 

ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

ᐊᖓᔪᖅᑲ ᐃᐊᑦ ᐲᑯ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ..............................................................................................................................................562 

ᐊᖓᔪᖅᑳᑦ ᐅᖃᐅᓯᖏᑦ..........................................................................................................................................................562 

ᒪᓕᒐᓕᐅᖅᑏᑦ ᐅᖃᐅᓯᖏᑦ ...................................................................................................................................................567 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ ....................................................................................................................................569 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ...........................................................................................................570 

ᐅᖃᐅᓯᒃᑯᑦ ᐊᐱᖅᑯᑎᑦ ...........................................................................................................................................................571 

ᓴᖅᑭᑕᐅᔪᑦ ᑎᑎᖅᑲᐃᑦ ...........................................................................................................................................................590 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ .........................................................................................................................................592 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ ..................................................................................................................................592 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ .......................................................................................593 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ..................................................................................................................624 

ᑲᑎᒪᔾᔪᑎᒃᓴᐃᑦ .........................................................................................................................................................................624 

 



ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

 
ᐊᐃᑉᐱᖅ ᓄᕕᐱᕆ 29, 2005 .............................................................................................................................................562 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
038 - 2(3): ᓯᕗᓕᖅᑏᑦ ᑲᑎᒪᑎᓪᓗᒋᑦ ᑭᓘᓇᒥ (ᐅᑲᓕᖅ) ..........................................................................................562 

039 - 2(3): ᐊᒦᑦ ᐊᑭᖏᓐᓄᑦ ᐱᓇᓱᐊᒐᖅ (ᐊᑭᓱᒃ) ......................................................................................................564 

040 - 2(3): ᑐᓐᖓᓇᑦᑎᐊᓂᖅᓴᐅᕙᓪᓕᐊᓂᕐᒧᑦ ᓄᓇᕘᒥ (ᐊᒡᓘᒃᑲᖅ) ......................................................................564 

041 - 2(3): ᐃᖅᑲᖅᑐᐃᕕᓕᕆᔨᒃᑯᑦ ᑐᑦᑕᕐᕕᖓᑦ ᑲᓲᑎᓂᖅᔪᐊᒃᑯᑦ (ᐅᑲᓕᖅ).........................................................565 

042 - 2(3): ᐅᖃᐅᓯᓕᕆᓂᕐᒧᑦ ᐱᔨᑦᓯᕋᐅᑎᖏᓐᓄᑦ ᐊᕐᕌᒍᒧᑦ ᐅᓂᒃᑳᓕᐊᖅ (ᑕᐹᖅᔪᒃ) .......................................565 

043 - 2(3): ᖁᓪᓕᖅ ᐆᒻᒪᖅᑯᑎᓕᕆᔨᓕᒃᑯᑦ ᑮᓇᐅᔭᑎᒍᑦ ᑐᑭᒧᐊᖕᓂᖏᑕ ᓴᖑᒋᐊᖅᑎᑕᐅᓯᒪᓕᕐᓂᖏᑦ (ᐲᑯ)

............................................................................................................................................................................................566 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
070 - 2(3): ᐃᑉᐱᒋᖃᑎᖃᕐᓂᖅ ᑲᑦᑐᒃᑯᑦ ᐃᓚᒌᖏᓐᓂᑦ (ᐅᑲᓕᖅ) ...........................................................................567 

071 - 2(3): ᑕHᐃᐅᖅᑏᑦ ᓴᓴᐃᔭᑎᒃᑯᑦ ᒪᑐᐃᕈᑎᖃᕐᓂᖓᑦ (ᐃᕝᔭᕈᑕᐃᓚᒃ)............................................................567 

072 - 2(3): ᓂᖀᑦ ᒥᒃᓵᓄᑦ ᐊᐅᓚᖅᑎᑕᐅᖃᑦᑕᕐᓂᖏᑦ ᑎᑎᖅᑲᓕᕆᔨᑎᒍᑦ (ᑰᓕ) ................................................568 

073 - 2(3): ᖁᑦᑎᒃᑐᒥ ᒪᐃᔭᐃᑦ ᖁᔭᓐᓇᒦᖅᑕᐅᓂᖏᑦ (ᐹᓇᐸᔅ)...............................................................................569 

 
ᐱ. 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 073 - 2(3): ᖃᓄᐃᓕᖓᓕᕐᓂᖓ ᐱᕙᓪᓕᐊᔪᓕᐱᓂᕐᒧᑦ ᖃᓄᖅᑑᕈᑎᓄᑦ 

ᐊᑐᓕᖁᔨᔾᔪᑎᓕᐊᒥᓃᑦ (ᕿᓚᕝᕙᖅ) ...........................................................................................................................569 

 



ᐳ. 
ᐅᖃᐅᓯᒃᑯᑦ ᐊᐱᖅᑯᑎᑦ 

 
090 - 2(3): ᐃᖃᓗᑦᑕᐅᒍᓐᓇᖅᑐᑦ ᖃᑦᑎᐅᒍᓐᓇᕋᔭᕐᓂᖏᑦ ᕿᑭᖅᑖᓘᑉ ᐃᑭᕋᓴᖓᓂ ...........................................571 

091 - 2(3): ᑐᓴᒐᒃᓴᖅ ᐊᓱᔾᔨᖅᑐᓂᑦ ᓇᓐᓄᒍᓐᓇᐅᑎᓄᑦ (ᐹᓇᐸᔅ)............................................................................574 

092 - 2(3): ᓄᓇᖅᔪᐊᑉ ᐊᓯᐊᓅᖓᐅᕈᑎᑦ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑎᓄᑦ (ᐃᕝᔭᕈᑕᐃᓚᒃ) .....................576 

093 - 2(3): ᐱᔪᓐᓇᐅᑎᖃᖅᑎᑕᐅᓂᕐᒧᑦ ᐊᖏᖃᑎᒌᒍᑦ (ᐲᑕᓴᓐ) ..............................................................................576 

094 - 2(3): ᐃᑲᔫᑎᒃᓴᒃᑲᓐᓃᑦ ᐊᖑᓇᓱᒃᑎᓄᑦ (ᑰᓕ) ....................................................................................................579 

095 - 2(3): ᑳᓐᑐᕌᒃᑏᑦ ᐊᒻᒪ ᐃᓄᐃᑦ ᐃᖅᓇᐃᔭᕐᓂᕆᔭᖏᑦ (ᑐᑐ) ............................................................................580 

096 - 2(3): ᐃᓄᐃᑦ ᐅᖃᐅᓯᖓᓐᓂᑦ ᓴᐳᒻᒥᔾᔪᑎᑦ (ᐹᓇᐸᔅ) .......................................................................................582 

097 - 2(3): ᐋᓐᓂᐊᕕᓕᐊᕈᔾᔭᓄᑦ ᑐᔪᕐᒥᑎᑦᑎᓂᐅᔪᑦ (ᐲᑕᓴᓐ) ..................................................................................585 

098 - 2(3): ᓱᖅᑯᐃᓇᖅᑎᑦᑎᒋᐊᕈᑦ ᐅᖃᓕᒫᕐᕕᒃ 23ᒥᒃ ᐊᒻᒪ ᓯᕗᓪᓕᐅᑎᔭᐅᔪᓂᑦ ᐃᖅᑲᓇᐃᔮᖅᑎᑦᑎᓂᕐᒧᑦ 

ᐊᑐᐊᒐᖅ (ᑐᑐ) ................................................................................................................................................................587 

 
ᐸ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
050 - 2(3): ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖓᓐᓄᑦ ᒫᔾᔨ 31, 

2005ᒧᑦ ᑎᑭᓯᒪᔪᒥᒃ (ᐲᑯ)............................................................................................................................................590 

051 - 2(3): ᑭᐅᔾᔪᑎᒃ ᑎᑎᖅᑲᒧᑦ ᓂᕆᐅᓐᓂᕐᒧᑦ - ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ, ᔫᓂ 30, 

2005ᒥ (ᐲᑯ) ...................................................................................................................................................................590 

052 - 2(3): ᓄᓇᕘᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ (ᒥᑭᓛᓂᒃ ᒍᓚᐃᑦ 12ᒧᑦ) 2005ᒥ ᐃᓄᓕᒫᓂᑦ 

ᑐᓵᔨᐊᖅᑐᕐᓂᒃᓴᐃᑦ (ᐲᑯ) ..............................................................................................................................................590 

053 - 2(3): ᓄᓇᕘᒥ ᐃᓕᓐᓂᐊᓕᓐᖏᑦᑐᓄᑦ ᐱᕙᓪᓕᐊᔭᐃᓂᕐᒧᑦ ᑐᓴᒐᒃᓴᖅ ᐅᓂᒃᑳᖅ 2003-04 (ᐲᑯ) .........590 

054 - 2(3): ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᒻᒧᑦ ᐅᓪᓗᖅᓯᐅᑎᒃᓴᖅ - ᒫᔾᔨ 31, 2004ᒥ (ᐲᑯ)............................590 

055 - 2(3): ᓯᕗᓕᐅᖅᑎᑦ ᑲᓇᑕᒥ ᑲᑎᒪᓂᖏᑦ (ᐲᑯ) ..................................................................................................590 

056 - 2(3): 2004-05ᒧᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐊᕐᕌᒍᑕᒫᑦ ᐅᓂᒃᑳᖓᑦ (ᑕᐹᖅᔪᒃ) ................................591 



057 - 2(3): ᐊᕐᕌᒍᑕᒫᑦ ᐅᓂᒃᑳᖅ ᐱᔨᑦᑎᕋᐅᑎᖃᖅᑎᑦᑎᓂᕐᒥᒃ ᐃᓄᓕᒫᓄᑦ ᓄᓇᕘᑦ ᐅᖃᐅᓯᖏᑦ ᐊᑐᖅᑐᒋᑦ, 

2004-05 (ᑕᐹᖅᔪᒃ) .......................................................................................................................................................591 

058 - 2(3): ᐊᑐᖅᑕᐅᔪᒥᓂᕐᓂᑦ ᐅᓂᒃᑳᖅ ᑎᒥᖁᑎᒋᔭᐅᔪᓄᑦ ᑲᑎᒪᔨᒃᑯᓐᓂᒃ ᓄᓇᕘᑦ ᒐᕙᒪᖏᓐᓄᑦ ᓯᑎᐱᕆ 1, 

2003ᒥᒃ ᐅᑐᐱᕆ 31, 2005ᒧᑦ (ᓯᒪᐃᓚᒃ) ..............................................................................................................591 

059 - 2(3): ᐋᓐᓂᖅᑕᐅᔪᒥᓂᕐᒧᑦ ᐃᑲᔫᑎᒃ 2004-2005 (ᐅᑲᓕᖅ)...........................................................................591 

060 - 2(3): ᑮᓇᐅᔾᔭᓴᕐᓂᕐᒧᑦ ᐃᑲᕐᕋᒧᑦ ᒥᑭᓛᒧᑦ ᐊᕐᕌᒍᑕᒫᒧᑦ ᐅᓂᒃᑳᖅ 2005ᒧᑦ (ᐅᑲᓕᖅ)..............................591 

061 - 2(3): ᐃᑭᑦᑕᐃᓕᒪᑎᑦᑎᓂᕐᒧᑦ ᑲᓚᒐᔅᓴᐃᑦ ᓱᕈᓯᕐᓄᑦ (ᐳᕋᐅᓐ) ........................................................................591 

 
ᑎ. 

ᐱᒋᐊᑦᑎᑕᐃᑦ 
 
005 - 2(3): ᐊᑐᕈᓐᓃᑎᑦᑎᓂᖅ ᐱᒋᐊᖅᑎᑕᖅ 11 - 2(2)ᒥᒃ - ᖃᐅᔨᒃᑲᐃᒍᑦ (ᑰᓕ) ............................................592 

006 - 2(3): ᓯᕗᓕᖅᑎᓂᑦ ᓄᓇᕘᒧᑦ ᕿᑎᐊᓄᑦ ᕿᒥᕐᕈᓂᖅ - ᖃᐅᔨᒃᑲᐃᒍᑦ (ᑰᓕ) .............................................592 

 
ᑐ. 

ᒪᓕᒐᒃᓴᐃᑦ 
 
ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ ..........................................................................................................................................................592 

ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᐃᓕᖅᑯᓯᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ....................................................................................................................594 

ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᐊᕙᑎᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ....................................................................................................................612 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

562

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ ᓄᕕᐱᕆ 29, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ, ᓇᑦᓯᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐃᖅᓱᕐᑎᓗ, ᑐᓵᔩᑦ. ᑲᑎᒪᔾᔪᑎᒃᓴᑎᓐᓄᑦ 
ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 038 - 2(3): ᓯᕗᓕᖅᑏᑦ ᑲᑎᒪᑎᓪᓗᒋᑦ ᑭᓘᓇᒥ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐅᓪᓗᒃᑯᑦ, ᓂᕈᐊᖅᑕᐅᖃᑎᒋᓯᒪᔭᒃᑲ. ᓄᕕᕙ 24-25-
ᒍᓚᐅᑎᑐᒥ, ᐱᓇᓱᐊᕈᓯᐅᓚᐅᖅᑐᒥ, ᖁᕕᐊᓱᓚᐅᖅᑐᖓ ᑭᒡᒐᑦᑐᖃᑕᐅᒍᓐᓇᓚᐅᕋᒪ ᑕᕝᕙᓂ ᓯᕗᓕᖅᑎᐅᖃᑎᒃᑲ 
ᑲᑎᖃᑎᒌᑎᓪᓗᑕ. ᓄᓇᖃᖅᑳᖅᓯᒪᔨᐅᓪᓗᑕ ᐃᓱᒫᓗᒋᔭᑦᑎᓐᓂᒃ ᑲᑎᒪᖃᑎᒌᑎᓪᓗᑕ, Kelowna, British 
Columbia-ᒥ.  
 
ᑕᐃᒃᑯᐊᓗ ᑕᐃᑲᓃᖃᑎᒋᓚᐅᖅᑕᒃᑲ ᓯᕗᓕᖅᑎᐅᖃᑎᒃᑲ ᐃᓄᓐᓂᒃ ᑭᒡᒐᑐᖅᑐᑯᓗᐃᑦ. ᑕᐃᓐᓇ MP-ᑯᓗᑉᐳᑦ, ᓈᓐᓯ 
ᖃᕆᑕᖅ ᓕᓐᑎᐅᓪ, ᔫᓯ ᑯᓱᒐᖅ, President-ᒋᔭᐅᔪᖅ ᑖᒃᑯᓄᖓ ᐃᓄᐃᑦ ᑕᐱᕇᑦ ᑲᓇᑕᒥ, ᐹᓪ ᖃᓗᑦᔭᖅ, 
ᓄᓇᕗᑦ ᑐᓐᖓᕕᒃᑯᓃᖔᖅᑐᖅ ᐊᒻᒪᓗ ᑕᐃᒃᑯᐊ ᐱᖓᓱᐃᑦ ᐊᒡᒍᖅᓯᒪᔪᑦ ᓄᓇᕗᒻᒥ, ᑭᒡᒐᑐᖅᑐᑦ ᐃᓄᓐᓂᒃ, ᑖᒧᓯ 
ᐊᓕᖅᑲᑐᖅᑐᖅ, ᑕᓐᖓᓚᒃ ᓵᓐᑎ ᐊᒻᒪᓗ ᑖᓄᑦ ᕼᐊᕕᐅᔭᖅ.  
 
ᑖᓐᓇᐃᓛᒃ ᐱᒻᒪᕆᐅᓪᓗᓂ ᓯᕗᓪᓕᖅᐹᒥ ᑕᐃᒫᒃ ᑲᑎᒪᓪᓚᕆᒋᐅᓚᐅᕐᕋᑦᑕ ᐊᑦᔨᒌᖏᑦᑐᓂᒃ ᕿᒥᕐᕈᕙᓪᓕᐊᓇᓱᒃᑐᑕ 
ᐊᒃᑐᐊᓂᖃᑦᑐᓂᒃ ᓄᓇᖃᖅᑳᖅᓯᒪᔪᓂᒃ. ᑖᓐᓇ Prime Minister ᐋᖅᑭᓚᐅᖅᓯᒪᔭᖓ ᐃᐳᕉᓚᐅᖅᓯᒪᔪᒥ. 
ᑲᑎᒪᖃᑎᖃᑦᑎᓪᓗᒍ ᓄᓇᖃᖅᑳᑦᓯᒪᔪᑦ ᓯᕗᓕᖅᑎᖏᓐᓂᒃ. 
 
(ᑐᓵᔨᒃᑯᑦ) ᑕᐃᒪ ᐱᒻᒪᕆᐅᓗᐊᖅᑐᖅ, ᐅᖃᖅᑏ, ᑖᓐᓇ ᐃᓄᐃᑦ ᐃᓂᖓᓅᑦᑎᐊᖁᑦ ᓄᓇᖃᖅᑳᖅᓯᒪᔪᓄᑦ 
ᐱᑦᔪᑎᒋᓗᐊᓚᐅᖅᑕᖓ ᐃᓄᐃᑦ ᐃᒻᒥᓂᒃ ᐃᓛᒃᑰᖅᑐᓂᒃ ᐊᑐᐊᒐᖃᕆᐊᖃᕐᓂᖏᑦ ᐊᒻᒪᓗ ᒐᕙᒪᑐᖃᒃᑯᑦ 
ᐃᑲᔪᕆᐊᖃᕐᓂᖏᑦ ᐃᓄᓐᓂᒃ. ᑐᑭᓯᓂᕐᓗᒃᑕᐅᓯᒪᖃᑦᑕᕐᖓᑕ ᐊᑐᐊᒐᕐᒥᒃ ᓄᓇᖃᖅᑳᖅᓯᒪᔪᑦ ᑐᑭᖃᒻᒪᖔᖅ 
ᐊᓪᓚᓂᒃ.  
 
ᐱᓇᓱᐊᕈᓯᐅᓚᐅᖅᑐᒥ ᓴᖅᑮᓚᐅᕐᒪᑦ ᐊᕐᕌᒍᓄᑦ ᐊᒥᓱᓄᒃ, ᖁᓕᓂᑦ ᐊᕐᕌᒍᓄᑦ, ᑕᒪᓐᓇ ᓄᓇᖃᖅᑳᖅᓯᒪᔪᑦ ᐊᒻᒪᓗ 
ᐊᓯᖏᑦ ᑲᓇᑕᒥᐅᑕᐅᔪᑦ. ᑕᕝᕙᓕ ᓯᕗᓪᓕᐅᔾᔭᐅᔪᑦ ᐃᓕᓐᓂᐊᖅᑐᓕᕆᓂᖅ, ᐃᓪᓗᓕᕆᓂᖅ, ᐋᓐᓂᐊᖅᑐᓕᕆᓂᖅ 
ᓄᓇᕗᒻᒧᓪᓕ.  

ᑲᓇᑕᒥ ᐊᖏᖅᓯᒪᖃᑦᑕᕐᖓᑕ ᐃᓕᓐᓂᐊᕐᕈᑎᒃᓴᐅᒐᔭᖅᑐᓂᒃ ᐊᒻᒪᓗ ᑕᒪᒃᑯᐊ ᐱᒋᐊᕋᓱᒃᓯᒪᔭᕗᑦ ᐱᖃᓯᐅᔾᔭᐅᓗᑎᒃ 
ᐃᓄᓐᓂᒃ, ᓈᓚᕆᑦᑐᓂᒃ. ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᒥᒃ ᐃᓄᓐᓄᒃ ᑐᕌᖓᔪᒥᒃ ᐃᓄᒃᑎᑐᑦ ᓴᖅᑭᔮᖅᑎᑦᑎᔪᒥᒃ, 
ᐱᐅᖅᓱᐊᕐᑎᑦᑎᔪᒥᒃ ᐃᓄᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᕐᑎᑦᑎᓗᑎᒃ ᐃᓕᓴᐃᔨᓂᒃ ᐃᓄᓐᓂᒃ, ᐊᓪᓚᕕᒻᒥᐅᑕᕐᓂᒃ. 
 
>>ᐸᑦᑕᑐᖅᑐᑦ 
 
ᓇᓗᓇᐃᓚᐅᕐᒥᔭᕗᑦ ᐃᓪᓗᓕᕆᓂᖅ ᓯᕗᓪᓕᐅᔾᔭᐅᔭᕆᐊᖃᒻᒪᑦ ᓄᓇᕗᒻᒥ. ᐅᖃᓚᐅᖅᑐᒍᑦ ᑲᓇᑕᒧᑦ ᑕᒪᒃᑯᐊ 
ᒐᕙᒪᑐᖃᒃᑯᑦ ᐊᑐᖅᑎᐊᕈᓐᓇᖅᑐᓐ ᐃᓅᓯᕗᑦ ᐱᐅᓯᑎᓪᓗᒋᑦ ᐃᓗᖅᑲᐃᑎᑦᑎᒍᑎᒃ.  
 
ᑲᓇᑕᒥᐅᑦ ᐊᖏᖅᓯᒪᔪᑦ ᐃᓪᓗᓕᑖᖅᑎᑦᑎᓂᕐᒧᑦ ᐃᓄᐃᑦ ᓄᓇᖏᓐᓂ ᐱᓕᕆᖃᑎᖃᕐᓂᐊᕐᓗᑎᓪᓗ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ ᐊᒻᒪ ᐅᖃᐅᓯᕆᔭᐅᓗᑎᒃ ᓂᕐᓂᐅᓗᐊᖃᑦᑕᖅᑐᑦ ᐊᒥᒐᖅᓯᔪᓪᓗ. 
 
>>ᐸᑦᑕᑐᖅᑐᑦ 
 
ᑲᓇᑕᒥ ᐊᖓᔪᖅᑳᖅᔪᐊᖅ ᐊᖏᓚᐅᖅᑐᖅ ᓴᓇᓂᐊᕐᓂᕋᓪᓗᑎᒃ 1200-ᓂᑦ ᐃᓪᓗᓂᒃ ᐅᑭᐅᖅᑕᖅᑐᒥ 
ᐅᖃᐅᓯᖃᑦᑎᓪᓗᒍ ᕿᑎᖅᑰᒻᒥ. ᐅᑕᖅᑭᔪᒍᑦ ᖃᓄᐃᑦᑐᓚᒃᑖᖑᓂᐊᕐᒪᖔᑕ ᐊᒻᒪᓗ ᓇᒥ ᓄᓇᒥ ᓇᒦᓐᓂᐊᕐᒪᖔᑕ 
ᓄᓇᓕᓐᓂ ᓄᓇᕘᒥ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᐃᑲᔪᖅᑎᒌᒐᓱᐃᓐᓇᕐᓂᐊᕐᕋᑦᑕ ᑖᒃᑯᐊ ᓄᓇᖃᖅᑳᖅᓯᒪᔪᖁᑎᕗᑦ ᐊᒻᒪᓗ ᐱᓗᐊᖅᑐᒥᒃ ᑖᒃᑯᐊ ᐊᖏᕈᑎᕗᑦ 
ᑐᑭᒧᐊᑦᑎᕙᓪᓕᐊᓇᓱᒃᑎᓪᓗᑎᒍ. ᐱᓗᐊᖅᑐᒥᒃ ᐃᓪᓗᓂᒃ ᑕᒪᐅᖓ ᐃᓕᓯᕙᓪᓕᐊᒐᓱᐊᖅᑎᓪᓗᑕ. ᑖᓐᓇ 
ᐃᑲᔫᑎᖃᕈᓐᓇᕐᒪᕆᒻᒪᑦ ᓄᓇᕘᒧᑦ. ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᖅᑐᓂ ᐃᓄᓐᓂᓪᓗ 
ᐃᓕᓐᓂᐊᕐᕈᑕᐅᒃᑲᓐᓂᕈᓐᓇᖅᑐᓂ ᐃᖅᑲᓇᐃᔮᒃᓴᓄᑦ. ᑕᒪᒃᑯᓄᖓ ᓴᓇᕙᓪᓕᐊᑎᓪᓗᒋᑦ ᐃᓪᓗᒃᓴᓂᒃ.  
 
ᓯᕗᓕᖅᑎᐅᓪᓗᑕ ᖃᐅᔨᒋᐊᓛᕆᕗᒍᑦ ᑖᓐᓇ ᐋᖅᑭᓱᖅᑕᐅᓯᒪᔪᖅ ᖃᓄᐃᓕᖓᓕᕐᒪᖔᖅ, 
ᐋᓐᓂᐊᖃᑦᑕᐃᓕᒪᓕᕆᓂᕐᒧᑦ, ᓄᓇᖃᖅᑳᖅᓯᒪᔪᓄᑦ. ᐊᒻᒪᓗ ᐊᖏᖃᑎᒌᓚᐅᖅᑐᑕ ᑖᓐᓇ ᓱᓕ ᐱᔭᕇᖏᒻᒪᑦ. 
ᐸᕐᓇᐸᓪᓕᐊᒍᑎᓂᒃ ᐃᓕᓯᒃᑲᓐᓂᓚᐅᖅᑐᑦ ᑖᓐᓇ ᐊᑕᖏᖅᑐᑕ ᐱᓗᐊᖅᑐᒥᒃ ᐃᓄᓐᓄᑦ ᖃᓄᐃᓕᖓᓪᓚᕆᓕᕐᒪᖔᑕ 
ᖃᐅᔨᓴᖅᑕᐅᑲᓐᓂᖁᓪᓗᑎᒍ. ᑖᒃᑯᐊ ᒐᕙᒪᑐᖃᒃᑯᑦ ᐃᓚᒋᓗᒋᑦ, ᑖᒃᑯᐊᓗ ᐊᕕᑦᑐᖅᓯᒪᔪᑦ 
ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᑕᒪᑐᒥᖓ ᐱᔭᕇᖅᐸᓪᓕᐊᓇᓱᐊᖅᑎᓪᓗᑕ. 
 
ᑕᐃᒪᐃᓛᒃ, (ᑐᓵᔨᒃᑯᑦ) ᑖᒃᑯᐊ ᐊᖓᔪᖅᑲᐅᑎᒋᔭᕗᑦ ᐱᓕᕆᖃᑎᒌᓐᓂᐊᕐᒥᔪᑦ ᐊᑐᓕᖅᑎᑦᑎᒐᓱᐊᕐᓗᑎᒃ 
ᑕᒪᒃᑯᓂᖓᓕᒫᖅ ᐊᖏᕈᑕᐅᓚᐅᖅᑐᓂᒃ ᖃᐅᔨᓇᓱᐊᕐᓗᑎᒃ ᑖᒃᑯᐊ ᑲᓇᑕᒥ ᓴᖅᑭᔮᓐᓂᕆᓂᐊᖅᑕᒥᓂᒃ ᓄᓇᕗᒻᒥ.  
 
ᐊᑐᓕᖅᑎᑦᑎᓂᕐᒧᑦ ᐸᕐᓇᒍᑕᐅᔪᑦ ᐱᓕᕆᖃᑎᒌᓐᓂᕐᒧᑦ ᐱᖓᓱᐃᓕᖓᓂᐊᖅᑐᑦ ᑲᓇᑕᒥ, ᓄᓇᕗᑦ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᐸᕐᓇᐸᓪᓗᑎᒃ ᐊᖏᖃᑎᒌᑉᐸᓪᓗᑎᒃ ᐃᓄᓐᓄᑦ ᑐᕌᖓᓗᐊᖅᑐᓄᑦ ᖃᓄᐃᓕᐅᕈᑕᐅᓂᐊᖅᑐᓂᒃ 
ᓄᓇᕗᒻᒥ. ᐊᕐᕌᒍᓂᒃ ᑕᓕᒪᓂᒃ ᑮᓇᐅᔭᖃᑦᑎᑕᐅᓂᐊᖅᑐᓂ. ᐱᓇᓱᐊᕈᓯᕐᒥᓘᓐᓃᒃ, ᑕᖅᑭᒥᓘᓐᓃᒃ ᑕᐃᒃᑯᐊ 
ᓇᓗᓇᐃᖅᓯᒪᓪᓚᕆᑦᑐᑦ ᓴᖅᑭᓛᖅᑐᑦ. ᑭᓯᐊᓂ ᐱᓕᕆᖃᑎᒌᒍᒪᑦᑎᐊᕐᓂᐊᖅᑯᒍᑦ ᐊᑐᓕᖅᑎᓪᓗᒋᑦ ᑖᒃᓱᒥᖓ 
ᓄᓇᕗᒻᒧᑦ. 

ᐅᖃᖅᑏ, ᓯᕗᓕᖅᑎᐅᓪᓗᖓ ᐃᑲᔪᖅᑐᖁᓛᕐᒥᔭᒃᑲ ᓂᕈᐊᓐᓇᐅᓕᖅᑲᑦ ᑲᓇᑕᒥ. ᑕᐃᒃᑯᐊ ᐃᑲᔪᖅᑐᖅᑕᐅᒍᒪᓪᓗᑕ 
ᑕᐃᒃᑯᐊ ᒐᕙᒪᒃᑯᓃᖓᖅᑐᑦ ᓴᖅᑭᓛᕋᓗᐊᕐᒪᖔᑕ ᐊᖏᕈᑕᐅᓚᐅᖅᑐᑦ ᓄᓇᖃᖅᑳᖅᓯᒪᔫᓪᓗᑕ ᐊᕐᕌᒍᓂᒃ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᑲᑎᒪᒃᑲᓐᓂᓛᖅᑐᒍᑦ ᐅᓂᒃᑳᕐᓗᑕ.  
 
ᓯᕗᓪᓕᖅᑎᐅᓗᖓᓕ ᐱᓕᕆᖃᑎᖃᕈᒪᕗᖓ ᒐᕙᒪᑐᖃᒃᑯᓐᓂᑦ, ᐃᓄᐃᓪᓗ ᑎᒥᖁᑎᖏᓐᓂᒃ. ᑖᓐᓇ 
ᑲᑎᒪᓂᐅᓚᐅᖅᑐᖅ ᑭᓘᓇᒥᒃ, ᐱᐅᓯᕚᓪᓕᕈᑎᒃᓴᐅᒻᒪᑦ ᓄᓇᕗᒻᒥᐅᓄᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 039 - 2(3): ᐊᒦᑦ ᐊᑭᖏᓐᓄᑦ ᐱᓇᓱᐊᒐᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ, ᐅᖃᖅᑏ. ᐅᓐᓄᓴᒃᑯᑦ ᓂᕈᐊᖅᑕᐅᒪᖃᑎᒃᑲ. ᐅᖃᖅᑏ, ᒥᑭᒋᐊᕐᓂᐊᕐᓂᐅᔪᖅ 
ᑕᒪᒃᑯᓂᖓᓗ ᓂᐅᕕᖅᑎᑦᓯᖃᑦᑕᕐᓂᐅᔪᑦ ᒥᖅᑯᓕᖕᓂᑦ ᐆᒪᔪᖁᑎᒋᔭᑦᑎᓐᓂᑦ ᑕᒫᓂ. ᑕᒪᓐᓇ ᐃᓅᓯᒃᑎᓐᓄᑦ 
ᐊᑑᑎᖃᓪᓚᕆᑦᓯᒪᒻᒪᑦ ᐃᓄᐃᑦ ᐃᓅᓯᖏᓐᓄᑦ. ᐃᓅᔾᔪᑕᐅᓚᐅᖅᓯᒪᒻᒪᑦ ᑕᐃᒃᓱᒪᓂ ᒫᓐᓇᒧᓄᑦ 
ᑮᓇᐅᔭᓕᐅᕈᑕᐅᕙᓕᑦᓱᓂ.  
 
ᑕᒪᓐᓇ ᐊᑑᑎᖃᓪᓚᕆᒻᒪᑦ ᑮᓇᐅᔭᓂᒃ ᐃᑉᐱᐊᔪᒻᒥᓕᐅᔾᔪᑎᐅᒐᓛᖃᑦᑕᑎᓪᓗᒍ ᑕᒫᓂ ᓄᓇᕗᒻᒥᐅᑦ 
ᒥᑭᒋᐊᕐᓂᐊᖅᑎᖏᓐᓄᑦ. ᑕᒪᓐᓇ ᑮᓇᐅᔭᓕᐅᕋᓱᐊᕐᓂᐅᔪᖅ ᒥᖅᑯᓕᓐᓄᑦ ᐃᑲᔪᖅᑑᑎᒋᕙᑦᑕᕗᑦ 
ᐱᓕᕆᐊᕐᕇᓐᓇᕐᓂᐊᕐᕋᑦᑎᒍ ᒫᓐᓇᒧᓄᑦ. ᑖᒃᑯᐊ ᒥᖅᑯᓕᓐᓂᒃ ᓂᐅᕕᖃᑦᑕᑐᓪᓗ ᑕᒪᑦᓱᒥᖓ 
ᐱᓕᕆᐊᕐᕆᓂᐊᕐᕆᓪᓗᑎᒍᓪᓗ. ᑖᓐᓇ ᐊᕐᕌᒍᑕᒫᑦ ᓂᐅᕕᖃᑦᑕᕋᑦᑕ ᑖᒃᑯᓂᖓ ᐅᑭᐊᒃᓵᒃᑯᓐ ᒪᑯᓂᖓ ᐊᒪᕈᓐᓂᒃ, 
ᐊᒻᒪ ᑎᕆᒐᓂᐊᓄᑦ ᒥᖅᑰᔪᓂᒃ, ᐊᒥᐅᔪᓂᒃ ᓂᐅᕕᐊᕆᕙᑦᑕᕗᑦ ᐊᕐᕌᒍᑕᒫᑦ. ᐊᕐᕌᒍ ᓄᓐᖑᐊᓂ ᐅᑭᐊᒃᓵᒃᑯᑦ ᑖᒃᑯᐊ 
ᑮᓇᐅᔭᓂᒃ ᑐᓂᓯᒃᑲᓐᓂᖃᑦᑕᓱᑎᒍ ᓂᐅᕕᐅᑎᕕᓂᕆᑦᓱᑎᒍᑦ ᐊᕐᕌᒍᒥ ᐱᔭᐅᓚᐅᑎᑐᐃᓐ.  
 
ᐅᖃᐅᑎᒍᒪᕙᑦᓯ ᑕᕝᕙᓂ ᑕᖅᑭᑎᓐᓂ ᑖᒃᑯᐊ ᐊᕙᑎᓕᕆᔨᒃᑯᑦ ᓯᒃᑭᓂᒃ ᑐᓂᐅᖅᑲᐃᓂᐊᕐᒪᑕ ᑖᒃᑯᓄᖓ 250-
ᖑᔪᓄᑦ ᒥᑭᒋᐊᕐᓂᐊᖅᑎᐅᔪᓄᑦ. ᑖᒃᑯᐊ ᒥᑭᒋᐊᕐᓂᐊᖅᑎᐅᔪᑦ ᓯᒃᑭᑖᕐᓂᐊᖅᑐᐃᑦ ᑖᒃᑯᐊ ᑮᓇᐅᔭᐃᑦ 
ᐊᑐᕐᓂᐊᖅᑕᕗᑦ $70,000 -ᓚᖑᔪᐃᓐ. ᑖᒃᑯᓄᖓ ᒥᑭᒋᐊᕐᓂᐊᖅᑎᓄᑦ, ᐊᒦᖃᑦᑕᓚᐅᖅᑐᓄᑦ, ᕿᓰᖃᑦᑕᓚᐅᖅᑐᓄᑦ 
ᐊᒪᕈᔭᓐᓂᒃ, ᑎᕆᒐᓂᐊᕐᔭᓐᓂᒃ. ᑕᒪᓐᓇ ᐃᑲᔫᑎᖃᓪᓚᕆᓐᓂᐊᖅᑐᖅ ᓇᓗᓇᖏᑦᑐᖅ ᑖᒃᑯᓄᖓ 
ᒥᑭᒋᐊᕐᓂᐊᖅᑎᐅᔪᓄᑦ. ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 040 - 2(3): ᑐᓐᖓᓇᑦᑎᐊᓂᖅᓴᐅᕙᓪᓕᐊᓂᕐᒧᑦ ᓄᓇᕘᒥ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊ ᑎᕖ ᐊᒻᒪᓗ ᑐᓵᔨᐅᕙᑦᑐᑦ 
ᐋᓐᓂᐊᖅᕕᓂ, ᐋᓐᓂᐊᕕᓐᓂᓗ ᐃᖅᑲᓇᐃᔭᖅᑎᐅᔪᑦ, ᓂᕿᓕᕆᔨᐅᔪᑦ ᑲᑎᒪᓚᐅᕐᒪᖓ ᑕᒫᓂ ᐱᓇᓱᐊᕈᓯᕐᒥ ᓄᕕᕙ 
23 – 30-ᒧᑦ ᐃᒫᒃ ᐃᓕᓐᓂᐊᕐᑎᑦᑎᒍᓐᓇᕐᓗᑎᒃ ᐃᕕᐊᖏᒻᒧᑦ ᐊᒫᒪᑦᑎᑦᑎᓂᕐᒧᑦ ᖃᓄᐃᖏᑦᑎᐊᖁᓪᓗᒋᑦ 
ᓄᓇᕗᒻᒥᐅᑦ.  
 
ᐊᖏᖅᓯᒪᒻᒪᑕ ᖃᓄᐃᖏᑎᐊᖅᑐᑦ ᐊᓈᓇᒋᔭᐅᔪᑦ ᕿᑐᓐᖓᕆᔭᐅᔪᑦ, ᐋᓐᓂᐊᖅᕕᐅᔪᑦ ᐱᓕᕆᕙᓪᓕᐊᒻᒪᑕ.  

ᐋᓐᓂᐊᖅᕕᒋᔭᕗᑦ, ᑖᓐᓇ ᐊᒫᒪᑦᑎᑦᑎᕕᐅᕙᓪᓗᓂ ᑕᒪᓐᓇ ᐊᖅᓱᕈᐊᕆᔭᐅᓕᕐᓂᕐᒪᑦ ᐊᒫᒪᑦᑎᑦᑎᖃᑦᑕᖁᔨᓪᓗᑎᒃ 
ᐊᒻᒪᓗ ᖃᐅᔨᓴᖃᑦᑕᕐᓗᑎᒃ. ᑖᓐᓇ ᐱᒋᐊᖅᑕᐅᕙᓪᓚᐃᔪᖅ ᓯᓚᕐᔪᐊᕐᒥ ᑲᑐᔾᔨᖃᑎᒌᖑᔪᓂᒃ ᑕᒪᒃᑯᐊ 
ᖃᓄᐃᖏᑦᑎᐊᖁᓪᓗᒋ ᐊᓈᓇᒋᔭᐅᔪᑦ ᐊᒥᓱᑦ ᐅᖓᑖᓃᒻᒪᑕ 20,000 ᐋᓐᓂᐊᕕᐅᔪᑦ ᓇᓗᓇᐃᒃᑯᑕᖅᑖᖅᓯᒪᓕᖅᑐᑦ. 
 
ᑕᐃᒪᓕ ᑎᓕᐅᒃᑲᓐᓂᕈᒪᕙᒃᑲ ᒪᓕᒐᓕᐅᖅᑏᓐ ᐃᖅᑲᓇᐃᔭᖅᑏᓪᓗ ᐋᓐᓂᐊᕕᒻᒥ, ᕿᑭᖅᑖᓗᒻᒥ 
ᐋᓐᓂᐊᓯᐅᖅᑎᕈᔪᐃᓪᓗ ᐃᑲᔪᖅᑐᐃᖁᓪᓗᒋᑦ ᑕᒪᒃᑯᓂᖓ ᐊᓈᓇᒋᔭᐅᔪᓂᒃ ᖃᓄᐃᖏᑦᑎᐊᕈᓪᓗᒋᑦ ᓄᑕᕋᓐᓄᓪᓗ 
ᑐᓐᖓᒋᔭᐅᓗᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐅᑲᓕᖅ. 
 
ᐊᖓᔪᖅᑳᑉ ᐅᖃᐅᓯᖓ 041 - 2(3): ᐃᖅᑲᖅᑐᐃᕕᓕᕆᔨᒃᑯᑦ ᑐᑦᑕᕐᕕᖓᑦ ᖃᕋᓴᐅᔭᒃᑯᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓂᑯᕕᓕᕐᒥᔪᖓ 
ᖃᐅᔨᒋᐊᖅᑎᑦᑎᔪᒪᓪᓗᖓ ᑖᓐᓇ ᐊᓪᓚᕕᖓᓐᓃᖔᖅᑐᖅ ᒪᓕᒐᓕᐅᕆᔨᒃᑯᓐᓂᑦ. ᑕᐃᒪ ᖃᕋᓴᐅᔭᒃᑯᑦ 
ᑭᓇᑐᐃᓐᓇᕐᒧᑦ ᐅᐸᑦᑕᐅᔪᓐᓇᖅᑐᒍᑦ ᐋᖅᑭᔅᓯᓯᒪᓕᕐᒥᒐᑦᑕ. ᑖᓐᓇᐃᓛᒃ ᐆᑦᑐᒐᖅ ᓇᓗᓇᐃᖅᓯᓯᒪᔪᖅ ᑖᒃᑯᐊ 
ᐊᓪᓚᕝᕕᓕᒫᖏᑦ ᐃᓪᓗᓕᒻᒥ ᒪᓕᒐᓕᕆᔨᒃᑯᓐᓂᑦ ᐊᒻᒪᓗ ᑕᑯᔅᓴᐅᑎᑦᑎᓪᓗᓂ ᒪᓕᒐᓕᒫᑦᑎᓐᓂ, ᒪᓕᒐᕋᓛᑦᑎᓐᓂ 
ᐊᒻᒪᓗ ᑕᒪᒃᑯᐊ ᒪᓕᒐᒃᑯᑦ ᓴᖅᑭᔮᖅᑎᒋᐊᖃᓲᑦᑎᓐᓂᑦ.  
 
ᑖᒃᑯᐊ ᖃᕋᓴᐅᔭᒃᑯᑦ ᓴᖅᑭᔮᖅᑐᑦ ᑕᑯᔭᔅᓴᐅᓪᓗᑎᒃ ᐃᓄᐃᓐᓇᖅᑐᑦ, ᐃᓄᑦᑎᑐᑦ, ᐅᐃᕖᑎᑐᑦ ᐊᒻᒪᓗ ᖃᓪᓗᓈᑎᑐᑦ. 
ᑖᒃᑯᐊ ᑕᕝᕙ ᑲᑎᑦᑐᒋᑦ ᐃᓗᐊᓃᑦᑐᑦ ᐅᖃᓕᒫᖅᑕᐅᒍᓐᓇᖅᑐᑦ ᑭᒡᒐᑐᖅᑕᓕᒫᑦᑎᓐᓄᑦ ᑭᒃᑯᑐᐃᓐᓇᓄᓪᓗ. ᑖᒃᑯᐊ 
ᑕᑯᓐᓈᓐᖑᐊᖅᑐᒋᑦ ᑖᒃᑯᐊ ᒪᓕᒐᓕᒫᕗᑦ ᐊᐃᐳᕈ 1, 1999-ᒥᓂᑦ ᐅᓪᓗᒥᒧᑦ ᐃᓄᑦᑎᑑᖓᓄᑦ, ᖃᓪᓗᓈᑎᑐᑦ 
ᐊᒻᒪᓗ ᐅᐃᕖᑎᑑᖓᔪᑦ ᑕᕝᕙᓂ ᐃᓗᐊᓃᑦᑐᑦ.  
 
ᑖᓐᓇ ᑐᕌᕈᑎᖓ ᖃᕋᓴᐅᔭᒃᑯᑦ ᒪᒥᐊᓇᖅ ᐃᓄᑦᑎᑑᖓᓐᖏᒻᒪᑦ http://www.justice.gov.nu.ca.  
 
ᐅᖃᖅᑏ, ᑖᒃᑯᐊ ᐊᓪᓚᕝᕕᒻᒦᓐᖔᖅᑐᑦ ᖁᕕᐊᒋᕙᒃᑲ ᑕᑯᔭᐅᑦᑎᐊᕈᓐᓇᖅᓯᓂᐊᓕᕐᒪᑕ ᓄᓇᕗᒻᒥᐅᑕᓄᑦ 
ᐊᑭᖃᓐᖏᓪᓗᑎᒃ ᓇᒥᓕᒫᖅ ᓄᓇᕗᒻᒥ ᐊᒻᒪᓗ ᓯᓚᑎᑦᑎᓐᓂᐅᒐᓗᐊᖅ. ᑖᒃᑯᐊᖏᓛᒃ ᐃᓚᕙᓪᓕᐊᖏᓐᓇᓂᐊᖅᑐᑦ 
ᐃᓗᓕᖏᑦ ᑐᓴᕋᔅᓴᐃᑦ ᓴᖅᑭᐸᓪᓕᐊᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 042 - 2(3): ᐅᖃᐅᓯᓕᕆᓂᕐᒧᑦ ᐱᔨᑦᓯᕋᐅᑎᖏᓐᓄᑦ ᐊᕐᕌᒍᒧᑦ ᐅᓂᒃᑳᓕᐊᖅ 

(ᑕᐹᖅᔪᒃ) 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᖔᓯᑦ ᐅᖃᖅᑏ. ᑖᒃᑯᐊ ᓄᓇᕗᑦ ᒐᕙᒪᒃᑯᒋᔭᖏᑦ ᐱᔨᑦᑎᕋᕈᒪᓪᓚᕆᒻᒪᑕᐃᓛ 
ᑕᒪᒃᑯᓂᖓ ᐱᔨᑦᑎᕋᕆᐊᓕᒻᒥᓂᒃ ᐃᓄᑦᑐᓪᓗ, ᐃᓄᐃᓐᓇᖅᑐᓪᓗ, ᖃᓪᓗᓈᑐᓪᓗ ᐅᐃᕖᑐᓪᓗ. ᒐᕙᒪᒃᑯᑦ 
ᐱᔨᑦᓯᕋᐅᑎᓕᒫᖏᓐᓄᑦ ᑖᒃᑯᐊ ᐅᖃᐅᓰᑦ ᐊᑐᕐᓗᒋᑦ.  
 
2003-ᖑᑎᓪᓗᒍ ᒐᕙᒪᒃᑯᑦ ᐊᖏᕈᑎᖃᓚᐅᕐᒪᑕ ᐅᖃᐅᓯᓕᕆᓂᕐᒧᑦ ᐱᔨᑦᓯᕋᕐᓂᕐᒧᑦ ᐊᑐᖅᑕᐅᔭᕆᐊᖃᖅᑐᓂᒃ 
ᐅᑯᓄᖓ: ᑕᐃᒃᑯᐊ ᐊᕕᑦᑐᖅᓯᒪᔫᔪᓂᑦ ᐱᓕᕆᕕᖃᖅᑐᑦ ᖃᓄᐃᑦᑑᔪᓂᑦ ᐱᔨᑦᓯᕋᕐᓂᐊᕈᑎᒃ ᐱᔨᑦᓯᕋᕐᓂᐊᖅᑕᒥᓂᒃ 
ᐅᖃᐅᓯᕐᓂᒃ ᖃᓄᐃᑦᑐᓂᑦ ᐊᑐᕆᐊᖃᕐᒪᖔᕐᒥᓐᓂᒃ ᐅᓂᒃᑳᖅᓯᒪᔪᓂᑦ ᖃᓄᐃᓕᐅᖅᐸᓪᓕᐊᒻᒪᖔᕐᒥᓐᓂᒃ ᑕᐃᒪ 
ᓴᖅᑮᖃᑦᑕᖅᑐᔅᓴᐅᑕᐅᓕᖅᑎᓪᓗᒋᑦ. 
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖁᕕᐊᓲᑎᖃᒻᒪᕆᑉᐳᖓ ᐅᖃᖅᑏ, ᑕᐃᒪ ᐅᓪᓗᒥ ᓴᖅᑮᓂᐊᕋᒪ ᑖᓐᓇ ᓯᕗᓪᓕᖅᐹᒥ ᐅᓂᒃᑳᖅᓯᒪᔪᖅ 
ᓇᓗᓇᐃᖅᓯᒪᓪᓗᓂᓗ ᒐᕙᒪᒃᑯᑦ ᖃᓄᐃᓕᖓᓪᓚᕆᑦᑐᒥᑦ ᖃᓄᐃᑦᑑᔪᒥᑦ ᐱᔨᑦᓯᕋᓚᐅᕐᒪᖔᑕ ᓄᓇᕗᒻᒥᐅᑦ 
ᐅᖃᐅᓯᖏᑦ ᒪᓕᓪᓗᒋᑦ ᐊᕐᕌᒍ ᓄᓐᖑᐊᓄᑦ ᒫᔅᓯ 31, 2005. ᑖᒃᑯᐊ ᐅᓂᒃᑳᖅᓯᒪᔪᑦ ᐃᒪᓐᓇ ᐅᓂᒃᑳᑦᑎᐊᖅᓯᒪᕗᑦ 
ᓇᓕᐊᓐᓂᑦ ᐱᔨᑦᓯᕋᕐᓂᐅᖃᑦᑕᖅᑐᑦ ᑕᒪᒃᑯᓂᖓ ᐊᕕᑦᑐᖅᓯᒪᔫᔪᓂᑦ ᐊᑐᖃᑦᑕᕐᒪᖔᑕ ᐃᓄᑦᑎᑐᑦ, ᐃᓄᐃᓐᓇᖅᑐᓐ, 
ᖃᓪᓗᓈᑐᑦ ᐊᒻᒪᓗ ᐅᐃᕖᑐᑦ. 
 
ᐊᒻᒪᓗ ᓇᓗᓇᐃᖅᓯᒪᒋᐊᒃᑲᓐᓂᕆᕗᑦ ᑕᒪᒃᑯᐊ ᐊᑲᐃᓪᓕᐅᕈᑎᒋᖃᑦᑕᖅᑕᕗᑦ ᑖᓐᓇ ᐊᑐᐊᒐᖅ ᓲᕐᓗ 
ᐊᑐᕋᓱᐊᖅᑐᑎᒍ ᓇᐅᒃᑯᑦ ᐊᑲᐅᓪᓕᐅᕈᑎᖃᖃᑦᑕᕐᒪᖔᑦᑕ. ᑖᒃᑯᐊ ᐅᖃᐅᓯᓕᕆᓂᕐᒧᑦ ᐱᔨᑦᓯᕋᕐᓂᕐᒧᑦ ᐅᓂᒃᑳᑦ 
ᓯᕗᓪᓕᖅᐹᑦ ᑖᒃᑯᓄᖓ ᑐᓴᐅᒪᑎᑦᑎᓚᐅᕐᒪᑕ ᓄᓇᕗᒻᒥᐅᓂᑦ ᑕᒪᒃᑯᐊ ᖃᓄᖅ ᐃᑲᔪᖅᑕᐅᓇᓱᐊᕐᒪᖔᑕ ᐅᖃᐅᓰᑦ 
ᐊᑐᖅᑕᐅᑎᓪᓗᒋ ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓂᑦ ᑕᒪᓐᓇ ᖃᓄᖅ ᐋᖅᑭᑉᐸᒋᐊᕐᓂᖃᕈᓐᓇᕐᒪᖔᖅ 
ᑐᓴᐅᒪᑎᑦᑎᑦᑎᐊᕋᓱᐊᕐᓂᖅ ᐅᖃᐅᓯᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 043 - 2(3): ᖁᓪᓕᖅ ᐆᒻᒪᖅᑯᑎᓕᕆᔨᓕᒃᑯᑦ ᑮᓇᐅᔭᑎᒍᑦ ᑐᑭᒧᐊᖕᓂᖏᑕ 

ᓴᖑᒋᐊᖅᑎᑕᐅᓯᒪᓕᕐᓂᖏᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᖓ ᑐᓴᖅᑎᑦᓯᒍᓐᓇᕋᒪ ᒪᓕᒐᓕᐅᖅᑎᓂᒃ 
ᖁᓪᓕᖅ ᐆᒻᒪᖅᑯᑎᓕᕆᔨᓕᒃᑯᑦ ᐊᓪᓗᕆᐊᕈᑎᖃᖅᓯᒪᒻᒪᑕ ᓯᕗᕐᖓᓂ ᐱᕚᓪᓕᖅᑎᑦᓯᒐᓱᐊᖅᑐᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕆᕙᑦᑕᖏᓐᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ ᓵᑦᑕᒃᓴᐅᒋᐊᖃᕐᓂᖏᓐᓄᑦ, ᐊᒻᒪᓗ ᓴᖅᑭᖅᓯᓂᐊᖅᑐᖓ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔭᖁᑎᖏᓐᓂᑦ ᐅᓪᓗᒥᒋᐊᒃᑲᓐᓂᖅ. 
 
ᐅᖃᖅᑏ, ᐅᖃᐅᓯᖃᕈᒪᔪᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ ᑐᕌᖅᑕᖏᑦ 
ᓴᖑᒋᐊᖅᑎᑕᐅᓯᒪᓕᕐᖓᑕ ᐊᑲᐅᓈᕐᓂᖅᓴᒧᑦ ᓇᓗᓇᐃᖅᓯᔾᔪᑕᐅᓯᓐᓈᖅᑐᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᑦᓯᐊᕐᓂᖏᓐᓂᑦ, ᐱᐊᓚᓐᓂᖅᓴᐅᓕᖅᑐᑎᒃ ᐊᒻᒪᓗ ᐱᕚᓪᓕᖅᓯᒪᓕᖅᑐᑎᒃ ᐱᓕᕆᔾᔪᓯᖏᑦ.  
 
ᑕᒪᓐᓇ ᐱᓕᕆᓂᐅᑦᓯᐊᖅᑐᒻᒪᕆᒃ. 2004-05 ᑎᒥᐅᔪᖅ ᖃᑦᓰᓐᓇᕈᖅᑎᑦᓯᒋᐊᓚᐅᖅᑐᖅ ᑮᓇᐅᔾᔭᑦᓵᕆᔭᐅᔪᓂᒃ 14 
ᐳᓴᓐᑎᓂᒃ, ᐱᔨᑦᓯᕋᐅᑎᓂᒃ 14 ᐳᓴᓐᑎᓂᒃ ᐊᒻᒪᓗ ᐊᐅᓪᓚᖃᑦᑕᕐᓂᒧᑦ ᐊᑭᓕᖅᓱᕆᐊᓕᓐᓂᒃ 19 ᐳᓴᑦᑎᓂᒃ. 
ᑕᒪᒃᑯᐊ ᖃᑦᓰᓐᓇᕈᕆᐊᖅᑎᑕᐅᓚᐅᖅᑐᑦ ᕿᒥᕐᕈᔭᐅᓚᐅᖅᑐᑎᒃ ᑮᓇᐅᔭᖅᑐᕈᑎᒋᕙᑦᑕᓕᒫᖏᑦ ᐊᒻᒪᓗ 
ᑮᓇᐅᔭᖅᑐᖏᓐᓂᖅᓴᐅᓚᕿᓯᒪᔪᑦ $7,500,000-ᓂᒃ ᐃᐳᓗ 2004 ᓲᕐᓘᕈᑎᐅᓚᐅᖅᑐᓂᒃ ᐊᒻᒪᓗ $4,400,000-
ᓂᒃ ᑮᓇᐅᔭᖅᑐᖏᓐᓂᖅᓴᐅᓯᒪᔪᑦ ᓄᕕᐱᕆ 2004 ᓲᕐᓘᕈᑎᐅᓚᐅᖅᑐᓂᒃ.  
 
ᑕᐃᒪᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ $4,500,000-ᓂᒃ ᐊᑲᐅᓈᕐᓂᖅᓴᒦᒍᑎᖃᖅᑐᑦ ᐊᕐᕌᓂᓂᒃ 
ᑮᓇᐅᔭᖅᑐᕈᑕᐅᓚᐅᖅᑐᓂᒃ. ᐅᖃᖅᑏ, 2004-05 2004-2005 ᑎᑎᕋᖅᓯᒪᓕᖅᑐᖅ ᖃᑦᑏᓐᓇᐅᓂᖅᐹᓂᒃ 
ᔭᒐᐃᓂᕋᖅᑐᑦ. ᐊᑭᑦᑐᕆᐊᓚᐅᖅᑎᓐᓇᒋᑦ ᑕᐃᒃᑯᐊ ᐃᐳᕈ 1, 2005. ᓄᑖᑦ ᐃᓕᖅᐸᓪᓕᐊᔪᑦ ᑮᓇᐅᔭᓐ 
ᐊᑭᑦᑐᕆᐊᕐᓂᑑᖏᑦᑐᓐ ᑭᓯᐊᓂᓕ ᐃᑲᔪᖅᑕᐅᑐᐃᓐᓇᖅᑐᓐ ᓄᓇᕗᑦ ᒐᕙᒪᒃᑯᖏᓐᓂᑦ.  
 
ᑭᓯᐊᓂᓕ ᐅᖃᖅᑏ, $5 to $7 ᒥᓕᐊᓐᓂᒃ ᐊᑐᕈᓐᓃᕋᓗᐊᖅᑎᓪᓗᒋᑦ ᑲᒪᑦᑎᐊᕐᓂᕐᒧᑦ ᐊᒻᒪᓗ ᓄᑖᓂᒃ 
ᑮᓇᐅᔭᖅᑖᕐᓂᐊᕐᕆᓪᓗᑎᓪᓗ ᐊᕐᕌᓂ. ᑯᐊᐳᕋᐃᓴᓐᑯᑦ ᓱᓕ ᖃᓄᐃᖏᑦᑎᐊᓕᖅᑐᒥᒃ ᓱᓕ ᐃᓂᑖᓪᓚᕆᖏᒻᒪᑦ.  

ᐆᒪᖅᑯᑎᓄᑦ, ᖃᐅᒻᒪᖅᑯᑎᓄᑦ ᐊᑭᒋᒐᓗᐊᖅᑎᓪᓗᒋᑦ ᑕᒪᓐᓇ ᑲᒪᒋᔭᐅᑦᑎᐊᖅᐸᑦ ᐃᒻᒥᓂᒃ ᐃᒫᒃ 
ᑲᒪᒋᔭᐅᑦᑎᐊᕐᑐᐃᓐᓇᕐᓂᖓᓄᑦ ᑕᒪᓐᓇ ᐋᖅᑭᒍᑕᐅᔾᔮᖏᑦᑐᖅ.  
 
ᐃᓚᖏᓐᓂᒃ ᒪᓕᑐᐃᓐᓇᕆᐊᖃᓕᕋᔭᖅᑐᑦ ᑕᒪᒃᑯᓂᖓ ᖃᓪᓗᓈᑦ ᐊᑐᖅᐸᑦᑕᖏᓐᓂᒃ. ᐅᖃᖅᑏ, ᑕᐃᒪᓕ ᓄᓇᕗᑦ 
ᒐᕙᒪᒃᑯᖏᑦ ᐊᐱᖅᓱᖃᑦᑕᖅᓯᒪᒻᒪᑕ ᓴᖅᑮᔪᒪᓪᓗᑎᒃ ᐱᓕᕆᐊᕐᓂᒃ ᐆᒪᖅᑯᑎᓕᕆᓂᕐᒧᑦ ᓄᓇᕗᒻᒥ.  
 
ᑖᒃᑯᐊ ᐱᕙᓪᓕᐊᔭᐅᓕᖅᑐᑦ. ᐊᑲᐅᓗᐊᖏᒻᒪᑦ ᑖᒃᑯᐊ ᖁᓪᓕᒃᑯᑦ ᐆᒪᖅᑯᑎᓕᕆᔨᒃᑯᑦ ᐱᓂᐊᖅᑕᖏᓐᓂᒃ 
ᕿᒥᕐᕈᓚᐅᖏᓪᓗᓂ ᐊᑭᖏᓐ. ᑯᐊᐳᕋᐃᓴᓐᑯᑦ ᕿᒥᕐᕈᖃᑦᑕᖅᓯᒪᔪᖅ ᑕᒫᓂ ᐃᖃᓗᓐᓂ ᐆᒪᖅᑯᑎᑖᕐᓂᕐᒧᑦ. 
 
ᑕᒪᓐᓇ ᓴᖅᑭᐸᓪᓕᐊᑉᐸᑦ ᓂᕆᐅᒋᔭᑦᑎᒍᑦ ᐱᔪᓐᓇᖅᓯᕙᓪᓕᐅᔪᒪᒐᓗᐊᖅᑯᒍᑦ ᐊᓯᐊᓄᑦ ᐆᒪᖅᑯᑎᖃᕈᓐᓇᓂᕐᒧᑦ.  
 
ᑭᖑᓪᓕᖅᐹᒥᒃ, ᐅᖃᖅᑏ, ᐅᑉᐱᕈᓱᒃᑎᐊᖅᑐᒍᑦ ᑖᒃᑯᐊ ᐊᓯᔾᔨᕈᑕᐅᔪᑦ ᓴᖅᑭᔮᖅᑎᑦᑎᕗᑦ ᖁᓪᓕᖅ 
ᐆᒪᖅᑯᑎᓕᕆᔨᒃᑯᓐᓂᑦ ᐊᖏᖅᓯᒪᓂᖓᓂᒃ ᑮᓇᐅᔭᑎᒍᑦ ᐋᖅᑭᒃᓯᒪᓂᕐᒧᓐ ᐊᒻᒪᓗ ᑲᒪᑦᑎᐊᕈᓐᓇᓂᕐᒧᑦ 
ᐆᒪᖅᑯᑎᓕᕆᓂᕐᒥᒃ. ᓄᓇᕗᒻᒥ ᐆᒪᖅᑯᑎᖃᕆᐊᖃᕐᓂᕆᔭᖓᓂᒃ ᐅᓪᓗᒥ ᓯᕗᓂᒃᑎᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 3. ᒪᓕᒐᓕᐅᖅᑏ 
ᐅᖃᐅᓯᖏᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 2(3): ᐃᑉᐱᒋᖃᑎᖃᕐᓂᖅ ᑲᑦᑐᒃᑯᑦ ᐃᓚᒌᖏᓐᓂᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦ, ᐅᖃᖅᑎᑦᑎᔨ. ᐅᓪᓗᒥ ᑕᒫᓃᖏᒻᒪᑦ ᐃᓚᑯᓗᑉᐳᑦ, ᑕᐃᓐᓇ ᒪᒥᐊᒋᔭᕋᓗᐊᕐᕋ. 
ᐃᓚᐃᖅᑐᑯᓘᓯᒪᒻᒪᑦ ᑕᐃᓐᓇ ᓇᓪᓕᒋᕙᕗᑦ. ᓄᓕᐊᑯᓗᐊᑕ ᐊᓂᖓ ᐃᓅᒍᓐᓃᓂᕐᒥᒻᒪᑦ. ᐃᓚᒋᔮᑐᐃᓐᓇᓚᐅᕐᕋᒃᑭᓐ 
ᑕᐃᒃᑯᐊ ᓇᔭᑯᓗᐊ ᐊᐃᑉᐸᖓᑕ ᐊᓈᓇᒋᔮᓚᐅᕐᕋᒃᑯᑦ, ᐊᓃᖅᑐᑯᓘᒻᒥᒻᒪᑦ ᓇᓪᓕᒋᕙᕗᑦ. ᑐᒃᓯᐅᑎᖃᑦᑕᓂᐊᖅᑲᕗᑦ 
ᒫᓐᓇ ᓇᓗᓇᖏᑦᑐᖅ ᐊᒃᓱᕈᓐᓇᓯᐅᖅᑐᑯᓘᒻᒪᑕ. ᓲᕐ ᑕᐃᓐᓇ ᐃᖅᑲᐅᒪᖃᑎᒋᔪᒪᕙᒃᑲ ᓂᕆᐊᖅᑕᐅᖃᑎᒋᓯᒪᔭᒃᑲ. 
ᑕᐃᒪ ᐅᐸᑦᑕᐅᔫᒦᓐᓇᕋᑦᑕ ᑭᓯᐊᓂ ᖃᐅᔨᒪᖃᑎᒌᒋᐊᖃᕋᑦᑕ ᑕᐃᒪᐃᓇᑎᓪᓗᒍ, ᐃᓄᑑᒋᐊᖃᖏᓇᑦᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 2(3): ᑕHᐃᐅᖅᑏᑦ ᓴᓴᐃᔭᑎᒃᑯᑦ ᒪᑐᐃᕈᑎᖃᕐᓂᖓᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᐃᓕᑕᖅᓯᔪᒪᓪᓗᖓ ᑖᒃᑯᓂᖓ 
ᐱᓕᕆᑦᑎᐊᖅᓯᒪᔪᓂᒃ ᑕᓯᐅᖅᑎᑦ ᑲᑐᔾᔨᖃᑎᒌᒃᑯᖏᑦ ᖁᓪᓗᖅᑑᕐᒥ.  
 
ᑖᒃᑯᐊ ᑮᓇᐅᔭᓕᐅᖏᑦᖢᑎᒃ ᐸᕐᓇᐅᑎᖃᖃᑦᑕᕐᒪᑕ ᑖᒃᑯᓂᖓ ᐃᓕᓐᓂᐊᕐᕈᑎᒃᓴᐅᒐᔭᖅᑐᓂᒃ 
ᖁᓪᓗᖅᑑᕐᒥᐅᑕᐅᔪᓄᑦ.  

(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᖃᐅᔨᒪᔪᒍᑦ, ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ ᐃᓕᓐᓂᐊᕐᓂᖅ ᑕᒪᓐᓇ ᐱᒻᒪᕆᐅᒻᒪᑦ, 
ᐅᐱᒍᒪᓗᓂ ᐊᒻᒪᓗ ᐃᒻᒥᓂᒃ ᐱᕚᓕᒍᓐᓇᖁᓪᓗᓂ. ᑕᓯᐅᖅᑎᑦ ᑲᑐᔾᔨᖃᑎᒌᒃᑯᖏᑦ ᒫᓐᓇᓵᖑᓚᐅᖅᑐᖅ 
ᑮᓇᐅᔭᖅᑖᖅᑎᑕᐅᓂᐊᕐᖓᑕ ᒐᕙᒪᑐᖃᒃᑯᓐᓂᑦ ᐊᒻᒪᓗ ᑭᖑᓪᓕᖅᐹᒃᑯᑦ ᐊᑎᓕᐅᕈᑎᖃᕐᓂᐊᖅᖢᑎᒃ 
ᑐᓂᕐᕈᑎᐊᑦᓴᒥᓐᓄᑦ. 
 
ᐅᖃᖅᑏ, ᐃᓕᓴᕆᔪᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᓯᐊᖅᓯᒪᔪᑦ ᑲᑐᔾᔨᖃᑎᒌᒃᑯᓐᓂᑦ. ᐅᖃᖅᑏ, ᐅᑯᐊᖑᓪᓗᑎᒃ 
ᑲᑎᒪᔨᖏᑦ: 
 
ᒥᓕ ᖁᓕᒃᑖᓇ - ᐊᖓᔪᖅᑳᖅ, ᔪᐊᓐ ᑕᑉᑑᓇ - ᑐᒡᓕᖓ, ᒍᕋᐃᓴᓐ ᐊᑕᒫᔅ - ᑎᑎᕋᖅᑎ ᑮᓇᐅᔭᓕᕆᔨ, ᑕᐃᕕᑦ 
ᑲᐅᓲᓂ, ᓘᓯ ᓂᕕᖔᓗᒃ, ᒪᕐᒍᕆᑦ ᔪᐃᔅ, ᕆᑦᓱᑦ Hᐃᐅᕆᖕᑕᓐ, ᕋᐃᐊᓐ ᓄᕕᖔᓗᒃ ᐊᒻᒪᓗ ᔩᓂ ᐹᒃᔅ.  
 
ᐅᖃᖅᑏ, ᒪᑐᐃᖅᓯᓂᐊᕐᒪᑕ ᑎᓯᕙ 10-ᖑᓕᖅᐸᓐ, 2005. ᑕᐃᒪ ᖃᐃᖅᑯᕙᒃᑲ ᑲᑎᒪᔨᓕᒫᑦ ᑕᐃᑲᓂ 
ᒪᑐᐃᖅᓯᑎᓪᓗᒋᑦ. ᑖᒃᑯᐊ ᑲᑐᔾᔨᖃᑎᒌᑦ ᐃᒪᓐᓇ ᐆᑦᑑᑎᒋᔭᐅᒍᒪᒻᒪᑕ ᐃᓕᓐᓂᐊᕐᑎᑦᓯᓂᕐᒧᑦ ᐊᓯᖏᓐᓂ ᓄᓇᓕᓐᓂ.  
 
ᐅᖃᖅᑏ, ᑕᐃᒪ ᐊᐱᕆᔪᒪᔭᒃᑲᑦ ᑲᑎᒪᔨᓕᒫᑦ ᐅᐱᒋᔭᐅᖁᓪᓗᒋᑦ ᑖᒃᑯᐊ ᑕᓯᐅᖅᑏᓐ ᑲᑐᔾᔨᖃᑎᒌᒃᑯᖏᑦ 
ᐱᕚᓕᕈᑎᖃᖅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 2(3): ᓂᖀᑦ ᒥᒃᓵᓄᑦ ᐊᐅᓚᖅᑎᑕᐅᖃᑦᑕᕐᓂᖏᑦ ᑎᑎᖅᑲᓕᕆᔨᑎᒍᑦ 

(ᑰᓕ) 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᑖᓐᓇ ᐱᑦᔪᑎᒋᓪᓗᒍ ᐅᖃᐅᓯᐅᖃᑦᑕᖅᓯᒪᔪᖅᑕᐅᖅ ᑕᒫᓂ, ᑕᒪᓐᓇ 
ᓂᖀᑦ ᒥᒃᓵᓄᑦ ᐊᐅᓚᖅᑎᑕᐅᖃᑦᑕᕐᓂᖏᑦ ᑎᑎᖅᑲᓕᕆᔨᑎᒍᑦ ᑭᕙᓪᓕᕐᒥ ᐱᓗᐊᖅᑐᒥᒃ. ᑖᓐᓇ ᐅᖃᐅᓯᕆᔪᒪᔭᕋ. 
ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᑕᑉᐸᐅᖓ ᖁᑦᑎᑦᑐᒧᑦ ᑕᒪᓐᓇ ᐅᖃᐅᓯᕆᓚᐅᕐᒪᒍ ᐊᒻᒪᓗ ᓇᓄᓕᒻᒥᐅᑦ 
ᐅᖃᑦᑎᖓᑕ ᑕᒪᓐᓇ ᐊᒃᓱᕉᑎᒋᖃᑦᑕᖅᓯᒪᔭᖓ ᓂᕿᑦ ᐊᐅᓪᓚᖅᑎᑕᐅᖃᑦᑕᕋᔭᕐᓂᖏᑦ. 
ᐊᐅᓪᓚᖅᑎᑕᐅᖃᑦᑕᕐᓂᖏᑕ ᐃᓕᖅᑯᓯᖓ. ᑎᑎᖅᑲᓂᐊᖅᑐᓕᕆᔨᒃᑯᑦ ᑭᕙᓪᓕᕐᒥ. 
 
ᑖᒃᑯᐊ ᑎᑎᖅᑲᑎᒍᑦ ᓂᕿᑖᕈᑎᒋᔭᐅᖃᑦᑕᖅᑐᓐ ᐊᑐᐃᓐᓇᐅᑎᑕᐅᒋᐊᖃᑉᐳᓐ ᑭᒃᑯᓕᒫᓄᑦ ᓄᓇᕗᒻᒥᐅᑕᐅᔪᓄᑦ. 
ᑕᒪᒃᑯᐊ ᖃᓪᓗᓈᑦ ᓄᓇᖓᓐᓂᒃ ᓱᕈᑲᐅᑎᒋᔪᓐᓇᖅᑐᓐ ᑎᑭᑕᐅᖃᑦᑕᕐᓗᑎᒃ.  
 
ᑖᒃᑯᐊ ᓄᓇᕗᒻᒥᐅᑦ ᑭᕙᓪᓕᕐᒥᐅᑕᐅᔪᑦ ᐃᒪᓐᓇ ᐊᑐᓪᓚᑦᑖᕈᓐᓇᖏᒻᒪᑕ ᑎᑎᖅᑲᑎᒍᑦ ᓂᕿᑖᖃᑦᑲᓂᕐᒧᑦ 
ᑎᑭᓴᐃᖃᑦᑕᓂᕐᒧᑦ ᑰᔾᔪᐊᕐᒥᐅᑦ ᑕᐃᓐᓇ ᑭᕙᓪᓕᕐᒧᑦ ᑎᑭᑎᑦᓯᖃᑦᑕᕐᒪᑦ. ᓂᑮᑦ ᓲᕐᓗ ᓱᕈᑲᐅᑎᒋᖃᑦᑕᕐᒪᑕ 
ᑎᑭᓐᓇᓵᓗᐊᖃᑦᑕᕐᓂᖏᑦ ᑎᑭᓴᐃᒍᓐᓇᑲᐅᑎᒋᖃᑦᑕᖏᒻᒪᑕᓗ ᐊᒻᒪᓗ ᓂᕈᐊᕈᓐᓇᖃᑦᑕᖏᑦᖢᑎᒃ. 
 
ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ ᐅᐊᓇᐸᐃᒥᒃ, ᓲᕐᓗ ᑎᑭᓴᐃᖃᑦᑕᕈᒪᒐᓗᐊᕐᒪᑕ ᑎᑎᖅᑲᑎᒍᑦ ᓂᕿᓂᒃ 
ᑭᕙᓪᓕᕐᒥᐅᑕᐃᓐ.  
 
ᐱᓇᓱᐊᕈᓯᐅᓚᐅᑎᑐᒥᒃ, Monday-ᐅᓚᐅᖅᑐᒥ ᑖᓐᓇ ᓯᕗᓕᖅᑎ ᑎᑎᕋᓚᐅᖅᑕᒥᓂᒃ ᐃᓄᓕᕆᔨᑐᖃᒃᑯᓐᓄᑦ 
ᓴᖅᑭᑎᑦᑎᓚᐅᕐᒪᑦ ᐱᒻᒪᕆᐅᒻᒪᑦ ᑕᒪᒃᑯᐊ ᑎᑎᕋᖅᑲᑎᒍᑦ ᑎᑭᓴᖅᑕᐅᖃᑦᑕᖅᑐᑦ ᓂᖀᓐ. ᐋᖅᑭᒃᑕᐅᒋᐊᖃᒻᒪᑦ 
ᓄᓇᕗᒻᒥᐅ, ᑭᕙᓪᓕᕐᒥᐅᑕᐅᔪᑦ ᐱᔪᓐᓇᖅᑎᑕᐅᔪᓐᓇᖃᑦᑕᖁᓪᓗᒋᑦ ᓂᕿᓂᒃ ᓱᕈᑲᐅᑎᒋᔪᓐᓇᖅᑐᓂᒃ.  

ᐅᖃᖅᑏ, ᑕᒪᓐᓇ ᐱᓕᕆᐊᕆᔭᐅᔪᖅ, ᑐᓴᔅᓴᐅᑎᑕᐅᑦᓯᐊᕆᐊᖃᕐᒪᑦ ᑭᒃᑯᓕᒫᓄᑦ ᓄᓇᕗᒻᒥᐅᑕᓗᒃᑖᑦ 
ᖃᐅᔨᒪᒍᓐᓇᖁᓪᓗᒋᑦ ᓂᕿᓂᓪᓗ ᑎᑭᓴᐃᒍᓐᓇᖃᑦᑕᖁᓪᓗᒋᑦ.  
 
ᑎᓕᐅᖅᐸᒃᑲ ᒐᕙᒪᑐᖃᒃᑯᑦ ᑕᒪᓐᓇ ᐊᖏᖅᑕᐅᒍᓐᓇᖁᓪᓗᒍ ᐅᐊᓇᐸᐃ ᑕᐃᓐᓇ ᓲᕐᓗ ᑎᑭᓴᐃᒃᕕᐅᖃᑦᑕᖁᓪᓗᒍ 
ᑭᕙᓪᓕᕐᒥᐅᓄᑦ ᓂᕿᓂᒃ ᓱᕈᑲᐅᑎᒋᔪᓐᓇᖅᑐᓂᒃ ᐊᒻᒪᓗᒃᑕᐅᖅ ᐊᑭᑐᓗᐊᖅᑐᓂᒃ ᐱᑎᑕᐅᒍᓐᓇᖃᑦᑕᖁᓪᓗᒋᑦ 
ᐊᑭᑭᔾᔫᒥᔪᓗᒋᑦ. ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 2(3): ᖁᑦᑎᒃᑐᒥ ᒪᐃᔭᐃᑦ ᖁᔭᓐᓇᒦᖅᑕᐅᓂᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᐅᖃᖅᑎᑦᑎᔩ, ᖁᔭᓐᓇᒦᕈᒪᓪᓗᖓ ᑕᐃᒃᑯᓂᖓ 
ᑭᒡᒐᑐᖅᑕᖏᓐᓂᓛᒃ ᑖᒃᑯᐊ ᒪᐃᔭᐅᕋᑖᖅᑐᑦ ᑕᒪᑐᒪᓂ ᐃᓱᓕᒃᑎᓂᐊᕐᓕᕐᒥᒻᒪᑕ. ᑖᓐᓇ ᓂᕈᐊᖅᑕᐅᕕᒋᓯᒪᔭᖓ 
ᐃᓱᓕᓐᓂᐊᕐᓕᕐᒥᒻᒪᑦ. ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐃᓚᖏᑦ ᓂᕈᐊᖅᑕᐅᓇᓱᒃᑲᓂᕐᓂᐊᕐᕋᓗᐊᖅᐸᑕ 
ᖁᔭᓐᓇᒦᕈᒪᔭᒃᑲ, ᓂᐅᕆ ᐃᖃᓗᒃᔪᐊᖅ, ᒪᐃᔪᕋᑖᖅᑐᖅ ᐃᒃᐱᐊᕐᔪᒻᒧᑦ. ᓂᕈᐊᖅᑕᐅᓇᓱᒃᑲᓂᔾᔮᖏᓐᓂᕐᒥᓂᒃ 
ᓇᓗᓇᐃᖅᓯᒪᒻᒪᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ ᓲᓴᓐ ᓴᓪᓗᕕᓂᖅ, ᑖᓐᓇ ᖃᐅᓱᐃᑦᑐᒧᑦ ᒪᐃᔭᐅᕋᑖᖅᑐᖅ ᐊᒻᒪᓗ 
ᓚᐃᓴ ᓂᖏᐅᖅ, ᐊᐅᓱᐃᑦᑐᒧᑦ ᒪᐃᔭᐅᕋᑖᖅᑐᖅ.  
 
ᑕᒪᑐᒪᓂ ᓂᕈᐊᖅᑕᐅᓯᒪᑎᓪᓗᒋᑦ ᐱᓕᕆᖃᑎᒋᑦᑎᐊᕋᑖᕋᒃᑭᓐ ᐊᒻᒪᓗ ᑎᑎᕋᖃᑦᑕᑎᐊᖅᑐᖢᑎᒃ. ᑕᒪᒃᑯᐊ 
ᕼᐊᒻᓚᒋᔭᖏᑕ ᐱᔪᒪᔭᖏᑕ ᒥᒃᓵᓄᑦ ᐊᖅᑯᑎᖃᑉᐸᑦᑐᑎᒃ, ᑲᑎᒪᖃᑎᒋᖃᑦᑕᖅᑐᒋᓪᓗ, ᑐᓐᖓᓇᐃᓐᓇᖃᑦᑕᕐᒪᑕ. 
ᑖᒃᑯᐊ ᑐᑭᒧᐊᑦᑎᑎᑦᑎᐊᕐᓚᐅᕐᒪᑕ ᐱᓕᕆᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑯᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 
4. ᑭᐅᔾᔪᑏᓐ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 073 - 2(3): ᖃᓄᐃᓕᖓᓕᕐᓂᖓ ᐱᕙᓪᓕᐊᔪᓕᐱᓂᕐᒧᑦ ᖃᓄᖅᑑᕈᑎᓄᑦ 

ᐊᑐᓕᖁᔨᔾᔪᑎᓕᐊᒥᓃᑦ (ᕿᓚᕝᕙᖅ) 
(ᑕᑯᒍᒃ ᑐᑭᓯᒋᐊᕈᑎ “i” ᑲᑎᒪᔾᔪᑎᒃᓴᖅ 22 ᐅᖓᑖᓂ ᑭᐅᔾᔪᑏᑦ ᐊᐱᖅᑯᑎᓄᑦ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᓲᑕᐅᓚᐅᖅᑐᒧᑦ ᒪᓕᒐᓕᐅᖅᑎᐅᖃᑎᓐᓄᑦ 
ᑕᐃᑯᖓ ᐃᖃᓗᒃᑑᑎᐊᕐᒧᑦ. ᑖᓐᓇ ᐊᐱᖅᑯᑎᒋᓚᐅᖅᑕᖓᓄᑦ 073-2(3).  
 
ᐅᖃᖅᑏ, ᑖᓐᓇ ᐊᐱᖅᑯᑎᒋᓚᐅᖅᑕᖏᓐᓄᑦ ᑭᐅᔾᔪᑎᒃᑲ ᑕᑭᓗᐊᕐᓂᖏᓐᓄᑦ ᐊᑦᔨᖏᓐᓂᒃ ᒥᔅᑕ. ᑯᐊᒃᒧᑦ 
ᑐᓂᓯᓯᒪᒐᒪ ᑐᓂᐅᖅᑲᓂᐊᖅᑕᖏᓐᓂᒃ ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᑲᓂ ᐊᖏᓚᐅᕐᕋᒪ ᑖᓐᓇ 
ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎᐅᖃᑎᒃᑲ ᓇᓗᓇᐃᖅᓯᕕᒋᓂᐊᕐᓂᕋᑦᑐᒋᑦ ᐊᐱᖅᑯᑎᒋᓚᐅᖅᑕᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐲᑕᓴᓐ 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᓪᓚᕆᒃᐳᖓ ᑐᓐᖓᓱᒃᑎᑦᓯᒍᓐᓇᕋᒪ ᓵᓕ ᐃᕚᓕᒃ, 
ᐃᖃᓗᒃᑑᑦᓯᐊᕐᒥᐅᑕᖅ. ᒥᔅᑕ ᐃᕚᓕᒃ ᐱᖃᓐᓇᕆᓯᒪᒐᒃᑯ ᐊᑯᓂᐅᓕᖅᑐᖅ ᐱᓕᕆᖃᑎᒋᓯᒪᓪᓗᒍᓗ ᖃᓄᑐᐃᓐᓇᖅ 
ᐱᓕᕆᐊᖃᖅᑎᓪᓗᒍ.  
 
ᖃᐅᔨᒪᑎᒋᔭᐅᓕᖅᑑᒐᓗᐊᖅ, ᐊᕐᕌᒍᓄᑦ ᖁᓕᓄᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐱᓕᕆᓯᒪᓪᓗᓂ, 
ᖃᐅᔨᒪᑦᓯᐊᖅᖢᓂᓗ ᐱᓕᕆᑦᓯᐊᖅᓯᒪᓪᓗᓂᓗ ᐋᔩᖃᑎᒌᒃᑎᑦᓯᓂᕐᒥᑦ ᑕᐃᑲᓂ ᑑᓚᐃᓐᒥ ᓴᓗᒻᒪᖅᓴᐃᓂᐅᑉ 
ᒥᒃᓵᓄᑦ. ᖁᔭᓐᓇᒦᒃ ᑐᓐᖓᓱᒋᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᖓᓱᒋ ᒪᓕᒐᓕᐅᕐᕕᕐᒧᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᐊᑎᖏᑦ ᑕᐃᑦᑎᐊᖏᒃᑯᒃᑭᑦ ᐅᐃᕖᑎᑑᑦᑎᐊᕈᓐᓇᖏᑦᑐᐊᓘᒐᒪ 
ᒪᒥᐊᓇᐅᒐᓗᐊᖅ. ᐃᓕᓴᖅᓯᔪᒪᔪᖓ ᒫᓐᓇ ᑖᒃᑯᐊ ᐃᓱᒪᒃᑯᓐᓄᑦ ᐃᖅᑲᓇᐃᔭᖅᑏᑦ.  
 
ᒫᓐᓇ ᓯᕗᓪᓕᖅᐸᐅᑎᓪᓗᒍ, ᑖᓐᓇ ᔭᑲᕋᐃᐊᔅ ᑯᓄᒃ, ᑐᑭᒧᐊᒃᑎᑦᓯᔨᐅᔪᖅ, ᓴᖏᖅᓯᓚᐅᐱᓪᓚᒍᓐᓇᕈᕕᑦ ᐊᒻᒪ ᐹᓪ 
ᐃᕐᖓᐅᑦ ᑖᓐᓇ ᐊᐱᖅᓱᖅᑎᐅᔪᖅ ᐊᒻᒪᓗ ᑲᑐᕇᓇ ᓴᓐᑲᑉ ᑖᓐᓇ producer-ᖑᔪᖅ ᐊᒻᒪᓗ ᑕᐃᒪ ᑕᒫᓂ ᑕᐃᒃᑯᐊ 
ᐊᔾᔨᓕᐅᕆᑲᑕᖕᒪᑎᒃ ᐊᒻᒪᓗ ᐱᖃᑖ ᑕᒪᑐᒥᖓ ᑐᓵᔾᔪᑎᓂᒃ ᐊᑐᖃᑦᑕᖅᖢᓂ ᐳᕌᓐᓱᐊ ᐱᐅᑦᓴᒻ, ᖃᓄᑭᐊᖅ ᑖᓐᓇ 
ᑕᐃᑦᑎᐊᓐᖏᑕᒃᓴᕆᔭᓗᐊᕋ ᐊᒻᒪᓗ ᒫᓯᐅᓪ ᕗᕋᐃᓱ. ᖁᔭᓐᓇᒦᒃ ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᕐᒧᑦ ᑐᓐᖓᓱᒋᑦᑎ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃᖏᐊᖅᑕᐅᒐᒪ, ᐃᓛ ᐱᔮᖅᑯᒻᒥᐅᖏᑦᑑᒐᓗᐊᖅ. ᑖᒃᑯᐊ 
ᓄᓇᖅᑲᑎᒃᑲᐃᓛᒃ ᐃᓕᓴᕆᔪᒪᑦᓯᐊᒻᒪᕆᒃᖢᒋᑦ.  
 
ᑖᒃᑯᐊ ᐊᑕᓈᖅᔪᐊᒧᓪᓗ ᐊᔾᔨᓕᐅᕆᓚᐅᖅᓯᒪᓪᓗᓂ ᔭᑲᕋᐃᐊᔅ ᑯᓄᒃ. ᐊᒻᒪ ᒫᓐᓇ ᓂᕆᐅᒋᔭᖃᓕᕐᒥᒐᑦᑕ ᐊᔾᔨᒃᓵᓂᒃ 
ᑕᑯᑎᑕᐅᓛᖅᑰᕋᑦᑕ ᑖᒃᑯᐊ ᐃᓕᓴᕆᔪᒪᒻᒪᕆᒃᖢᒋᑦ ᐊᒻᒪ ᐹᓪ ᐃᕐᖓᐅᑦ ᐊᒻᒪᓗ ᑖᓐᓇ ᑲᑐᕇᓇ ᑕᕝᕗᖓ 
ᐃᓕᓴᕆᔪᒪᓪᓗᒋᑦ ᓂᓪᓕᐅᑎᒋᕙᒃᑲ ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᑦᑐᒪᓪᓗᒋᑦ ᐊᑕᐅᓯᕐᒥᒃ ᐊᑕᐅᓯᐊᕐᓗᓯ ᐃᓕᓴᖅᓯᖃᑦᑕᕆᐊᖃᕋᔅᓯ 
ᐃᓕᓴᕆᔭᐅᖅᑲᐅᔪᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐃᓕᑕᖅᓯᔪᒪᖕᒥᒐᒪᑦᑕᐅᖅ ᑖᔅᓱᒥᖓ 
ᓂᕈᐊᖅᑕᐅᕝᕕᖓᓃᓐᖔᖅᑐᖅ ᑖᓐᓇ ᑐᓄᓐᓃᑦᑐᖅ ᔫᑕᓂ ᑕᐃᕕᑎ ᓇᓴᕈᓗᐊᓗ.  

ᐱᓇᓱᐊᕈᓯᐅᑉ ᓄᓐᖑᐊᓂᐅᓚᐅᖅᑐᒥ, ᖁᕕᐊᓱᓚᐅᖏᒻᒪᑦ ᑖᒃᑯᓂᖓ ᒪᓕᒐᓕᐅᖅᑎᐅᔪᓂᒃ ᒥᓂᔅᑕᐅᔪᓂᒃ ᑖᒃᑯᐊ 
ᕼᐊᑭᕈᑕᐅᔪᑦ ᐱᔾᔪᑎᒋᓪᓗᒋᑦ ᑕᒪᓐᓇ ᐱᔾᔪᑎᒋᓪᓗᒍᖃᐃ ᑕᐃᒪ ᐃᓚᖏᑦ ᑕᐃᒪᓐᓇ ᑮᓇᐅᔭᓂᒃ ᐱᓇᓱᐊᖅᐳᑦ 
ᑐᖑᔪᖅᑐᒥᒃᓗ ᖃᑯᖅᑐᒥᒃᓗ ᑖᓐᓇ ᓯᕗᓕᐅᖅᑎ ᐊᑐᖅᐸᓪᓚᐃᖕᒪᑦ ᑕᐃᒫᒃ.  
 
>>ᐃᒡᓚᖅᑐᑦ 
 
ᑕᐃᒪ ᐅᖃᖅᑏᓗ ᐃᓕᑕᕆᒍᒪᓪᓗᒍᑦᑕᐅᖅ ᑖᓐᓇ ᐊᓂᓵᖅᑲᐅᔪᖅ ᒥᔅᑕ ᐸᐱ ᒐᓐ, ᑕᐃᓐᓇ 
ᐃᖅᑲᓇᐃᔭᖅᑎᐅᖏᓐᓇᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ : ᖁᔭᓐᓇᒦᒃ. ᒪᓕᒐᓕᐅᕐᕕᕐᒧᑦ ᑐᓐᖓᓱᒋᑦᑎ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) : ᖁᔭᓐᓇᒦᒃ ᐅᖃᖅᑏ. ᐄ ᑕᐃᒪᓐᓇ ᐅᖃᕋᑖᕋᕕᑦ ᐊᑕᐅᓰᕐᓗᑎᒃ 
ᑖᒃᑯᐊ ᐃᓕᑕᕆᔭᐅᒋᐊᖃᕐᓂᖏᓐᓄᑦ. ᐅᕙᒍᑦ ᕿᑎᕐᒥᐅᓂᓐᖔᖅᑐᓂᒃ ᑕᕝᕙᓃᑦᑐᖃᓗᐊᕈᓐᓇᖏᒻᒪᑦ 
ᐃᓕᑕᕆᔪᒪᔭᕋᑦᑕᐅᖅ ᑖᓐᓇ ᓵᓕ ᐃᕙᓕᒃ ᐱᖃᓐᓇᕆᔭᕋ ᐃᓚᒋᓪᓗᒍᓗ. ᖃᐅᔨᒪᔭᐅᑦᑎᐊᖅᓱᓂᓗ ᑕᒫᓂ ᑕᒪᐅᖓ 
ᖃᐅᔨᒪᔭᐅᑦᑎᐊᖅᓱᓂ ᐃᖃᓗᖕᒥᐅᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᐅᑉ ᐃᓗᐊᓂᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ, 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 090 - 2(3): ᐃᖃᓗᑦᑕᐅᒍᓐᓇᖅᑐᑦ ᖃᑦᑎᐅᒍᓐᓇᕋᔭᕐᓂᖏᑦ ᕿᑭᖅᑖᓘᑉ ᐃᑭᕋᓴᖓᓂ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᑐᕌᕐᓂᐊᖅᑐᖅ ᐊᖓᔪᖅᑳᕐᒧᑦ 
ᐃᖃᓗᓕᕆᓂᕐᒧᑦ, ᐊᕙᑎᒥᐅᑕᓕᕆᓂᕐᒧᑦ ᐊᖓᔪᖅᑳᕐᒧᑦ. . .  
 
ᑕᐃᒪ ᒫᓐᓇᓵᖑᓚᐅᖅᑐᖅ ᑐᓴᖅᑎᑦᑎᔪᖃᓚᐅᕐᒪᑦ ᐱᕙᓪᓕᐊᔪᑎᒍᑦ ᓄᓇᕗᑦ ᒐᕙᒪᒃᑯᖏᒡᒎᖅ 
ᐊᖏᖃᑎᒌᔅᓯᒪᓕᕐᒪᑕ ᑕᑲᒃᑯᓂᖓ ᑯᐊᐳᕋᐃᓴᒃᑯᓐᓂᑦ. 
 
ᓇᓪᓕᐊᓐᓂᑦ ᑕᐅᕗᓂ Davis Strait-ᖑᓂᕋᖅᑕᐅᔪᒥᒎᖅ ᐊᖏᖃᑎᒌᒃᓯᒪᓕᕐᒪᑖᖅᓯᒪᑐᐃᓐᓇᕐᒪᑦ, 
ᓇᓃᓪᓚᑦᑖᕐᒪᖔᖅ ᑖᓐᓇ ᐊᖏᕈᑕᐅᓯᒪᔪᖅ ᑖᒃᑯᐊ ᐃᖃᓗᐃᑦ ᐊᖏᖃᑎᒌᒍᑕᐅᓚᐅᖅᑐᑦ ᓇᒦᑉᐸᒃᑭᐊᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᕙᑎᓕᕆᓂᕐᒥᑦ ᐱᓕᕆᐊᓕᒃ. ᓇᓕᐊ ᑭᐅᓂᐊᖅᐸ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᐅᒐᓗᐊᖅ ᐊᐱᕆᒃᑲᓂᐊᕐᔪᑲᐃᓐᓇᖃᖅᑲᐃ ᐅᕙᓐᓄᑦ 
ᑐᕌᖓᓂᖅᓴᐅᕙᓪᓚᐃᒐᓗᐊᕐᖓᑦ ᐊᕙᑎᓕᕆᓂᕐᒥᑦ ᐊᐱᕆᓂᐊᖅᑐᒋᕋᑖᕋᒃᑯ ᒪᒥᐊᓇᖅ ᑐᓴᓐᖏᑲᐃᓐᓇᕋᒃᑯ. ᐊᑏ 
ᐊᐱᕆᒋᐊᒃᑲᓐᓂᑲᐃᓐᓇᕐᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᑐ, ᐊᐱᖅᑯᑎᒋᔭᐃᑦ ᓇᓗᓇᕈᓐᓃᖅᑎᐊᓪᓚᑲᐃᓐᓇᕈᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᒪᓐᓇ ᐃᓚᒋᐊᕈᑎᔅᓴᐅᓐᖏᑐᐊᖅᐸᑦ ᐊᐱᕆᒃᑲᓐᓂᖅᑐᖓ, 
ᐊᐱᕆᒍᒪᔪᖓ ᒫᓐᓇᓵᖑᓚᐅᖅᑐᒥ ᐱᕙᓪᓕᐊᔪᒃᑯᑦ ᑐᓴᖅᑎᑕᐅᓚᐅᕋᑦᑕ ᑖᒃᑯᐊ ᐃᖃᓗᑦᑕᐅᒍᓐᓇᖅᑐᑦ 
ᖃᑦᑎᐅᒍᓐᓇᕋᔭᕐᓂᖏᑦ ᓄᓇᕗᑦ ᒐᕙᒪᒃᑯᖏᓪᓗ.  
 
ᒫᓐᓇᓵᖑᓚᐅᖅᑐᖅ Davis Strait-ᖑᓂᕋᖅᑕᐅᔪᒥᑦ -ᖑᓂᕋᖅᑕᐅᓚᐅᕐᒪᑦ. ᐊᖏᔪᕐᔪᐊᕌᓘᓪᓗᓂᓗ ᑕᒪᓐᓇ 
ᑖᓐᓇᖃᐃ ᐊᖓᔪᖅᑳᖅ ᐊᕙᑎᓕᕆᓂᕐᒧᖅᑲᐃ, ᐃᖃᓗᓕᕆᔨᐅᓪᓗᓂᓗ ᐊᐱᕆᒍᓐᓇᖅᐹ ᓇᒥᓪᓚᑦᑖᖅ ᑕᐃᒪᓐᓇ 
ᖃᑦᑎᓂᒃ ᐃᖃᓗᒍᓐᓇᕐᓂᖏᑦ ᐊᖏᕈᑕᐅᓯᒪᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᕙᓃᑦᑐᖅ ᐊᖏᔪᐊᓘᒻᒪᑦ ᑕᓪᓗᕈᑎᐅᑉ ᐃᒪᖓᓃᑦᑐᖅ 
ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑖᒃᑯᐊ ᐊᖏᓛᖑᓪᓗᑎᒃ ᐃᓄᐃᑦ ᐃᖃᓗᔅᓯᐅᕈᓐᓇᖅᑎᑕᐅᖃᑦᑕᕐᓂᐊᓕᕐᒪᑕ 
ᑕᐅᕙᓂ ᑕᒪᓐᓇ ᐱᔾᔪᑎᒋᓪᓗᒍ ᐊᖏᕈᑎᒋᓚᐅᖅᐸᕗᑦ.  
 
ᐃᓄᐃᑦ ᓄᓇᕕᒻᒥᐅᑕᐅᔪᓪᓗ ᐅᑕᖅᑭᓯᒪᒻᒪᑕ ᐊᖏᖃᑎᒌᒍᑎᔅᓴᐅᒐᔭᖅᑐᒥᑦ ᐅᕙᒍᑦ ᐊᕝᕕᐊᕆᔭᐅᒍᒪᓚᐅᓐᖏᓇᑦᑕ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᖏᔪᐊᓘᒻᒪᑦ ᐊᑕᐅᓯᕐᓘᓐᓃᑦ, ᒪᕐᕉᓪᓘᓐᓃᑦ OA 
ᖃᓄᓪᓚᑦᑖᖑᒐᓗᐊᑭᐊᖅ ᓇᓪᓕᐊᓐᓂᑦ ᓇᓗᓇᐃᒃᑯᑕᖃᕐᒪᖔᖅ. 
 
>>ᐃᓪᓚᖅᑐᑦ 
 
ᑐᑭᓯᐅᒪᒐᒪᓕ ᑖᓐᓇ ᐃᒪᓐᓇᐃᑦᑑᒻᒪᑦ ᐊᕙᓐᖓᑦ ᐸᓐᓂᖅᑑᒥ ᑕᐅᕗᖓ ᖃᐅᓱᐃᑦᑐᒧᑦ ᑎᑭᒻᒪᑦ ᐊᖏᔫᓂᖓ ᐃᒪᖅ. 
ᓱᒻᒪᑦ ᑖᒃᑯᐊ ᐃᒪᐃᑦ ᖃᓂᒋᔭᖏᑦ ᓄᓇᕗᒻᒥᐅᓄᑦ ᓲᕐᓗ, ᐊᑯᑭᑦᑐᒥᐅᓂᓪᓕ ᓱᒻᒪᑦ ᐊᖏᖃᑎᖃᖅᐱᑕ 
ᓄᓇᕕᒻᒥᐅᓂᑦ, ᑕᒪᒃᑯᐊ ᑲᒻᐸᓂᐅᔪᑦ ᐊᒃᓱᕈᖅᑎᓪᓗᒋᑦ ᐃᖃᓗᔅᓯᐅᖃᑦᑕᕐᓂᕐᒧᑦ ᑐᓂᐅᖅᑲᐃᑐᐃᓐᓇᖅᑑᔮᕐᒪᑕ 
ᐃᖃᓗᓐᓂᑦ. ᑕᒪᒃᑯᐊ ᐃᑲᔪᖅᑐᖅᓯᒪᑎᓪᓗᑎᒍ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᐃᒪᓐᓇ.  
 
ᐃᖃᓗᖃᑦᑕᕈᓐᓇᖅᑕᑦᑎᓐᓂᑦ ᐱᑕᖃᓗᐊᓐᖏᑦᑐᕈᓘᑎᓪᓗᑕᓘᓐᓃᑦ ᑖᒃᑯᐊᓘᓐᓃᑦ ᖃᓂᒋᔭᖅᐳᑦ ᐃᒪᐃᑦ, ᓲᕐᓗ, 
ᐅᖃᖅᑏ, ᓴᓂᐊᓃᑦᑐᓪᓗ ᐱᕕᒋᒍᓐᓇᖃᑦᑕᖏᓐᓇᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᑖᒃᑯᐊ ᐃᖃᓗᓕᕆᓂᐅᑉ ᒥᒃᓵᓄᑦ 
ᐊᐅᓚᑦᑎᔪᓐᓇᖏᓐᓇᑦᑕ ᐊᒻᒪᓗ ᑐᓂᓯᔪᓐᓇᖃᑦᑕᖏᑦᖢᑕ ᐅᕙᑦᑎᓐᓅᖅᑕᐅᓯᒪᔪᓂᒃ ᐊᖏᕈᑎᑎᒍᑦ ᑖᒃᑯᐊ 
ᐋᖅᑭᒃᑕᐅᓚᐅᖅᓯᒪᔪᑦ.  
 
ᒫᓐᓇᐃᒃᑯᐊ ᖃᐃᑕᐅᖃᑦᑕᖅᑐᓐ ᐊᑐᖃᑦᑕᕋᑦᑎᒍ ᑭᓯᐊᓂᓕ ᑕᒪᒃᑯᐊ ᑲᒪᔪᒃᓴᖅᑖᕆᓯᒪᖏᓇᑦᑎᒍ 
ᖃᐃᑕᐅᖃᑦᑕᕐᑐᓪᓗᐃᒃᑯᐊ ᐅᓄᖏᑦᑐᒻᒪᕆᐊᓘᓪᓗᑎᒃ. ᒫᓂ 80-ᐳᓴᑎᖓᓐᓃᑦᑐᑦ ᐊᕙᓗᒥᐅᑕᐃᓪᓕ ᖃᓪᓗᓈᑦ 
ᓄᓇᖓᓐᓃᑦᑐᓐ ᑐᓂᔭᐅᖃᑦᑕᕐᒪᑕ ᓄᓇᕗᓪᓗ ᐃᓗᐊᓂ ᐃᖃᓗᒐᓱᒍᓐᓇᖅᑎᑕᐅᓪᓗᑎᒃ. ᑕᒪᓐᓇ ᐊᑲᕆᖏᑕᕗᑦ. 
ᐊᖏᕋᖅᑐᑕᕗᓪᓗ ᐊᖏᕈᑎᒋᓚᐅᖅᑕᕗᑦ. ᐊᖏᕈᑎᒋᔪᓐᓇᖅᑕᕗᑦ ᑭᓯᐊᓂ ᐅᓄᒃᑲᓂᖅᑐᓂᒃ ᑰᑕᓂᒃ 
ᖃᐃᑦᑎᕕᐅᒍᑦᑕ ᐃᖃᓗᓕᕆᔨᒃᑯᓐᓂᑦ.  
 
ᑕᐃᒪᐃᓕᖓᔪᒍᑦ ᑕᐃᒪᐃᓕᖓᑉᐸᓪᓗ ᑭᓯᐊᓂ ᐊᖏᕐᓂᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
ᐃᓕᑕᕆᔭᐅᔭᕆᐊᖃᕋᑦᑕ ᐃᓄᒃᑎᒍᑦ ᐊᖏᓂᖅᐹᓂᒃ ᐱᔭᕆᐊᖃᑦᑐᒍᑦ ᐃᖃᓗᒐᓱᖃᑦᑕᓂᐊᖅᑎᓪᓗᑕ ᓄᓇᕗᑦ 
ᐃᓗᐊᓃᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᐱᖅᑯᑎᒋᓂᐊᕐᓕᖅᑕᕋ ᑖᒃᓱᒧᖓ ᒥᓂᔅᑕᕆᔭᐅᔪᒧᑦ. ᒪᐃ 2003-
ᖑᑎᓪᓗᒍ, ᑖᓐᓇ ᓯᕗᓕᖅᑎ ᐅᖃᓚᐅᖅᓯᒪᒻᒪᑦ, ᓄᓇᕗᑦ ᒐᕙᒪᒃᑯᖏᒡᒎᖅ 
ᐃᖅᑲᑦᑐᐃᕕᑎᒎᖅᑎᑦᑎᑐᐃᓐᓇᕆᐊᖃᒻᒪᑕ ᑰᑕᑖᕆᖃᑦᑕᖅᑕᖏᑦ ᐃᖃᓗᒐᓱᓐᓂᕐᒧᑦ ᐱᑦᔪᑎᒋᓪᓗᓂᔾᔪᒃ. 
 
ᒥᓂᔅᑕᕆᔭᐅᔪᖅ ᑖᓐᓇ ᐅᖃᓚᐅᖅᖢᓂ, ᑖᓐᓇ ᓲᕐᓗ ᑭᖑᑉᐱᐊᕈᑎᒋᔭᐅᔫᔮᕐᒪᑦ ᐃᖃᓗᓕᕆᓂᕐᒥᒃ ᑕᒫᓂ. 
ᑕᕝᕙᓂᒃᓴᐃᓐᓇᐅᓈ ᓇᓗᓇᐃᒃᑯᑕᕆᔭᐅᔪᒥᒃ ᐅᖃᐅᓯᖃᑉᐸ ᐅᕝᕙᓘᓐᓃᑦ ᐊᓯᐊᓂᒃ. ᑖᓐᓇ ᐊᖏᕈᑎᒋᔭᐅᓯᑲᓪᓚᑉᐹ 
ᐊᑭᕋᖅᑐᖅᑕᐅᓚᐅᖅᓯᒪᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐋᒡᒐ, ᑕᐃᓐᓇ ᑭᖑᑉᐸᓂᖅ ᐊᑐᖅᖢᑎᒃᑯᑦ 
ᓴᐳᒻᒥᓱᖅᓯᒪᓇᓱᒋᓚᐅᖅᓯᒪᔪᒍᑦ ᐅᕙᑦᑎᓐᓂᒃ ᖃᓪᓗᓈᑦ ᓄᓇᖓᓐᓂ ᑭᖑᖅᐸᓂᐊᖅᑏᓐ ᐱᓂᖅᓴᐅᓂᖏᑦ 
ᐱᑦᔪᑎᒋᓪᓗᒋᑦ. 
 
ᐊᒻᒪᓗ ᐊᖏᕈᑎᓂᒃ ᑕᑯᔪᒪᓂᐊᖅᑐᒍᑦ ᑕᕆᐅᕐᒥ ᓄᓇᕗᒻᒥ ᐃᖃᓗᒐᓱᒃᑕᐅᒍᓐᓇᖅᑐᓐ ᖃᑦᑎᐳᓴᓐᑎᖏᑦ 
ᐋᖅᑭᒃᑕᐅᓯᒪᔪᑦ. ᐊᒃᑐᐃᓂᖃᔾᔮᖏᑦᑐᖅ ᑕᐃᒃᑯᓂᖓ ᖃᓄᐃᓕᖓᔾᔪᑎᒋᔭᐅᓂᐊᖅᑐᓂᒃ. ᒫᓐᓇ 
ᐊᔩᖃᑎᒌᓐᓂᒃᑰᕈᑎᒋᔭᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᑕᒪᓐᓇ ᓄᖅᑲᐅᑎᔾᔮᖏᑕᕋ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᓈᒻᒪᑦᑐᓂᒃ ᐱᑎᑕᐅᔭᕆᐊᖃᕋᑦᑕ ᓄᓇᕗᑦ ᐃᓗᐊᓂ 
ᐃᒪᖓᓂᒃ ᐃᖃᓗᒐᓱᓐᓂᖅ ᐱᑦᔪᑎᒋᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ, ᐄ, ᑖᓐᓇ ᓯᕗᓕᖅᑎ ᐊᑲᐅᖏᓕᐅᕈᑎᖃᔾᔮᕈᓐᓃᖅᑐᖅ 
ᖃᐅᑉᐸᑦ ᑖᓐᓇ ᓂᓪᓕᐅᑎᒋᒍᓂᐅᒃ.  
 
ᐊᐅᓚᑦᑎᔭᕆᐊᖃᕋᑦᑕ ᓄᓇᑦᑕ ᐃᓗᐊᓂ ᖃᓄᐃᓕᐅᕐᓂᐅᔪᓂᒃ ᐊᒻᒪᓗ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᑐᕚᒧᑦ 
ᑕᐃᒃᑯᐊ ᓄᑖᖑᓛᕐᓕᕐᒥᒻᒪᑕ ᕕᕗᐊᕆ 23-ᖑᖅᑰᓕᖅᐸᓂᓐᓇ ᔮᓄᐊᕆᒥᐅᖏᑉᐸᓐ. ᑖᓐᓇᐅᑎᓪᓗᒍ ᒥᓂᔅᑕᕆᔭᐅᔪᖅ 
ᐊᐱᖅᑯᑎᓐᓂᒃ ᑭᐅᖅᑲᐅᖏᒻᒪᑦ. ᐃᒪᐃᓕᖅᑲᐅᒐᓗᐊᖅᑐᖓᓕ ᐃᓛᒃ ᐊᐃᕙᖃᑎᒌᖏᓕᕇᖅᑲᐅᖏᑦᑐᖓᐅᒐᓗᐊᖅ 
ᑭᖑᑉᐸᓂᐊᕐᓂᐅᑉ ᒥᒃᓵᓄᑦ ᑰᑕᑖᖅᑎᑕᐅᓯᒪᓂᖏᓐᓄᓪᓗ. ᑭᓯᐊᓂ ᑕᐃᓐᓇ ᐅᖃᐅᓯᕆᔭᐅᔪᖅ ᒫᓐᓇ 
ᐃᖃᓗᓕᕆᓂᕐᒧᑦ ᑐᕌᖓᔪᖅ ᐊᒻᒪᓗ ᑕᐃᓐᓇ ᐅᖃᐅᓯᕆᔭᐅᓚᐅᖅᓯᒪᔪᖅ 2003-ᒥ.  

ᑕᕝᕙᓂᒃᓴᐃᓐᓈᖅ ᐃᒪᕐᒥ ᐅᖃᐅᓯᖃᑉᐱᑕ. ᐃᒃᑯᐊ ᐊᒡᒍᑐᖅᑕᐅᓯᒪᖃᑦᑕᕐᒪᑕ ᑕᕆᐅᑦ OA, ᐅᕝᕙᓘᓐᓃᑦ OB, O1-
ᒥᓪᓘᓐᓃᑦ.  
 
ᐃᒃᑯᐊ ᓇᓗᓇᐃᒃᑯᑎᖅᑕᐅᖃᑦᑕᐃᒪᑕ ᑕᐃᒃᑯᐊᑕᐃᓐᓇᐅᕚᓐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. Oh yeah! 
 
>>ᐃᓪᓚᖅᑐᑦ 
 
ᑕᐃᒃᑯᐊ ᐅᖃᐅᓯᕆᔭᐅᔪᑦ OA ᓂᒋᐊᓂ, ᑭᒻᒥᕈᑦ ᐊᒻᒪᓗ ᑕᐅᓄᖓ ᐊᒻᒪᓗ OB ᐱᖓᓐᓇᖓᓂᒃ ᖃᐅᓱᐃᑦᑐᒧᑦ 
ᑎᑭᑦᖢᒍ. ᑖᒃᑯᐊ ᑕᕝᕙ OA, ᐊᒻᒪᓗ OB ᓇᓗᓇᐃᒃᑯᑎᖅᑕᐅᓯᒪᖃᑦᑕᖅᑐᓐ ᐃᒪᓐᓇ ᐊᒡᒍᑐᖅᑕᐅᓯᒪᓪᓗᑎᒃ. 
ᑕᐃᒃᑯᐊ ᐊᑦᑐᑕᐅᔾᔮᖏᑦᑐᓐ ᐃᖃᓗᒐᓱᓐᓂᕐᒧᑦ ᑰᑕᑖᕆᓯᒪᔭᕗᑦ ᒫᓂ 80-90-ᐳᓴᓐᑎᓂᒃ ᐱᖃᓕᕋᑦᑕ. 
ᐊᒃᑐᖅᑕᐅᔾᔮᖏᑦᑐ ᑕᒪᓐᓇ. ᑕᐃᒃᑯᐊ ᐊᑐᖅᑐᓐ. ᑕᐃᒪᐃᑦᑑᓂᖓᓄᑦ ᐊᖏᕈᑎᒋᓚᐅᖅᑕᕗᑦ ᐊᒻᒪᓗ ᐃᑲᔪᖅᓱᖅᑐᑕ. 
 
ᐄ, ᓄᓇᕗᒻᒥᐅᑕᐅᒐᑦᑕ ᐊᖏᓂᖅᓴᒥᒃ ᐱᖃᑦᑕᕆᐊᖃᑦᑐᒍᑦ ᑰᑕᓂᒥᒃ ᓄᓇᕗᑦ ᐃᓗᐊᓃᖓᑐᐊᕌᖓᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 091 - 2(3): ᑐᓴᒐᒃᓴᖅ ᐊᓱᔾᔨᖅᑐᓂᑦ ᓇᓐᓄᒍᓐᓇᐅᑎᓄᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ ᐊᖓᔪᖅᑳᖓᓐᓄᑦ.  
 
ᑕᒪᑐᒪᓂ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᑐᓴᒐᔅᓴᓂᑦ ᓴᖅᑭᑦᑎᓚᐅᖅᓯᒪᔪᑦ ᔮᓐᓄᐊᕆ 7-ᒥ 
ᓇᓄᐃᑦ ᐊᖏᕈᑎᒋᔭᐅᓂᖏᑕ ᒥᔅᓵᓄᑦ. ᑕᐃᒃᑯᐊ ᐱᕙᓪᓕᐊᔪᑦ ᐅᖃᖅᓯᒪᓚᐅᖅᓯᒪᔪᑦ ᓇᓐᓄᒍᓐᓇᖅᑕᐅᔪᑦ 
ᐅᓄᕐᓂᖏᑦ ᐊᒻᒪᓗ ᐊᓯᔾᔨᖅᑕᐅᓂᐊᕐᓂᖏᓐᓂᑦ ᓇᓄᐃᑦ ᓇᑭᓐᖔᕐᓂᖏᑦ ᒪᓕᑦᑐᒋᑦ.  
 
ᑖᓐᓇᖃᐃ ᐊᖓᔪᖅᑳᕆᔭᐅᔪᖅ ᒪᓕᒐᓕᐅᕐᕕᒻᒥᑦ ᑖᒃᑯᐊ ᑰᑕ ᑕᐃᒪᓐᖓᓂᑦ ᐊᓯᔾᔨᖅᑕᐅᓯᒪᓕᕐᒪᖔᑦ ᐊᒻᒪᓗ 
ᐊᓯᔾᔨᖅᑕᐅᓯᒪᓐᓂᖅᐸᑕ ᖃᓄᖅ ᐊᓯᔾᔨᖅᑕᐅᓐᓂᖅᐸᑦ ᐊᒻᒪᓗ ᓄᓇᓖᑦ ᑐᑭᓯᓇᓱᕝᕕᐅᓚᐅᖅᓯᒪᕚᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃᒻᒪᖃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᑕᐅᓯᕐᒥᑦ ᐊᐱᕆᖃᑦᑕᖅᐸᑦ 
ᒪᕐᕉᓈᓐᖏᓪᓗᒋᒃ. 
 
ᑖᒃᑯᐊ ᐳᓚᕋᐅᑎᒋᔭᕗᑦ ᑕᕝᕙᓂ ᓄᓇᕗᒻᒥᐅᑕᓄᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓪᓗ ᑎᑎᕋᖅᓯᒪᔭᕗᑦ. 
ᑖᒃᑯᐊ ᓄᓇᓖᑦ ᐃᒻᒥᓂᒃ ᖃᓄᐃᓕᖓᒋᐊᕈᒪᒻᒪᖔᑕ ᐊᐱᕆᔭᐅᓯᒪᒻᒪᑕ ᓄᓇᓖᑦ ᐃᓱᒪᖅᓱᖅᓴᐃᓐᓇᕐᒪᑕ ᑖᒃᑯᓂᖓ 
ᓇᓄᕐᓂᒃ ᑐᓂᓯᒪᔭᑦᑎᓐᓂᑦ. 
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

575

ᑕᐃᒃᑯᐊ 512-ᖑᖅᑰᕐᒪᑕᐃᒃᑯᐊ ᑕᒫᓂ ᓄᓇᕗᒻᒥ ᒫᓐᓇᒧᓂᑦ ᐊᓯᔾᔨᕆᐊᖅᓯᒪᔪᖅᑕᖃᓐᖏᑦᑐᖅ, ᓇᓄᐃᑦ 
ᒥᑭᓪᓕᒋᐊᖅᑕᐅᓯᒪᔪᖃᓐᖏᑦᑐᑦ ᐊᒻᒪᓗ ᐊᖏᓪᓕᒋᐊᖅᑕᐅᓯᒪᔪᖃᓐᓂᖏᑦᑐᑦ. ᑖᒃᑯᐊ ᓄᓇᓖᑦ ᐃᓱᒪᖅᓱᖔᕐᒪᑕ 
ᑖᒃᑯᓇᓐᖓᓪᓕ ᐃᒪᐃᓕᖓᒋᐊᖃᓐᖑᓱᒻᒫᖅᓯᒪᑐᐃᓐᓇᖅᑐᒍᑦ. ᑖᒃᑯᐊ ᐃᓱᒪᒋᓯᒪᔭᕗᑦ (?) ᑭᓯᐊᓂ ᓄᓇᓖᑦ 
ᐃᓱᒪᖅᓱᑦᑎᐊᕐᓂᐊᖅᑐᑦ ᖃᓄᐃᓕᖓᒋᐊᕐᓂᐊᕐᒪᖔᕐᒥᒃ ᓇᓐᓄᒐᔅᓴᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᐱᕆᓂᐊᕌᖓᔅᓯ ᐊᑕᐅᓯᕐᒥᑦ ᐊᐱᖅᑯᑎᖃᕆᐊᖃᖅᑐᓯ. ᐊᐱᖅᑯᑎᓐᓄᑦ ᐃᓚᒋᐊᕈᑦ ᓯᕗᓪᓕᖅᐹᖅ, 
ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᑦ ᐊᐱᕆᓂᐊᖅᐳᖓ. (ᑐᓵᔨᑎᒍᑦ ᓄᖅᑲᖅᐳᖅ) ᓄᓇᕗᑦ ᒐᕙᒪᒃᑯᖏᑦ 
ᑐᓴᒐᔅᓴᓂᑦ ᓴᖅᑭᑦᑎᓚᐅᖅᓯᒪᒻᒪᑕ ᐊᐃᐳᕈᒥ ᐊᒻᒪᓗ ᐊᑦᑑᕙᒥ ᑕᒪᑐᒪᓂ ᐱᔾᔪᑎᒋᓪᓗᒋᑦ ᐊᑯᑭᑦᑐᐃᑦ ᓇᓄᐃᑦ 
ᐅᓄᕐᓂᖏᓐᓂᑦ. ᑖᓐᓇᖃᐃ ᐊᖓᔪᖅᑳᕆᔭᐅᔪᖅ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᑐᖅ ᓄᓇᕗᑦ ᒐᕙᒪᒃᑯᖏᑦ 
ᓈᒻᒪᔅᓴᓕᕋᓗᐊᕐᒪᖔᑦ ᐊᑯᑭᑦᑐᐃᑦ ᓇᓄᕐᓄᑦ ᐊᐅᓚᑦᑎᔾᔪᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᐅᒋᓕᖅᑕᕗᑦ ᐊᑯᑭᑦᑐᕐᒥᐅᑦ ᓇᓄᕐᓂᑦ 
ᐊᐅᓚᑦᑎᔾᔪᑎᖏᑦ. ᐊᒻᒪᓗ ᑕᐃᒃᑯᐊ ᐋᔩᕈᑎᒋᔭᕗᑦ ᐊᑯᑭᑦᑐᐃᑦ ᐊᒻᒪᓗ ᑲᓇᑕᒥᐅᑦ. 
 
ᑕᒪᓐᓇ ᐱᒋᐊᕈᑎᑦᑎᐊᕚᓗᒃ ᐋᔩᖃᑎᒌᑦᑎᐅᔪᓂᑦ ᐃᒃᓯᕙᐅᑕᖃᖅᑎᑕᐅᒐᓗᐊᖅᑎᓪᓗᑕ. ᐄ, ᖁᔭᒋᔭᕗᑦ 
ᐃᖅᑲᓇᐃᔭᖃᑎᒋᑦᑎᐊᖅᑐᑎᒍᓗ ᑲᓛᓪᖠᑦ ᓄᓇᖓᓐᓂᕐᒥᐅᑦ ᓇᓄᓕᕆᑎᓪᓗᒋᑦ ᑕᒫᓂ ᓄᓇᕗᑦ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐊᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᓯᒪᖃᑦᑕᓕᕋᑦᑕ ᐱᕙᓪᓕᐊᔪᒃᑯᑦ ᐊᕐᕌᓂ ᐊᒥᐊᓕᑲᐃᑦ ᓄᓇᖏᑦᑕ 
ᒐᕙᒪᖏᑦ ᐃᓱᒪᔅᓴᖅᓯᐅᕈᑎᖃᕐᒪᑕ ᓇᓄᐃᑦ ᐊᒥᖏᑦ ᐃᓯᖃᑦᑕᖅᑎᑕᐅᔪᒪᒍᓐᓃᖅᑐᑎᒃ ᐊᒥᐊᓕᑲᐃᑦ ᓄᓇᖏᓐᓄᑦ. 
ᐊᒻᒪᓗ ᑎᑎᕋᓚᐅᖅᓯᒪᓪᓗᑎᒃ ᐊᒥᐊᓕᑲᐃᑦ ᒐᕙᒪᒃᑯᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ. ᑕᒪᓐᓇ 
ᐊᒃᓱᐊᓗᒃ ᐊᑦᑐᐃᓂᖃᕐᓂᐊᕐᒪᑦ ᐅᖓᓯᑦᑐᕐᔪᐊᓄᑦ ᐊᐅᓪᓚᐅᔾᔨᖃᑦᑕᕐᓂᖅ ᑮᓇᐅᔭᓪᓗ ᐃᓯᖅᐸᓪᓕᐊᕙᑦᑐᑎᒃ 
ᑕᐃᒪᐃᑦᑐᑎᒎᖅᑐᑦ. ᖃᓄᐃᓕᖓᓕᖅᐸᑭᐊᖅ ᑕᒪᓐᓇ ᐃᓱᒪᓕᐅᕈᑕᐅᓯᒪᓕᖅᐸᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᖏᕈᑏᑦ (?) 
ᐃᓕᓐᓂᐊᖅᑎᑦᑐᒪᓚᐅᕋᑦᑎᒃᑯ ᓄᓇᓖᑦ ᐋᔩᕈᑎᒋᓕᓚᐅᓐᖏᓂᑦᑎᓐᓂᑦ ᑖᒃᑯᐊ ᐊᒥᐊᓕᑲᐃᓪᓗ ᐱᔪᒪᔭᖏᑦ 
ᐃᓱᒪᒋᓚᐅᓐᖏᓂᑦᑎᓐᓂᑦ.  
 
ᑕᐃᒪᑦᑑᒻᒪᑦ ᓄᓇᓕᓐᓂᑦ ᑐᑭᓯᓇᓱᔅᓯᒪᔪᒍ ᖃᓄᖅ ᐃᓱᒪᒋᔭᐅᒻᒪᖔᖅ ᐊᖏᕈᑎ ᐊᒻᒪᓗ ᖃᓄᖅ 
ᐊᐅᓚᔾᔭᐃᓂᐊᕐᒪᖔᑦ ᓇᓄᕐᓂᑦ. ᑕᐃᒃᑯᐊ ᐊᖏᕈᑏᑦ ᐱᓯᒪᓕᕋᑦᑎᒃᑯ ᐊᑎᓕᐅᖅᓯᒪᓕᖅᐸᑕᓗ 
ᑐᑭᓯᓇᖅᓯᓂᖅᓴᐅᓂᐊᖅᑐᖅ ᖃᓄᖅ ᑕᒪᓐᓇ ᑲᒪᒋᓂᐊᕐᒪᖔᑦᑎᒃᑯ ᐊᒻᒪᓗ ᖃᓄᖅ ᐅᖃᖃᑎᒋᓂᐊᕐᒪᖔᑦᑎᒃᑯ 
ᒥᐊᓕᒐᐃᓐ ᒐᕙᒪᒃᑯᖏᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᐃᕝᔭᕈᑲᐃᓚᒃ. 
 
ᐊᐱᖅᑯᑦ 092 - 2(3): ᓄᓇᖅᔪᐊᑉ ᐊᓯᐊᓅᖓᐅᕈᑎᑦ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑎᓄᑦ 

(ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔪᒪᓂᐊᖅᑕᕋ ᐃᓕᖅᑯᓯᓕᕆᓂᕐᒧᑦ 
ᒥᓂᔅᑕᕆᔭᐅᔪᒧᓐ ᑖᓐᓇ ᐱᓐᖑᐊᖅᑐᓕᕆᓂᕐᒥᒃ ᑎᒍᒥᐊᖅᑎᒋᔭᐅᖃᑕᐅᒻᒪᑦ.  
 
ᐅᖃᖅᑏ, ᐊᒥᓱᑦ ᒪᒃᑯᑦᑐᖁᑎᕗᑦ ᐃᓚᐅᔪᒪᑦᑎᐊᕐᓂᐊᖅᑐᑦ ᐅᑭᐅᖅᑕᖅᑐᒥᒃ ᐱᓐᖑᐊᕕᔾᔪᐊᕐᓂᖃᓕᖅᐸᑕ ᐊᓛᓯᑲᒥ 
ᒫᑦᓯᐅᓂᐊᖅᑐᒥ. ᑲᔪᖏᖅᓴᐅᑎᑎᒍᑦ ᑕᑯᖃᑦᑕᓕᕐᒥᔪᖓ ᒪᑯᓄᖓ ᐱᓐᖑᐊᖅᑏᓐ ᑐᑭᒧᐊᑦᑎᖏᓐᓄᑦ 
ᑎᑎᕋᖅᑕᐅᓯᒪᔪᕕᓂᕐᓂᒃ ᐊᒻᒪᓗ ᐃᓚᐅᔪᒪᔪᑦ ᑐᓴᐅᒪᔾᔪᑎᒃᓴᖏᓐ ᐅᖃᖅᓯᒪᓪᓗᑎᒃ ᐸᐃᑉᐹᖃᓪᓗᑎᒃ ᑭᓯᐊᓂ 
ᒥᐊᓕᒐᐃᓐ ᓄᓇᖏᓐᓄᑦ ᐃᓱᕈᓐᓇᕐᒪᑕ.  
 
ᑖᓐᓇ ᓂᓪᓕᐅᑎᒋᔭᐅᖃᑦᑕᖅᓯᒪᔪᓕᖅᑐᖅ ᖁᑦᑎᑦᑐᕐᒥᐅᑦ ᒪᓕᒐᓕᐅᖅᑎᖓᓄᒃ ᐊᑕᐅᓯᐊᕐᓇᓂ ᑕᕝᕙᓂ 
ᒪᓕᒐᓕᐅᖅᕕᐅᑉ ᐃᓗᐊᓂ. ᑖᓐᓇ ᖁᑦᑎᑦᑐᕐᒥᐅᓐ ᒪᓕᒐᓕᐅᖅᑎᖓ ᐅᖃᖃᑦᑕᖅᓯᒪᔪᖅ ᓄᓇᕗᒻᒥᐅᓐ ᑲᓇᑕᐅᑉ 
ᓯᓚᑖᕈᓐᓇᐅᑎᓂᒃ ᐱᔪᓐᓇᐃᓕᐅᖅᑲᑲᑦᑕᕐᒪᑕ ᐱᓗᐊᕐᓗᒋᑦ ᑕᐃᒪᓐᖓᓂᒃ ᓯᑎᕙ 11-ᒥ ᖄᑦᑎᑦᑎᔪᖃᓚᐅᖅᑎᓪᓗᒍ.  
 
ᐊᐳᖅᑯᑎᒐ, ᖃᓄᐃᓕᐅᖅᓯᒪᓕᖅᐸᓐ ᑕᒪᒃᑯᐊ ᑲᓇᑕᐅᑉ ᓯᓚᑖᓅᕈᓐᓇᐅᑏᓐ ᑲᑎᒪᔾᔪᑎᒋᔭᐅᖃᑦᑕᖅᓯᒪᓕᖅᐹᑦ 
ᐊᑐᖅᑕᐅᓂᐊᖅᑎᓪᓗᒋᑦ ᐱᓐᖑᐊᖅᑎᓄᑦ ᐊᒻᒪᓗ ᐊᖏᔪᖅᑳᖏᓐᓄᑦ ᐱᓐᖑᐊᕐᕕᔾᔪᐊᕆᐊᖅᑐᕈᒪᓂᐊᖅᑐᓄᑦ 
ᐊᓛᓯᖃᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᓇᕗᒻᒥ ᐱᓐᖑᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᐃᓛᒃ ᓄᓇᓖᑦ ᓯᓚᑖᓄᑦ, ᓲᕐᓗᖃᐃ ᑲᓇᑕᐅᑉ ᓯᓚᑖᓐᓄᑦ, ᐊᐅᓚᕐᓂᐊᕐᓗᓂ 
ᑕᒪᒃᑯᐊ ᐱᔪᓐᓇᐅᑎᐅᔭᕆᐊᖃᑦᑐᓐ, ᐃᓛᒃ, ᐱᓐᖑᐊᕆᐊᖅᑐᓂᐊᖅᑐᓄᑦ ᑕᒪᓐᓇ ᐱᓯᒪᖏᓇᒃᑯᑦ ᑖᓐᓇ 
ᐊᐱᖅᑯᑎᒋᔭᖓ ᒫᓐᓇ ᑭᐅᒍᓐᓇᖅᓯᔪᒪᓪᓗᒍ ᒫᓐᓇ ᑭᐅᒍᓐᓇᖏᑲᓚᐅᕐᕋᒃᑯ, ᐅᖃᖅᑎᑦᑎᔩ, ᑐᑭᓯᑦᑎᐊᕐᕈᒃᑯᑦ 
ᑭᐅᒍᓐᓇᖅᓯᓂᐊᖅᐳᖓ. 
 
ᐅᖃᖅᑎ: ᖃᐅᔨᒋᐊᕐᓚᐅᕐᓗᓂᐅᒃ ᐊᐱᖅᑯᑏ ᑭᐅᓛᖅᑖᓗᐊ. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᒃᑑᑦᑎᐊᕐᒥ 
ᒪᓕᒐᓕᐅᖅᑎ, ᐲᑕᓴᓐ.  
 
ᐊᐱᖅᑯᑦ 093 - 2(3): ᐱᔪᓐᓇᐅᑎᖃᖅᑎᑕᐅᓂᕐᒧᑦ ᐊᖏᖃᑎᒌᒍᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᓯᕆᓂᐊᖅᑕᑲᕋ ᒥᓂᔅᑕᖓᓐᓄᑦ ᒐᕙᒪᒃᑯᑦ 
ᐊᐅᓚᑦᓯᔨᖏᓐᓄᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐ. 
 
ᑖᒃᑯᐊ ᓯᐊᒻᒪᖅᑎᕆᓂᕐᒧᑦ ᐅᖃᐅᓯᖃᓚᐅᕐᒪᑦ. ᒪᑉᐱᒐᖅ 4-ᖓᓂ ᐅᖃᐅᓯᕆᓚᐅᖅᑕᖓᓄᑦ ᑕᐃᒃᑯᐊ 
ᓄᑦᑎᕆᔾᔪᑎᐅᔪᑦ ᐊᒃᑐᐃᔾᔮᖏᒻᒪᑕ ᑮᓇᐅᔭᖅᑖᑎᑦᑎᔾᔪᑕᐅᖃᑦᑕᖅᑐᓐ ᐋᖅᑭᒃᓯᒪᓂᕆᔭᖓᓂᒃ. ᑮᓇᐅᔭᓕᕆᓂᐅᑉ 
ᐊᕐᕌᒍᐊᓂ ᐃᑲᔫᑎᖃᕐᓂᐊᕐᒪᑦ.  
 
ᐊᐱᖅᑯᑎᒋᓪᓗᒍ ᒥᓂᔅᑕᒧᑦ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᐃᓕᖓᓕᖓᓕᕐᒪᖔᑲ ᓯᐊᒻᒪᖅᑎᕆᓂᕐᒧᑦ 
ᐊᓪᓚᒡᕕᖓ ᓴᓇᔭᐅᓚᐅᖅᑎᓪᓗᒍ ᐊᖓᔪᖅᑳᖓᓐ ᑕᐃᓐᓇ ᐊᖏᖃᑎᒌᒐᓱᐊᕐᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᓄᓇᓕᐅᓯᒪᓕᖅᑐᒐᓗᐊᑦ ᑖᒃᑯᐊ ᐊᑭᑦᑐᕋᐅᑎᑎᑕᐅᓗᑎᒃ ᓴᖅᑭᑎᑕᐅᓯᒪᔪᑦ 
ᒫᓐᓇ ᕿᒥᕐᕈᓇᓕᖅᑐᒍᑦ ᐃᖅᑲᓇᐃᔮᒥᒃ ᐱᓇᓱᒃᑐᓂᒃ ᒫᓐᓇ ᑕᕝᕙ ᑲᑎᓐᓇᓱᓕᖅᑕᕗᑦ ᑕᒪᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᐊᒻᒪᓗᒃᑕᐅᖅ ᒪᒥᐊᓇᖅᑑᒐᓗᐊᖅ ᓂᕆᐊᕈᒪᓕᕐᒥᒻᒪᑕ ᑲᓇᑕᐅᑉ ᒐᕙᒪᒃᑯᖏᓐ. 
ᐸᕐᓇᖅᓯᒪᑦᑎᐊᕐᒪᖔᑕ ᐅᕙᑦᑎᓐᓄᑦ ᐊᖏᖃᑎᒌᒐᓱᐊᓕᕈᑦᑕ ᐅᕙᑦᑎᑎᑐᑦ ᖃᐅᔨᒪᖏᑦᑐᖓ 
ᐸᕐᓇᒃᓯᒪᑦᑎᐊᕐᕋᓗᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑕᕋᓗ ᑭᐅᒻᒪᓐ. ᐅᖃᖅᑏ, ᓯᕗᓕᖅᑎ 
ᐅᖃᖃᑎᖃᐃᓐᓇᖃᑦᑕᕐᒪᑦ ᔫᑳᓐᒥᐅᑦ ᐊᒻᒪᓗᒃᑕᐅᖅ ᓄᓇᑦᓯᐊᕐᒥᐅᑦ ᓯᕗᓕᖅᑎᖓᓂᒃ.  
 
ᑕᐃᒃᑯᐊᓗ ᓯᐊᒪᖅᑎᕆᓂᕐᒧᑦ ᐊᖏᖃᑎᒌᒍᑎᖃᓕᕇᖅᖢᑎᒃ ᔫᑳᓐᒥᐅᓐ. ᒥᓂᔅᑕᐅᔪᖅ ᐅᓂᒃᑳᕈᓐᓇᖅᐹ ᑭᓱᓂᒃ 
ᐃᓕᑉᐹᓪᓕᕈᓐᓇᕐᒪᖔᑕ ᓄᓇᑦᓯᐊᕐᒥᒃ ᔫᑳᓐᒥᐅᓪᓗ ᐊᖏᖃᑎᒌᒐᓱᐊᖅᑎᓪᓗᒋᑦ ᐋᑐᕚᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐃᓚᖏᓐ ᐱᑦᔪᑎᖃᒻᒥᒻᒪᑕ ᐃᓕᑉᐹᓪᓕᕈᑎᒋᔪᓐᓇᕐᒥᔭᕗᑦ ᐃᓚᖏᑦ. ᒪᕐᕉᒃ 
ᑖᒃᑯᐊ ᒐᕙᒪᐅᔫᒃ ᐃᑲᔪᖅᑐᐃᔾᔪᐊᖅᑎᐊᖃᑦᑕᖅᓯᒪᒻᒪᑕ. ᐊᖏᖃᑎᒌᒐᓱᐊᕐᓕᕈᑦᑕ ᐃᑲᔪᖅᑐᐃᔾᔪᑎᐅᓂᒃ 
ᑕᐃᒪᓐᓇᐃᑦᑐᓂᒃ ᐋᖅᑭᒃᓯᖃᑦᑕᕐᒥᔪᒍᑦ ᑮᓇᐅᔭᖅᑐᕈᑎᒃᓴᖏᓐᓂᓪᓗ ᐱᓕᕆᓂᐊᖅᑐᓂᓪᓗ. ᑕᐃᒪᓐᓇ 
ᐋᖅᑭᒃᓱᐃᓇᓱᖃᑦᑕᖅᑐᒍᑦ ᐊᒻᒪ ᐊᕐᕌᒎᓐᓄᑦ ᒪᕐᕉᓐᓄᑦ ᑕᐃᒪᓐᓇᐃᓕᐅᕐᓂᐊᖅᑐᑎᒃ.  
 
ᐊᒻᒪᓗ ᐊᑦᔨᒌᖏᑦᑐᓂᒃ ᐊᒃᓱᕉᓴᐅᑎᖃᕋᑦᑕ ᐃᓛᒃ ᐊᒃᓱᕉᓴᐅᑎᓂᒃ ᓴᑦᓯᓐᓂᑐᖃᒻᒪᑦ ᐊᒻᒪ ᕿᑭᖅᑕᐃᓐ 
ᐱᑦᔪᑎᒋᓪᓗᒋᑦ ᑕᐃᒃᑯᐊ ᐃᑭᒻᒦᑦᑐᓐ. ᐊᓯᖏᑦ ᐊᒡᒍᑐᖅᑕᐅᓯᒪᔪᓂ ᑲᓇᑕᒥ ᒐᕙᒪᕆᔭᐅᔪᓐ ᐊᒃᓱᕉᓴᐅᑎᖃᖏᒻᒪᑕ 
ᐊᒃᓱᕉᓴᐅᑎᒋᔭᑦᑕ ᐊᑦᔨᖓᓂᒃ.  
 
ᑖᓐᓇ ᐱᑦᔪᑎᒋᓪᓗᒍ ᐊᑦᔨᐅᖏᓪᓗᒍ ᓄᓇᕗᒻᒥ ᑐᕌᖓᓗᓂ ᐊᖏᖃᑎᒌᒐᓱᐊᕐᓂᐊᖅᑐᒍᑦ ᐊᒻᒪᓗᒃᑕᐅᖅ 
ᐊᑕᐅᑦᑎᒃᑯᑦ ᐃᑲᔪᕈᑎᓂᒃ ᕿᓂᖅᑐᒍᑦ. Province-ᓃᑦᑐᑦ ᑲᓇᑕᐅᑉ ᐊᒡᒍᑐᖅᓯᒪᓂᖏᓐᓃᑦᑐᓐ ᓂᖏᖅᑕᐅᑎᖏᓐᓄᑦ 
ᑕᐃᒪᓐᓇ ᐊᑦᔨᒋᖏᓐᓂᒃ ᓂᖏᖅᑕᐅᑎᑖᕋᓱᒃᑐᒍᑦ ᓄᓇᒧᑦ ᑕᕆᐅᕐᒧᓪᓗ. ᐅᓪᓗᒥᒧᑦ ᑎᑭᑦᑐᒍᑦ, ᔫᑳᓐᒥᐅᑦ 
ᐊᖏᖃᑎᒌᒍᑎᖃᑦᑐᑦ ᑭᓯᐊᓂ ᑭᓪᓕᖃᖅᑎᑕᐅᒻᒥᒻᒪᑕ ᓂᖏᖅᑕᕈᑎᖏᓐ. ᐅᖃᖅᓯᒪᒻᒪᑕ ᐅᕙᑦᑎᓐᓄᑦ 
ᐊᖏᖃᑎᒌᒍᑎᓕᐅᕈᑦᑕ ᐊᑦᔨᖏᓐᓂᒃ ᑲᓇᑕᐅᑉ ᐊᒡᒍᑐᖅᓯᒪᓂᖏᑕ ᑕᐃᒪᓐᓇ ᐱᔪᒪᓇᓱᓐᖑᐊᕆᓪᓗᑎᒃ.  
 
ᓇᒻᒥᓂᖅ ᐃᓛᒃᑰᖓᓗᑕ, ᒥᐊᓂᖅᓯᒪᔪᒪᒐᑦᑕ ᑲᒪᒋᕙᑦᑕᑎᓐᓂᒃ. ᐊᕐᕌᒍᑕᒫᑦ ᐋᑐᕚᒧᑦ ᑐᒃᓯᕋᐃᓐᓈᓗᖃᑦᑕᖏᓪᓗᑕ 
ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᓯᕗᓕᖅᑎᐅᔪᓪᓗ ᑭᐅᔪᐊᓐᓅᒻᒪᑦ. ᐊᖏᖃᑎᒋᔭᕋ ᑖᓐᓇ 
ᖃᐅᑕᒫᓗᐊᕐᖏᓛᒃ, ᐊᕐᕌᒍᑕᒫᕋᓗᒃ ᐋᑐᕚᓕᐊᕆᐊᖃᑐᓐᖏᒃᑲᓗᐊᕐᕋᑦᑕ. 

ᔫᑳᓐᒥᐅᑦ ᐊᕐᕌᒍᓄᑦ ᖁᓕᓄᑦ ᒐᕙᒪᐅᓯᒪᓕᕐᒪᑕ. ᐊᒻᒪᓗ ᓯᐊᒻᒪᖅᑎᕆᓂᕐᒧᑦ ᐊᑐᖅᓯᒪᓪᓗᑎᒃ ᓯᕗᓪᓕᐅᓪᓗᑎᒃ 
ᐊᕐᕌᒍᓄᑦ ᐱᖓᓱᓄᒃ ᖁᓕᓄᑦ ᑎᑭᓪᖢᒍ.  
 
ᒫᓐᓇᐅᓂᖓᓂᓕ, ᒥᓂᔅᑕᖃᐅᓇᐃᑦ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑮᓇᐅᔭᑎᒍᑦ ᐊᑑᑎᖃᕐᓂᖅᓴᐅᒐᔭᖅᐸ 
ᓄᓇᕗᒻᒥᐅᓂ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᑲᔪᕈᑎᒋᔭᕗᑦ ᐃᑲᔪᕈᑎᓄᑦ 
ᑭᖑᓪᓕᐅᑎᓪᓗᑕ ᑕᐃᒃᑯᐊ ᐋᖅᑭᒃᓯᔭᕇᕋᔭᕐᒪᑕ ᓯᕗᓪᓕᐅᔪᑦ Party-ᖑᔪᓪᓗ ᖃᐅᔨᒪᖃᑦᑕᓂᐊᕐᒪᑕ ᖃᓄᐃᑦᑐᓂᒃ 
ᓂᕆᐅᒋᐊᖃᒻᒪᖔᑦᑕ. 
 
ᑕᕝᕙ ᑕᒪᒃᑯᐊ ᑭᖑᓪᓕᐅᓪᓗᑕ ᐊᖏᖃᑎᒌᒍᑎᓕᐅᕐᕈᑦᑕ ᐃᑲᔫᑎᖃᐃᓐᓇᕈᓐᓇᖅᑐᓐ ᑭᓪᓕᒋᔭᖏᑦ ᑕᒪᒃᑯᐊ 
ᐋᖅᑭᒃᑕᐅᕙᒌᖅᓯᒪᓂᐊᕐᒪᑕ ᐊᖏᖃᑎᒌᒐᓱᐊᓕᕈᑦᑕ. ᐄ, ᐃᓛᒃ ᐅᖃᖅᑲᐅᒐᒪᐃᓛᒃ ᐊᒃᓱᕉᓴᐅᑎᖃᕋᑦᑕ 
ᐊᑦᔨᒋᖏᑕᖏᓐᓂᒃ. ᒫᓐᓇ ᐅᔭᕋᕐᓂᐊᖅᕕᑦᑕᖃᖏᒻᒪᑦ.  
 
ᓱᓕ ᓄᓇᕗᒻᒥ, ᑭᓯᐊᓂᓕ ᑮᓇᐅᔭᓂᒃ ᐊᓯᐊᔨᒐᔭᖅᑕᑎᓐᓂᒃ ᐱᑕᖃᖏᑦᑑᒐᓗᐊᖅ. ᐊᓯᐅᔨᓂᐊᖏᓇᑦᑕ 
ᓄᓇᕗᒻᒨᓂᐊᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐅᔭᕋᕐᓂᐊᖅᕕᒃ ᒪᑐᐃᕈᒫᕐᒪᑦ ᐊᕐᕌᒎᓛᖅᑐᖅ 2008-ᒥᓗ.  
 
ᓯᐊᒻᒪᖅᑎᕆᓂᕐᒧᑦ ᐊᖏᖃᑎᒌᒍᑎᓂᒃ ᐱᑕᖃᖅᓯᒪᓕᕇᒋᐊᖃᕐᓂᐊᖅᑐᒍᑦ. ᔫᑳᓐᒥ ᓯᐊᒻᒪᖅᑎᕆᔨᐅᖃᑦᑕᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᑮᓇᐅᔭᖅᑖᕆᖃᑦᑕᖅᑕᖏᓐ ᐱᓪᓗᒋᑦ.  
 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ ᓄᓇᕗᒻᒥ ᑕᐃᒪᓐᓇᑦᑕᐅᖅ ᐊᑦᔨᖓᓂᒃᑕᐅᖅ ᐱᓂᐊᕐᕆᕕᑖ ᕿᑎᕐᒥᐅᓂᓗ 
ᑕᐃᒪᐃᒍᓐᓇᓛᕆᕙ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᖏᑦᑐᖓ ᓇᐃᓴᐅᑎᖏᓐᓂᒃ ᑲᑦᓯᐅᒻᒪᖔᑕ 
ᑕᐅᕗᖓ ᓱᓕ ᑎᑭᖏᓇᑦᑕ. ᐅᕙᒍᑦ ᑖᒃᑯᐊ ᑎᒍᒐᔭᓐᖑᐊᕋᑦᑎᒍ. ᐊᒃᓱᕉᓴᐅᑎᒋᓗᑎᒍ.  
 
ᒫᓐᓇ ᐅᖃᐅᓯᕆᔭᕆᐊᖃᕐᓂᐊᖅᑕᕗᑦ ᐊᖏᖃᑎᒌᒐᓱᐊᓕᖅᑎᓪᓗᑕ ᖃᐅᔨᒪᓕᕇᒻᒪᑕ ᐊᒃᓱᕉᓴᐅᑎᕗᑦ ᓵᒃᑎᓃᑦᑐᓐ 
ᐅᓄᖅᑑᒻᒪᑕ. ᐊᔪᕈᓐᓃᖅᓴᓂᕐᒧᓪᓗ ᐃᖃᓗᓐᓂ, ᐃᖅᑲᓇᐃᔮᒃᓴᐃᓐ ᑕᒪᒃᑯᐊ ᓯᐊᒪᑎᖅᑕᐅᓯᒪᓂᐊᖅᑐᒃᓴᐅᒻᒥᔪᑦ. 
ᐃᑲᔪᕈᑏᑦ ᑕᒪᒃᑯᐊ ᓯᐊᒪᖅᓯᒪᓂᐊᕐᒪᑕ. ᐃᑲᔪᖅᑕᐅᔭᕆᐊᖃᓐᓂᖅᐸᖑᓯᒪᔭᕋ ᒪᑐᐃᖓᑏᓐᓇᓂᐊᖅᐸᕋ.  

ᑭᓯᐊᓂᓕ ᐊᖏᖃᑎᒌᒐᓱᐊᕐᓕᕈᑦᑕ ᑕᒪᑐᒧᖓ ᕿᓚᓈᕐᒪᕆᓕᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ ᑰᓕ. 
 
ᐊᐱᖅᑯᑦ 094 - 2(3): ᐃᑲᔫᑎᒃᓴᒃᑲᓐᓃᑦ ᐊᖑᓇᓱᒃᑎᓄᑦ (ᑰᓕ) 
 
ᑰᓕ: ᐊᐱᕆᔪᒪᔭᕋ ᑖᒃᑯᓄᖓ ᐊᕙᑎᓕᕆᓂᕐᒧᑦ ᒥᓂᔅᑑᔪᖅ. ᖁᔭᓐᓇᒦᕈᒪᓪᓗᒍ ᑕᐃᓐᓇ ᓴᖅᑭᖅᑲᐅᔭᖓ ᑖᒃᑯᐊ 
ᑎᕆᒐᓂᐊᖅᓯᐅᖃᑦᑕᖅᑐᓄᑦ ᐃᑲᔫᑎᐅᔪᒥᓂᖅ ᑮᓇᐅᔭᐃᑦ ᑕᐃᒃᑯᐊ ᐅᑎᖅᑐᒃᓴᐅᔪᑦ ᑖᓐᓇ ᐃᑲᔪᕐᓂᖃᒻᒪᑦᑕᐅᖅ 
ᖁᔭᓐᓇᒦᕈᒪᓪᓗᒍ.  
 
ᑭᓯᐊᓂ ᐅᓇ ᐊᐱᖅᑯᑎᒋᔭᕋ ᐅᑭᐅᖑᔪᖅ, ᑕᐃᒃᑯᐊ ᒥᖅᑯᓖᑦ ᐊᑭᖏᑦ ᐊᑭᑭᓛᖑᔫᔮᕐᒪᑕ ᓴᖅᑭᓚᐅᖅᑐᑦ ᐅᑭᐊᔅᓵᖅ. 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᐊᖑᓇᓱᑦᑏᑦ ᑎᕆᒐᓂᐊᖅᑏᓪᓘᓐᓃᑦ ᐱᖁᑎᑖᕆᐊᖃᖃᑦᑕᕐᒪᑕ 
ᐊᑭᑐᔪᓪᓚᕆᐊᓗᓐᓂᑦ. 
 
ᐊᑯᓂᓪᓗ ᓯᓂᑦᑖᓕᕐᓂᕈᑎᒃ ᐃᓚᖏᑦ ᓲᕐᓗ ᐊᐳᒻᒥᑐᐃᓐᓈᖃᑦᑕᕈᒪᒍᓐᓃᖅᑐᑎᒃ ᑕᐃᒫᒃ ᐊᑯᓂ ᑕᐃᒫ 
ᐱᖃᑦᑕᓚᐅᖅᓯᒪᒐᑦᑕ ᐃᓪᓗᕐᔪᐊᕐᒦᓪᓗᑎᒃ. ᒐᕙᒪᒃᑯᓪᓕᖃᐃ ᐃᑲᔫᑎᔅᓴᒐᓚᓐᓂᑦ fur price ᐊᑭᖏᑦ ᕿᓰᑦ 
ᐃᑲᔫᑎᖃᑦᑕᖅᑕᕗᑦ ᓯᓚᑖᒍᑦ ᐱᑕᖃᓐᖏᓚᖅ ᐅᕝᕙᓘᓐᓃᑦ ᐃᓱᒪᔅᓴᖅᓯᐅᖅᓯᒪᕙᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. Harvesters Support Policy-ᖑᓂᕋᖅᑕᐅᔪᖅ ᐱᓕᕆᐊᕆᕙᓪᓕᐊᒐᑦᑎᒍ 
ᑖᒃᑯᐊᓗ ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖃᑎᒋᑦᑎᐊᖅᑐᑎᒍ ᐱᔭᕇᖅᐸᓪᓕᐊᕌᕐᔪᒐᑦᑎᒍ ᑕᐃᓐᓇ.  
 
ᓱᓇᑐᐃᓐᓇᕐᓂᑦ ᐊᓯᕙᖅᑎᓅᖓᔪᓂᑦ, ᐊᓯᕙᖅᑎᓅᖓᒐᓚᑦᑐᓂᒃ ᐅᖃᐅᓯᖃᖅᓯᒪᒻᒪᑦ 
ᐱᔭᕇᖅᑕᐅᕙᓪᓕᐊᓕᖅᑑᒐᓗᐊᖅ ᑕᒪᒃᑯᐊ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑕ ᑕᒪᒃᑯᓄᖓ 
ᐆᒪᔪᕐᓂᐊᖅᑎᖁᑎᒋᔭᑦᑎᓐᓄᑦ ᑕᒫᓂ ᓄᓇᕗᒻᒥ ᐃᑲᔪᖅᓲᑎᒋᒃᑲᓐᓂᕈᓐᓇᕋᔭᖅᑕᑎᓐᓄᑦ. ᒫᓐᓇᒧᑦ ᑕᐃᒪᐃᑦᑐᒥᑦ 
ᐱᑕᖃᓐᖏᑦᑐᒍᑦ ᐃᑲᔪᖅᓲᑎᓪᓚᕆᐅᔪᒥᑦ ᑖᒃᑯᓄᖓ ᐊᓯᕙᖅᑎᐅᔪᓄᑦ.  
 
ᑭᓯᐊᓂ ᑖᓐᓇ ᐊᓯᔾᔨᕆᐊᕈᒪᓯᒪᒐᑦᑎᒍ ᐊᓯᕙᖅᑎᓕᒫᓄᑦ ᐊᑦᑐᐊᓂᖃᖅᑎᓪᓗᒍ. ᑕᐃᒪ ᐱᓕᕆᐊᕆᑦᑎᐊᖅᑕᕗᑦ 
ᐃᒻᒪᖃ ᐊᕐᕌᒍᒥ ᑕᐃᑲᓂ ᓄᑖᒥᑦ ᖃᐃᔪᒥᑦ ᑐᑭᓯᓇᖅᓯᑦᑎᐊᕐᓂᐊᖅᑐᖅ ᖃᓄᖅ ᑖᒃᑯᐊ ᑎᑎᕋᖅᑕᐅᓯᒪᔪᐃᑦ 
ᐃᒪᐃᓕᖓᒋᐊᖃᖅᑐᓰᓚᔪᐃᑦ ᐊᓚᒃᑲᖅᑕᐅᑉᐸᑕ ᑖᒃᑯᓄᖓ ᒪᓕᒐᓕᐅᖅᑎᓄᑦ ᐊᓚᒃᑲᖅᑎᒍᒪᓂᐊᕆᓪᓗᒋᑦ. ᑕᒪᓐᓇ 
ᐱᓕᕆᐊᕆᕙᓪᓕᐊᔭᕗᑦ ᒫᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓴᖅᑕᐅᔪᒪᕙᓪᓕᐊᓪᓚᕆᒻᒪᑦ ᑕᒪᓐᓇ, ᑕᐃᒃᑯᐊ ᐃᑲᔫᑕᐅᖃᑦᑕᖅᓯᒪᔪᐃᑦ 
ᐱᕈᖅᐸᓪᓕᐊᑎᓪᓗᒋᑦ (?). ᑕᐃᒪ ᐃᑲᔪᕐᓂᖃᓪᓚᕆᓚᐅᕐᒪᑦ ᐊᖑᓇᓱᑦᑎᑦ, ᐃᓚᖏᑦ ᒪᖃᐃᑦᑐᓐᓇᖏᑦᑐᑦ 
ᑎᕆᒐᓂᐊᖅᑎᐅᒐᒥ, (?) ᑕᐃᓐᓇ ᐃᑲᔪᕐᓂᖃᓪᓚᕆᑦᑐᓂ. ᑭᓯᐊᓂ ᐅᒃᑯᐃᖅᐸᓪᓕᐊᓚᐅᕐᒪᑦ ᑭᓇᒃᑯᑐᐃᓐᓇᕐᓄᑦ 
ᐊᖑᓇᓱᑦᑎᐅᓐᖏᑦᑐᓄᓪᓘᓐᓃᑦ ᑕᐃᒫᒃ ᐱᖃᑦᑕᖅᑐᓂᒃ. ᐃᒻᒪᖃ ᒐᕙᒪᒃᑯᑦ ᐃᓱᒪᔅᓴᖅᓯᐅᑦᑎᐊᒃᑲᓐᓂᖁᓪᓗᒋᑦ 
ᓇᒻᒥᓂᖁᑎᖃᖅᑐᓪᓕ ᓱᓇᒃᑯᑖᖏᑦ ᑲᑕᓕᕋᐃᒻᒪᑕ ᐃᑲᔫᑎᓪᓚᕆᓐᓂᑦ ᓴᖅᑭᑦᑎᓲᖑᒻᒪᑕ. 
 
ᐅᓇ ᐱᔾᔪᑎᒋᔭᕋ, ᒪᕐᕉᒃ ᑎᕆᒐᓂᐊᖅᓯᐅᖅᑐᑦ ᐅᕝᕙᓘᓐᓃᑦ ᐊᒪᕈᖅᓯᐅᖅᑐᑦ ᒥᖅᑯᓕᔅᓯᐅᖅᑐᑦ ᐃᓪᓗᕐᔪᐊᖅᑖᕆᐊᖓ 
ᐊᔪᖃᑦᑕᕐᒪᑕ ᐅᖓᓯᑦᑐᒧᑦ ᐱᒍᒪᔪᓂᑦ. ᑕᒪᒃᑯᐊᖃᐃ ᐃᓱᒪᒋᔭᖃᑕᐅᒍᓐᓇᕋᔭᖅᑭᒋᑦ ᓄᓇᕗᑦ ᑐᓐᖓᕕᒃᑯᑦ 
ᐱᔪᓐᓇᓐᖏᑕᖏᓐᓂᑦ ᓴᓂᐊᒍᑦ ᐋᖅᑮᓇᓱᐊᕐᓗᓯ. ᑖᓐᓇ ᑕᐃᒪᐃᓕᐅᕈᕕᑦ ᖁᕕᐊᒋᔭᐅᓪᓚᕆᒐᔭᕐᒪᑦ. ᑖᓐᓇᖃᐃ  

ᑭᐅᒃᑲᓂᐊᕐᔪᒍᓐᓇᖅᐹ ᓄᓇᕗᑦ ᑐᓐᖓᕕᒃᑯᓪᓗ ᑕᐃᒃᑯᐊ ᓴᖅᑮᔪᒫᕋᔭᕐᓗᑎᒃ ᐅᑭᐅᒥᑦ ᓄᑖᖑᕙᓪᓕᐊᔪᒥᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᕆᑦᑎᐊᕐᓂᐊᖅᐸᕗᑦ ᐊᒻᒪᓗ ᑖᒃᑯᐊ 
ᓄᓇᓕᓐᓂᑦ ᐆᒪᔪᓕᕆᔨᐅᓂᕋᖅᑕᕗᑦ ᐃᖅᑲᓇᐃᔭᖃᑎᒋᒍᒪᑦᑎᐊᕐᓂᐊᕆᕙᕗᑦ ᑕᒪᒃᑯᐊ ᐃᓪᓗᕋᓛᖑᔪᐃᑦ 
ᐊᑐᖅᑕᐅᓪᓚᕆᖃᑦᑕᕐᓂᐊᖅᑎᓪᓗᒋᑦ ᐃᒻᒪᖃ ᐃᓅᓯᓪᓗ ᔭᒐᓐᖏᑎᑕᐅᔪᓐᓇᑎᓪᓗᒋᑦ ᐃᓱᒪᒋᒋᐊᑦᑎᐊᕈᒪᓂᐊᕋᑦᑎᒍ 
ᑕᒪᓐᓇ ᕿᒥᕐᕈᒋᐊᑦᑎᐊᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᕿᑭᖅᑖᓗᒻᒥ ᑐᑭᓯᓯᒪᓪᓗᖓ ᑕᐃᒃᑯᐊ ᓄᓇᓕᕋᓛᖃᕋᖃᕐᓂᕋᖅᑕᐅᖃᑦᑕᓚᐅᕐᒪᑦ 
ᑭᕙᓪᓕᕐᒥᐅᓂᑦ ᕿᑎᕐᓄᓪᓗ. ᑕᐃᒃᑯᐊ ᓲᕐᓗ ᐃᑲᔪᖅᑕᐅᓪᓗᑎᒃ ᐃᓚᖏᑦ ᐃᑲᔪᖅᑕᐅᓪᓗᑎᒃ ᒐᕙᒪᒃᑯᓐᓄᑦ 
ᐋᖅᑭᓐᓂᑰᓪᓗᑎᒃ. ᐃᓚᖏᑦ ᐃᒻᒥᓂᒃ ᐱᓇᓱᓐᓂᑯᒥᓐᓄᓪᓗ ᓄᓇᖃᕈᒪᓪᓗᑎᒃ ᓄᓇᑐᖃᕐᒥᓂ.  
 
ᐅᓇ ᒥᓂᔅᑕ ᐅᖃᐅᑎᒍᒪᕙᕋ ᐃᓱᒪᔅᓴᖅᓯᐅᕈᑎᔅᓴᓂᑦ ᐃᓪᓗᕐᔪᐊᑯᓗᑐᐃᓐᓇᐅᒋᐊᖃᕈᓐᓃᖅᑑᒐᓗᐊᑦ ᑕᐃᒃᑯᐊ 
ᐊᕐᓇᓄᓪᓗ ᐃᓕᓐᓂᐊᕈᑕᐅᒍᓐᓇᖅᑐᓂᑦ ᐅᕝᕙᓘᓐᓃᑦ ᐃᓚᖏᑦ ᑕᐃᒃᑯᐊ ᐱᕋᔭᔅᓯᒪᔪᕈᓗᐃᑦ ᒪᒃᑯᑦᑐᑦ 
ᐃᓕᓐᓂᐊᖅᑎᑕᐅᓲᖑᓕᖅᑐᑎᒃ ᑭᓯᐊᓂ ᓱᓇᒃᑯᑖᖃᖃᑦᑕᖏᒻᒪᑕ. ᐊᒻᒪᓗ ᐃᖃᓗᔅᓯᐅᕈᒪᔪᑦ ᑰᑕᖏᑦ ᐱᓗᐊᖅᑐᑎᒃ 
ᐊᒥᓱᓂᒃ ᑭᓯᐊᓂ ᓄᓇᓅᕆᐊᖃᖃᑦᑕᖅᑐᑎᒃ. ᑕᐅᕙᓂ ᐊᖑᓇᓱᕝᕕᒻᒥᑦ ᐊᖏᔾᔪᒥᔪᒥᑦ ᐱᑕᖃᖅᐸᑕ ᑕᐃᒃᑯᓄᖓ 
ᐃᖃᓗᔅᓯᐅᖅᑐᓄᓪᓗ ᑕᒪᐃᓐᓄᑦ ᐊᑦᑐᐊᔪᓐᓇᖃᑦᑕᕋᔭᕐᓂᖏᓐᓄᑦ. ᐊᖓᔪᖅᑳᖅ ᑖᓐᓇ ᑎᓕᓇᓱᐊᖅᑕᕋᓗᐊᕋ ᐊᒻᒪᓗ 
ᐊᒥᒐᓗᐊᖅᑐᓂᑦ ᐱᖃᑦᑕᖅᑎᓪᓗᒋᑦ ᐃᓄᓐᓄᑦ ᓈᒻᒪᖃᑦᑕᖏᒻᒪᑦ.  
 
ᑖᓐᓇᖃᐃ ᐃᓱᒪᔅᓴᖅᓯᐅᕈᑎᒋᒃᑲᓐᓂᕋᔭᖅᐹ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᑦᑎᐊᕐᓂᐊᖅᑲᕗᑦ ᑕᒪᒃᑯᐊ 
ᖃᓄᑐᐃᓐᓇᖅ ᐃᓛᒃ ᐃᑲᔫᑎᔅᓴᓂᑦ ᐱᒃᑲᓐᓂᕈᒪᒐᓗᐊᕋᑦᑕ ᑖᒃᑯᓄᖓ ᐃᓄᓐᓄᑦ ᑭᒡᒐᑐᖅᑕᑎᓐᓄᑦ ᑕᒫᓂ ᓄᓇᕗᒻᒥ.  
 
ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᑦᑕ ᑕᒪᓐᓇ ᐱᓕᕆᐊᕆᑦᓯᐊᕈᒪᒐᑦᑎᒍᑦ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ 
ᐃᖅᑲᓇᐃᔭᖃᑎᒋᒍᒪᑦᑎᐊᕆᓪᓗᒋᑦ ᖃᓄᖅ ᑖᒃᑯᐊ ᐋᖅᑭᒃᓱᐃᒃᑲᓐᓂᕈᓐᓇᕋᔭᕐᒪᖔᑦᑕ ᐱᓕᕆᐊᕆᒐᓱᐊᖅᑕᕗᑦ 
ᐋᖅᑭᒃᓱᐃᔪᐊᓗᑐᐃᓐᓇᐅᔪᒪᖏᒃᑲᓗᐊᖅᑐᒍᑦ ᑕᐅᕗᖓᑐᐃᓐᓇᖅ ᑭᓯᐊᓂ ᓄᑖᖑᒐᑦᑕ ᐊᒻᒪᓗ ᐱᓕᕆᐊᑦᓴᕗᑦ 
ᐊᒥᓲᑦᓱᑎᒃ ᖃᓄᖅ ᐋᖅᑭᒋᐊᒃᑲᓐᓂᕈᑎᒋᒐᔭᖅᑕᑦᑎᓐᓂᑦ ᓄᓇᓄᑦ ᑭᒡᒐᑐᑦᑕᑦᑎᓐᓄᑦ ᕿᒥᕐᕈᒋᐊᑦᓯᐊᕈᒪᓂᐊᖅᐳᒍᑦ 
ᑖᓐᓇ ᒪᓕᒐᓕᐅᖅᑎᐅᑉ ᑖᒃᑯᐊ ᐃᓱᒫᓘᑎᒋᔭᖏᑦ ᑕᒪᐅᖓ ᓄᓇᕘᒥᐅᓕᒫᓄᑦ ᐊᒃᑐᐊᓂᖃᑦᓯᐊᕐᒪᑕ 
ᐃᓱᒪᒋᑦᓯᐊᕋᓱᖕᓂᐊᖅᑲᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᑐᑐ. 
 
ᐊᐱᖅᑯᑦ 095 - 2(3): ᑳᓐᑐᕌᒃᑏᑦ ᐊᒻᒪ ᐃᓄᐃᑦ ᐃᖅᓇᐃᔭᕐᓂᕆᔭᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᐱᖅᑯᑎᒋᓂᐊᓕᕐᒥᔭᕋ ᑖᓐᓇ ᒥᓂᔅᑕᕆᔭᖓᓐᓄᑦ ᓄᓇᓕᓐᓄᑦ 
ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᐱᔾᔪᑎᒋᓪᓗᒍ ᓇᖕᒥᓂᖃᖅᑐᑦ ᓄᓇᕘᒥ ᐃᑲᔪᕈᑎᖏᓐᓄᑦ ᐊᑐᐊᒐᖅ 
ᑳᓐᑐᕌᖅᑕᐅᓯᒪᔪᓄᓪᓗ. 

ᑕᕿᐅᕋᑖᓚᐅᖅᑐᒥ ᐃᓛᒃ ᑕᖅᑭᒋᔭᑦᑎᓐᓂᑦ ᐱᒋᐊᓕᓵᖅᑎᓪᓗᒍ ᑐᓴᕈᒥᓇᖏᑦᑐᐊᓗᖕᓂᑦ ᑐᓂᔭᐅᓚᐅᕋᒪ  
ᑳᓐᑐᕌᖅᑎᑕᐅᔪᖅ ᑕᐃᓐᓇ ᖃᓪᓗᓈᑦ ᓄᓇᖓᓃᓐᖔᖅᓯᒪᔪᖅ ᑕᒫᓂ ᑎᑭᓯᒪᔪᖅ ᒪᕐᕉᖕᓂᑦ ᓴᓇᓐᓂᕐᒪᑦ ᐃᓛᕐᒃ 
ᓴᓇᔭᕆᐊᖃᕐᓂᕐᒪᑦ.  
 
ᐊᐱᕆᔪᒪᔭᕋ ᒥᓂᔅᑕ ᖃᐅᔨᒪᓐᓂᕐᒪᖔᑦ ᑕᒪᑐᒧᖓ ᑐᓴᒐᒃᓴᐅᔪᒥᒃ ᑐᓴᒐᒃᓴᐃᑦ ᑖᒃᑯᐊ ᐅᖃᖅᑏ ᖃᐅᔨᒪᔪᖓ 
ᒐᕙᒪᒃᑯᓐᓄᑦ ᐃᑲᔪᖅᑐᖅᑕᐅᑦᑎᐊᖅᑐᖅ ᐃᓄᖕᓂᑦ ᐃᖅᑲᓇᐃᔭᖅᑎᖃᖃᑦᑕᖁᔨᔪᑦ ᒐᕙᒪᒃᑯᑦ ᑳᓐᑐᕌᒍᑕᐅᑎᓪᓗᒋᑦ 
ᑖᒃᑯᐊ ᓇᓗᓇᐃᖅᑕᐅᓯᒪᖕᒪᑕ ᑳᓐᑐᕌᖕᒪᑕ ᐃᓗᐊᓂ. ᒥᓂᔅᑕ ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕐᒪᑦ 
ᐊᑭᓕᖅᑕᐅᔭᕆᐊᓖᑦ ᓈᓚᖏᓐᓂᕕᓂᖏᓐᓄᑦ ᑳᓐᑐᕌᒥᒃ ᐊᖏᕈᑕᐅᓯᒪᔪᓂᒃ ᐱᔾᔪᑎᒋᓪᓗᒍ  
 
ᐅᖃᖅᑏ ᑐᓴᖅᑎᑕᐅᓚᐅᕋᒪ ᑲᒻᐸᓂᐅᔪᒡᒎᖅ ᑕᐃᒃᑯᐊ ᐊᑭᓕᖅᓱᐃᓚᐅᕐᒪᑕ ᐃᓄᖕᓂᒃ 
ᐊᖏᕐᕋᖅᓯᒪᖁᑐᐃᓐᓇᖅᖢᒋᑦ. ᖃᐅᔨᒪᖏᓪᓗᑎᒃ ᐃᖅᑲᓇᕐᔭᕐᓂᐊᕐᒪᖔᑕ ᐃᓛᒃ ᑕᐃᒃᑯᐊ ᑭᖑᓪᓕᔾᔪᑎᒋᔭᖏᓐᓂᑦ 
ᑭᖑᓕᕆᔾᔪᑎᖏᓐᓃᓐᓂᕐᒪᑕ ᐃᓄᐃᑦ ᐊᑭᓕᖅᓱᐅᖅᑕᐅᓯᒪᔪᑦ ᐊᖏᕐᕋᖅᓯᒪᑐᐃᓐᓇᕐᓂᐊᕐᒪᑕ. ᑕᐃᒪᐃᓇᐃᑦᑐᓂ 
ᐃᓱᒫᓘᑎᓂᒃ ᑐᓴᐅᒪᖕᒪᖔᑦ ᒥᓂᔅᑕᐅᔪᖅ ᐱᓕᕆᕝᕕᖓ ᑐᓴᐅᖅᑎᑕᐅᓐᓂᑰᒻᒪᖔᓪᓘᓐᓃᑦ ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓕᕕᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑏ. ᖃᐅᔨᒪᖏᑦᑎᐊᖅᑐᖓ ᑕᐃᒪᓐᓇᐃᑦᑐᖃᖅᑐᒥᓂᐅᒻᒪᖔᖅ 
ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᓐᓂᐊᑉᐸᒃᑲ ᑕᒪᑐᒥᖓ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᑕᐃᒪ ᑕᒪᒃᑯᐊ ᐊᑐᐊᒐᐅᔪᑦ ᐃᓛ ᐱᐅᔪᐃᓐᓇᑯᓗᕙᙱᑦᑑᒐᓗᐊᑦ 
ᖃᐅᔨᒍᒪᑦᑎᐊᕋᓗᐊᖅᑐᖓᓕ; ᑕᐃᒪᐃᓕᐅᖅᑐᖃᑕᒻᒪᕆᐸᒻᒥᒻᒪᖔᖅ ᑕᓐᓇ ᐊᑐᖅᑕᐅᓪᓗᓂ ᓇᓗᓇᕈᓐᓂᖅᑐᖅ. ᐄ, 
ᑕᐃᒃᑯᐊ ᐊᑭᑭᓈᕆᓂᕐᓴᐅᕙᓪᓚᐃᕙᒃᑲᒥᖅᑲᐃ ᐃᒫ ᐊᑭᓕᖅᑎᑕᐅᒐᓱᓐᓂᖅᑲᑕ ᐊᑭᑐᓈᕆᓂᕐᓴᐅᒐᔭᕐᖓᑕ ᐃᓄᓐᓂ 
ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᖓᔪᓂᒃ.  
 
ᐄ, ᑕᒪᓐᓇ ᖃᐅᔨᒋᐊᖅᑕᐅᑦᑎᐊᕈᓐᓇᖅᑲ ᐃᖅᑲᓇᐃᔭᖅᑎᖏᓐᓂ ᖃᐅᔨᒋᐊᖅᑕᐅᓗᓂ, ᐱᑕᖃᙱᑉᐸᑦ ᑕᐃᒪᓕ 
ᕿᒪᒍᓐᓇᖅᑳ ᖃᓄᖅᑑᒃᑲᓐᓂᕈᓐᓇᕐᒪᖔᕐᒥᒃ ᐋᖅᑭᑦᑕᐅᓂᐊᕐᓗᑎᒃ ᑕᒪᒃᑯᐊ ᐊᑐᕐᓗᒍ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔪᑎᓄᑦ? ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓕᕕᓐᓂᐊ ᐸᕋᐅᓐ: ᖁᔭᓐᓇᒥᒃ ᐅᖃᖅᑏ. ᐄ ᑕᓐᓇ ᐱᔾᔪᑎᒋᓪᓗᒍ ᑕᐃᒪᐃᑦᑐᒥᒃ ᐊᑐᐊᒐᕐᓂᒃ 
ᐱᑕᖃᕐᐳᒍᑦ; ᐃᓄᐃᑦ ᐃᖅᑲᓇᐃᔭᖅᑎᑕᐅᒍᓐᓇᖁᓪᓗᒋᑦ ᐅᑭᐅᖅᑕᖅᑐᒥᐅᓪᓗ ᐊᑐᖅᑕᐅᓗᑎ ᑕᕝᕙᓂ ᓄᓇᕗᑦ 
ᒐᕙᒃᑯᖏᓐᓂ ᐃᓕᖅᑯᓯᖏᓐᓂᒃ. ᑕᐃᒪᐃᔾᔫᒥᔪᖃᖅᑲ, ᑕᐃᒪᓕ ᑕᐃᒃᑯᐊ ᐊᑭᓖᑎᑕᐅᒋᐊᖃᒻᒪᕆᒃᐳᑦ 
ᒪᓕᙱᓐᓂᖓᓄᑦ ᑕᐃᒪᐃᑦᑕᕆᐊᖃᖏᒃᑲᓗᐊᕐᖓᑕ ᑕᐃᒪᐃᑦᑐᖃᕆᐊᖃᙱᒻᒪᒃ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᖏᖃᑎᒋᔭᕋ ᑕᓐᓇ ᒥᓂᔅᑕ ᑕᐃᒪᐃᑦᑐᖃᕆᐊᖃᙱᓪᓚᕆᑦᑐᖅ. ᑕᕝᕙ 
ᖃᓄᐃᓕᖓᕗᑭᐊᖅ ᑳᓐᑐᕌᖅᒥᖃᐃ ᐅᓇᖃᐃ ᑕᕝᕙᓂ ᓇᓗᓇᐃᖅᓯᓯᒪᔪᖃᕐᓂᖅᑯ ᑳᑦᑐᓛᒃᑕᐅᓯᒪᔪᑦ  

ᓯᓚᐃᕐᕆᔭᐃᒐᓱᓐᓂᖏᓐᓄᑦ ᒐᕙᒪᒃᑯᓐᓂᑦ ᑕᐃᒃᓱᒧᖓ ᑳᑦᑐᓛᒃᑕᐅᓯᒪᔪᒧᑦ. ᑕᒪᓐᓇ ᕿᒥᕐᕈᔭᐅᑦᑎᐊᕐᕆᐊᖃᓕᖅᑐᖅ, 
ᖃᐅᔨᓴᖅᑕᐅᑎᐊᕐᓗᓂ ᑕᐃᒪᐃᓕᐅᖃᑦᑕᓂᐊᖅᐸᑕ.  
 
ᐃᖅᑲᓇᐃᔭᖅᑎᖃᕈᓐᓇᓯᔾᔮᖏᑦᑐᒍᑦ ᑕᒫᖔᖅᓯᒪᔪᓂᒃ ᐃᒫᒃ ᐊᖏᖅᕋᔅᓯᒪᑐᐃᓐᓇᖅᐸᑕᓕ. ᐃᓕᑦᑐᖃᔾᔮᖏᑦᑐᑦ 
ᑕᐃᒃᑯᐊ ᓇᔅᓴᖃᑦᑕᑐᐃᓐᓇᕐᓗᑎᒃ ᐊᑭᑭᓈᕆᓇᓱᓪᓗᑎᒃ. ᐅᕙᒍᓪᓕ ᑕᒫᓂ ᓄᓇᖃᕋᑦᑕ.  
 
ᐃᓛᒃ ᑖᓐᓇ ᒥᓂᔅᑕᐅᔪᖅ ᐊᖏᕈᓐᓇᖅᑲ ᓴᖅᑭᓗᓂᖃᐃ ᖃᓄᖅ ᐊᑭᓖᑎᑦᑎᖃᑦᑕᕈᓐᓇᕐᒪᖔᑕ ᐊᑦᔨᒌᖏᑦᑐᓂᒃ. 
ᐱᑕᖃᑦᑐᔅᓴᐅᔫᒐᓗᐊᖅ ᒐᕙᒪᒃᑯᓐᓄᑦ ᖃᓄᐃᓕᒋᐊᕈᑎᒃᓴᐅᔪᒥᒃ ᑕᐃᒪᐃᑦᑐᖃᓕᕐᓂᖅᑲ, ᑕᐃᒪᐃᒍᒪᑦᑎᐊᖅᑲ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ): ᑖᓐᓇ ᐊᒃᓱᐊᓗᒃ ᖁᐊᖅᓵᕐᓇᕆᒻᒪᕆᑦᑕᕋ 
ᖃᐅᔨᒋᐊᖅᑕᐅᑎᒋᓂᐊᖅᑕᕗᑦ ᕿᒥᕐᕈᓇᑦᑎᐊᕐᓗᒍᓗ.  
 
ᑖᒃᑯᐊ ᐅᖃᖅᓯᒪᒻᒪᑕ ᐃᑲᔪᕈᑕᐅᔪᓐ 51-ᐳᓴᓐᖓᓂᒃ ᑳᑦᑐᓛᕆᔭᖏᓐᓂᒃ ᐱᔭᖏᓐᓂ ᐊᐅᓚᑦᔪᑎᖏᓐᓂ ᑕᕝᕗᖓ 
ᐊᑐᖅᑎᑕᐅᒋᐊᖃᑦᑐᑦ. 
 
ᑕᕝᕙᓃᒃᑲᔭᖅᐳᓐ ᐊᑭᓖᑎᑕᐅᔭᕆᐊᖃᖅᑲᑕᓗ ᑕᐃᒃᑯᐊ ᐊᑭᓖᑎᑕᐅᒍᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑏ, ᑕᒪᓐᓇ ᑐᓴᖅᑐᒍ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᒋᐊᕐᓂᐊᕐᕋᑖᕐᖓᑕ ᒥᓂᔅᑑᔪᖅ ᐅᕗᖓ ᒪᓕᒐᓕᐅᖅᕕᒻᒧᑦ 
ᐅᓂᒃᑳᓕᐅᕈᓐᓇᕋᔭᖅᑲ ᖃᓄᖅ ᖃᐅᔨᓐᓂᕐᒪᖔᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᖁᔨᑉᐸᑕ ᒪᓕᒐᓕᐅᖅᑏᓐ 
ᑕᐃᒪᐃᒍᓐᓇᑎᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᖁᑦᑎᑦᑐᒧᑦ. ᐹᓇᐸᔅ. 
 
ᐊᐱᖅᑯᑦ 096 - 2(3): ᐃᓄᐃᑦ ᐅᖃᐅᓯᖓᓐᓂᑦ ᓴᐳᒻᒥᔾᔪᑎᑦ (ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᖃᖅᑎᑦᑎᔩ, ᐃᑉᐸᒃᓴᖅ ᒥᓂᔅᑕᐃᓐ ᐅᖃᐅᓯᒃᓴᖏᓐᓂ ᓴᖅᑭᑦᑎᓚᐅᕐᒪᑦ ᑖᓐᓇ 
ᐅᖃᐅᓯᓕᕆᓂᕐᒧᑦ ᒥᓂᔅᑕᐅᔪᖅ ᐅᓪᓗᒥᒨᖓᓕᖅᑎᒃᓯᒪᔪᓂᒃ ᑖᒃᑯᐊ ᓴᓇᓯᒪᓂᐊᖅᑐᑦ ᓄᓇᕗᒻᒥ ᐅᖃᐅᓯᐅᑉ 
ᒪᓕᒐᒃᓴᖓᑕ ᒥᒃᓵᓅᖓᓂᐊᖅᑐᓐ.  
 
ᐅᖃᖅᑎᑦᑎᔩ, ᐊᐱᕆᔾᔪᑎᒋᔭᕋ ᑕᒪᒃᑯᐊ ᓴᐳᑎᔭᐅᓯᒪᓂᐊᕐᒪᖔᑕ business-ᓄᑦ ᐊᑐᖅᑕᐅᔭᕇᖅᑐᑦ ᓲᕐᓗ ᐃᓪᓗ, 
ᑲᒥᒃ, ᖃᔭᖅ, ᕿᕐᒥᒃ, ᑕᐃᒃᑯᐊ ᕿᕐᒦᑦ ᓂᕿᒃᓴᖏᓐᓄᑦ ᑕᒪᒃᑯᐊ ᐊᐱᕆᔭᐅᔪᑦ ᖃᓄᐃᓕᖓᑎᑕᐅᓂᐊᕐᒪᖔᑕ 
ᑕᕝᕘᓇ ᐅᖃᐅᓯᒃᑯᑦ ᓴᐳᑎᔭᐅᓯᒪᓂᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᑕᐹᖅᔪᒃ. 
 

ᐊᖓᔪᖅᑳ ᓗᐊ ᑕᐹᖅᔪᒃ: ᐊᒃᓱᓂᓛᒃ. ᒪᓕᒐᒃᓴᒻᒪᕆᒻᒥᒃ ᓴᖅᑮᓕᒑᒐᑦᑕ ᓯᕗᓪᓕᕐᒥᒃ ᓄᓇᕗᒻᒧᑦ ᐅᖃᐅᓯᕐᒧᑦ 
ᒪᓕᒐᒃᓴᖅ. ᓲᕐᓗ ᐃᓄᒃᑐᓐ, ᐃᓄᐃᓐᓇᖅᑐᓐ, ᐅᐃᕖᑐᓐ, ᐊᒻᒪᓗ ᖃᓪᓗᓈᑐᓐ. ᐊᒻᒪᑕᐅᖅ ᐱᖃᑖ ᒪᓕᒐᒃᓴᖅ 
ᓴᖅᑭᓂᐊᕐᒥᔭᕗᓐ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐃᔾᔪᑎᒃᓴᖓᓄᑦ ᒪᓕᒐᒃᓴᖅ.  
 

ᑕᐃᒪᐃᑦᑑᓂᖓᓄᑦ, ᑕᒪᒃᑯᐊ ᓲᕐᓗ, ᐅᖃᐅᓯᕐᓂᒃ ᐃᓄᒃᑐᓐ ᐱᑕᖃᓗᐊᖏᑦᑐᓂᒃ ᕿᒥᕐᕈᔪᖃᐃᓐᓇᕐᒥᒻᒪᑕᐅᖅ 
ᑕᕝᕙᓂ ᐱᓕᕆᕝᕕᒋᔭᑦᑎᓐᓂ. ᓲᕐᓗ ᐅᓇ ᖃᓄᑭᐊᖓᐃᑦ ᐃᓄᒃᑐᓇᐃ ᑕᐃᔭᐅᔭᕆᐊᖃᑉᐸ ᒪᑯᐊ ᑭᓱᑐᐃᓐᓇᐃᑦ 
ᐱᕙᓪᓕᐊᓕᖅᑎᓪᓗᒋᑦ. ᑖᒃᑯᐊ ᓲᕐᓗ ᓇᓗᓇᐃᕋᓱᐊᑦᓯᐊᖅᑐᖢᒍ ᑭᓯᐊᓂ ᑕᒪᒃᑯᐊ ᖃᓄᖅ ᓴᐳᑎᔭᐅᓯᒪᓇᔭᕐᒪᖔᑕ 
ᐃᓅᑉ ᐅᖃᐅᓯᓪᓚᑦᑖᖓ. ᖃᓄᒻᒪᕆᐊᓐᓄᑦ ᓴᐳᑎᔭᐅᓯᒪᓇᔭᕐᒪᖔᖅ ᐊᓂᕆᓗᑎᒍᓗ, ᐅᖃᐅᓯᖃᑎᒋᖏᑕᑦᑎᓐᓄᑦ 
ᐊᑐᖅᑕᐅᖁᖏᓪᓗᑎᒍ, ᒪᑯᓄᖓᕈᔪᒃ.  
 

ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᔭᕆᐊᖃᕋᔭᒻᒪᑦ ᑕᒪᓐᓇ ᑖᒃᑯᓇᓂ ᖃᐅᔨᓴᓕᕈᑦᑕ ᑕᐃᒪ ᓇᓗᓇᐃᕐᓚᐅᕐᒪᑦ 
ᐅᐱᓐᖓᔅᓵᖅ 2006ᒥ ᑖᒃᑯᐊ ᒪᓕᒐᒃᓴᐃᑦ ᖃᓄᖅ ᐃᓱᒪᒋᔭᐅᓇᔭᕐᒪᖔᑕᓗ ᐃᓄᖕᓄᑦ ᑕᒪᒃᑯᓄᖓ 
ᓈᔭᐃᓕᕈᑎᑦᑎᓕᕈᑦᑕ ᑕᒪᒃᑯᐊ ᑕᒪᔾᔭ ᐅᖃᐅᓯᕆᔭᖏᑦ ᑐᓴᕈᒪᑦᑎᐊᒻᒪᕆᒃᑲᓗᐊᕋᑦᑎᒍᑦ ᑖᒃᑯᓄᖓᑦᑕᐅᖅ ᓱᖃᐃᒻᒪ 
ᐃᒡᓗᑦ ᐃᓗᐊᓄᑦ ᓴᖅᑭᑦᑕᕆᐊᖃᕋᔭᕋᑦᑎᒍᑦ ᑕᒪᒃᑯᐊ ᐅᖃᐅᓰᑦ ᑭᓱᑦ ᓴᐳᒻᒥᔭᐅᔭᕆᐊᖃᕋᔭᕐᒪᖔᑕ ᐃᓄᖕᓂᑦ. 
 

ᐊᓯᖏᓐᓂᒃ ᑐᓴᕈᑦᑎᒍᑦ ᑕᐃᒪ ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᕋᔭᖅᑕᕗᑦ ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ 
 

ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔨ ᕿᑭᖅᑕᓗᑐᐃᓐᓇᕐᒥ ᐃᓛ ᓄᓇᕗᒥ 23ᖑᖅᑰᕋᑦᑕ 
26ᐅᓪᓗᑕᓗᑭᐊᖅ ᓄᓇᓕᐅᓪᓗᑕ ᐅᖃᐅᓯᖅᐳᑦ ᐊᔾᔨᒌᖏᑯᓘᔭᖅᑐᐊᓗᖕᒪᑦ ᐅᖃᖅᑎᑦᑎᔨ, ᓱᕐᓗ ᒪᒥᐊᓈᓚᒍᒪ 
ᐃᒃᑯᓇᓂᕐᒥᐅᑎᑐᑦ ᐊᕙᓃᖓᖅᑐᓄᑦ ᑖᓐᓇ ᐃᒡᓗᖔᖓᒍᑦ ᑐᑭᓯᔭᐅᒐᔭᕐᒪᑦ ᐊᒻᒪ ᐊᓕᐊᓱᖕᓂᕋᕈᒪ ᐊᒻᒪ 
ᑯᐸᐃᒃᒥᐅᓂ ᖁᕕᐊᓇᖔᖅᑐᒥᒃ ᑐᑭᓯᔭᐅᒐᔭᖅᖢᓂ ᑕᒪᓐᓇᑭᐊᖅ ᖃᓄᖅ ᐋᖅᑭᒃᑕᐅᓯᒪᓂᐊᖅᐸ ᑕᕝᕙᓂ ᒪᓕᒐᐅᑉ 
ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ ᑕᒪᓐᓇ ᖃᐅᔨᓴᕈᑎᒋᓯᒪᔭᕗᑦ ᐊᒻᒪᓗ 7-ᓂᒃ ᐃᓐᓇᕐᓂᒃ ᓄᓇᕗᒻᒥᐅᓂᒃ 
ᖃᐅᔨᒋᐊᖅᓯᒪᕗᒍᑦ ᐃᓛᒃ ᑲᑎᒪᖃᑎᖃᖃᑦᑕᖅᓯᒪᓕᖅᐳᒍᑦ ᑕᒪᒃᑯᐊ ᖃᓄᒻᒪᕆᐊᓐᓄᑦ ᐋᖅᑭᒋᐊᕆᐊᖃᕋᔭᕐᒪᖔᑕ 
ᓱᕐᓗ ᒪᑯᐊ ᒐᕙᒪᒃᑯᑦ ᐱᔨᑦᑎᕋᕐᓂᐊᖅᑎᓪᓗᒋᑦ ᐱᔨᑦᑎᕋᕐᕕᒋᔭᐅᔪᑦ ᓱᕐᓗᖃᐃ ᑎᑎᕋᕐᕕᐅᑉ ᐃᓗᐊᓂ. 
 

ᑖᒃᑯᐊ ᓯᕗᓪᓕᖅᐹᒻᒥ ᐃᓄᒃ ᐃᓯᕐᒪᑦ ᑖᓐᓇ ᑕᕝᕙ ᐃᓄᒃ ᑖᓐᓇ ᓴᓇᔨᑯᓗᒃ ᑖᓐᓇ ᓯᕗᓪᓕᖅᐹᒥ ᑖᓐᓇ front line-
ᖑᓂᕋᕋᑦᑎᒍᑦ ᓱᕐᓗ ᐃᓯᖅᐸᑦ ᑖᓐᓇ ᐅᖃᐅᓯᕐᒥᒃ ᓱᕐᓗ ᖃᐅᔨᒪᑦᑎᐊᕆᐊᖃᕋᔭᖅᐳᖅ ᐃᓄᒃᑐᓪᓗ ᐊᒻᒪ 
ᐊᓯᕈᔪᖏᓐᓂ ᐱᕐᔪᐊᓂᒃ ᐊᒻᒪ ᒪᑯᐊ ᐃᓄᓕᕆᔨᒃᑯᑦ ᐱᓕᕆᐊᕆᓇᓱᐊᖅᑕᖏᑦ ᐋᓐᓂᐊᕐᕕᖕᓂᓗ ᐊᒻᒪᓗ ᒪᑯᐊ 
ᐃᓕᓐᓂᐊᕐᕕᖕᓂ ᐃᖅᑲᖅᑐᐃᔨᒃᑯᓪᓗ ᐸᓖᓯᒃᑯᓪᓗ ᐃᓕᓐᓂᐊᕐᓃᓪᓗ ᐊᔾᔨᒌᖏᕈᓘᔭᖅᑐᑦ ᑕᒪᒃᑯᐊ 
ᐱᔨᑦᑎᕋᕐᓂᐅᕙᒃᑐᑦ ᑕᒪᒃᑯᐊ ᓇᓗᓇᐃᖅᑕᐅᓯᒪᖕᒪᑕ ᑕᐃᒪᓐᓇᐃᑦᑐᒥᒃ ᐃᓄᖕᒥᑦ ᐱᔨᑦᑎᕋᖅᑎᑖᕆᐊᖃᕐᓂᐊᖅᑐᑦ 
ᑭᓯᐊᓂ ᑕᐃᒃᑯᐊ ᐊᓯᖏᓪᓕ ᑕᒪᒃᑯᐊ ᖃᓄᒻᒪᕆᐊᓐᓄᑦ ᐋᖅᑭᒃᓯᒪᓪᓚᑦᑖᖅᑐᒥᒃ ᒪᓕᒐᐅᑉ ᐃᓗᐊᓂ 
ᓴᖅᑮᓂᐊᕐᒪᖔᑦᑕ. 
 

ᓄᓇᓕᖕᓂᑦ ᓈᔭᐃᕌᓪᓚᓚᐅᖅᑎᓪᓗᑕ ᑐᑭᓯᓇᖅᓯᒃᑲᓐᓂᕐᓂᐊᖅᖢᓂ ᒫᓐᓇ ᐸᕐᓇᒃᐸᓪᓕᐊᑐᐃᓐᓇᓕᓵᕋᑦᑕ 
ᒪᓕᒐᒃᓴᐃᓪᓗ ᑖᒃᑯᐊ ᒪᕐᕈᐃᑦ ᑎᑎᕋᖅᑕᐅᕙᓪᓕᐊᓕᖅᖢᑎᒃ ᑕᐃᒪ ᓈᔭᐃᔾᔪᑎᒋᓛᕋᑦᑎᒍᑦ ᓄᓇᓕᖕᓂᑦ 2006ᒥ  

ᑖᒃᑯᐊ ᑐᑭᓯᓇᓱᒡᓗᑎᒃ ᑖᒃᑯᐊ ᒪᓕᒐᒃᓴᐅᔪᑦ ᒪᕐᕉᒃ ᖃᓄᐃᑦᑑᔪᓂᒃ ᐃᓄᓕᖃᕆᐊᖃᕐᒪᖔᑕ ᐅᖃᖅᑎᑦᑎᔩ. 
 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔨ ᑖᔅᓱᒪᖃᐃ ᑖᒃᑯᐊ ᐃᖅᑲᓇᐃᔭᖅᑎᒋᔭᖏᑦ ᐊᒻᒪᓗ ᑕᐃᒃᑯᐊ 
ᑐᑭᓕᐅᕆᔨᐅᓇᓱᒃᑐᑦ ᑕᒪᑯᓂᖓ ᐋᓐᓂᐊᕕᑯᓪᓗ ᐊᑐᖅᑕᐅᔭᕆᐊᖃᖅᑐᓂᒃ lawyer-ᓂᓪᓗ ᐊᑐᖅᑕᐅᔭᕆᐊᖃᖅᑐᓂᒃ 
ᐅᕙᒍᓪᓗ ᖃᓄᖅ ᑐᑭᐊᓂᒃ ᓇᓗᔭᕌᖓᑦᑕ ᐅᕙᓂ ᖃᓪᓗᓇᐅᔭᕆᐊᖃᓕᖅᐸᒃᑲᑦᑎᒍᑦ ᒪᑯᐊ ᐃᓄᒃᑎᑐᑦ 
ᑕᐃᔭᕆᐊᒃᓴᖅ. 
 
ᓇᓗᖕᒥᒐᒃᑯ technical words-ᖑᓂᕋᖅᑕᐅᔪᑦ ᑕᒪᒃᑯᐊ ᖃᓪᓗᓇᐅᔭᓕᕇᕆᕗᖓ ᑕᕝᕙ. ᑕᒪᒃᑯᐊ ᑐᑭᓯᐅᒪᔭᐅᔪᓂᒃ 
ᓄᓇᕗᒥ ᑕᕝᕙᓂ ᐋᖅᑭᒃᓱᖅᑕᐅᓂᐊᖅᐹᑦ ᑕᐃᔅᓱᒪᓂ ᓱᕐᓗ ᔪᓯ ᑯᓱᒐᒃᑯᑦ ᖃᕋᓴᐅᔭᒃᑯᑦ ᓇᖅᑭᑕᐅᓂᒃ 
ᐋᖅᑭᒃᓱᐃᓇᓱᒃᑎᓪᓗᒋᑦ ᑖᒃᑯᐊ ᐃᓄᒃᑎᑑᖓᔪᐃᑦ ᐃᓚᙵᕆᐊᖃᓚᐅᖅᓯᒪᖕᒪᑕ ᑖᒃᑯᓄᖓ ᐋᖅᑭᒃᓱᕋᓱᒡᓗᒋᑦ 
ᖃᓄᖅ ᐋᖅᑭᒃᓱᐃᓂᐊᖅᐸᑦ ᑕᒪᑐᒪ ᒥᒃᓵᓄᑦ ᓱᕐᓗ ᑕᒪᒃᑯᐊ ᑐᑭᓯᔪᐃᓐᓇᐅᔪᓐᓇᖅᑐᐃᓐᓇᐅᔪᓐᓇᕆᐊᖃᕐᓂᖓᓄᑦ 
ᓄᓇᕗᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊ ᑎᑎᕋᖅᑕᐅᓯᒪᕙᒌᖅᑑᒐᓗᐊᑦ ᑕᐃᒃᑯᓇᓂ 
ᖃᕋᓴᐅᔭᒃᑯᑦ ᓱᕐᓗ ᖃᕋᓴᐅᔭᒃᑯᑦ ᑐᕌᒐᕐᕕᒃᑕᖃᕐᒪᑦ ᒥᑦᑎᒪᑕᓕᖕᒥᐅᑕᓅᖅᑰᖅᑐᕐᖏᒃᑯᐊ ᓴᓇᔭᐅᓚᐅᖅᓯᒪᔪᑦ Living 
Dictionary ᓱᕐᓗ ᐅᓇ ᑕᕝᕙ ᐃᓄᒃᑐᑦ ᑕᐃᒎᓯᓕᒃ ᐃᒪᓐᓇ ᖃᓪᓗᓈᑐᒃ ᑐᑭᓕᒃ ᒪᑯᓂᖓᕈᔪᒃ ᐊᒻᒪᓗ 
ᑲᑎᒪᔪᖃᐅᓐᓇᖅᐸᒃᑐᖅ ᑕᒪᒃᑯᐊ ᓄᑖᙳᖅᐸᓪᓕᐊᔪᑦ ᐅᖃᐅᓰᑦ ᖃᓄᒻᒪᕆᐊᓐᓄᑦ ᐃᓄᑦᑑᖓᔭᕆᐊᖃᕐᒪᖔᑕ 
ᐊᒻᒪᓗ ᒪᑯᐊ ᐃᓄᒃᑑᖓᔪᒃ ᖃᓄᖅ ᖃᓪᓗᓇᐅᔭᖅᑕᐅᓯᒪᔭᕆᐊᖃᕐᒪᑕ, ᑕᒪᒃᑯᐊ ᐊᓯᔾᔨᖅᐸᓪᓕᐊᓂᖏᓐᓄᑦ. 
 
ᑕᒪᒃᑯᐊ ᐋᖅᑭᒃᓱᖅᐸᓪᓕᐊᓪᓗᑎᒍᑦ ᐃᓱᒪᓇᖅᐳᖅ ᐃᑉᐳᒥ ᐊᒃᑐᐸ 2006-ᒧᑦ ᑕᒃᑯᐊ ᑕᖅᑭᑦ ᐊᑐᕐᓂᖏᓐᓂᑦ 
ᑕᒪᒃᑯᐊ ᑕᕝᕙ ᖃᐅᔨᓴᖅᑕᐅᑎᑕᐅᓂᐊᖅᑐᖅ ᓄᓇᕗᒥᐅᓄᑦ ᐅᖃᐅᓯᓕᕆᓃᑦ ᑖᔅᓱᒪ ᒪᓕᒐᖓᑕ ᑐᓐᖓᕕᔅᓴᖓ 
ᖃᓄᐃᑦᑐᒥᑦ ᐃᓗᓕᖃᕆᐊᖃᕐᒪᖔᑦ ᐊᒻᒪᓗ ᖃᓄᖅᑑᑲᓐᓂᕆᐊᖃᕐᒪᖔᑦᑎᒍ ᐃᓅᑦ ᐅᖃᐅᓯᖏᑦ 
ᓴᓐᖏᑦᑎᒋᐊᒃᑲᓐᓂᕋᓱᐊᕐᓗᒋᑦ ᑕᒫᓂ ᓄᓇᕗᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑭᐅᒻᒪᖓ ᑖᔅᓱᒪ ᒥᓂᔅᑕᑉ. ᑕᐃᒃᑯᐊ ᐅᖃᐅᓯᑐᖃᐃᑦ 
ᐳᐃᒍᓕᖅᑕᕗᑦ ᐅᓪᓗᒥᐅᔪᖅ ᑕᒪᓐᓇ ᖃᓄᐃᓕᖓᑎᑕᐅᓂᐊᖅᐸ ᑖᒃᑯᓇᓐᖓᑦ ᐅᖃᐅᓯᓕᕆᔨᒃᑯᓐᓂ. ᖁᔭᓐᓇᒦᒃ 
ᐅᖃᖅᑎᑦᑎᔨ. 
 
ᐅᖃᖅᑎ: ᑕᐹᖅᔪᒃ. 
 
ᐊᖏᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ ᑕᒪᒃᑯᐊ ᖃᓄᖅᑑᕈᑕᐅᖏᓐᓇᕋᓱᓐᓂᐊᖅᑐᑦ ᓲᕐᓗ 
ᓴᓐᖏᑦᑎᓪᓚᕆᒐᓱᓐᓂᐊᕈᑦᑎᒍ ᐊᑐᕋᓱᓐᓂᐊᕈᑦᑎᒍᓪᓗ ᐃᓄᑦᑐᓪᓕ ᐃᓄᐃᓐᓇᖅᑐᓪᓗ ᒪᑯᐊᓗ ᒪᓕᒐᖅᐳᑦ ᑕᐃᒪ 
ᐃᓄᒃᑑᖓᔭᕆᐊᖃᓚᖓᒻᒪᑕ ᐊᑐᐊᒐᖅᐳᑦ ᑭᓱᑐᐃᓐᓇᓕᒫᑦ ᑕᒪᒃᑯᐊ ᐱᔨᑦᑎᕋᕐᓂᐊᓕᕈᑦᑕ ᑕᒪᒃᑯᐊ 
ᐃᓄᒃᑑᖓᔭᕆᐊᖃᕐᓂᐊᒥᒻᒪᑕ ᑭᓱᑐᐃᓐᓇᐃᑦ.  
 
ᐱᔭᕆᐊᑐᓂᐊᖅᑑᔪᑦ ᖃᐅᔨᒪᒐᓗᐊᖅᑐᒍᑦ ᑭᓯᐊᓂ ᐱᒋᐊᕆᐊᖃᕐᒪᑦ ᐊᒻᒪᓗ ᑕᒪᒃᑯᐊ ᒪᓕᒐᒃᓴᐅᔪᑦ 
ᓴᖅᑭᓚᐅᓱᖓᖅᐸᑕ ᖃᓄᖅᑑᕈᑕᐅᒃᑲᓂᕐᓗᑎᒡᓗ ᐊᒻᒪ ᑕᒪᒃᑯᐊ ᖃᓄᖔᖅ ᒫᓐᓇ ᒪᓕᒐᑦᑎᓐᓂ ᐃᖅᑭᓕᓐᓂᒃ 
ᑎᓴᒪᓂᒡᓗᑭᐊᖅ ᑕᒡᓕᒪᓂᒡᓗᑭᐊ ᐅᖃᐅᓯᕐᓂᖅ ᑕᒫᓂ ᐃᓕᓴᒐᓱᓯᒪᓇᔭᒃᑲᑦᑖ ᓲᖃᐃ ᓄᓇᑦᑎᐊᑉ 
ᒪᓕᒐᕆᓚᐅᕐᓯᒪᒻᒪᒍ ᑕᐃᒪ ᐊᑐᖅᐸᒌᖅᑕᕗᑦ ᑖᒃᑯᐊ ᐱᔾᔪᑎᒋᓪᓗᒋᑦ ᐊᒥᓱᓂᒃ ᓱᓕ ᐱᔭᒃᓴᖃᕋᓗᐊᖅᖢᑕ ᑭᓯᐊᓂ 
ᓱᓕ ᐸᕐᓇᖕᓂᖅᐳᑦ ᑖᓐᓇ ᐅᖃᐅᓯᕆᓯᒪᔭᕗᓪᓗ ᐅᓇᐅᓕᖅᐸᑦ ᓴᕐᕙᐃᓛᕐᓂᕋᖅᖢᑕ ᒪᓕᒐᒃᓴᒥᒃ.  
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᓐᓇ ᑲᔪᓯᔪᖅ ᐊᒻᒪᓗ ᐃᓱᒪᓇᖅᐳᖅ 2006-ᒥ ᐅᑭᐊᔅᓵᒃᑯᑦ ᑕᒪᓐᓇ ᓴᖅᑮᔪᓐᓇᓛᕐᒪᖔᑦᑎᒍ 
ᖃᓄᖅᑑᕈᑎᒋᒃᑲᓐᓂᓱᖓᕐᓗᒍ. ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ. ᐲᑕᓴᓐ. 
 
ᐊᐱᖅᑯᑦ 097 - 2(3): ᐋᓐᓂᐊᕕᓕᐊᕈᔾᔭᓄᑦ ᑐᔪᕐᒥᑎᑦᑎᓂᐅᔪᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. ᐅᖃᖅᑏ ᑖᓐᓇ ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᒥᓂᔅᑕᒧᑦ.  
 
ᔪᓚᐃ 2005 ᑖᓐᓇ ᐃᖃᓗᓐᓅᖅᑐᖃᓚᐅᕐᓯᒪᒻᒪᑦ ᐃᖃᓗᑦᑑᑦᑎᐊᕐᒥᑦ ᐊᑯᓂᐊᓗᒡᓗ ᖃᖓᑕᒡᓗᓂ 
ᐃᓂᒃᓴᖃᓚᐅᓐᖏᒃᖢᓂᓗ ᑎᑭᓐᓇᒥ ᒥᒃᑕᕐᕕᒻᒥᑐᐃᓐᓇᓕᓚᐅᕐᒪᑕ ᑖᒃᑯᐊ ᓱᕈᓰᑦ ᑕᖃᓯᒪᔪᕐᔪᐊᕌᓘᒡᓗᑎᒡᓗ. 
 
ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄᑦ ᖃᓄᐃᑦᑐᖃᓚᐅᕐᓯᒪᖕᒪᖔᑦ ᐃᖅᑲᓇᐃᔭᕐᕕᖓᓂ ᑕᒪᒃᑯᐊ 
ᑭᒍᓯᕆᔭᐅᓂᐊᖅᑐᑦ ᖃᓄᐃᓕᐅᖅᑕᐅᓚᐅᕐᓂᖏᓐᓄᑦ ᑕᒪᐅᖓ ᑎᑭᑎᑕᐅᒋᐊᖃᓚᐅᕐᓂᖏᑦ ᑕᒡᕗᖓ ᐃᖃᓗᓐᓄᑦ. 
ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ: ᐊᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ ᐊᒡᓘᑲᖅ. 
 
ᐊᖓᔪᖅᑳ ᓕᐅᓂ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ ᓯᕗᓪᓕᖅᐹᒥ 
ᐃᖃᓗᑦᑑᑦᑎᐊᕐᒥᐅᑦ ᑖᒃᑯᐊ ᑭᒍᓯᕆᔭᐅᒋᐊᖅᑐᓚᐅᖅᑐᑦ ᖁᕐᓗᖅᑑᒦᓐᖔᓚᐅᖅᑐᓪᓗ. 
 
ᔪᓚᐃᒥ ᐃᖃᓗᑦᑑᑦᑎᐊᕐᒦᓐᖔᓚᐅᖅᑐᑦ ᑖᒃᑯᐊ ᑕᐃᓐᓇ ᐃᖅᑲᓇᐃᔭᖅᑎᐅᓚᐅᐱᓪᓚᑦᑐᖅ ᓲᕐᓗ 
ᐋᖅᑭᓯᑦᑎᐊᖏᑦᑐᕕᓂᐅᓐᓂᕐᒪᑦ ᐃᖏᕐᕋᒍᑎᒃᓴᖏᓐᓂᒃ ᐃᖃᓗᖕᓄᓐᖓᐅᓂᐊᖅᑐᓂᒃ ᑭᒍᓯᕆᔭᐅᓂᐊᖅᑐᑦ ᑕᐃᒃᑯᐊ 
ᐃᖃᓗᑦᑑᑦᑎᐊᕐᒥ ᑕᐃᓐᓇ ᐊᐅᔭᐅᑎᓪᓗᒍ ᐃᖅᑲᓇᐃᔭᖃᑦᑕᓚᐅᕐᒪᑦ ᑕᐃᓐᓇ ᑲᒪᔨᒋᔭᐅᓚᐅᐱᒡᓚᒃᑐᖅ 
ᐃᖏᕐᕋᖃᑦᑕᕐᓂᕐᒧᑦ ᑲᑎᒪᔨᐅᔫᑉ ᐅᖃᓗᒡᕕᒋᓚᐅᕐᒫᖓ ᐋᖅᑭᓱᐃᑦᑎᐊᖃᑦᑕᖁᔨᓪᓗᓂ ᓯᓂᒃᑕᕈᑎᒃᓴᐅᒐᔭᖅᑐᓂᒃ 
ᑖᒃᑯᓄᖓ ᐃᖃᓗᓐᓅᓐᖓᐅᔪᓄᑦ. 
 
ᑭᒍᓯᕆᔭᐅᔭᖅᑐᖅᑐᓄᑦ ᐅᑕᖅᑭᒋᐊᖃᓚᐅᕐᒪᑕ ᒥᒃᑕᕐᕕᒻᒥ ᖃᑦᑎᑲᓪᓚᓂᑦ ᐃᑲᕐᕋᓂᒃ ᐋᖅᑭᔅᓯᒍᔾᔭᐅᓚᐅᖅᑐᑦ 
ᓇᓃᓐᓂᐊᕐᒪᖔᑖ ᑕᐃᒃᑯᐊ ᑕᐃᒪᓐᓇ ᐅᖃᓚᐅᓐᖏᑦᑐᕕᓂᐅᓐᓂᕐᒪᑦ ᑕᐃᓐᓇ ᐃᖅᑲᓇᐃᔭᓚᐅᐱᒡᓚᑐᐃᓐᓇᖅᑐᖅ 
ᓯᓂᒃᑕᕐᕕᒃᓴᖏᓐᓂᒃ ᐋᖅᑭᒃᓱᐃᓐᓂᖏᑦᑐᕕᓂᐅᒻᒪᑦ ᐅᑕᖅᑭᒋᐊᖃᓚᐅᕐᓯᒪᕗᑦ ᑕᐃᒪ ᐃᖃᓗᖕᓂ ᒥᒃᑕᕐᕕᒻᒥ ᑕᐃᒃᑯᐊ 
ᐃᖃᓗᑦᑑᑦᑎᐊᕐᒥᓐᖔᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎᑦᑎᔨ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᒥᓂᔅᑕ ᑭᐅᒻᒫᖓ. ᑕᐃᒃᑯᐊ 
ᓯᓂᒃᑕᕕᒻᒦᓚᐅᖅᑐᑦ ᑕᐃᒃᑯᐊ ᖁᕕᐊᓱᓐᓂᒃᓴᐅᓚᐅᕐᒪᑕ ᐃᓚᖏᓪᓗ ᑐᔪᕐᒥᕕᒻᒧᐊᓚᐅᖅᓱᑎᒃ 
ᐃᓱᐃᓪᓕᐅᕈᑎᖃᖅᑐᒻᒪᕆᐊᓘᓚᐅᕐᒪᑕ. 
 
ᐊᑲᐅᔅᓴᓐᖏᑦᑐᑎᓪᓗ ᑕᐃᑲᓂᒎᖅ ᑐᔪᕐᒥᕕᒻᒥ ᖃᓄᐃᓕᐅᕈᓘᔭᖅᑐᖃᖃᑦᑕᓚᐅᕐᒪᑕ ᑕᒪᒃᑯᐊ ᒪᑭᑦᑕᖃᑦᑕᖅᑐᑎᓪᓗ 
ᐅᓐᓄᐊᕌᓗᒃᑯᑦ ᑕᐃᑲᓂ ᐊᑲᖅᓴᓚᐅᓐᖏᒻᒪᑕ.  

ᐊᖓᔪᖅᑳᖅ ᐊᐱᕆᒍᒪᔭᕋ, ᐅᖃᕈᓐᓇᖅᐹ ᐊᖓᔪᖅᑳᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐊᖓᔪᖅᑳᖑᔪᖅ. ᓄᓇᕗᒻᒥᐅᑕᐅᔪᑦ ᑕᐃᒪᓐᓇ ᑐᔪᕐᒥᕕᒻᒦᓐᓂᐊᕈᑎᒃ ᐃᒪᓐᓇ ᖁᕕᐊᓇᖅᑐᒦᒋᐊᖃᕋᓗᐊᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐊᑐᐊᒐᕆᔭᖅᐳᑦ ᑐᔪᕐᒥᕕᓐᓂᑦ 
ᐃᐊᑦᒪᓐᑕᓐᒥ, ᔭᓗᓇᐃᒥ ᐅᐃᓂᐸᒡᒥᓗ. 
 
ᐃᓕᖅᑯᓯᕆᔭᐅᖃᑦᑕᕆᐊᖃᖅᑐᑦ ᑕᒪᒃᑯᐊ ᐋᖅᑭᓱᖅᑕᐅᓕᖅᑑᒐᓗᐊᑦ ᐊᑐᓂᓗ ᐅᓂᒃᑳᕐᕕᒋᓂᐊᖅᑕᓄᑦ ᑐᔪᕐᒥᕕᐅᔪᑦ 
ᐊᒻᒪᓗ ᐱᔨᑦᓯᕋᖅᑕᐅᔪᓐᓇᖃᑦᑕᕋᔭᕐᒪᖔᕐᒥᒃ ᑭᓱᒥᓪᓗ ᓂᕆᖃᑦᑕᕐᓂᐊᕐᒪᖔᕐᒥᒃ ᖃᐅᔨᒃᑲᖅᑕᐅᖃᑦᑕᕆᐊᖃᖅᑐᑦ 
ᑐᓴᖅᑎᑕᐅᓗᑎᓪᓗ ᑕᒪᒃᑯᐊ ᑐᔪᕐᒥᕕᐅᖃᑦᑕᖅᑐᑦ ᖃᓄᐃᑦᑐᓂᑦ ᓂᕆᐅᖃᑦᑕᕐᓂᐊᕐᒪᖔᑕ ᑖᒃᑯᐊ ᑐᔪᕐᒥᔭᖅᑐᖅᑐᑦ 
ᐅᖃᐅᑎᔭᐅᖃᑦᑕᕐᓂᐊᖅᑐᑦ. 
 
ᐊᐅᔭᖅ ᑕᒪᓐᓇ ᐱᒋᐊᕐᓂᐊᓚᐅᖅᑑᒐᓗᐊᖅ ᑭᓯᐊᓂ ᐱᔪᓐᓇᖅᓯᓚᐅᖅᓯᒪᓐᖏᓇᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᖁᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐊᖓᔪᖅᑳᖑᔪᖅ. ᑖᒃᑯᐊ ᓂᕈᐊᖅᑎᒃᑲ 
ᐅᖃᓚᐅᕐᒪᑕ ᐅᕙᓐᓄᑦ ᑕᐃᒪᓐᓇᒎᖅ ᕿᑭᖅᑖᓗᒻᒧᐊᒃᑲᓐᓂᕈᒪᒍᓐᓃᕋᒥᒃ ᑐᔪᕐᒥᕕᒻᒦᓐᓂᐊᕈᑎᒃ ᐅᕙᓂ 
ᐋᓐᓂᐊᕐᕕᓕᐊᖅᑐᑦ ᑐᔪᕐᒥᕕᒋᖃᑦᑕᖅᑕᖓᓐᓂᑦ, ᑭᓯᐊᓂ ᐋᖅᑭᑦᑕᐅᑉᐸᑦ.  
 
ᑖᒃᑯᐊ ᐱᓪᓗᒋᑦ ᐊᖓᔪᖅᑳᖅ ᐅᖃᕈᓐᓇᖅᐹ ᐅᕙᓐᓄᑦ ᐊᒻᒪᓗᑦᑕᐅᖅ ᓂᕈᐊᖅᑎᒐᓄᑦ ᑕᒪᒃᑯᐊ 
ᑭᒍᓯᕆᔭᐅᔭᖅᑐᕐᓂᐊᓕᕐᒥᑉᐸᑕ ᓄᓇᖅᑲᑎᒃᑲ ᐊᑲᐅᓐᖏᓕᐅᕈᑎᖃᑦᑎᐊᖅᑎᑕᐅᓂᐊᕐᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᐊᖃᖅᑐᒍᑦ ᒫᓐᓇᐅᔪᖅ 
ᐃᖅᑲᓇᐃᔭᕐᕕᖓᓐᓂᑦ ᑕᒪᒃᑯᐊ ᑭᒍᓯᕆᓂᕐᒧᑦ ᖃᓄᖅ ᐱᓕᕆᐊᕆᔭᐅᖃᑦᑕᕋᔭᕐᒪᖔᑕ ᓄᓇᕗᒻᒥᐅᑦ 
ᐊᐅᓪᓚᖅᑎᑕᐅᑦᑕᐃᓕᖃᑦᑕᕈᓐᓇᕋᔭᕐᒪᖔᑕᓗ ᕿᑎᕐᒥᐅᓂᑦ. ᐊᕐᕌᒍᒧᑦ ᐊᑕᐅᓯᕐᒧᑦ 
ᐅᑕᖅᑭᑎᑕᐅᖃᑦᑕᔾᔮᒍᓐᓃᖅᑑᒐᓗᐊᑦ, ᑕᖅᑮᓐᓄᒃ ᒪᕐᕌᓐᓄᒃ ᐅᑕᖅᑭᑎᑕᐅᓇᓱᐊᖔᖃᑦᑕᓂᐊᖅᑐᑦ ᐊᒥᓱᒻᒪᕆᐊᓘᒻᒪᑕ 
ᑭᒍᓯᕆᔭᐅᒋᐊᖃᖅᑐᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑐᔪᕐᒥᕖᑦ ᐱᔾᔪᑎᒋᓪᓗᒋᑦ ᐊᒥᓱᓂᑦ ᐊᔾᔨᒌᓐᖏᑦᑐᓂᑦ ᑐᔪᕐᒥᕕᐅᔪᓂᑦ ᐃᓕᖅᑯᓯᖃᕐᒪᑕ 
ᐊᔾᔨᒌᓕᖅᓱᖅᑕᐅᓇᓱᑦᑑᒐᓗᐊᑦ ᑕᒪᒃᑯᐊ ᓄᓇᕗᒻᒥᐅᑦ ᖃᐅᔨᒪᔭᐅᔪᓐᓇᖁᓪᓗᖏᑦ, ᖃᐅᔨᒪᖁᓪᓗᒋᑦ ᖃᓄᖅ  

ᓂᕆᐅᒋᔭᖃᕐᓂᐊᕐᒪᖔᑕ ᐋᓪᕘᑕᒥᑦ ᑕᒪᐅᖓ ᐋᖅᑭᓱᖅᑕᐅᒐᓱᑦᑑᒐᓗᐊᑦ ᒪᓕᒐᖏᑦ ᐊᔾᔨᒌᓕᖅᑎᑕᐅᓇᓱᐊᖅᑐᑎᒃ. 
ᑕᐃᒪᓐᓇᐃᑉᐳᒍᑦ ᑕᐃᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᐊᖓᔪᖅᑳᖅ. ᐃᒪᓐᓇ ᑭᖑᕙᖅᓯᒪᔪᐊᓘᒻᒪᑕᒎᖅ 
ᑕᒪᒃᑯᐊ ᑭᒍᓯᕆᔭᐅᒋᐊᓖᑦ. ᐊᖓᔪᖅᑳᖅ ᐅᖃᕈᓐᓇᖅᐹ ᖃᓄᑎᒋ ᐊᒥᓲᑎᒋᒻᒪᖔᑕ ᑭᒍᓯᕆᔭᐅᓂᕐᒧᑦ ᐅᑕᖅᑭᔪᑦ 
ᐃᖃᓗᑦᑑᑦᑎᐊᕐᒥ, ᕿᑭᖅᑖᓗᒻᒨᖅᑎᑕᐅᒃᑲᓂᕐᓂᐊᖅᐸᓪᓘ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᑦᑑᑦᑎᐊᕐᒥ ᑖᒃᑯᐊ ᖃᑦᑎᐅᓂᖏᑦ 
ᖃᐅᔨᒪᓐᖏᑕᒃᑲ ᑎᑎᕋᖅᓯᒪᓐᖏᒻᒪᑕ. ᓄᓇᕗᒥ 1500-ᖑᓚᐅᕐᒪᑕ ᐊᕐᕌᓂ ᒥᑭᓪᓕᒋᐊᖅᑕᐅᓯᒪᓕᖅᑑᒐᓗᐊᑦ. 
ᐅᑕᖅᑭᑎᑕᐅᔪᑦ ᐊᕐᕌᒎᓚᖅᑑᒐᓗᐊᒃ ᒪᕐᕉᒃ ᑕᖅᑭᑐᐃᓐᓇᐅᓕᖅᑑᒐᓗᐊᖅ. ᑕᐃᒪ ᓯᕗᓂᔅᓴᐅᓂᐊᖅᑐᒥᑦ 
ᐊᐅᓪᓚᑎᑦᑎᖃᑦᑕᕐᓂᐊᖅᑐᔅᓴᐅᔪᒍᑦ ᐃᖃᓗᑦᑑᑦᑎᐊᕐᒥᐅᓂᑦ ᑭᒍᓯᕆᔭᐅᔭᖅᑐᕐᓗᑎᒃ ᒪᐅᖓ ᕿᑭᖅᑖᓗᒻᒧᑦ.  
 
ᔭᓗᓇᐃᒨᖃᑦᑕᖅᑑᒐᓗᐊᑦ ᑭᓯᐊᓂ ᔭᓗᓇᐃᒥ ᐊᒥᓱᐊᓗᓐᓂᑦ ᐅᑕᖅᑭᑎᑦᑎᖃᑦᑕᕐᒪᑕ. ᐊᕐᕌᒍᓗᑦᑖᒧᓪᓗ 
ᐅᑕᖅᑭᑎᑕᐅᒋᐊᖃᕐᓂᐊᕆᓪᓗᑎᒃ. ᓄᓇᕗᒻᒥ ᐊᑐᕋᓱᐊᖃᑦᑕᕋᓗᐊᕋᑦᑕ ᐃᖃᓗᓐᓂᑦ ᐱᓗᐊᖅᑐᒥᑦ ᑕᒪᒃᑯᐊ 
ᐱᔨᑦᓯᕋᑦᑕᐅᔪᓐᓇᑐᐊᖅᐸᑕ ᑭᒍᓯᕆᔭᐅᓂᕐᒧᑦ ᐊᐅᓪᓚᖅᑎᑕᐅᖃᑦᑕᓂᐊᖅᑐᑦ ᐱᑕᖃᑐᐊᕌᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 098 - 2(3): ᓱᖅᑯᐃᓇᖅᑎᑦᑎᒋᐊᕈᑦ ᐅᖃᓕᒫᕐᕕᒃ 23ᒥᒃ ᐊᒻᒪ ᓯᕗᓪᓕᐅᑎᔭᐅᔪᓂᑦ 

ᐃᖅᑲᓇᐃᔮᖅᑎᑦᑎᓂᕐᒧᑦ ᐊᑐᐊᒐᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᕐᓂᐊᖅᑐᖅ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᑕᐃᒪ ᖁᔭᓐᓇᒦᖅᑳᕈᒪᔭᕋ ᑖᓐᓇ ᐊᖓᔪᖅᑳᖅ ᑎᑎᕋᖅᓯᒪᔪᒥᑦ ᑭᐅᔾᔪᑎᖃᓚᐅᕐᒪᑦ 
ᐊᐱᖅᑯᑎᒋᓚᐅᖅᑕᓐᓂᒃ ᑕᒪᒃᑯᐊ ᓄᖅᑲᖅᑎᑕᐅᓯᒪᓚᐅᖅᑰᖅᑐᓂᖏᓐᓇ.  
 
ᑭᐅᓪᓗᓂ ᑖᓐᓇ ᐊᖓᔪᖅᑳᖅ ᐅᖃᓚᐅᕐᒪᑦ ᑕᒪᒃᑯᐊ ᓄᖅᑲᖅᑎᑕᐅᓚᐅᖅᑐᑦ ᐃᖅᑲᓇᐃᔭᖅᑏᑦ ᑖᓐᓇ ᒪᓕᒐᖅ 
ᓄᓇᑖᕐᓂᕐᒧᑦ ᓈᓴᐅᑖ 23 ᐱᔾᔪᑎᒋᔭᐅᓪᓗᓂ. ᐃᒻᒪᖃ ᓇᓗᓇᐃᒃᑲᓐᓂᕈᓐᓇᑦᑎᐊᖅᐸᖓᖃᐃ ᑖᓐᓇ ᖃᓄᖅ 
ᑐᑭᖃᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᓂᕐᒥᑦ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᓄᖓ ᐃᖅᑲᓇᐃᔮᔅᓴᓄᑦ ᑖᒃᑯᐊ ᑕᐃᓚᐅᖅᑕᒃᑲᐃᓛᒃ 
ᑭᐅᔾᔪᑎᒋᓚᐅᖅᑕᒃᑲ ᓲᕐᓗ ᑕᒪᒃᑯᐊ ᓴᓇᔭᐅᔪᒫᖅᑐᑦ ᑲᒪᒋᔭᐅᔪᓐᓇᖅᑐᑦ ᐱᓕᕆᐊᕌᓗᒋᒋᐊᖃᓐᖏᑕᕗᑦ. 
ᐆᑦᑐᖅᑕᐅᒐᓗᐊᖅᑐᑎᒃ ᑭᓯᐊᓂ ᐃᓐᓄᑦᑕᐅᓐᖏᒃᑳᖓᒥᒃ ᑕᐃᒪᓕ ᑕᒪᒃᑯᓄᖓ ᐊᑎᖃᖃᑕᐅᔪᑦ  

ᓯᕗᓪᓕᐅᔾᔭᐅᔭᕆᐊᖃᕋᓱᓲᖑᒻᒪᑕ. ᑕᐃᒪᓕ ᓲᕐᓗ ᓇᓗᓇᐃᖅᓯᔪᖃᑦᑎᐊᓐᖏᑉᐸᑦ ᑖᓐᓇ 
ᐃᖅᑲᓇᐃᔮᔅᓴᐅᓚᐅᖅᑑᒐᓗᐊᖅ ᓄᖅᑲᖅᑎᑕᐅᓇᔭᖅᑐᓂ ᑭᓯᐊᓂ ᐊᓯᖏᑎᒍᑦ ᐃᓐᓄᑦᑕᐅᓇᓱᒍᓐᓇᖅ 
ᐃᖅᑲᓇᐃᔮᔅᓴᖅ.  
 
ᐃᒪᓐᓇᓘᓐᓃᑦ ᐱᔭᐅᓇᓱᒍᓐᓇᕋᔭᖅᑐᓂ ᑖᒃᑯᐊ ᐃᒻᒪᖃ ᒐᕙᒪᒃᑯᑦ ᓴᓇᕝᕕᒋᔭᖏᑦᑕ ᐊᕕᑦᑐᖅᓯᒪᔪᑦ 
ᐱᓕᕆᐊᕆᕝᕕᒋᔭᖓᑦᑕ ᐃᓐᓄᒍᓐᓇᖅᑐᑎᒍᑦ, ᐊᓯᐊᓄᑦ department-ᒧᑦ ᐃᓐᓄᒐᓱᒍᓐᓇᖅᑐᑎᒍ ᐊᒻᒪᓗ ᑭᓯᐊᓂ 
ᐅᑯᐊ ᐊᕕᑦᑐᖅᓯᒪᔫᔪᑦ ᑐᒃᓯᕋᖃᑦᑕᕐᒪᑕᐃᓛᒃ departments-ᖑᔪᑦ ᓄᖅᑲᖅᑎᑦᑎᔪᒪᓕᕈᑎᒃ  
ᑖᔅᓱᒥᖓ ᓴᖅᑭᔮᖅᑎᑕᐅᓚᐅᖅᑑᒐᓗᐊᒥ ᐃᖅᑲᓇᐃᔮᔅᓴᒥᑦ, ᒫᓐᓇ ᐊᑐᐊᒐᖅᐳᑦ ᐋᖅᑭᒋᐊᖅᓯᒪᓕᕐᒪᑦ ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᑦ deputy minister-ᖓ ᑖᔅᓱᒥᖓ ᓴᓐᖏᓂᖅᑖᖅᓯᒪᓕᖅᑐᓂ.  
 
ᑖᒃᑯᐊ departments-ᖑᔪᑦ ᐱᓕᕆᖃᑦᑕᓚᐅᖅᑑᒐᓗᐊᑦ ᑕᒪᒃᑯᐊ ᓲᕐᓗ ᐅᔾᔨᖅᓱᑦᑎᐊᕆᐊᖃᕋᑦᑎᒍ article 23 
ᐱᔾᔪᑎᒋᓪᓗᒍ ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᐃᓱᒪᒋᔭᐅᓂᖅᓴᐅᖃᑦᑕᕐᒪᑕ ᑲᒪᒋᔭᐅᔪᓐᓇᖅᑐᑦ ᑕᒪᒃᑯᓄᖓ ᐃᓄᓐᓄᑦ 
ᐃᓕᓐᓂᐊᖅᓯᒪᒻᒪᕆᐊᓗᓐᖏᒃᑲᓗᐊᕐᓗᓂ ᑲᒪᒋᔭᐅᔪᓐᓇᖅᑐᑦ ᐃᓐᓄᒐᓱᓪᓚᕆᖃᑦᑕᕋᑦᑎᒍ ᑖᒃᑯᓄᖓ 
ᐊᑎᖃᖃᑕᐅᔪᓄᑦ. ᑖᓐᓇ ᐱᔾᔪᑎᒋᓪᓗᒍ ᐃᓚᐃᓐᓇᒃᑯᑦ ᓇᓗᓇᐃᖅᑕᐅᓯᒪᔫᒐᓗᐊᖅ ᓄᖅᑲᖅᑎᑕᐅᓪᓗᓂ 
ᐃᓐᓄᒃᑲᐃᔪᓐᓇᓐᖏᓗᐊᕌᖓᒥᑦ ᑕᐃᒪᓐᓇᐃᓕᖃᑦᑕᖅᐳᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᖁᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᓚᐅᖅᓯᒪᒐᒃᑯ ᑕᒪᓐᓇ ᓄᖅᑲᖅᑎᑕᐅᓚᐅᖅᓯᒪᔪᖅ ᐱᔾᔪᑎᒋᓪᓗᒍ. 
ᑕᐃᑲᓂ ᓯᕐᓗᐊᕐᒥ ᐃᒥᐊᓗᑦᑖᕐᕕᐅᑉ ᓯᕐᓗᐊᖓᓂ ᑲᖏᖅᖠᓂᕐᒥ. ᐊᐱᖅᓱᖅᑕᐅᖃᑦᑕᓚᐅᕐᒪᑕ ᑖᒃᑯᐊ 6-ᖑᖅᑰᖅᑐᑦ 
ᑕᓪᓕᒪᐅᖅᑰᖅᑐᓪᓘᓐᓃᑦ ᐃᓄᓪᓚᕇᑦ. ᑕᐃᒃᑯᐊ ᐊᐱᖅᓱᖅᑕᐅᓚᐅᖅᑐᑦ ᑕᐃᑲᓂ ᐃᖅᑲᓇᐃᔮᖅᑖᕋᓱᑦᑐᑦ. 
 
ᐃᓄᒻᒧᑦ ᐱᔭᐅᒋᐊᖃᕋᓗᐊᖅᑐᓂ ᐃᓱᒪᓚᐅᕋᓗᐊᖅᑐᑎᒃ ᑖᓐᓇ ᓄᖅᑲᖅᑎᑕᐅᓚᐅᕐᒪᑦ. ᐃᓕᓐᓂᐊᕈᑎᒋᔭᐅᓪᓗᓂ 
ᐃᖅᑲᓇᐃᔮᖅᑖᕆᔭᐅᓕᓚᐅᖅᑐᖅ, ᑕᐃᒪᐃᑦᑐᖃᓚᐅᕐᒥᒻᒪᑕᑦᑕᐅᖅ ᑕᕝᕙᓂ ᐃᖃᓗᓐᓂ ᑕᐃᑲᓂ ᐃᒥᐊᓗᑦᑖᕐᕕᐅᑉ 
ᓯᕐᓗᐊᖓᓂᑦᑕᐅᖅ. 
 
ᑕᕝᕙᓂ ᐃᖃᓗᓐᓂ, ᑖᓐᓇᑦᑕᐅᖅ ᓄᖅᑲᖅᑎᑕᐅᓪᓗᓂ, ᐃᓄᓪᓚᕆᐅᓐᖏᑦᑐᒥᑦ ᑎᒃᑯᐊᖅᓯᔪᖃᓚᐅᕐᒥᒻᒪᑦ ᑕᕝᕗᖓ.  
 
ᑖᓐᓇ ᐊᐱᖅᑯᑎᒋᔭᕋ ᐊᖓᔪᖅᑳᕐᒧᑦ ᖃᓄᖅ ᑕᒪᓐᓇ ᖃᐅᔨᓴᖅᑕᐅᖃᑦᑕᖅᐸ ᖃᓄᐃᓐᖏᒃᑲᓗᐊᕐᒪᖔᓐ. ᐃᓚᖏᑦ 
article 23-ᒥᑦ ᒪᓕᑦᑎᑕᐅᓪᓗᑎᒃ ᐃᓚᖏᓪᓗ ᒪᓕᑦᑎᑕᐅᖃᑦᑕᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᓱᓕᔪᖅ. ᐃᒥᐊᓗᑦᑖᕐᕕᒻᒧᑦ ᓯᕐᓗᐊᕐᒧᑦ 
ᓴᖅᑭᔮᖅᑐᖃᓚᐅᖅᓯᒪᒐᓗᐊᕐᒪᑦ ᑖᔅᓱᒧᖓ ᐊᐅᓚᑦᑎᔨᐅᓂᐊᖅᑐᒧᑦ ᑭᓯᐊᓂ ᑖᓐᓇ ᓄᖅᑲᖅᑎᑕᐅᓚᐅᕐᒪᑦ, ᐊᕐᕌᒍᒧᑦ 
ᐊᑕᐅᓯᕐᒧᑦ ᑐᕌᖓᓂᐊᓚᐅᕐᒪᑦ. 
 
ᑖᒃᑯᐊᓕ ᐃᒥᐊᓗᓕᕆᓂᕐᒧᑦ ᑲᒪᔨᐅᔪᑦ department-ᒋᔭᐅᔪᑦ ᐊᑲᐅᖅᓴᕐᓂᖅᓴᐅᓕᓚᐅᕐᒪᑕ ᑖᓐᓇ 
ᓄᖅᑲᖅᑎᑕᐅᓗᓂ ᑭᓯᐊᓂ ᐊᓯᖔᖓᓂᑦ ᑕᕝᕗᖓ ᓯᕐᓗᐊᓕᕆᖃᑦᑕᕐᓂᑰᔪᒥᑦ ᑕᐃᒪᓐᓇᐃᑦᑐᓕᕆᖃᑦᑕᖅᓯᒪᔪᒧᑦ 
ᑖᓐᓇ ᐃᓐᓄᑦᑕᐅᖔᕐᓗᓂ. ᐅᓇ ᐱᔾᔪᑎᒋᓪᓗᒍ ᐊᑕᐅᓯᕐᒧᑦ ᐊᕐᕌᒍᒧᑦ ᑖᓐᓇ ᐃᓄᖃᓚᐅᐱᓪᓚᖕᓂᐊᕐᒪᑦ 
ᐱᔾᔪᑎᒋᓪᓗᒍ ᑕᐃᒪᓐᓇ ᑐᑭᓯᑎᑕᐅᓯᒪᔪᒍᑦ ᐃᖃᓗᐃᑦ ᒥᒃᓵᓄᖓᔪᒥᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ. ᑐᑐ. 

ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᐄ ᖃᐅᔨᒪᔪᖓ ᑕᕝᕙᓂ ᑖᓐᓇ, ᒪᕐᕉᒃ ᑖᒃᑯᐊ ᐃᖅᑲᓇᐃᔭᓕᖅᑑᒃ 
ᐃᓄᓪᓚᕆᒃ ᑕᐃᑲᓂ ᓯᕐᓗᐊᕐᒥ ᐅᕙᓂ ᐃᖃᓗᖕᓂ ᐃᒥᐊᓗᒃᑖᕐᕕᒃ ᐃᒥᐊᓗᐃᑦ ᓯᕐᓗᐊᒃᑯᕕᖓᓂ ᑖᒃᑯᐊ ᑕᐃᒪ  
 
ᐊᐱᖅᑯᑎᒋᔭᕋᓕ ᑕᐃᒪ: ᖃᓄᖅ ᑕᐃᒪᐃᓐᓇᐃᓕᐅᖅᑎᑦᓯᓚᐅᖅᓯᒪᕕᓯᑭᐊᖅ? Article 23 ᐊᑐᕐᓂᕋᖅᖢᒍᓗ ᐊᒻᒪ 
ᐊᓯᐊᒍᑦ ᐊᑐᖅᖢᓯ? 
 
ᐃᓕᔅᓯᐅᓪᓗᓰᓛᒃ ᑕᒪᒃᑯᐊ ᓯᕗᓪᓕᖅᐸᐅᓗᑎᒃ ᑕᒪᒃᑯᐊ ᐃᖅᑲᓇᐃᔭᕆᐊᖃᕐᓂᕆᔭᖏᒃ ᑖᓐᓇ ᓱᕐᓗ 
ᐃᓕᓐᓂᐊᖅᑑᔮᕈᑕᐅᖕᒪᑦ. 
 
ᑕᐃᒪ ᐊᐱᕆᒍᒪᔭᕋ ᑖᓐᓇ ᐅᓂᒃᑳᕈᓐᓇᖁᓪᓗᒍ ᓱᖕᒪᑦ ᑕᐃᒪᓐᓇ ᐋᖅᑭᒃᑕᐅᓯᒪᖕᒪᖔᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ, ᐄ. ᐃᓛᒃ ᓇᓗᓇᐃᕆᐊᒃᑲᓐᓂᓚᐅᕐᓚᒍᑦ ᐃᑉᐳ 1, 2005ᒥ ᐱᒋᐊᖅᖢᒍ 8-ᓂᒃ 
ᓄᖅᑲᖅᑎᑦᑎᓕᓯᒪᓕᖅᑐᑦ ᑖᒃᑯᐊ ᐊᔾᔨᒌᖏᑦᑐᑦ Departments-ᖑᔪᑦ ᖃᔅᓰᓐᓇᐅᖁᔨᔪᑦ. 
 
ᑭᓯᐊᓂ ᑖᓐᓇ ᐃᓱᒫᓗᑎᒋᔭᖓ ᑐᓴᑦᑎᐊᖅᐸᕋ ᑭᓯᐊᓂ ᐅᕙᓂ departments-ᖑᔪᑦ ᐊᔾᔨᒌᖏᑦᑐᑦ ᐅᓇ ᑕᕝᕙᓂ 
ᐃᖃᓗᖕᓂ ᐃᒥᐊᓗᓕᕆᕕᒃ ᑲᒪᔨᖑᕐᓂᐊᓚᐅᖅᓯᒪᔪᖅ ᐊᕐᕌᒍᒧᑦ ᑐᕌᖓᓂᐊᕐᓂᖓᓄᒡᒎᖅ ᑐᑭᓯᑎᑕᐅᓯᒪᓚᐅᖅᑐᒍᑦ 
ᑖᒃᑯᐊ ᐊᓯᖔᖓᓂᒃ department-ᒥᖔᖅᑐᒥᒃ ᐃᓐᓄᒃᑕᐅᖔᕐᓗᓂ ᑖᓐᓇ ᓯᕐᓗᐊᓕᕆᖃᑦᑕᕐᓂᑰᓂᖓ 
ᐱᔾᔪᑎᒋᓪᓗᒍ ᑕᒪᓐᓇ ᐱᔾᔪᑕᐅᓗᐊᖅᓯᒪᓪᓗᓂᓗ ᐃᖏᕐᕋᑦᑎᐊᕈᓐᓇᖁᓪᓗᒍ.  
 
ᑭᓯᐊᓂ ᑖᓐᓇ ᐊᐱᖅᑯᑎᒋᓵᖅᑕᖓ; ᐃᓛᒃ, ᑲᖏᖅᖠᓂᕐᒧᑦ ᑕᓐᓇ ᒫᓐᓇ ᐱᓯᒪᖏᓚᐅᐱᓪᓚᒃᖢᒍ ᑭᓯᐊᓂ 
ᑐᑭᓯᒋᐊᑦᑎᐊᒃᑲᓐᓂᕈᒪᒻᒪᕆᒃᐸᑦ ᑖᓐᓇ ᐃᓱᒫᓗᑎᒋᔭᖓ ᑐᑭᓯᑦᑎᐊᖅᑕᕋ ᐊᑐᐊᒐᖅᐳᑦ ᑕᒪᕐᒥᓕᒫᓄᑦ 
ᑐᕌᖓᔭᕆᐊᖃᖅᑐᖅ ᑐᑭᓯᐅᒪᒐᒪ. ᐃᒪᓐᓇ ᐊᑐᐊᒐᖅ ᐊᑕᐅᓯᕐᒧᑦ ᑐᕌᖓᖤᖅᐳᖅ ᐊᒻᒪ ᐊᑐᐊᒐᖅ 
ᑖᓐᓇᑦᑕᐃᓐᓇᐅᒍᓗᐊᖅ ᐊᓯᖓᓄᑦ ᐊᔪᕐᓗᓂ ᐃᒪᓐᓇᐃᓕᖓᔭᕆᐊᖃᖏᒻᒪᑦ. 
 
ᑖᒃᑯᐊ ᒫᓐᓇ ᐋᖅᑭᒋᐊᖅᓯᓯᒻᒪᕆᓕᕋᑦᑕ ᐊᒻᒪᓗ ᒫᓐᓇᓵᒻᒪᕆᒃ ᖃᖓᑦᑎᐊᓵᑯᓗᒃ ᐊᒡᓛᑦ ᐊᒃᑐᐹ 13, 2005 ᑖᓐᓇ 
deputy-ᒋᔭᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᒪᒃᑯᓄᖓ ᑎᑎᕋᕆᐊᓪᓚᒃᑲᓐᓂᓚᐅᖅᑐᖅ deputy minister-
ᒋᔭᐅᔪᓄᑦ department-ᒋᔭᐅᔪᓄᑦ ᑕᐃᒪᐃᑦᑐᖃᕐᓂᐊᖅᐸᑦ ᐅᕙᒍᑦ ᑐᓴᐅᒪᑎᑕᐅᔪᒪᒻᒪᕆᓕᖅᐳᒍᑦ ᐃᖅᑲᓇᐃᔭᖅᑎ 
ᑖᓐᓇ ᓄᖅᑲᖅᑎᑕᐅᓚᐅᖄᖅᑎᓐᓇᒍ ᑕᒪᒃᑯᐊ ᐊᑲᐃᓪᓕᐅᕈᑕᐅᖃᑦᑕᖅᑐᑦ ᐅᓄᕈᓐᓃᖅᐸᓪᓕᕈᓐᓇᕋᔭᕐᒪᖔᑕ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᐃ, ᒥᓂᔅᑕᐅᑉ ᑭᐅᔾᔪᑎᒋᔭᖓᓂᒃ ᐅᖃᖅᑑᔮᕐᒪᑦ ᐅᖃᕐᒪᓂᓛᒃ 
ᑖᓐᓇ ᐊᕐᕌᒍᒧᑦ ᐊᑕᐅᓯᕐᒧᑦ ᐃᖅᑲᓇᐃᔮᒃᓴᑐᐃᓐᓇᐅᓚᐅᕐᓂᖓ ᐱᔾᔪᑎᒋᓪᓗᒍ ᑕᐃᒪᒎᖅ article 23ᒥᒃ 
ᐊᑐᓚᐅᖏᑦᑐᑦ. ᑕᐃᒪᓐᓇ ᐅᖃᖅᐸ? ᑖᓐᓇ article 23 ᐊᑐᖅᑕᐅᖃᑦᑕᕐᒪᑦ ᑭᓯᐊᓂ ᑕᒪᒃᑯᓄᖓ 
ᐃᖅᑲᓇᐃᔮᕆᔭᐅᓂᐊᖅᑐᓄᑦ ᐊᑯᓂᐅᔪᒃᑯᑦ. ᑕᐃᒪᐃᓐᓇᖃᐃ ᑐᑭᓯᒋᐊᕈᓐᓇᕈᒪ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᓐᓇᐅᖏᑦᑐᖅ. ᐅᓇ, ᐃᓛᒃ ᑕᐃᖕᓇᐃᓛᒃ 
ᐅᖃᐅᓯᕆᓵᖅᑕᕋ ᑕᒪᒃᑯᐊ ᐊᑲᐃᓪᓕᐅᕈᑕᐅᓕᓚᐅᕈᓗᐊᕐᒪᑕ ᓱᕐᓗ department-ᖑᔪᑦ ᐊᔾᔨᖐᖏᑦᑐᑦ 
ᐊᐅᓚᑦᑎᔨᖏᑦ ᑐᑭᒧᐊᒃᑎᑦᑎᔨᖏᑦ ᑕᒪᒃᑯᐊ ᓱᕐᓗ ᓄᖃᖅᑎᑦᑎᕙᒃᖢᑎᒃ ᐅᕝᕙᓘᓐᓃᑦ ᐃᖅᑲᓇᐃᔮᒃᓴᒥᑦ 
ᐊᓯᙳᐃᖔᖅᑎᓪᓗᒋᑦ ᑕᒪᒃᑯᐊ ᐊᑲᐃᓪᓕᐅᕈᑕᐅᒐᓚᓕᓚᐅᕐᒪᑕ. ᐋᖅᑭᒋᐊᕆᐊᖃᓚᐅᕐᒪᑦ ᐊᓱᐃᓛᒃ ᑕᒃᑯᓄᖓ 
ᐊᑐᐊᒐᕐᒥᒃ.  
 
ᑕᐃᒪ ᓴᙵᒃᑎᑦᑎᒋᐊᒻᒪᕆᓇᓱᓚᐅᕋᑦᑕ ᐊᒃᑐᐸ 13, 2005ᒥ ᐅᖃᐅᓯᕆᖅᑲᐅᔭᕋ ᐅᑭᐊᒃᓵᓵᖅ, ᑖᒃᑯᐊ Deputy 
Minister-ᒋᔭᐅᔪᑦ ᑕᐃᒪ ᑎᑎᕋᖅᕕᐅᑲᓐᓂᓚᐅᖅᑐᑦ ᑎᓕᐅᖅᑕᐅᑲᓐᓂᒻᒪᕆᓚᐅᖅᑐᑦ ᑕᐃᒪᓐᓇᐃᑦᑐᒥᒃ 
ᓄᖅᑲᑎᑦᑎᓂᐊᕐᑐᐊᖅᐸᑕ ᐃᖅᑲᓇᐃᔮᒃᓴᒥᒃ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ Human Resource-ᑯᓐ Deputy 
Minister-ᖓ ᑕᐃᒪᓐᓇᐃᑦᑐᒥᒃ ᐋᒡᒑᖃᑦᑕᕈᓐᓇᕐᓂᐊᕐᓕᕐᓗᓂ ᐊᖏᖃᑦᑕᕈᓐᓇᕐᓂᐊᕐᓕᕐᓗᓂ ᐅᕝᕙᓘᓐᓂᑦ 
ᐋᖅᑭᒋᐊᕆᐊᖃᖃᑦᑕᕐᓂᐊᕐᓕᕐᓗᑎᒃ ᑕᒪᒃᑯᐊ ᓄᖃᑦᑎᑕᐅᕙᓪᓕᐊᔪᑦ.  
 
ᑕᐃᒪᐃᑦᑑᓂᖓᓄᑦ, ᐄ, ᑕᐃᒃᑯᐊ ᐊᕐᕌᓂᓕᓴᐃᓐ ᐊᑲᐃᓕᐅᕐᕈᑕᐅᓚᐅᖅᑐᑦ ᐃᑉᐱᒋᑦᑎᐊᖅᑕᕗᑦ ᑭᓯᐊᓂ ᑕᒪᓐᓇ 
ᐊᑲᐃᓪᓕᐅᕈᑕᐅᓚᐅᖅᑐᖅ ᐋᖅᑭᒋᐊᕈᑎᖃᓕᕐᒪᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ 
ᐊᐱᖅᑯᑏᓐ. ᑎᑎᖅᑲᑎᒍᑦ ᐊᐱᖅᑯᑏᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 8. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 9. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 10. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 11. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 12. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 050 - 2(3): ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖓᓐᓄᑦ ᒫᔾᔨ 31, 2005ᒧᑦ ᑎᑭᓯᒪᔪᒥᒃ (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 051 - 2(3): ᑭᐅᔾᔪᑎᒃ ᑎᑎᖅᑲᒧᑦ ᓂᕆᐅᓐᓂᕐᒧᑦ - ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ, ᔫᓂ 30, 2005ᒥ (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 052 - 2(3): ᓄᓇᕘᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ (ᒥᑭᓛᓂᒃ ᒍᓚᐃᑦ 

12ᒧᑦ) 2005ᒥ ᐃᓄᓕᒫᓂᑦ ᑐᓵᔨᐊᖅᑐᕐᓂᒃᓴᐃᑦ (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 053 - 2(3): ᓄᓇᕘᒥ ᐃᓕᓐᓂᐊᓕᓐᖏᑦᑐᓄᑦ ᐱᕙᓪᓕᐊᔭᐃᓂᕐᒧᑦ ᑐᓴᒐᒃᓴᖅ 

ᐅᓂᒃᑳᖅ 2003-04 (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 054 - 2(3): ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᒻᒧᑦ ᐅᓪᓗᖅᓯᐅᑎᒃᓴᖅ - ᒫᔾᔨ 31, 

2004ᒥ (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 055 - 2(3): ᓯᕗᓕᐅᖅᑎᑦ ᑲᓇᑕᒥ ᑲᑎᒪᓂᖏᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᓴᖅᑭᑦᑐᒪᔭᒃᑲ: ᑕᒪᖅᓯᒪᔪᖅᓯᐅᑎᔾᔪᐊᑉ ᐅᓂᒃᑳᖏᑦ 
QEC-ᑯᓐᓄᑦ ᒫᑦᓯ 31, 2005-ᒧᑦ ᑎᑭᓯᒪᔪᑦ; ᓂᕆᐅᕐᓂᕐᒧᑦ ᑎᑎᖅᑲᓄᑦ ᑭᐅᔾᔪᑏᒃ QEC-ᑯᓐᓄᑦ ᔫᓂ 30, 2005; 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ (ᖁᕝᕙᓯᓐᓂᓕᓐᓄᑦ 12) ᐃᓄᓕᒫᖅᑎᑦᑎᖃᑦᑕᓂᖅ; ᓄᓇᕘᒥ ᓱᕈᓯᓕᕆᓂᕐᒧᑦ 
ᐅᓂᒃᑳᖅ 03-04; ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑎᓄᑦ ᒫᑦᓯ 31, 2004; ᒥᓂᔅᑕᐃᑦ ᑲᑎᒪᓂᖏᑦ.  
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᐸᐃᑉᐹᑦ ᖃᐃᑕᐅᓕᑦ. ᑎᑎᖅᑲᑦ ᓴᖅᑭᑕᐅᓂᖏᑦ. ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 056 - 2(3): 2004-05ᒧᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐊᕐᕌᒍᑕᒫᑦ 

ᐅᓂᒃᑳᖓᑦ (ᑕᐹᖅᔪᒃ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 057 - 2(3): ᐊᕐᕌᒍᑕᒫᑦ ᐅᓂᒃᑳᖅ ᐱᔨᑦᑎᕋᐅᑎᖃᖅᑎᑦᑎᓂᕐᒥᒃ ᐃᓄᓕᒫᓄᑦ 

ᓄᓇᕘᑦ ᐅᖃᐅᓯᖏᑦ ᐊᑐᖅᑐᒋᑦ, 2004-05 (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᓐᓂᖓ ᒪᕐᕉᓐᓂᒃ ᓴᖅᑮᔪᒪᒐᒪ 2004-2005 
ᐱᔨᑦᑎᕋᖅᑕᐅᓂᕐᒧᑦ ᐅᖃᐅᓯᒃᑯᑦ ᓇᓗᓇᐃᖅᓯᒪᔪᖅ ᐊᒻᒪ ᑖᒃᑯᐊ 2004-2005 ᐊᒻᒪ ᐱᔨᑦᑎᕋᖅᑕᐅᓂᕐᒧᑦ ᑕᒫᓂ 
ᓄᓇᕘᒥ ᐅᖃᐅᓯᓕᕆᓂᕐᒧᑦ ᓇᓗᓇᐃᖅᓯᒪᔪᓐ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᓐ. ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 058 - 2(3): ᐊᑐᖅᑕᐅᔪᒥᓂᕐᓂᑦ ᐅᓂᒃᑳᖅ ᑎᒥᖁᑎᒋᔭᐅᔪᓄᑦ ᑲᑎᒪᔨᒃᑯᓐᓂᒃ 

ᓄᓇᕘᑦ ᒐᕙᒪᖏᓐᓄᑦ ᓯᑎᐱᕆ 1, 2003ᒥᒃ ᐅᑐᐱᕆ 31, 2005ᒧᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᑦᑎᑦᓯᔩ (ᑐᓵᔨᒃᑯᑦ): ᐅᑯᐊ ᓴᖅᑭᑦᑐᒪᔭᒃᑲᑦ ᓄᓇᕗᑦ ᒐᕙᒪᒃᑯᖏᑦᑕ 
ᒐᕙᒪᒃᑯᑦ ᑎᒥᓐᖑᖅᓯᑎᓯᒪᔭᖏᑕ ᐅᓂᒃᑳᖏᑦ ᓯᑎᕙ 1, 2003-ᒥᒃ, ᐊᒃᑑᕙ 31, 2005-ᒧᑦ ᑎᑭᓯᒪᔪᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑎᑎᖅᑲᓂᒃ ᓴᖅᑮᓂᖅ. ᐅᑲᓕᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 059 - 2(3): ᐋᓐᓂᖅᑕᐅᔪᒥᓂᕐᒧᑦ ᐃᑲᔫᑎᒃ 2004-2005 (ᐅᑲᓕᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 060 - 2(3): ᑮᓇᐅᔾᔭᓴᕐᓂᕐᒧᑦ ᐃᑲᕐᕋᒧᑦ ᒥᑭᓛᒧᑦ ᐊᕐᕌᒍᑕᒫᒧᑦ ᐅᓂᒃᑳᖅ 

2005ᒧᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᑯᓂᖓ ᓴᖅᑭᑦᑎᔪᒪᔪᖓ ᐱᓂᕐᓗᑦᑕᐅᖃᑦᑕᖅᑐᑦ ᑮᓇᐅᔭᖅᑎᒍᑦ 
ᐃᑲᔫᑎᕗᑦ 2004-2005. ᐊᑭᑭᓐᓂᖅᐹᑎᒍᑦ ᑮᓇᐅᔾᔭᔅᓵᕆᔭᐅᔪᑦ ᐊᕐᕌᒍᑕᒫᑦ ᐅᓂᒃᑳᖏᑦ 2004-2005. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐳᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 061 - 2(3): ᐃᑭᑦᑕᐃᓕᒪᑎᑦᑎᓂᕐᒧᑦ ᑲᓚᒐᔅᓴᐃᑦ ᓱᕈᓯᕐᓄᑦ (ᐳᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐅᑯᓂᖓ ᓴᖅᑭᑦᑎᔪᒪᔪᖓ ᐃᑭᑦᑕᐃᓕᒪᑎᑦᑎᓂᕐᒧᑦ 
ᑲᓚᒐᔅᓴᐃᑦ ᓱᕈᓰᑦ ᑲᓚᒐᔅᓴᖏᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ, 14, 
ᖃᐅᔨᒃᑲᓂᐃᖅ ᐱᖁᔨᕗᖔᕈᑎᔅᓴᓂᑦ. ᑰᓕ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 005 - 2(3): ᐊᑐᕈᓐᓃᑎᑦᑎᓂᖅ ᐱᒋᐊᖅᑎᑕᖅ 11 - 2(2)ᒥᒃ - ᖃᐅᔨᒃᑲᐃᒍᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᔪᒪᔪᖓ ᓯᑕᒻᒥᕐᒥ ᑎᓯᐱᕆ 1-ᖑᓕᖅᐸᑦ 2005 ᐅᕙᖓ 
ᐱᖁᔨᕗᖔᕐᓂᐊᕋᒪ. 
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᑦᑑᑦᑎᐊᕐᒥᐅᑦ ᒪᓕᒐᓕᐅᖅᑎᖓᓐᓄᑦ, ᐱᖁᔨᕗᖔᕈᑦ 11- 2(2), 
ᐊᖓᔪᖅᑳᑦ ᑲᑎᒪᓕᕈᑦᑕ ᕿᒥᕐᕈᔭᔅᓴᐅᓂᖏᑦ ᓂᕈᐊᖅᑕᐅᓯᒪᓪᓗᑎᓪᓗ (?) ᑖᓐᓇ ᐊᑐᕈᓐᓇᖅᑎᑕᐅᖁᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓄᑦ. ᑰᓕ. 
 
ᐱᒋᐊᖅᑎᑕᖅ 006 - 2(3): ᓯᕗᓕᖅᑎᓂᑦ ᓄᓇᕘᒧᑦ ᕿᑎᐊᓄᑦ ᕿᒥᕐᕈᓂᖅ - ᖃᐅᔨᒃᑲᐃᒍᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᓯᑕᒻᒥᕐᒥ ᑎᓯᐱᕆ 1, 2005-ᒥ ᐱᒋᐊᖅᑎᑦᑎᓂᐊᕋᒪ. 
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᑦᑑᑦᑎᐊᕐᒥᐅᑦ ᒪᓕᒐᓕᐅᖅᑎᖓᓐᓄᑦ. ᐊᖓᔪᖅᑳᑦ ᑲᑎᒪᔨᖏᑕ 
ᕿᒥᕐᕈᓇᑦᑕᐅᖃᑦᑕᕐᓂᖏᑦ, ᕿᒥᕐᕈᓇᑦᑕᐅᓂᐊᕐᓗᑎᒃ ᒫᔅᓯ 31, 2006 ᑐᖔᓂ.  
 
ᐅᖃᖅᑎ: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᑦ. ᑲᑎᒪᔾᔪᑎᔅᓴᑦᑕ 
ᓈᓴᐅᑎᖓ 15. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 16. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ, 17. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 
18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. ᐅᖃᖅᑏ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᑦᑑᑦᑎᐊᕐᒥᐅᑦ ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 10 ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕘᒧᑦ 
ᓂᕈᐊᕐᓂᓕᕆᓂᕐᒧᑦ ᒪᓕᒐᕐᒧᑦ ᑐᒡᓕᐊᓂ ᐅᖃᓕᒫᖅᑕᐅᖁᒡᓗᒍ. 
 
ᐅᖃᑏ, ᑖᒃᑯᐊ ᒪᓕᒐᒃᓴᐃᑦ ᐋᖅᑭᒃᓯᒋᐊᕐᓂᐊᖅᑐᑦ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᒪᓕᒐᕐᒥᑦ ᐱᐅᓯᕚᓪᓕᕐᓂᐊᕐᒪᑕ 
ᑕᐃᒃᑯᐊᓗ ᐊᑐᖃᑦᑕᓚᐅᖅᑕᕗᑦ 2004-ᒥ ᓂᕈᐊᕐᓂᕐᒥ ᐱᐅᓯᕚᓪᓕᕐᓂᐊᕐᒪᑕ ᐊᑐᓕᖁᔭᑎᒍᑦ ᑖᒃᑯᐊ 
ᐊᓯᔾᔨᖅᑕᐅᖁᔭᐅᓚᐅᖅᓯᒪᔪᑦ 2005-ᒥ ᐅᓂᒃᑳᓕᐅᖅᑎᓪᓗᒋᑦ ᓂᕈᐊᖅᑐᓕᕆᔨ, ᑖᒃᑯᐊ ᐅᓂᒃᑳᑦ 
ᓴᖅᑭᑕᐅᓚᐅᕐᓯᒪᒻᒪᑕ ᒪᓕᒐᓕᐅᕐᕕᒻᒥᑦ.  

ᐊᓯᔾᔨᖅᑐᑦ ᐃᓚᖏᑦ ᑭᒡᓕᓕᐅᖅᑕᐅᑎᒃᑎᓯᒪᓂᖅ ᑮᓇᐅᔭᖅᑎᒍᑦ ᐃᑲᔪᕈᓐᓇᕐᓂ ᓂᕈᐊᒐᒃᓴᕈᖅᑎᑕᐅᓯᒪᔪᓂᒃ 
25000-ᓄᑦ ᐊᒻᒪᓗ ᑮᓇᐅᔭᓕᕆᔨᖏᑦ ᓄᓇᕗᒥᐅᑕᐅᔭᕆᐊᖃᕐᓱᑎᒃ ᑕᒻᒪᕐᓯᒪᒐᓛᒃᑐᑦᑕᐅᖅ ᐋᖅᑭᒋᐊᖅᑕᐅᓚᐅᖅᑐᑦ 
ᑐᑭᓯᓇᓱᓐᓂᕐᒧᑦ ᓂᕈᐊᕐᓂᖅ ᒪᓕᒐᐅᑉ ᐃᓗᐊᓃᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑏᑦ. ᐅᖃᐅᓯᒃᓴᑦ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᐃᑦ 
ᓂᕈᐊᕈᒪᓕᕐᒪᑕ. ᐱᖁᔨᕗᖔᕈᒻᒥᑦ ᓈᒻᒪᓴᖅᑐᖅ ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᖏᖅᑕᐅᔪᒪᔪᖓ ᒪᓕᒐᖅ 67(2) 
ᐊᑐᖅᑕᐅᖁᓐᖏᒃᖢᒍ ᐊᒻᒪᓗ ᒪᓕᒐᒃᓴᖅ 10 ᑲᑎᒪᑐᐃᓐᓇᓂᕐᒨᖅᑕᐅᑦᑕᐅᑎᒋᔭᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐊᖏᖅᑕᐅᔭᕇᕐᒪᑦ ᐊᑐᓐᖏᓚᐅᑲᓐᖏᓪᓗᓂᐅᒃ ᒪᓕᒐᖅ 67(2) ᑖᓐᓇ ᐱᖁᔭᒃᓴᖅ 10 
ᑐᓂᔭᐅᔪᓐᓇᕐᓯᓂᐊᕐᒪᑦ ᑲᑎᒪᑐᐃᓐᓇᖅᑐᓄᑦ. ᐋᒃᑳᖅᑐᖃᖅᐸ. ᐋᒃᑳᒃᑐᖃᓐᖏᒻᒪᑦ.  
 
ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 10 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ ᑐᓂᔭᐅᔪᓐᓇᕐᓯᒡᓗᓂᓗ 
ᑲᑎᒪᑐᐃᓐᓇᖅᑐᓄᑦ.  
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 19. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᑦ 
ᐊᓯᖏᓐᓂᒡᓗ. ᑲᑎᒪᑐᐃᓐᓇᕐᓂᖅ ᑲᑎᒪᔾᔪᑎᖃᕐᓗᑎᒃ ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 4, 
ᐱᖁᔭᒃᓴᖅ 10. ᐃᒃᓯᕙᐅᑕᐅᓗᓂ ᐃᕝᔭᒍᑕᐃᓚᖅ.  
 
30 ᒥᓂᒻᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᓄᖅᑲᓚᐅᑲᒃᐳᑦ 15:28ᒥ ᐊᒻᒪ ᐱᒋᐊᒃᑲᓂᖅᑐᑎᑦ 16:05ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᒃᑯᑦ): ᑲᑎᒪᑐᐃᓐᓇᕆᐊᓚᐅᕐᒥᑕ, ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᖅᐳᒍᑦ, ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 4 ᐊᒻᒪᓗᑦᑕᐅᖅ ᐱᖁᔭᒃᓴᖅ 10.  
 
ᖃᓄᐃᓕᐅᕈᒪᓕᖅᐱᓯ. ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐱᓕᕆᐊᖃᕈᒪᔪᒍᑦ ᑲᑎᒪᓂᕆᔭᑦᑎᓐᓄᑦ ᕿᒥᕐᕈᓇᒡᓗᑕ 
ᐊᑭᑐᔪᖅᑐᕈᑎᒃᓴᖏᓐᓄᑦ ᐱᓕᕆᕕᖏᓐᓄᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ 
ᒪᒃᑯᒃᑐᓕᕆᔨᒃᑯ ᐊᒻᒪᓗ ᐊᕙᑎᓕᕆᔨᒃᑯᑦ ᐱᓕᕆᖕᒥᓗᑎᒍᑦ ᐱᔭᕇᕐᒥᒍᑦᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. ᑕᐃᒪ ᐊᖏᖅᐱᑖ? ᒪᒥᐊᓇᖅ ᐊᖏᖅᐱᑖ? ᓯᕗᓪᓕᕐᒥ 
ᐊᑭᑐᔪᖅᑐᕈᑎᒃᓴᖏᓐᓂᒃ ᐱᓕᕆᖅᑲᕐᓗᑕ ᐃᓕᖅᑯᓯᓕᕆᔨᒃᑯᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪᓕ ᒫᓐᓇ ᐊᐱᕆᔪᒪᔭᕋ ᒥᓂᔅᑐ ᑕᐹᖅᔪᒃ, ᐃᓕᖅᑯᓯᓕᕆᔨᒃᑯᓐᓄᑦ 
ᒪᑐᐃᕆᐊᕈᑎᒥᓂᒃ ᐅᖃᐅᓯᖃᖁᓪᓗᒍ. ᒥᓂᔅᑐ ᑕᐹᖅᔪᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᐃᓕᖅᑯᓯᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒋᔭᒃᑲ ᐅᓐᓄᓴᒃᑯᑦ. ᑕᕝᕗᖓ 
ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑐᕆᔭᐅᓪᓗᖓ ᖁᔭᓐᓇᒦᕈᒪᕗᖓ ᓯᕗᓪᓕᖅᐹᒥᒃ ᑖᒃᑯᐊ ᓴᖅᑭᑦᑐᓐᓇᕐᓂᐊᕋᒃᑭᑦ 2006-
2007 ᐊᑭᑐᔪᑎᐅᔪᑦ ᑮᓇᐅᔭᖅᑑᑕᐅᓂᐊᖅᑐᑦ.  
 
ᐃᓕᖅᑯᓯᓕᕆᔨᒃᑯᑦ ᐃᑲᔪᖃᑦᑕᖅᑐᑦ ᓄᓇᕗᒥᐅᑦ ᐃᓅᓯᖏᓐᓄᑦ ᓇᓗᓇᖏᑦᑐᖅ ᑖᒃᑯᐊ ᓄᓇᓕᑦ 
ᐱᓕᕆᑎᓐᓇᓱᐊᖅᖢᒋᑦ ᑕᒪᒃᑯᓄᖓ ᐅᖃᐅᓯᕐᓄᑦ ᐃᓕᖅᑯᓯᕐᓄᑦ ᐱᐅᓯᕐᓄᑦ ᑕᒪᒃᑯᐊᓗ ᑎᒥᒧᑦ 
ᐆᒪᓇᓱᑦᑎᐊᕆᐊᖃᕐᓃᑦ ᑕᒪᒃᑯᐊ ᐃᓱᒪᒋᖃᑦᑕᕋᑦᑎᒍᑦ.  
 
ᐃᒃᓯᕙᐅᑖᖅ 2006 - 2007 ᑖᒃᑯᐊ ᒪᕐᕉᖕᓂᒃ ᐅᔾᔨᕐᓇᓗᐊᙳᐊᖅᑐᒥᒃ ᐃᑲᔪᑎᖃᓪᓚᕆᖕᓂᐊᕋᓱᒋᔭᓐᓂᒃ 
ᓇᓗᓇᐃᖅᓯᓯᒪᓕᕋᑦᑕ. ᑖᒃᑯᐊ ᐱᓕᕝᕕᒋᔭᒃᑲ ᐊᑐᔪᖅᑑᑎᖏᑦ ᑮᓇᐅᔭᐃᑦ 3.183 ᒥᓕᐊᓐᖑᓇᔭᕐᒪᑕ ᑎᓴᒪᓄᑦ 
ᐅᑯᓄᖓ ᑐᕌᖓᓂᐊᖅᑎᓪᓗᒍ. ᑎᑎᕋᕐᕖᑦ ᖃᒪᓂᑦᑐᐊᕐᒥᓗ ᐃᒡᓗᓕᖕᒥᓗ ᐊᖅᑭᒃᓱᖅᑕᐅᒃᑲᓐᓂᕆᐊᖃᕐᓂᖏᓐᓄᑦ 
$60,000. ᑕᒪᒃᑯᐊᓗ ᑮᓇᐅᔭᐃᑦ ᐃᑲᔪᑕᐅᕙᒃᑐᑦ ᑕᒪᒃᑯᓄᖓ ᑲᑐᔾᔨᖃᑎᒌᓄᑦ ᐅᕝᕙᓘᓐᓃᑦ ᐃᓄᑐᐃᓐᓇᕐᓄᑦ  
ᑕᒪᒃᑯᓄᖓ ᐱᓕᕆᓇᓱᖕᓂᐊᖅᑎᓪᓗᒋᑦ ᐃᓕᖅᑯᓯᓕᕆᓂᕐᒧᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ ᐅᐸᒃᑕᐃᕝᕕᒃᓴᐃᑦ. ᑖᓐᓇ 
ᐅᓄᕐᓂᖃᕐᓂᐊᖅᖢᓂ $968,000 ᐊᑭᑐᔪᖅᑑᑎᑎᒍᑦ ᑮᓇᐃᔭᐃᑦ ᐊᒻᒪᓗ ᑕᒪᒃᑯᓄᖓ ᑐᕌᖓᓂᐊᕆᓪᓗᑎᒃ 
ᑭᓇᑐᐃᓐᓇᕐᒧᑦ ᐆᒃᑐᕈᒪᔪᓄᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᓄᑦ ᑕᒪᒃᑯᓄᖓ ᐱᙳᐊᕐᕕᖕᒥ 
ᐋᖅᑭᒃᐸᓪᓕᕈᑎᒃᓴᖏᓐᓄᑦ $655,000. ᓄᓇᕗᒥᓗ ᑕᑯᔭᒐᖃᕐᕕᒃᓴᖅ ᓇᓗᓇᐃᖅᓯᒪᒋᓪᓗᓂ $1.5 ᒥᓕᐊᓐ. 
 
ᐊᑭᑐᔫᖅᑑᑎᑦ ᑖᒃᑯᐊ ᑎᑎᕋᕐᕖᑦ ᓴᓇᔭᐅᓂᕆᓂᐊᖅᑕᖏᓐᓄᑦ ᖃᒪᓂᑦᑐᐊᕐᒥᓗ ᐃᒡᓗᓕᖕᒥᓗ 
ᐃᑲᔪᑎᖃᕈᓐᓇᕐᓂᐊᕐᒪᑕ ᑕᒪᒃᑯᓄᖓ ᑎᑎᕋᕐᕕᒃᓯᐅᑎᓄᑦ ᐱᓕᕆᔾᔪᑎᒃᑲᓐᓂᕐᓄᑦ ᐃᓂᒃᓴᖃᑦᑎᐊᕈᓐᓇᖁᓪᓗᒋᑦ 
ᐱᓗᐊᖅᑐᒥᒃ ᑕᒪᒃᑯᓄᖓ ᐱᙳᐊᖅᑎᐅᕙᒃᑐᓄᑦ ᐊᒻᒪ ᓄᓇᓕᖕᓄᑦ ᐱᓕᕆᐊᖑᕙᒃᑐᓄᑦ. 
 
ᑕᒪᑐᒪ ᐱᓕᕆᐊᕆᕝᕕᒋᔭᑦᑕ ᑕᒪᒃᑯᓄᖓ ᓄᓇᓖᑦ ᐱᕙᓪᓕᕈᑎᒃᓴᖏᓐᓂᒃ ᕿᒥᕐᕈᓇᓱᐊᖅᖢᑕ ᑕᐃᒪ 
ᑐᒃᓯᕋᐅᑎᖃᕋᑦᑕ ᐅᓄᖅᓯᕚᓪᓕᕈᓐᓇᖁᓪᓗᒋᑦ ᑖᒃᑯᐊ ᑮᓇᐅᔭᐃᑦ ᐃᑲᔪᑕᐅᕙᒃᑐᑦ ᑕᒪᒃᑯᓄᖓ ᓱᕐᓗ ᐊᑭᑐᔫᑎᓄᑦ 
$136,000 ᑕᒪᒃᑯᓄ. ᑕᑯᔭᒐᖃᕐᕕᖕᓄᑦ ᐃᓐᓇᐃᓪᓗ ᐅᐸᒃᑕᐅᕝᕕᖏᓐᓄᑦ ᐊᒻᒪᓗ ᒪᒃᑯᒃᑐᒃᑯᕕᖕᓄᑦ ᑖᒃᑯᐊ 
ᐃᑲᔪᑎᒋᓂᐊᖅᖢᑎᒍᑦ ᐊᒻᒪᓗ$265,000-ᑲᓐᓂᕐᓂᒃ ᑮᓇᐅᔭᓂᒃ ᓇᓗᓇᐃᖅᓯᒪᔾᔪᑎᖃᒃᑲᓐᓂᕐᓂᐊᕆᕗᒍᑦ ᑕᒪᒃᑯᐊ 
ᖃᓄᖅ ᓄᓇᕗᒥᐅᑦ ᑎᒥᑦᑎᒍᓪᓘᓐᓃᑦ ᐃᖃᐃᓕᓴᕐᓂᒃᑯᓪᓘᓐᓃᑦ ᐱᕚᓪᓕᕈᓐᓇᕐᒪᖔᑦᑕ.  
 
ᑖᓐᓇ ᑮᓇᐅᔭᖅ ᓇᓗᓇᐃᓕᕐᒥᔭᕗᑦ 1.5 ᒥᓕᐊᓐᑖᓚ ᑖᓐᓇ ᑐᕌᖓᓂᐊᖅᖢᓂ ᑕᑯᔭᒐᖃᕐᕕᒃᓴᒧᑦ ᑖᓐᓇ ᓱᕐᓗ 
ᐊᖏᕈᑎᒋᓯᒪᒻᒪᕆᒃᑲᑦᑎᒍᑦ ᑖᓐᓇ ᓴᖅᑭᑦᑕᕆᐊᖃᕐᓂᖓᓂᒃ ᑕᑯᔭᒐᖃᕐᕕᒃᓴᖅ. ᑖᒃᓱᒪ ᐱᓕᕆᕝᕕᐊᕆᔭᑦᑕ 
ᐊᑭᑐᔪᖅᑕᐅᑎᒃᓴᖏᓐᓂᒃ ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ ᐆᑦᑐᕈᒪᔪᓄᑦ ᑎᒥᖁᑎᒋᔭᐅᔪᓄᓪᓘᓐᓃᑦ ᑮᓇᐅᔭᐃᑦ 
ᐃᑲᔫᑎᒋᓇᓱᓐᓂᐊᖅᑕᕗᑦ 2005-2006-ᒥ.  
 
ᑕᒪᒃᑯᐊ ᑕᑯᔭᒐᖃᕝᕕᕋᓛᓐ ᐊᑦᔨᒌᖏᑯᓘᔭᖅᑐᓃᑦᑐᓐ ᒥᑭᑦᑑᑎᓐ 2005-2006-ᒥ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑎᒍᑦ 
ᐃᑲᔪᕐᓂᐊᖅᐳᓐ ᑰᒑᕐᔪᕐᒥ ᑐᒃᓯᐊᖅᕕᒥᓂᖅ ᐅᔭᖅᑲᓂᒃ ᓴᓇᔭᐅᓯᒪᔪᖅ ᐋᖅᑭᐹᓪᓕᕈᓐᓇᖁᓪᓗᒍ. ᐊᒻᒪᓗ ᕼᐊᒻᓚᒃᑯᑦ 
ᐃᒃᐱᐊᕐᔪᒻᒥ ᑖᒃᑯᓄᖓ ᑕᑯᔭᒐᖃᕝᕕᖏᓐᓄᑦ ᐃᓕᖅᑯᓯᑐᖄᓗᕝᕕᖏᓐᓄᑦ ᐃᑲᔫᑎᒋᓂᐊᖅᑐᑎᒍ.  
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᖁᕕᐊᓱᒃᑭᕗᖓ ᑖᓐᓇ ᑐᓴᖅᑎᑕᐅᑎᓐᓂᐊᕐᕋᑦᑎᒍᑦ ᑕᒪᒃᑯᓄᖓ ᐃᓐᓇᕐᓄᑦ ᐃᓐᓇᒃᑯᕕᓐᓄᑦ 2005-2006 
ᑮᓇᐅᔭᐃᓐ ᓇᓗᓇᐃᖅᓯᒪᔭᕗᓐ ᑐᕌᖓᓗᐊᕐᓂᐊᖅᑐᑦ ᐃᓐᓇᒃᑯᕕᒻᒧᑦ ᑭᓐᖓᓂ ᐊᒻᒪᓗ ᒥᑭᓛ centre-ᖓᓂᒃ 
ᐊᕐᕕᐊᓐ.  
 
ᒪᒃᑯᑦᑐᓕᕆᔾᔪᑎᓄᑦ ᑐᕌᖓᓂᐊᖅᑐᓐ ᐃᓕᖅᑯᓯᓕᕆᔨᒃᑯᑦ ᑕᐃᒪ ᑮᓇᐅᔭᓂᒃ ᐃᑲᔫᑎᖃᕐᓂᐊᕐᒥᔪᑦᑕᐅᖅ ᑕᒪᒃᑯᓄᖓ 
ᐊᑭᑐᔫᑎᓄᑦ ᑕᓗᕐᔪᐊᕐᓄᓪᓗ ᐊᒻᒪᓗ ᑭᓐᖓᓄᑦ.  
 
ᑕᒪᒃᑯᐊ 2005-2006 ᑮᓇᐅᔭᖅᑐᕈᑎᒋᓂᐊᖅᑕᕗᓐ ᓄᖑᑦᑎᐊᕐᕈᒥᓇᕐᒪᑕ ᑕᐃᒪᓕ ᑭᖑᓪᓕᕐᒥ 
ᐊᐱᖅᓱᑲᓐᓂᕆᐊᖃᓚᐅᕐᕋᑦᑕ ᑐᓴᕈᑎᑎᒍᑦ ᑮᓇᐅᔭᓂᒃ ᐊᒥᐊᒃᑯᒐᑦᑕ ᐆᑦᑐᕈᒪᔪᖅᑕᖃᑉᐸᑦ ᑕᒪᒃᑯᓄᖓ 
ᑕᑯᔭᒐᖃᕝᕕᓐᓄᑦ, ᐃᓐᓇᓄᓪᓗ, ᒪᒃᑯᑦᑐᓄᓪᓗ ᑐᕌᖓᓂᐊᖅᑐᓂᒃ. 
 
ᑕᒪᒃᑯᓄᖓ ᐱᓐᖑᐊᕕᓐᓄᑦ ᐋᖅᑭᓱᒃᑲᓐᓂᕆᐊᖃᑦᑐᓄᑦ ᐊᑭᑐᔫᑕᐅᓂᐊᖅᑐᓄᑦ ᓄᓇᕘᓕᒫᒧᑦ ᑐᕌᖓᔪᓂᒃ 
ᓴᖅᑮᓯᒪᒐᑦᑕ ᒫᓐᓇᒧᑦ ᑎᑭᑦᑐᒍ 13-ᖑᒻᒪᑕ ᑖᒃᑯᐊ ᐃᑲᔪᖅᑕᐅᓯᒪᓕᖅᑐᓐ ᑮᓇᐅᔭᒃᑯᑦ ᑲᑎᓕᒫᑦᑐᒋᑦ ᑖᒃᑯᐊ 
ᐅᓄᕐᓂᖃᑦᑐᑦ $290 ᑕᐅᓴᓂᒃ.  
 
ᐃᒃᓯᕙᐅᑖᖅ, $1.5 ᒥᓕᐊᓐ ᓄᓇᕗᒻᒧᑦ ᑕᑯᔭᒐᖃᕝᕕᒻᒧᑦ ᑐᕌᖓᓂᐊᖅᑎᓪᓗᒍ ᑕᒪᓐᓇ ᐊᒃᓱᒻᒪᕆᐊᓗᖏᓛᖅ 
ᐱᔪᒥᓇᕐᒪᑦ. ᖃᐅᔨᒪᖅᑰᕋᕕᑦ 2004-2005 ᐊᑐᖅᑎᓪᓗᒍ ᓴᖅᑭᒋᐊᖅᓯᒪᒐᑦᑕ ᐱᖓᓲᓕᒐᔪᓂᒃ 
ᐱᔭᕆᐊᖅᖠᓕᕆᔨᐅᓂᐊᖅᑐᓂᒃ ᑖᒃᓱᒧᖓ ᑕᑯᔭᒐᖃᕝᕕᒃᓴᒧᑦ ᑐᕌᖓᔪᒧᑦ. ᐊᒻᒪᓗ ᑕᒪᓐᓇ ᐱᕙᕆᐊᒃᖠᓕᕆᔨᒋᔭᕗᑦ 
Lord Culture Resources ᐸᕐᓇᒃᑎᖏᓐᓄᑦ ᑕᐃᒪ ᐃᑲᔪᖅᓱᖅᑕᐅᔪᒪᓯᒪᒻᒪᑕ ᑮᓇᐅᔭᓂᒃ ᓇᓗᓇᐃᖅᓯᖁᓪᓗᒋᒃ. 
ᖃᓄᖅ ᑖᓐᓇ ᑕᑯᔭᒐᖃᕝᕕᒃᓴᖅ ᐊᑭᓕᖅᑕᐅᓇᔭᕋᓗᐊᕐᒪᑦ.  
 
ᑕᒪᓐᓇ ᑭᖑᓪᓕᖅᐹᕆᓕᕐᓗᒍ ᖁᔭᓐᓇᒦᕈᒪᑦᑎᐊᖅᐳᖓ ᑖᒃᑯᓂᖓ ᓴᖅᑮᔪᓐᓇᕐᓂᐊᕐᕋᒪ ᑖᒃᑯᐊ ᐃᓕᖅᑯᓯᓕᕆᔨᒃᑯᓐ 
2006-2007 ᐊᑭᑐᔪᖅᑑᑎᒋᓂᐊᖅᑕᖏᓐᓄᑦ ᓇᓗᓇᐃᖅᖢᒋᑦ ᐊᒻᒪᓗ ᐊᐱᖅᑯᑎᒃᓴᖃᑦᑐᖃᑉᐸᓐ ᑭᐅᒍᓐᓇᕈᒪ 
ᑭᐅᔪᒪᑐᐃᓐᓇᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᑕᐹᖅᔪᒃ. ᑕᑉᐱᑯᖓ ᐊᐱᖅᓱᖅᑕᐅᕕᒻᒧᑦ ᐱᖃᑎᒋᓂᐊᖅᑕᑎᓐ 
ᑕᑉᐸᐅᖓᐅᑎᒍᒪᕕᒌᓐ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐹᓐ ᑖᒃᑯᐊ ᐊᐱᖅᓱᖅᑕᐅᖃᑎᒋᓂᐊᖅᑕᖏᑦ ᐃᓯᖅᑎᑕᐅᔪᓐᓇᖁᓪᓗᒋᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᒻᒪᑦ ᐊᒻᒪ ᒥᓂᔅᑖ, ᑭᓇᒃᑰᒻᒪᖔᑕ ᐱᖃᑎᒋᔭᑎᑦ ᑕᐃᒃᑭᑦ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᓴᐅᒥᓐᓃᖔᖅᑐᖅ, ᑕᐃᕕᑦ ᐊᕿᐊᕈᖅ, ᑖᒃᑯᓇᓂ 
ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᐊᐅᓚᑦᑎᔨᒻᒪᕆᐅᔪᖅ, Deputy Minister, ᐊᒻᒪᓗ ᑕᓕᖅᐱᑦᓯᐊᕐᓃᑦᑐᖅ, 
ᑕᐃᕕᑦ, ᑕᐃᕕᒃᑲᓐᓂᐅᒐᓗᐊᖅᖢᓂ, ᑲᓛᑦ. ᑕᐃᓐᓇ ᐊᐅᓚᑦᑎᔨᒋᔭᐅᔪᑦ ᐃᓕᖅᑯᓯᓕᕆᔨᒃᑯᑦ ᐃᖏᕐᕋᓂᖏᓐᓄᑦ 
ᑕᒪᒃᑯᓄᖓ ᐸᐃᑉᐹᓕᕆᔨᒋᔭᐅᔪᖅ.  
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᐊᑏ. 

ᒪᑉᓴᓛᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔭᐅᖅᑏᑦ ᑲᑎᒪᔨᕋᓛᖏᑦ ᕿᒥᕐᕈᓇᓚᐅᖅᓯᒪᒻᒪᑕ 
ᐊᑭᑐᔪᖅᑐᕈᑎᔅᓴᓄᑦ ᒥᒃᓴᐅᓴᑦᑕᐅᓯᒪᔪᓂᑦ ᐊᑐᕈᒫᖅᑐᓂᒃ ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᓂᕐᒧᑦ, ᐃᓐᓇᕐᓄᑦ, 
ᒪᒃᑯᑦᑐᓕᕆᓂᕐᒧᓪᓗ ᐱᓕᕆᕕᖓᓐᓄᑦ 2006-2007 ᑮᓇᐅᔭᓕᕆᓂᐅᑉ ᐊᕐᕌᒍᐊᓂ, ᖁᕕᐊᓱᑦᑐᖓ ᐃᓕᔅᓯᓐᓄᑦ 
ᑲᑎᒪᔨᕋᓛᑦ ᐅᖃᐅᓯᕆᓯᒪᔭᖏᓐᓂᑦ ᑐᓂᓯᔭᕆᐊᔅᓴᖅ. 
 
ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᐱᓕᕆᕕᒃ 2006-2007 ᐊᑭᑐᔪᖅᑐᕈᑎᔅᓴᓂᑦ $3,183,000-ᖑᒻᒪᑕ. ᐃᒻᒪᖃ 135-
ᐳᓴᒥᑦ ᖁᕝᕙᓯᓐᓂᖅᓴᖅ 2005-2006-ᒥᑦ ᐊᑐᕈᒫᖅᑕᖏᓐᓂᑦ ᑖᒃᑯᐊ ᑕᐃᒪᐃᓚᕿᔪᑦ ᐱᓕᕆᕕᐅᔪᑦ 
ᐸᕐᓇᖅᓯᒪᓂᖓᓂᑦ ᑐᓂᓯᔪᒪᓪᓗᑎᒃ $1.5-ᒥᓕᐊᓂᒃ ᐊᕐᕌᒍᒥᑦ ᐊᒡᒋᖅᑐᒥᑦ ᓄᑖᒧᑦ ᐊᑐᖅᑕᐅᓂᐊᖅᑐᒧᑦ 
ᐃᑦᑕᕐᓂᓴᒃᑯᕕᐅᓂᐊᖅᑐᒥᑦ ᓄᓇᕗᒥ. 
 

ᓯᑎᐱᕆ 2004-ᖑᑎᓪᓗᒍ ᕿᒥᕐᕉᑎᓯᒪᓪᓗᑎᒃ ᐊᕐᕕᐊᓂ ᑲᑎᒪᑎᓪᓗᒋᑦ ᒪᓕᒐᓕᐅᖅᑎᓕᒫᑦ 
ᑐᓴᖅᑎᑦᑎᓚᐅᖅᓯᒪᒻᒪᑕ ᐃᓚᖓ ᓯᕗᓪᓕᐅᔾᔭᐅᔪᒪᔪᖅ ᑐᒡᓕᐊᓂ ᓂᕈᐊᖅᑕᐅᓯᒪᔪᓂᑦ ᒪᓕᒐᓕᐅᖅᑎᓄᑦ ᑕᒪᒃᑯᐊ 
ᓯᕗᒧᐊᑦᑎᑕᐅᑦᑎᐊᖁᓪᓗᒋᑦ ᑎᒍᔭᐅᑦᑎᐊᖁᓪᓗᒋᑦ ᓄᓇᕗᒻᒥ ᐃᓕᖅᑯᓯᖏᓐᓂᑦ ᐊᑦᑐᐊᓂᖃᖅᑐᑦ 
ᐊᑭᓕᖅᑎᑦᑎᓗᑎᒃ ᐸᕐᓇᐅᑎᖓᓐᓂᑦ, ᐸᕐᓇᐅᑎᓂᒃ ᓄᓇᕗᒻᒥ ᐃᑦᑕᕐᓂᓴᖃᕐᕕᐅᓂᐊᖅᑐᒧᑦ ᐊᒻᒪᓗ 
ᐅᑎᖅᑎᑕᐅᓗᓯᒃ ᓄᓇᕗᒻᒥ ᐃᓕᖅᑯᓯᖏᓐᓂᑦ ᐊᑐᖅᑕᐅᓂᐊᖅᑐᑦ ᑕᐃᒃᑯᐊ ᐱᑐᖃᐃᑦ ᑲᓇᑕᐅᑉ ᐃᓗᐊᓃᑦᑐᑦ 
ᓯᓚᑖᓂᓗ. 
 

ᑕᒪᒃᑯᐊ ᑐᓴᒐᔅᓴᐃᑦ ᑐᓂᔭᐅᓚᐅᖅᑐᑦ ᑲᑎᒪᔨᖏᓐᓄᑦ ᐃᑦᑕᕐᓂᓴᖃᕐᕕᓕᕆᓂᕐᒧᑦ ᓇᓗᓇᐃᖅᓯᓚᐅᖅᑐᑦ ᓄᑖᖅ 
ᑕᑯᔭᒐᖃᕐᕕᐅᓂᐊᖅᑐᖅ ᑮᓇᐅᔭᖅᑐᕈᑎᔅᓴᖃᕐᒪᑦ $60-ᒥᓕᐊᓂᒃ. 
 

ᑲᑎᑦᑐᒋᑦ $50-ᒥᓕᐊᓐ ᐃᓗᐃᑦᑐᑦ ᐅᑎᖅᑎᑕᐅᓛᕋᓱᒋᔭᐅᓪᓗᑎᒃ ᒐᕙᒪᒃᑯᑦ ᓯᓚᖅᑲᑎᖏᑦ 
ᑮᓇᐅᔭᖅᑖᖅᑎᑕᐅᑎᓪᓗᒋᑦ. 2004-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᓴᓇᓚᐅᖅᑐᑦ ᐱᖓᓱᐃᓕᖅᑲᖓᓪᓗᑎᒃ 
ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᖏᓐᓂᑦ ᑐᓐᖓᕕᒃᑯᑦ ᐃᓄᐃᓪᓗ ᐃᑦᑕᕐᓂᓴᖃᕐᕕᒻᒥᑦ ᓴᓇᖁᓪᓗᒋᑦ 
ᐅᐸᓗᖓᐃᔭᐅᑎᓄᑦ ᐸᕐᓇᐅᑎᐅᓂᐊᖅᑐᓄᑦ ᐊᑭᑐᔪᖅᑐᕈᑎᔅᓴᓄᑦ ᑮᓇᐅᔭᓄᑦ ᐱᕈᖅᓴᐃᓂᐊᖅᑐᓂᑦ.  
 

ᑖᓐᓇ ᐱᓕᕆᕕᐅᔪᖅ $1.5-ᒥᓕᐊᓂᒃ ᑐᓂᓯᔭᐅᓚᐅᖅᑎᓪᓗᒍ 2006-2007 ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᑖᔅᓱᒧᖓ 
ᐊᑐᖅᑕᐅᓂᐊᖅᑐᒧᑦ ᐱᓕᕆᕕᒻᒧᑦ ᑭᓯᐊᓂ ᓇᓗᓇᐃᖅᓯᓯᒪᓐᖏᑦᑐᑦ ᖃᓄᖅ ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓪᓚᑦᑖᕐᓂᐊᕐᒪᖔᑕ. 
 

ᐊᑭᑐᔪᖅᑐᕈᑎᔅᓴᐃᑦ ᑮᓇᐅᔭᐃᑦ ᐱᕈᖅᓴᖅᑕᐅᓂᖏᓐᓄᑦ ᐃᓅᓴᖅᑕᐅᓗᑎᒃ ᐸᕐᓇᐅᑎᖓᑦ ᓴᓇᔭᐅᕙᓪᓕᐊᓕᕐᒪᑦ 
ᓄᓇᓕᓐᓂᑦ. ᑕᐃᓐᓇ ᓇᓃᓐᓂᕐᒪᖔᖅ ᓄᓇᓕᐅᔪᒥᑦ ᑕᑯᔭᒐᖃᕐᕕᒃ ᓇᓗᓇᐃᖅᑕᐅᓯᒪᓐᖏᒻᒪᑦ. ᑭᓯᐊᓂ ᑐᑭᓯᔪᒍᑦ 
ᑕᕝᕙᓂ ᐊᖓᔪᖅᑳᖃᕐᕕᒻᒦᓐᓂᐊᕋᓱᒋᓪᓗᒋᑦ (?) ᐅᐸᖃᑦᑕᖅᑕᐅᖃᑦᑕᕐᓂᖓᓄᑦ. ᐊᒻᒪᓗ 
ᑮᓇᐅᔭᖅᑖᕈᓐᓇᕐᓂᐊᖃᑦᑕᕐᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑮᓇᐅᔭᓂᒃ ᐱᓕᕆᔾᔪᑕᐅᓂᐊᖅᑐᓂᒃ. 
 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ ᑐᓴᖅᑎᑦᑎᕋᑖᓚᐅᕐᒪᑦ ᒪᓕᒐᓕᐅᖅᑎᓕᒫᓄᑦ ᓇᓗᓇᐃᖅᓯᓯᒪᓪᓗᓂ 
ᑭᓐᖒᒪᔾᔪᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᔅᓴᖏᓐᓄᑦ ᐸᕐᓇᐃᔾᔪᑎᖏᑦ, ᐃᖏᕐᕋᓂᖓ 
ᐱᖃᓯᐅᔾᔨᖃᑦᑕᖁᓪᓗᒍ ᐃᓗᐃᑦᑑᓂᖅᓴᐅᓗᒍ ᐸᕐᓇᐃᖃᑦᑕᖁᓪᓗᒋᑦ ᓯᕗᓂᔅᓴᒥ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐊᑭᒋᓂᐊᖅᑕᖏᑦ ᓄᑖᑦ ᐱᓕᕆᕕᐅᔪᑦ. ᑲᑎᒪᔨᕋᓛ ᐊᔭᐅᖅᑎᐅᔪᑦ ᐃᓕᖅᑯᓯᓕᕆᔨᒃᑯᓐᓂᑦ 
ᑕᒪᒃᑯᓂᖓ ᓴᖅᑭᑦᑎᖁᓪᓗᒋᑦ ᐊᑐᓪᓚᑦᑖᕈᓐᓇᖅᑐᓂᒃ ᐊᐅᓚᔾᔪᑎᐅᓂᐊᖅᑐᓂᒃ ᐋᖅᑭᐅᒪᐃᓐᓇᕈᑕᐅᓂᐊᖅᑐᓄᓪᓗ 
ᐃᖅᑲᓇᐃᔭᖅᑎᐅᓂᐊᖅᑐᓄᓪᓗ ᒥᒃᓴᐅᓴᒃᓴᐅᓯᒪᔪᓂᑦ.  
 

ᐱᓕᕆᕕᐅᔪᑦ ᑖᒃᑯᐊ ᓇᓗᓇᐃᖅᓯᔭᕆᐊᖃᕐᒥᒻᒪᑕ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᒋᔭᖏᑦ ᒪᓕᔅᓯᒪᔭᕆᐊᖃᕐᒪᑦ 
ᓄᓇᕗᒻᒥᑦ ᐱᑐᖃᐃᑦ ᓄᐊᑕᐅᕙᓪᓕᐊᓂᖏᓐᓄᑦ ᑕᒪᒃᑯᐊ ᐃᓂᔅᓴᖃᕆᐊᖃᕐᒥᒻᒪᑕ ᑲᑎᓐᖓᓗᑎᒃ. ᐱᒻᒪᕆᐅᒻᒥᔪᖅ 
ᓇᓗᓇᐃᖅᓯᔭᕆᐊᔅᓴ ᓇᓕᐊ ᐱᓕᕆᕕᐅᔪᖅ ᑖᓐᓇ ᐃᓕᖅᑯᓯᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ 
ᑐᓴᐅᒪᑎᑦᑎᑦᑎᐊᖃᑦᑕᕐᓗᑎᒃ ᐃᑲᔪᖃᑎᒌᖃᑦᑕᕐᓗᑎᓪᓗ ᓴᓇᓕᖅᑎᓪᓗᒋᑦ ᓄᓇᕗᒻᒥ ᐃᓕᖅᑯᓯᕐᒧᑦ 
ᐃᓕᓐᓂᐊᕐᕕᐅᓂᐊᖅᑐᒥᑦ ᐊᒻᒪᓗ ᓄᓇᕗᒻᒥ ᐱᖅᑯᓯᑐᖃᖃᕐᕕᐅᓂᐊᖅᑐᒥᑦ. 
 

ᐊᒻᒪᓗ ᑲᑎᒪᔨᕋᓛᑦ ᕿᓚᓈᖅᑐᑦ ᐊᖓᔪᖅᑳᕐᒧᑦ ᑐᓴᖅᑎᑕᐅᖃᑦᑕᕈᒪᓪᓗᑎᒃ ᒪᓕᒐᓕᐅᖅᑎᓂᒃ ᑕᖅᑲᒃᑯᓂᖓ 
ᐱᒻᒪᕆᐅᔪᒥᑦ ᐱᓇᓱᐊᖅᑕᑎᓐᓂᒃ. 

ᑲᑎᒪᔨᕋᓛᖑᔪᑦ ᐃᖅᑲᐃᑎᑦᑎᒋᐊᕈᒪᔪᑦ ᐊᖓᔪᖅᑳᒧᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᐸᑦᑕᖏᓐᓄᑦ 
ᐃᑲᔪᖅᑕᐅᕈᑕᐅᕙᑦᑐᓂᒃ ᐱᒍᓐᓇᖅᓯᑐᐊᖅᑲᑦ. ᑲᑎᒪᔨᕋᓛᓪᓗ ᐊᖏᖅᐳᑦ 2004-2005-ᒧᑦ ᓴᖅᑭᑕᐅᓯᒪᓕᕐᒪᑦ ᑕᒫᓂ 
ᑕᖅᑭᒥ. 
 

ᑕᐃᒪᓕ ᑖᒃᑯᐊᖑᑎᓪᓗᒋᑦ ᐊᖏᖅᑕᐅᔪᒪᕗᑦ ᒪᓕᒐᓕᐅᖅᑎᓂᑦ ᐱᓕᕆᕕᐅᔪᑦ ᐊᒥᓱᑲᓪᓚᒻᒪᕆᐅᔪᓄᑦ 
ᐊᑭᑐᔪᖅᑐᕈᑎᔅᓴᓄᑦ. ᑕᐃᒪᓕ ᐱᒻᒪᕆᐅᕗᖅ ᑖᒃᑯᐊ ᒪᓕᒐᓕᐅᖅᑎᒃᑯᑦ ᐃᓛᒃᑰᕐᓗᒋᑦ ᐃᓱᒪᒋᐊᖁᓪᓗᒋᑦ 
ᐊᑐᖅᑕᐅᓴᐃᓐᓇᖃᑦᑕᖅᑐᑦ ᑖᒃᑯᓄᖓ ᐊᕐᕌᒍᑕᒫᖅ ᐅᓂᒃᑳᕐᓂᕆᕙᑦᑕᖓ ᐱᖃᓯᐅᑎᒋᐊᖃᕐᒥᔪᖅ ᐃᒪ 
ᖃᐅᔨᔾᔪᑕᐅᒍᓐᓇᕋᔭᖅᑐᓂᒃ ᐊᑑᑎᖃᑦᑎᐊᕋᓗᐊᕐᒪᖔᑕ ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᕙᑦᑐᑦ ᐊᒻᒪᓗ ᓱᓕ 
ᖄᖓᒍᒃᑲᓐᓂᒃ ᑐᑭᓯᒋᐊᕈᑎᔅᓴᐅᔪᓂᒃ ᑕᒪᒃᑯᐊ ᐊᒥᓱᑲᓪᓚᐅᔪᓂᒃ ᐊᒥᓱᑲᓪᓚᐅᔪᑦ ᑐᔅᓯᕋᖅᑑᒐᓗᐊᑦ 
ᐊᖏᖅᑕᐅᓚᐅᓐᖏ ᑮᓇᐅᔭᓂᒃ ᐱᓚᐅᓐᖏᑦᑐᑦ. 
 
ᓇᓗᓇᐃᑦᑎᐊᕆᐊᖃᕐᒥᔪᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᕐᓂᕆᕙᑦᑕᖏᑦ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᑦ ᑲᑐᔾᔨᖃᑎᒌᑦ ᓄᓇᓖᑦ ᑲᒪᒋᔭᐅᓂᖓᓄᑦ ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖏᓐᓄᑦ 
ᐊᑭᑐᔫᑎᓄᑦ ᐃᑲᔪᖃᑦᑕᕐᓂᖏᓐᓄᑦ ᐱᖔᑕᕐᕕᐅᕙᑦᑐᓄᑦ. 
 
ᑲᑎᒪᔨᕋᓛᓪᓗ ᖃᐅᔨᒪᕗᑦ ᑖᒃᑯᐊ ᐱᓕᕆᕕᐅᔪᑦ ᕿᒥᕐᕈᔪᒫᕐᓂᐊᕐᖓᑕ ᐊᑐᐊᒐᖏᓐᓂᑦ ᑕᒪᒃᓂᑯᓂᖓ 
ᐱᓐᖑᐊᕐᕕᐅᔪᓄᑦ ᓄᓇᓕᐅᔪᑦ ᐱᔪᒪᔭᖏᑦ ᓇᓗᓇᐃᕐᓴᕆᓪᓗᒋᑦ ᐊᒻᒪᓗ ᕿᓚᓈᖅᐳᒍᑦ ᑕᒪᒃᑯᐊ 
ᐋᖅᑭᒋᐊᖅᑕᐅᖁᓪᓗᒋᑦ ᓴᖅᑭᑕᐅᖁᓪᓗᒋᓪᓗ ᒪᓕᒐᓕᐅᕐᕕᒻᒥ.  
 
ᑖᒃᑯᐊ ᐱᓕᕆᕕᒃᑯᑦ ᐱᓕᕆᐊᖃᕐᒥᒻᒪᑕ ᓄᓇᕗᒻᒥ ᐃᑦᑕᕐᓂᓴᓕᕆᓂᕐᒧᑦ ᑲᑎᒪᔨᓄᑦ ᓴᖅᑭᑕᐅᓚᐅᖅᓯᒪᔪᖅ 
ᐃᑦᑕᕐᓂᓴᓕᕆᓂᕐᒧᑦ ᐱᖁᔭᕐᔪᐊᒥ ᐃᓚᖓ ᐱᓕᕆᐊᕆᒋᐊᖅᑕᖓ ᑖᒃᑯᐊ ᑎᒥᐅᔪᑦ ᐅᖃᐅᔾᔨᒋᐊᖅᐸᓪᓗᑎᒃ 
ᒐᕙᒪᒃᑯᓐᓂᑦ ᓴᖅᑭᑕᐅᓂᖏᓐᓂᒃ ᑕᑯᔭᒐᖃᕐᕕᐅᔪᑦ. ᐊᒥᓱᑲᓪᓚᐅᔪᓪᓗ ᐃᓄᐃᑦ ᑎᒃᑯᐊᖅᑕᐅᓚᐅᕐᒥᔪᑦ ᑖᒃᑯᓄᖓ 
ᑲᑎᒪᔨᓄᑦ 2001-ᖑᑎᓪᓗᒍ ᑭᓯᐊᓂᓕ ᑕᐃᒃᑯᐊ ᑎᒃᑯᐊᖅᑕᐅᓯᒪᕕᖏᑦ ᐃᓱᓕᓚᐅᕐᖓᑕ 2003-ᒥ ᐊᒻᒪᓗ ᒫᓐᓇ 
ᐃᓐᓄᒃᓯᒪᒐᑎᒃ. 
 
ᑖᒃᑯᐊᓗ ᑲᔪᓯᔪᒫᕐᓂᐊᕐᓂᖏᓐᓄᑦ ᓴᖅᑮᓂᕐᒧᑦ ᓄᓇᕗᑦ ᐃᑦᑕᕐᓂᓴᓕᕆᓂᕐᒥᒃ ᑕᐃᒪᓕ ᐊᑲᐅᒐᔭᕋᓗᐊᖅᑯᑦ ᑖᒃᑯᐊ 
ᐃᓐᓄᑕᐅᒃᑲᓂᕐᓗᑎᒃ ᐱᔪᓐᓇᕐᓯᑐᐊᖅᑲᑕ. ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᔪᑦ ᖃᐅᔨᓚᐅᕆᕗᑦ ᑎᑎᖅᑲᐅᔪᒥᒃ 
ᒥᓂᔅᑕᐅᔪᒥᒃ ᕿᒥᕐᕈᓯᒪᓕᕐᖓᑕ ᒪᓕᒐᐅᔪᒥᒃ ᐊᒻᒪᓗ ᐱᓕᕆᕕᐅᔪᑦ ᓄᑖᓂᒃ ᑎᒃᑯᐊᕐᓯᓂᐊᕐᓂᕋᓐᖏᑦᑐᑦ ᑭᓯᐊᓂ 
ᑕᒪᓐᓇ ᐱᔭᕇᕐᓯᒪᓕᖅᑲᑦ ᕿᒥᕐᕈᓂᐅᔪᖅ.  
 
2004 ᓄᓇᕗᑦ ᒐᕙᒪᒃᑯᖏᑦ ᐱᓕᓂᖓᓄᑦ ᐋᖅᑭᒃᓯᒋᐊᒃᑲᓂᕐᓂᕐᒧᑦ ᓄᑦᑎᖅᑎᓚᐅᕐᒪᑕ ᓄᓇᕗᒻᒥ 
ᐅᖃᓕᒫᒐᖃᕐᕕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᓂᖓ ᐃᓕᖅᑯᓯᓕᕆᔨᒃᑯᓐᓄᑦ.  
 
ᒪᓕᒐᓕᐅᖅᑎᐅᔪᑦ ᑕᑯᔪᒪᒐᓗᐊᕐᖓᑕ ᐃᓕᖅᑯᓯᓕᕆᔨᒃᑯᑦ ᓇᓗᓇᐃᖅᑐᐃᓗᑎᒃ ᐊᑐᖅᑕᐅᒋᐊᖃᖅᑐᓂᒃ 
ᐅᖃᓕᒫᒐᖃᕐᕕᐅᔪᓂᒃ ᓄᓇᕗᒻᒥ ᐊᒻᒪᓗ ᓄᓇᕗᒻᒥ ᑐᓴᖅᑐᒋᑦ ᖃᐅᔨᓴᕐᓂᐅᓚᐅᖅᑐᑦ ᐃᓐᓇᕐᓄᑦ 
ᐅᖃᓕᒫᕈᓐᓇᖏᑦᑐᓄᑦ ᑎᑎᕋᕈᓐᓇᖏᑦᑐᓄᑦ ᑕᒪᒃᑯᐊ ᐅᖃᓕᒫᒐᖃᕐᓂᐅᔪᑦ ᐃᑲᔪᖅᐹᓪᓕᕈᓐᓇᕋᔭᕋᓗᐊᕐᒥᒻᒪᑕ 
ᓄᓇᕗᑦ ᒐᕙᒪᒃᑯᖏᓐᓂᒃ ᐃᓕᓐᓂᐊᑎᑦᑎᒍᓐᓇᖃᑦᑕᕐᓗᑎᒃ ᓄᓇᖅᑲᑎᑦᑎᓐᓄ.  
 
ᐃᒃᓯᕙᐅᑖ ᓄᓇᕗᑦ ᒐᕙᒪᒃᑯᖏᑦ ᔫᓂ 2005-ᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑎᐅᔪᖅ 
ᓴᖅᑮᓚᐅᕐᒪᑕ ᐱᓕᕆᕕᐅᔪᑦ ᓱᓕ ᐱᔭᕆᐊᑐᓈᕐᓯᖏᒻᒪᑕ ᐃᖅᑲᓇᐃᔮᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓪᓗᓕᒻᒥ 
ᑕᐃᒃᑯᐊ .....ᖏᑦ ᓱᓕ ᐃᓐᓄᔅᓯᒪᓐᖏᑦᑐᑦ ᐊᒻᒪᓗ ᐊᕙᑎᓕᕆᔨᒃᑯᖏᑦᑕᐅᖅ ᑕᐃᒪᐃᓕᖓᒋᓪᓗᓂ.  
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᖏᓗ ᑐᓴᖅᑎᑕᐅᓚᐅᖅᑐᑦ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ ᐊᐱᖅᓱᖅᑕᐅᑎᓪᓗᒍ ᑲᑎᒪᔨᕋᓛᓄᑦ 
ᑕᒪᒃᑯᐊ ᐃᓚᖏᑦ ᑮᓇᐅᔭᐃᑦ ᐱᓕᕆᕕᐅᒋᔭᖓᑕ ᐃᓪᓗᓕᒻᒥ ᐃᖅᑲᓇᐃᔮᒃᓴᐅᔪᖅ ᐊᑐᖅᑕᐅᖃᑦᑕᕐᖓᑕ 
ᑲᑐᔾᔭᓗᐅᓪᓗᑎᒃ ᐱᔨᑦᑎᓂᕐᒧᑦ ᐊᖏᖃᑎᒌᒍᔪᐊᒧᑦ ᑕᐃᒃᑯᐊ ᓄᓇᑦᑎᐊᑉ ᒐᕙᒪᒃᑯᖏᑕ ᐃᓪᓗᖃᖅᑎᑎᓪᓗᑎᒃ 
ᔨᐊᓗᓇᐃᕝᒥ. ᑲᑎᒪᔨᕋᓛᖑᔪᑦ ᐊᐱᖅᓱᓚᐅᖅᑐᑦ ᖃᓄᐃᒻᒪᑦ ᑖᒃᑯᐊ ᓱᒻᒪᑦ ᑖᒃᑯᓇᓐᖓᑦ ᑲᒪᒋᔭᐅᒻᒪᖔᑕ 
ᐱᓕᕆᕕᐅᔪᓂᑦ ᐃᓱᒪᒋᓪᓗᒋᑦ ᑕᐃᒃᑯᐊ ᒫᓐᓇᑦᑕᐅᑎᒋ ᐃᓐᓄᑦᑎᑕᐅᑦᑕᐅᑎᒋᔾᔮᔫᔮᖅᑎᓐᓇᒋᑦ.  
 
ᐃᒃᓯᕙᐅᑕᖅ ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓴᖅᑮᖁᓪᓗᒋᑦ ᑐᑭᓯᐊᕈᑎᒃᓴᓂᒃ 
ᒪᓕᒐᓕᐅᕐᕕᖕᒥᑦ ᐱᔾᔪᑎᖃᖅᑐᑦ ᑖᒃᑯᓄᖓ ᐊᑭᑐᔪᖅᑐᕈᑎᒃᓴᐅᔪᓂᒃ ᐊᒻᒪᓗ ᑐᑭᓯᒋᐊᕈᑎᒃᓴᐅᔪᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᓄᑦ ᐊᒻᒪᓗ ᑕᒪᒃᑯᐊ ᐃᑲᔪᕈᑕᐅᕙᒃᑐᑦ ᐊᑭᓕᑎᑕᐅᕙᑦᑐᓘᓐᓃᑦ ᐊᑐᖅᑐᑎᒃ 
ᓄᓇᕗᒥ ᓇᖕᒥᓂᖃᖅᑐᓂᒃ ᐃᑲᔪᓯᐊᕈᒻᒧᑦ ᐊᑐᐊᒐᕐᒥ.  
 
ᑕᒪᓐᓇ ᐊᑑᑎᖃᑦᑎᐊᕋᔭᖓᑦ ᒪᓕᒐᓕᐅᖅᑎᓄᑦ ᖃᐅᔨᒐᓱᑦᑎᓪᓗᒋᑦ ᑕᒪᓐᓇ ᑲᔪᓯᑦᑎᐊᕋᓗᐊᕐᒪᖔᑦ ᓄᓇᕗᒥ 
ᓇᖕᒥᓂᖃᖅᑐᑦ ᐃᑲᔪᑎ ᐊᒻᒪᓗ ᓴᖅᑭᔮᖅᑎᑦᑎᑲᓐᓂᕈᓐᓇᕐᓂᖅᓴᐅᒐᔭᖅᑐᑦ ᒐᕙᒪᒃᑯᑦ ᑮᓇᐅᔭᑦ ᐊᑐᖅᐸᑦᑕᖏᓐᓂ. 
 
ᑕᕝᕙ ᐅᖃᐅᓯᒃᓴᒃᑲ ᐊᑐᓂ ᐃᒻᒥᓂᒃ ᑲᑎᒪᔨᕋᓛᖑᔪᑦ ᐅᖃᐅᓯᒃᓴᖃᕐᓂᐊᕐᒥᔪᑦ ᐱᕙᓪᓕᐊᑎᓪᓗᑕ.  
 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᓚᐅᖏᓐᓂᑎᓐᓂ ᐅᑯᐊ ᐃᖅᑲᓇᐃᑎᑦᑎᒍᑎᒋᓗᒋᑦ 77 (1) ᒪᓕᓪᓗᒍ 
10 ᒥᓂᒥ ᓂᓪᓕᐊᒍᓐᓇᖅᑐᓯ ᐊᒻᒪᓗ ᒪᓕᓪᓗᒍ 77 (2) ᑖᓐᓇ ᑕᐃᒪᐃᖁᔨᒃᐸᑦ ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ 
ᐊᑕᐅᓯᐊᖏᓪᓗᓂ ᓂᓪᓕᕈᓐᓇᖅᑐᖅ ᐅᖃᐅᓯᕆᔭᐅᔪᒧᑦ ᑭᓯᐊᓂ ᑕᐃᒃᑯᐊ ᒪᓕᒐᓕᐅᖅᑎᓕᒫᖏᑦ ᓂᓪᓕᕈᒪᓯᒪᔪᑦ 
ᐅᖃᖅᓯᒪᓕᖅᑎᓪᓗᒋᑦ. 
 
ᑕᐃᒪᓕ, ᐊᔪᕐᓇᖏᒐᐃᑉᐸᓪᓗ ᐊᐱᖅᓱᓕᕋᐃᒍᔅᓯ ᑖᒃᑯᓂᖓ ᒪᒃᐱᖅᑎᕆᑎᓪᓗᑕ ᕿᒥᕐᕈᓇᒃᑎᓪᓗᑕ ᐱᓕᕆᕕᐅᔪᑦ 
ᑮᓇᐅᔭᓂᒃ ᐊᑐᖅᑐᒃᓴᖁᑎᖏᓐᓂ, ᐅᖃᐅᓯᔅᓴᓕᑦᑕᖃᖅᐸ? ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑐ ᑕᐃᓐᓇ ᑐᙵᓱᑦᑎᐊᕐᓕ ᐃᖅᑲᓇᐃᔭᖅᑎᖁᑎᑎᓪᓗ ᑕᐃᕙᑦ ᐊᒻᒪ ᑕᐃᓐᓇ 
ᑭᓇᐅᖕᒪᖔᑦ ᓴᓂᓐᓃᑦᑐᖅ ᖃᐅᔨᒪᖏᑕᕋ ᑐᙵᓱᑦᑎᐊᕐᓕᑦᑕᐅᖅ. 
 
ᐅᒥᖓ ᑭᓯᐊᓂ ᒥᓂᔅᑐ ᓂᓪᓕᕈᒪᑐᐃᓐᓇᖅᑐᖓ ᓯᕗᓪᓕᖅᐹᒥ ᐊᒃᓱᕈᕈᑎᒋᔭᕗᑦ ᐃᓄᐃᑦ ᐃᓕᖅᑯᓯᖏᑦ ᐅᖃᐅᓯᖏᑦ 
ᐱᖁᑎᓪᓗ ᑕᒪᒃᑯᐊ ᓴᖅᑭᑉᐸᓪᓕᐊᔪᑦ ᐊᒻᒪ ᑕᒪᒃᑯᐊ territorial libraries ᐱᓪᓚᕆᐅᖕᒪᑕ ᐊᒻᒪᓗ 
ᐊᑑᑎᖃᓪᓚᕆᒃᑐᐊᓘᓪᓘᑎᒃ ᑭᓯᐊᓂ ᐃᓱᒪᓗᒋᔭᖃᐸᓘᔭᕋᒪ ᑕᒪᒃᑯᐊ ᐱᕙᓪᓕᐊᔭᐅᔪᒪᔪᑦ ᑲᙳᓇᒐᓚᒃᑑᔮᕐᒪᑕ 
ᐃᓚᖏᑦ ᓇᓂᑭᐊᖑᑯᐊ ᓴᓇᔭᐅᓛᖅᑐᑦ, ᓲᑭᐊᖅ ᓇᓗᓇᐃᖅᓯᒪᓪᓚᑦᑖᖃᑦᑕᖏᓚᒍᑦ ᓄᓇᕗᑦᒥᐅᑕᑦ 
ᑲᒪᒋᑦᑎᐊᖃᑦᑕᕈᒪᓪᓗᑎᒍᑦ. 
 
ᑕᐃᒫᒃ ᐅᖃᖃᑦᑕᓚᐅᖅᖢᑕ ᖃᓗᓪᓈᑎᑐᑦ transparency ᖃᐅᔨᒪᑦᑎᐊᕐᓗᑕ ᑕᐃᒪᐃᓕᖓᑦᑎᐊᖅᑑᔭᖏᓐᓇᑕ 
ᐃᓂᒃᓴᐃᑦ ᓴᓇᔭᐅᓂᐊᕌᖓᑕ ᐸᕐᓇᒍᑕᐅᔪᑦ ᐃᓂᒃᓴᖏᑦ ᓯᕗᓪᓕᖅᐹᖑᓪᓗᒍ ᖃᐅᔨᒪᒋᐊᖃᓲᖑᖕᒪᑦ site plan, 
site development ᐊᒻᒪ ᖃᐅᔨᓴᖅᑕᐅᓪᓗᑎᒃ ᓄᓇᓖᑦ ᐊᓯᖏᑦ.  
 
ᑕᐃᒪᐃᓐᓇᐃᑦᑐᒥᖃᐃ ᒥᓂᔅᑕ table-ᓯᔪᓐᓇᕐᓂᐊᖅᐱᑦ ᓇᓕᐊᒃ ᐃᓱᒪᒋᔭᐅᓯᒪᖕᒪᖔᑦ ᑕᒪᒃᑯᓄᐊ ᐊᑭᑐᔪᓄᑦ. 
ᑕᑯᒃᓴᐅᔫᔮᓕᕐᓗᑕ ᒐᕙᒪᒃᑯᑦ ᓯᕗᓪᓕᖅ ᓱᕐᓗ ᑕᐃᓐᓇ ᐃᓕᓐᓂᐊᕐᕕᒃ 1.5 ᒥᓕᐊᓐ folk school-ᓴᖅ ᐊᒻᒪ trade 
school ᖃᑎᖢᒋᑦ 1.5 ᒥᓕᐊᓐᖑᓚᐅᖅᖢᑎᒃ ᑲᒥᓴᓇᐅᑉ speech-ᖓᒍᑦ ᐱᔭᐅᓪᓗᑎᒃ. 

ᑖᒃᑯᐊᒎᖅ department-ᓗ ᐅᖃᖃᑎᒌᓚᖓᖕᒪᑎᒃ ᓇᓃᒋᐊᖃᕐᒪᖔᑦ ᑭᓯᐊᓂ ᑲᑎᒪᔨᑎᒍᑦ ᐊᖏᑐᐃᓐᓇᓕᖅᓯᐅᒃ 
ᓇᓃᓐᓂᐊᕐᒪᖔᑦ ᖃᐅᔨᒪᒋᐊᖃᔾᔭᖏᓚᓯ, cabinet ᐃᓱᒪᐃᓐᓇᑦᑎᐊᕌᓗᒃ ᐃᓱᒪᓕᐅᓛᕐᒪᑕ 
ᑕᐃᒪᓐᓇᐃᓕᖓᔫᔮᖅᑎᓪᓗᒍ ᑮᓇᐅᔭᓂᒃ ᐊᑐᑦᑎᐊᖃᑦᑕᕐᓂᕐᒧᓪᓗ ᐅᖃᐅᑎᔭᐅᖃᑦᑕᖅᖢᑕ.  
 
final cost-ᖏᒡᒎᖅ Department of Finance ᐅᑭᐊᖅ ᖃᐅᔨᒪᔭᐅᔪᒪᕙᓪᓕᐊᖃᑦᑕᓕᕐᒪᑕ ᑖᓐᓇᓕ 
ᐃᓱᒫᓗᒋᒐᓚᓕᕋᒃᑯ ᓱᖅ ᑲᙳᒋᔭᐅᕕᑕᓗ ᐅᕝᕙ ᐊᑭᕋᖅᑐᕐᓂᐊᕋᓱᒋᔭᐅᓗᑕᓗ? ᐅᕝᕙ ᐅᕙᓂ ᐃᖃᓗᖕᓃᓛᖅᐸ 
heritage centre ᐅᕝᕙᓗ ᐅᕝᕙ ᓄᓇᓕᖕᓂ ᐊᓯᖏᓐᓂ ᐃᓱᒪᒋᔭᐅᕙ, ᐃᒃᑯᐊᓕ ᐊᑐᖏᑕᓯᓖᒃᑯᐊ? 
ᐊᑐᖏᑦᑐᓪᓖᒃᑯᐊ ᓱᖁᑕᐅᖏᑦᑐᓪᓖᒃᑯᐊ other regions. ᐊᔪᕐᓇᖏᓐᓂᖅᓴᐅᖕᒪᑦ ᑮᓇᐅᔭᓂᒃ headquartersᒧᑦ 
ᐃᓕᓯᑐᐃᓐᓇᕐᓗᑕ ᐊᖏᑐᐃᓐᓇᕐᓗᑎᒍᑦ ᖃᐅᔨᓛᖁᒍᑦ ᐅᕙᓃᓕᑐᐊᖃᓪᓕ cabinet ᐊᖏᕈᓐᓇᓚᖓᖕᒪᒍ 
ᓇᓃᓐᓂᐊᕐᒪᖔᑦ. ᑕᐃᒪᐃᓕᐅᓕᖏᒃᑲᓗᐊᖅᐱᑕᖃᐃ ᑐᓂᕐᕈᓯᑐᐃᓐᓇᖃᑦᑕᓕᖅᖢᑕ. 
 
ᑕᐃᔅᓱᒪᓂᓕ ᓂᕈᐊᕐᓯᐸᓪᓕᐊᑎᓪᓗᒋᑦ ᑐᓴᐅᒪᑎᑦᑎᖃᑦᑕᑦᑎᐊᓚᐅᕐᖓᑦ ᒐᕙᒪᕗᑦ 
ᖃᐅᔨᒪᑎᑦᑎᑦᑎᐊᖃᑦᑕᕐᓂᐊᖅᑯᒍᑦ ᐱᓕᕆᖃᑎᒌᑦᑎᐊᖃᑦᑕᕐᓂᐊᖅᑯᒍᑦ ᓱᓕᖅᑭᓯ ᒥᓂᔅᑕ ᑖᑦᓱᒥᖓ? 
 
ᐊᐱᖅᑯᑎᖃᕐᓂᐊᖅᑐᒍ ᑕᕝᕗᖓ page-ᒨᓚᐅᑐᐊᕈᑦᑕ ᑕᐃᒪᓐᓇᐃᒋᐊᖃᓐᖏᒃᑲᓗᐊᕋᑦᑕ ᓄᓇᓖᑦᑕᐅᖅ ᓱᓕ 
regions-ᓗ ᐃᖅᑲᓇᐃᔭᖄᕐᕕᒃᓴᓂᒃ ᕿᓂᕐᓴᕐᒪᑕ ᐃᓚᖏᓪᓗ ᐊᒥᒐᓐᖏᒻᒪᑕ headquarters-ᒥ. 
 
ᑕᐃᒪᓐᓇᐃᓐᓂᐊᕐᓂᖅᐸᑦ ᐃᓱᒫᓗᑦᑐᑑᖅᑰᖏᑦᑐᖓ ᐊᒥᓱᑦ ᓂᓪᓕᕈᓐᓇᕐᕕᖃᑦᑎᐊᕆᐊᖃᕐᓂᐊᕐᒪᑕ ᑕᒪᑐᒧᖓ ᑖᓐᓇ 
ᐃᒃᓯᕙᐅᑖᖅ ᓂᓪᓕᐅᑎᒋᔪᒪᓚᖓᒐᒃᑭᑦ ᑖᒃᑯᐊ opening comments-ᒋᑐᐃᓐᓇᖅᑕᒃᑲ ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎ ᑰᓕ. ᖁᔭᓐᓇᒦᒃ ᑰᓕ. ᐅᖃᐅᓯᔅᓴᑐᐃᓐᓇᐃᑦ ᐹᓇᐸᔅ. 
 
ᐹᓇᐸᔅ: ᑐᓐᖓᓱᑦᑎᑦᑐᒪᒋᕙᒋᑦ ᑕᐹᖅᔪᒃ ᐊᒻᒪ ᑕᐃᕕᑎ ᐊᒻᒪᓗ ᑕᐃᕕᑎᒃᑲᓐᓂᖅ. ᑐᓐᖓᓱᒋᑦᑎ. ᐊᒻᒪᓗ 
ᖁᔭᓐᓇᒦᕈᒪᓪᓗᖓ ᑖᓐᓇ ᐃᑉᐱᐊᕐᔪᒃ ᐃᓚᒋᔭᐅᑎᑕᐅᓯᒪᒻᒪᑦ ᑖᓐᓇ ᑕᑯᔭᒐᖃᕐᕕᔅᓴᖓ ᓴᓇᔭᐅᒃᑲᓐᓂᕈᑎᒃᓴᖓᑕ 
ᒥᒃᓵᓄᑦ. ᑭᓯᐊᓂ ᐅᖃᐅᓯᒃᓴᖄᕐᔪᒃᑐᖓ ....ᔪᑎᒃᓴᖓᓂᒃ. 
 
ᑮᓇᐅᔭᓂᒃ ᐸᕐᓇᒃᓯᒪᔪᖅᑕᖃᖅᐸᒌᓐᖏᒻᒪᑦ ᑖᒃᓱᒧᖓ ᑖᒃᑯᐊ ᐃᓄᒻᒪᕆᒋᔭᕗᑦ ᑕᐃᑲᓂ ᐅᐸᒡᕕᒃᓴᖃᓐᖏᒻᒪᑕ 
ᑲᑎᒪᓇᓱᓕᕌᖓᒥᒃ ᑭᓯᐊᓂ ᐃᒡᓗᓕᒑᕐᔪᒻᒧᑦ ᐅᐸᒍᑎᒡᓗᑎᒃ ᐱᖃᑦᑕᕐᒪᑕ ᑖᓐᓇ ᑲᑎᒪᕕᐅᓇᓱᒃᑑᒐᓗᐊᖅ ᓲᕐᓗ 
ᒪᒃᑯᒃᑐᒃᑯᕕᐅᓪᓗᓂ ᐃᓐᓇᒃᑯᕕᐅᓪᓗᓂᓗ ᑕᐃᒪᓐᓇᐃᓕᖓᓇᓱᒃᑑᒐᓗᐊᖅ ᓄᑕᐅᓐᖏᑦᑐᒻᒪᕆᐊᓘᓪᓗᓂᓗ ᑖᓐᓇ 
ᐃᒡᓗ ᒪᒃᑯᒃᑐᒃᑯᕕᖏᓛᒃ youth centre-ᖑᓇᓱᒃᑐᖅ ᓄᑕᐅᓐᖏᑐᒻᒪᕆᐊᓘᓪᓗᓂ. 
 
ᑖᓐᓇ ᐃᒡᓗ 1945-ᒥᓗᑭᐊᖅ ᓴᓇᔭᐅᓂᑰᒻᒪᑦ ᐃᒡᓗ ᑕᐃᒪᓐᓇᐃᓕᖓᑎᓪᓗᒋᓪᓕ ᓲᕐᓗ ᓄᓇᓕᕋᓛᖑᔪᑎᒍᑦ 
ᒥᑭᓐᓂᕐᓴᐅᔪᑎᒍᑦ ᑕᐃᒪᓐᓇᓗᐊᑐᐃᓐᓇᕐᓂᒃ ᑐᓂᔭᐅᖃᑦᑕᕋᑦᑕ ᐃᒡᓗᑐᖃᐅᒐᓗᐊᖅᐸᑦ ᐱᖃᑦᑕᑐᐊᕈᑦᑕ 
ᐃᒪᓐᓇᐃᓕᖓᖃᑦᑕᕐᓂᖓᓄᑦ ᑕᒪᓐᓇ ᐊᒃᓱᒡᓘᓐᓃ ᓄᑕᐅᒡᔫᒥᔪᒥᒃ ᐅᐸᒍᒥᓇᕐᔫᒥᔪᒥᒃ ᑕᒪᒃᑯᐊ ᒪᒃᑯᒃᑐᒃᑯᕖᑦ. 
 
ᑐᓂᔭᐅᖃᑦᑕᕈᑦᑕ ᓈᒻᒪᒋᓂᕐᓴᐅᓂᕋᖅᓱᒍ ᐊᒻᒪᓗ ᑕᒪᒃᑯᐊ ᑲᒪᒋᔭᐅᓂᐊᓐᖏᑉᐸᑦ ᑖᓐᓇ heritage centre 
ᑲᒪᔨᖃᑦᑎᐊᔾᔮᖏᒻᒥᒃᐸᑦ ᓱᕋᒃᑎᑐᐃᓐᓇᕐᓗᓂ ᑮᓇᐅᔭᒃᑲᓪᓚᒻᒥᒃ ᐊᑐᓕᕋᔭᕐᒥᒻᒪᑦ ᐊᐅᓚᔾᔪᑎᒃᓴᖏᓐᓄᓪᓗ 
ᑕᒪᒃᑯᓄᖓ ᕼᐋᒪᓚᒃᑯᑦ ᑮᓇᐅᔭᐃᔭᓕᑐᐃᓐᓇᓕᕋᔭᕋᓱᒋᒻᒥᒐᒃᑭᑦ. 
 
ᑭᖑᓪᓕᖅᐹᒥᓪᓕ ᑖᓐᓇ ᓴᓇᔭᐅᒋᐊᕋᒥ $50,000-ᖏᓐᓄᑦ ᑕᒪᒃᑯᐊᓗ ᐊᑐᖅᑕᐅᓚᐅᖅᓯᒪᒻᒪ ᑕᒪᒃᑯᐊᓗ ᒐᕙᒪᒃᑯᑦ 
ᓄᑕᐅᓕᕆᔨᖏᑦ ᐊᑐᕆᐊᕐᖢᑎᒃ ᖃᒻᒪᑎᑐᖃᖅᑎᑐᑦ ᐋᖅᑭᓯᒪᔭᕆᐊᖃᕋᓗᐊᖅᖢᓂ ᑭᓯᐊᓂ ᒪᕐᕉᓐᓂᒃ 
ᐹᓕᖅᑕᐅᔭᕆᐊᖃᖅᑐᓂ ᐃᒪᓐᓇᐃᓕᖓᓚᐅᕐᓯᒪᒻᒪᑦ ᐅᐸᑲᑦᑕᕐᕕᐅᓂᐊᕐᓂᖓ ᐱᔾᔪᑎᒋᓗᒍ ᑕᒪᓐᓇᓕ 
ᐋᖅᑭᒋᐊᖅᑕᐅᖏᒻᒪᑦ ᓱᖁᑕᐅᒋᓐᖏᑕᕋᓗᐊᕋ ᑭᓯᐊᓂ ᐊᐅᓚᔾᔪᑎᒃᓴᓄᑦᑕᐅᖅ ᑮᓇᐅᔭᖃᕆᐊᖃᕐᒪᑦ 
ᐃᑯᒪᑎᑦᑕᕆᐊᖃᖅᑐᓂᓗ ᐅᖅᑰᑎᑦᑕᕆᐊᖃᖅᖢᓂᓗ ᑕᒪᓐᓇ ᑕᑯᔭᒐᖃᕐᕕᐅᓂᐊᖅᑎᓪᓗᒍ. 
 
ᑖᒃᓱᒥᖓ ᓇᓗᓇᐃᕐᓯᔪᒪᕋᑖᖅᐳᖓ ᐃᒃᓯᕙᐅᑖᖅ ᒪᒃᑯᒃᑐᖁᑎᕗᓪᓗ ᐃᒡᓗᑖᑦᑎᐊᕆᐊᖃᕐᓂᖏᓐᓂᒃ ᖁᔭᓐᓇᒦᒃ 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐹᓇᐸᔅ. ᐅᖃᐅᓯᔅᓴᑐᐃᓐᓇᐃᑦ. ᐅᖃᐅᓯᒃᓴᑐᐃᓐᓇᐃᑦ. ᐊᑎᖃᕈᓐᓃᕋᒪ 
ᐊᑎᓕᐅᕐᓯᒪᔪᖅᑕᖃᕈᓐᓃᕐᒪᑦ ᐅᖃᐅᓯᒃᓴᖃᕈᒪᔪᓄᑦ. ᑕᐃᒪ ᐱᒋᐊᕈᓐᓇᕐᓯᕗᒍᑦ ᒪᑉᐱᒐᑦ ᒪᑉᐱᒐᐃᑦ ᑖᒃᑯᐊ 
ᐱᓕᕆᐊᕆᓗᒋᑦ ᐃᓕᖅᑯᓯᓕᑐᖃᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ. 
 
ᒪᒃᐱᒐᖅ F-6 ᐱᒋᐊᖅᑳᕐᓗᒍ. ᐃᓕᖅᑯᓯᑐᖃᓕᕆᔨᒃᑯᑦ ᐊᐅᓚᑦᑎᔩᑦ ᓇᓗᓇᐃᕐᓯᒪᓂᖏᑦ ᐊᑭᑐᔫᑎᓄᑦ 
ᐊᑐᖅᑕᐅᔪᒃᓴᑦ ᑮᓇᐅᔭᖅᑖᑦ ᐊᒻᒪᓗ ᐃᑲᔫᑎᑦ ᐊᖏᔪᖅᑳᖃᕐᕕᒻᒥ ᑲᑎᒡᓗᒋᑦ $1,623,000. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓐᖓᓱᒃᑎᑦᑎᔪᒪᔪᖓ ᑖᒃᑯᐊ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ ᑲᑎᒪᕕᐅᑉ ᐃᓗᐊᓄᑦ. ᐄ, ᐃᓄᓐᓂᒃ ᐊᐱᖅᓱᖅᑕᐅᓂᐊᕐᓗᑎᒃ.  
 
ᑕᐃᒪ ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᒪᕐᕉᒃ ᑖᒃᑯᐊ ᐱᓕᕆᐊᒃᓵᒃ ᐱᑦᔪᑎᒋᓪᓗᒋᑦ. ᓄᓇᓕᓐᓂ ᐃᑦᑕᕐᓂᓴᖃᕝᕕᒃᓴᖅ, 
ᐃᓐᓇᕐᓄᓪᓗ ᒪᒃᑯᑦᑐᓄᓪᓗ ᐃᓂᒃᓴᐅᒐᔭᖅᑐᖅ. ᑕᐃᒪ ᐊᕐᕌᓂᐅᓚᐅᖅᑐᒥ ᑕᒪᒃᑯᐊ ᐱᑦᔪᑎᒋᓪᓗᒋᑦ ᑕᒪᓐᓇᓕ 
ᑐᒃᓯᕋᖅᑑᒐᓗᐊᓐ ᕿᐱᓗᒃᑕᐅᖃᑦᑕᓚᐅᕐᒪᑕ ᑮᓇᐅᔭᖅᑕᖃᓗᐊᕐᕌᓗᓐᖏᓐᓂᖓᓄᖅᑲᐃ. ᖃᐅᔨᒍᒪᔪᖓ ᓱᒻᒪ 
ᑕᐃᒪᓐᓇᐃᓚᐅᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑐᖏᓕᕋ ᑕᐃᕕᑦ ᑭᐅᑎᒋᐊᕐᓂᐊᕐᕋᒃᑯᑦ ᑖᒃᓱᒧᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐹᖅᔪᒃ. ᒥᔅᑕ. ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ): ᑖᒃᑯᓂᖓ ᓄᓇᓕᓐᓄᑦ ᐃᑦᑕᕐᓂᓴᖃᕝᕕᐅᓂᐊᖅᑐᑦ, 
ᐃᓐᓇᖃᕝᕕᐅᓂᐊᖅᑐᓄᑦ, ᒪᒃᑯᑦᑐᖃᕝᕕᐅᓂᐊᖅᑐᓄᓪᓗ ᑕᐃᒪᓐᓇ ᒥᓂᔅᑕ ᐅᖃᖅᑲᐅᒻᒪᑦ ᒪᑐᐃᒍᑎᖓᓂ. 
ᑐᒃᓯᕋᖅᑐᖃᓚᐅᖅᓯᒪᒻᒪᑦ ᑐᒡᓕᕆᔭᐅᔪᓂᒃ ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᔫᒐᓗᐊᓐ ᐊᕐᕌᒍᒥ ᐊᑐᖅᑐᒥ.  
 
ᑕᒪᑐᒪ ᒥᒃᓵᓄᑦ ᐊᒻᒪᓗᒃᑕᐅᖅ ᑖᒃᑯᐊ ᐱᓐᖑᐊᕕᒃᓴᐅᒐᔭᖅᑐᓐ ᐊᑐᖅᑐᒃᓴᐃᑦ ᑐᒃᓯᕋᐅᑎᒋᔭᐅᓯᒪᔪᖅ 
ᐅᓄᕐᓂᖅᓴᐅᒻᒪᑕ ᑮᓇᐅᔭᖃᐅᑎᒋᔭᑦᑎᓐᓂ. ᑕᐃᒪ ᑮᓇᐅᔭᑭᔅᓴᑐᖅᔪᐊᕐᒪᕆᐊᓘᒐᑦᑕ ᐊᕐᕌᒍᒥ ᑕᕝᕙᓂ ᐊᑐᖅᑐᒥ. 
ᐊᒻᒪᓗ ᓵᓪᓕᓂᐊᓕᖅᑐᑎᓪᓗ ᑮᓇᐅᔭᐃᓐ ᓄᖑᓐᓂᐊᕐᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕿᐊᕈᖅ. ᑐᑐ. 
 
ᑐᑐ (ᑐᓵᔨᒃᑯᑦ): ᐱᐊᓂᖅᑲᐅᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ. ᑐᑐ ᐅᖃᒃᑲᓂᕐᓂᐊᕋᓱᒋᖅᑲᐅᒐᓗᐊᕐᕋᒃᑯᑦ. ᖁᔭᓐᓇᒦᕈᒪᓪᓗᒍ 
ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  
 
ᖃᐅᔨᒋᐊᒃᑲᓐᓂᕈᒪᑐᐃᓐᓇᖅᑐᖓ ᐅᑯᓇᓃᑦᑐᓂ ᑮᓇᐅᔭᓐ ᐊᑐᖅᑕᐅᓂᐊᖅᑐᓐ ᒪᒃᑯᑦᑐᖃᕝᕕᐅᓂᐊᖅᑐᓄᑦ 
ᐊᑐᐃᓐᓇᐅᕚ. ᓄᓇᓕᓗᒃᑖᓄᑦ ᐊᑐᐃᓐᓇᐅᑎᑕᐅᕚ. ᑕᐃᒪᓐᓇᐃᑦᑐᒥᒃ ᒪᒃᑯᑐᖃᕝᕕᒻᒥᒃ ᐅᐸᑦᑕᐅᖃᑦᑕᖅᑐᓂᒃ 
ᒪᒃᑯᑦᑐᓄᑦ ᐱᑕᖃᓗᒃᑖᕐᒪ ᓄᓇᓕᓐᓂ.  

ᐋᑐᕚᒥ ᐱᑕᖃᕐᒥᒻᒪᑦ. ᑖᒃᑯᐊ ᐊᑐᖅᑕᐅᒍᓐᓇᖅᑐᓐ ᒪᒃᑯᑐᓗᒃᑖᓄᑦ. ᖃᓄᓪᓚᑦᑖᖅ ᐊᑎᖃᓪᓚᑦᑖᕐᒪᖔᖅ 
ᖃᐅᔨᒪᖏᓇᒃᑯ. ᑕᐃᓐᓇ ᒪᒃᑯᑦᑐᖃᕝᕕᒃ ᐱᓇᓱᐊᕈᑎᒋᓚᐅᖅᓯᒪᒻᒥᒐᑦᑎᒍ 1000-ᓂᑦ ᐃᓄᒋᐊᕐᓂᖃᑦᑐᑦ 
ᐱᑎᑕᐅᔪᓐᓇᖅᑐᑎᒃ ᑮᓇᐅᔭᓂᒃ ᐱᑎᑕᐅᒍᓐᓇᓚᐅᖅᓯᒪᒐᑦᑕ ᑐᒃᓯᕋᓚᐅᖅᓯᒪᒐᑦᑕ. ᑕᐃᒪ ᓄᓇᓕᐅᔪᑦ ᑕᐅᓴᓐᓂ 
ᐃᓄᒋᐊᕐᓂᖃᖏᒃᑲᓗᐊᖅᖢᑎᒃ ᐱᑎᑕᐅᒍᓐᓇᖅᑲᓐ ᑮᓇᐅᔭᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᓱᒪ ᐊᐱᖅᑯᑎᖓ ᑭᐅᓗᒍ. ᑖᒃᑯᐊ ᑮᓇᐅᔭᐃᓐ 
ᒪᓂᒻᒪᑦᑕᐅᓯᒪᖃᑦᑕᖅᑐᓐ ᑭᒃᑯᑐᐃᓐᓇᕐᓄᑦ ᒪᒃᑯᑦᑐᓕᕆᕝᕕᒻᒧᑦ ᓲᕐᓗᖃᐃ ᐃᓪᓗᒧᑦ ᓄᑕᐅᖏᑦᑐᒧᑦ. ᑖᓐᓇ ᐃᒡᓗ 
ᒪᒃᑯᑦᑐᓕᕆᕝᕕᓐᖑᖅᑎᑕᐅᒍᒪᒍᓂ ᑮᓇᐅᔭᐃᑦ ᑖᒃᑯᐊ ᐃᑲᔫᑎᒋᖃᑦᑕᖅᑕᕗᑦ. ᐃᓛᒃ, ᓄᑖᒨᖏᑦᑐᖅ ᑭᓯᐊᓂ 
ᓄᑖᖑᖏᒃᑐᓄ ᑕᒪᒃᑯᓄᖓ ᐊᑭᑐᔫᑎᓄᑦ ᑮᓇᐅᔭᐃᑦ ᑖᒃᑯᐊ ᐃᓛᒃ ᑐᒃᓯᕌᕆᔭᐅᔪᐃᓐ ᒪᒃᑯᑦᑐᓕᕆᔨᒃᑯᑦ 
ᑲᑎᒪᔨᖏᓐᓂᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ. ᑕᐹᖅᔪᒃ, ᑖᓐᓇ ᑐᑭᓯᕚᓪᓕᕋᒃᑯᑦ. ᐊᒻᒪᓗᒃᑕᐅᖅ 
ᑐᒡᓕᐊ ᐊᐱᖅᑯᑎᒋᔭᕋ. ᑖᒃᑯᐊ ᐃᑦᑕᕐᓂᓴᖃᕝᕖᓐ ᐱᑦᔪᑎᒋᓪᓗᒋᑦ ᑖᒃᑯᐊ ᐅᖃᐅᓯᕆᖅᑲᐅᔭᑎᑦ ᒪᓕᓪᓗᒋᑦ, ᑖᓐᓇ 
ᐃᓪᓗᖅᔪᐊᕐᑕᖓ ᑰᒑᕈᒥ ᖃᓗᖅ ᑐᑭᖃᓚᑦᑖᕐᒪᑕ ᑖᒃᑯᐊ ᐃᑦᑕᕐᓂᓴᖃᕝᕕᐅᖃᑦᑕᖅᑐᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ ᐃᓛ ᑯᒑᕐᔪᒻᒦᒃᑐᑦ ᑕᐃᒃᑯᐊ Historic Sitesᖑᓂᕋᖅᑕᐅᔪᑦ 
ᑭᓇᐅᔭᖅᑕᖅᑎᐅᖃᑦᑕᖅᑯᒪᑕ ᒐᕙᒪᑐᖃᒃᑯᓐᓂ ᐃᑲᔪᑕᐅᓂᐊᖅᑐᑦ ᒪᑯᐊ ᓲᕐᓗ ᐃᑦᑕᕐᓂᓴᐃᑦ ᓄᐊᑕᐅᖏᑦᑐᕕᓂ 
ᓴᐳᒻᒥᓇᕆᐊᖃᕈᒥᓇᖅᑐᑦ ᐊᓐᓂᕐᓇᕐᓂᖏᑦ ᐱᔾᔪᑎᒋᓪᓗᒋ ᑕᐃᒃᑯᐊ ᑮᓇᐅᔭᓄᑦ ᑕᒪᒃᑯᓄᖓ ᐱᑕᖃᕐᒪᑦ Historic 
Sitesᒥᒃ (skipped word) ᓇᓗᓇᐃᒃᑯᑕᖃᕐᖢᑎᒃ. ᑕᑯᔭᒐᖃᕐᕕᑦ ᑕᒃᑯᓂᖓ ᐃᓛ ᐃᓚᐅᖃᓯᐅᔾᔭᐅᓪᓗᑎᒃ. 
 
ᖃᓄᖔᖅ, ᑕᑯᔭᒐᖃᕐᕕᒃ ᐃᓛ Heritage Facilitiesᒥᒃ ᖃᓪᓗᓈᑐᑦ ᑕᐃᒪᔭᕋᑦᑎᒍᑦ ᐊᒻᒪᓗ ᓄᑕᐅᙱᑦᑐᑦ 
ᐃᓪᓗᑐᖃᐃᑦ ᐊᒻᒪ ᑮᓇᐅᔭᒥᒃ ᐃᑲᔫᑎᒥᒃ ᐱᑕᖃᓲᖑᒻᒥᒻᒪᑦ ᑕᒪᒃᑯᐊ ᓴᐳᒻᒥᔭᐅᔭᕆᐊᖃᕐᓂᖏᓐᓂ ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᐊᓇᖅᑯᑎᑦ ᓗᐃ ᑕᐹᕐᒃᔪᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ ᐃᒃᓯᕙᐅᑖᖅ. ᒥᔅᑕ ᒪᓂᔅᑕ ᐊᐱᕆᔭᕋ ᐃᖃᓗᒃᑑᑦᓯᐊᕐᒥ ᐅᔭᕋᕐᒥᑦᑕᐅᖅ, ᓱᕐᓗ, 
ᑐᑦᓯᐊᕕᒃᑕᖃᑐᖃᕐᒪᑦ. 
 
ᐱᑐᖃᐅᓗᐊᕌᓗᙱᑦᑑᒐᓗᐊᖅ 1954, 1955-ᒥᓪᓗᑭᐊᖅ ᓴᓇᔭᐅᓚᐅᕐᓯᒪᔪᖅ ᑐᒃᓯᐊᕕᑐᖃᖅ, 
ᓄᑖᙳᕐᑎᑕᐅᒋᐊᖃᒻᒪᕆᒻᒪᓗ ᐸᐸᑕᐅᒋᐊᖃᕐᖢᓂᓗ ᐱᑐᖃᐅᓪᓗᓂᓗ ᓄᓇᓕᓐᓄ ᐃᓚᒋᔭᐅᓪᓗᓂ ᑕᐃᑲᓂ 
ᐃᖃᓗᒃᑑᑦᓯᐊᕐᒥ ᓄᑕᐅᙱᓐᓂᕐᓴᒥ ᓄᓇᒋᔭᐅᕙᓚᐅᕐᑐᓃᑦᑐᖅ ᑖᕙᓂ ᐃᓂᒋᔭᐅᓂᑐᖃᐅᓚᐅᓯᒪᔪᒥ.  
 
ᑕᐃᒪ ᓇᒻᒥᓂ ᖃᐅᔨᒪᒐᒪ ᑕᐃᒃᑯᐊ ᐳᓚᕋᑏᑦ ᑎᑭᒃᑳᖓᒥ ᐃᖃᓗᒃᑑᒃᓯᐊᕐᒧᑦ ᑕᐃᑯᖓ ᑕᑯᔭᖅᑐᕈᒪᒐᔭᕐᖓᑕ 
ᐊᔾᔨᓕᐅᕆᔭᑐᖢᑎᓪᓗ ᐊᐱᕐᓱᑲᑕᒃᖢᑎᓪᓗ ᑖᒃᑯᐊ.  

ᓴᓐᓂᖓᔪᓕᖓ ᐅᕐᕈᓕᖢᓂᓗ ᓄᓇᑦᓯᐊ ᒐᕙᒪᒃᑯᒋᓚᐅᕐᑎᓪᓗᒋ ᐱᑕᖃᓚᐅᕐᒪᑕ ᑮᓇᐅᔭᓂᒃ ᓄᑖᕐᖑᑎᕈᑎᓴᖓᓂ. 
 
ᑕᐃᒃᓱᒪ ᑐᒃᓯᐊᕐᕕᑐᖃᐅᑉ ᑕᐃᒪᓐᓇᖃᐃ ᑕᕝᕙ ᐅᖃᓪᓚᖃᑎᒋᒍᒪᒐᔭᕐᑕᕆᔭᓯ ᑮᓇᐅᔭᓂ ᐱᔪᓐᓇᕋᔭᕐᒪᖔᑕ 
ᐊᕐᕌᒍᓂᐊᖅᑐᓂ ᑖᓐᓇ ᓄᑖᙳᕐᑎᑕᐅᓂᐊᕐᓂᖓᓂ ᓱᕈᒃᑲᓐᓂᓚᐅᙱᓐᓂᐊᓂ.  
 
ᐅᓗᕆᐊᓇᕐᖢᓂᓗ ᑕᕗᖓ ᓴᓂᐊᓅᖃᑦᑕᕐᑐᓄ ᖃᐅᔨᒪᓪᓚᑖᖏᒃᑲᓗᐊᕐᑐᖓ ᐱᑐᖃᐅᒻᒪᖔᖅ 
ᑕᑯᔭᒃᓴᑐᖃᐅᒻᒪᖔᕐᓘᓐᓂᑦ ᐃᑦᑕᕐᓂᑕᐅᒻᒪᖔᕐᓘᓐᓂᑦ. ᑕᐃᒪᓐᓇ ᐃᑦᑕᕐᓂᓴᐅᓇᓱᒋᒐᒃᑎᒍᓪᓕ ᑕᐃᑲᓂ ᐅᔭᕋᖅ 
ᐱᑐᖃᖅ ᑐᒃᓯᐊᕐᕕᑐᖃᖅ. 
 
ᒥᓂᔅᑕᖃᐃ ᐅᖃᕈᓐᓇᕐᐸ ᐃᖅᑲᓇᐃᔭᕐᕕᖓ ᕼᐊᒪᒃᑯᓂ ᑲᑎᒪᔨᖏᓐᓂ ᐱᓕᕆᖃᑎᖃᕈᓐᓇᕋᔭᕐᒪᖔᖅ ᑕᐃᓐᓇ 
ᑐᒃᓯᐊᕐᕕᑐᖃ ᓄᑖᖑᑎᕐᑕᐅᔪᓐᓇᖁᓪᓗᒍ ᐊᖅᑭᒃᓱᑕᐅᔪᓐᓇᖁᓪᓗᒍᓗ ᐊᕐᕌᒍᓂᐊᑐᓂᒃ ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᑯᐊ ᑮᓇᐅᔭ ᓇᓗᓇᐃᕐᓯᒪᔭᕗᑦ ᑕᒪᒃᑯᓄᖓ ᓄᑕᐅᙱᒃᑐᓄᑦ ᐃᑦᑕᕐᓂᓴᑯᕕᓐᓄᓗ 
ᑕᐃᒃᓱᒪ ᓂᕈᐊᑕᐅᖃᑎᒋᓯᒪᔭᒪ ᐅᖃᐅᓯᕆᓵᖅᑕᖏᓐᓄᑦ ᑖᒪᒃᑯᐊ ᑐᕌᖓᒃᓯᐊᒻᒪᕆᒻᒪᑕ ᓄᓇᓕᓐᓃᑦᑐᖅ ᑖᒃᑯᐊ 
ᐃᖅᑲᓇᐃᔭᖅᑎᕗᓪᓗ ᑖᒃᑯᐊ ᖃᓄᕐᑑᖃᑎᒋᔪᓐᓇᕐᓂᐊᖅᑐᐃᑦ ᑖᒃᓱᒧᖓ ᑮᓇᐅᔭᒧᒃ ᑐᕌᖓᒻᒪᑕ ᑕᐃᒪᓐᓇᐃᑑᔪᖓ 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑕᐹᖅᔪᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᖁᔭᓐᓇᒦᕐᑕᕋᓗ ᒥᓂᔅᑕ. ᒥᓂᔅᑕ ᐅᖃᕐᒪᑦ ᑕᐃᒃᑯᐊ ᕼᐊᒻᒪᓚᒃᑯᑦ 
ᑐᒃᓯᕋᕈᓐᓇᕐᐹᑦ ᑮᓇᐅᔭᓃᒃ ᐃᓕᒃᓯᓐᓂ? ᑕᐃᒻᒪᓇ ᕿᒥᕐᕈᓚᐅᕐᓗᒍ ᐃᓱᒪᓕᐅᕈᑎᒋᓛᕋᒃᓯᐅᒃ 
ᐊᖏᖅᑕᐅᓂᐊᖅᑐᒃᓴᐅᔪᖅ, ᐋᒪᐃ. ᑕᐃᒪᐃᓕᐅᕈᓐᓇᕐᐹᑦ?  
 
ᐄ, ᑕᓐᓇ ᑐᑭᓯᒐᒃᑯ. ᒥᓂᔅᑕ ᐃᖃᓗᑐᒃᓯᐊᓛᕐᐹ ᐱᓇᓱᐊᕈᓯᐅᓛᖅᑐᒥ ᑕᒪᓐᓇ ᐅᖃᖃᑎᒋᒍᓐᓇᕋᔭᕐᐸᖏᖅᑲᐃ 
ᕼᐊᒪᓚᒃᑯ ᑲᑎᒪᔨᖏᑦ ᑕᒪᑐᒪ ᒥᒃᓵᓄᑦ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᐊᐱᖅᑯᑎᒃᓴᖃᖅᑐᖓ ᐅᕙᓂ, opening remarks-
ᖃᖅᑲᐅᒻᒪᑦ ᑖᓐᓇ ᒥᓂᔅᑕ ᓗᐃ ᑕᐹᖅᔪᒃ ᐅᖃᕐᓯᒪᒻᒪᑦ ᐅᕙᓂ ᑖᓐᓇᒎᖅ Department-ᖑᔪᖅ ᑮᓇᐅᔭᓂᒃ 
ᑖᒃᑯᓄᖓ ᐊᑭᑐᔫᑎᓄᑦ ᓂᐅᕕᕈᑎᒃᓴᖃᓚᐅᒪᑦ 3.8 ᒥᓕᐊᓂᒃ ᐊᒻᒪᓗ ᓯᑕᒪᖏᑦ ᑖᒃᑯᓄᖓ ᐱᓕᕆᐊᖑᔪᓄᑦ 
ᐊᑐᕋᔅᓴᐅᓪᓗᓂ. ᑖᒃᑯᐊ ᓯᑕᒪᐅᔪᑦ ᓱᓇᐅᓪᓚᑦᑖᕐᒪᖔᑕ ᓯᕗᓪᓕᕐᒥᑦ ᑐᑭᓯᑎᑕᐅᔪᒪᒐᓗᐊᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᑎᐊᓐᖏᒃᑯᒃᑭᑦ ᐃᑲᔪᖅᑕᐅᔪᓐᓇᕐᓂᐊᖅᑐᖓ, 
ᒪᓕᒐᓕᐅᖅᑏ. ᐅᑯᐊ ᓇᓗᓇᐃᖅᓯᒪᓗᐊᓐᖑᐊᖅᑕᕗᑦ ᖃᒪᓂᖅᑐᐊᕐᒥᓗ ᐃᓪᓗᓕᒻᒥᓪᓗ ᑎᑎᕋᕐᕕᐅ. .  

ᓴᓇᔭᐅᒃᑲᓐᓂᕆᐊᖃᕐᒪᑦ, ᐋᖅᑭᔅᓱᒃᑲᓐᓂᕆᐊᖃᕐᒪᑦ $60,000-ᓄᑦ ᑐᕌᖓᑦᑕᖅᐳᖅ. ᑕᒪᒃᑯᓄᖓ ᑕᑯᔭᒐᖃᕐᕕᓐᓄᑦ 
ᐃᓐᓇᒃᑯᕕᒻᒧᑦ, ᒪᒃᑯᑦᑐᒃᑯᕕᒻᒧᑦ ᐃᑲᔫᑎᔅᓴᓄᑦ $968,000 ᑮᓇᐅᔭᓂᑦ ᓇᓗᓇᐃᖅᓯᒪᔪᖅᑕᖃᑦᑕᖅᐳᖅ. ᐊᒻᒪᓗ 
ᑕᒪᒃᑯᓄᖓ ᐱᓐᖑᐊᕐᕕᓐᓄᑦ ᐅᕝᕙᓘᓐᓃᑦ ᑭᐱᓐᖑᐃᔭᕐᕕᓐᓄᑦ ᑕᒪᒃᑯᓄᖓᐃᓛᖅ ᑎᒥᒧᑦ 
ᐋᖅᑭᔅᓯᒪᐅᑎᔾᔪᑎᓄᓂᓛᒃ, ᐃᖃᐃᓕᓴᐅᑎᓄᑦ ᑐᕌᖓᓗᐊᓐᖑᐊᖅᑐᓂ. ᑖᒃᑯᐊ ᓲᕐᓗ ᒪᑯᐊ (?) 
ᐋᖅᑭᒋᐊᕈᑎᔅᓴᖏᓐᓄᑦ ᐅᕝᕙᓘᓐᓃᑦ ᐋᖅᑭᓱᒃᑲᓐᓂᕆᐊᓕᐊᓘᒻᒪᑦ $655,000 ᑐᕌᖓᑦᑕᖅᐳᑦ. 
 
ᐊᒻᒪ ᑖᓐᓇ ᓴᓂᕐᕙᖅᑕᐅᓯᒪᔪᖅ $1.5-ᒥᓕᐊᓐ ᑕᑯᔭᒐᖃᕐᕕᒻᒧᑦ ᑐᕌᖓᓂᐊᖅᑐᓂ ᓴᓇᔭᐅᕙᓪᓕᐊᓂᖓᓄᑦ. ᑖᒃᑯᐊ 
$3.183-ᖑᖅᑰᔨᕗᑦ ᓯᑕᓴᐅᔪᓂᑦ ᐱᓕᕆᐊᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᐊᓚᕋᓚᒃ. 
 
ᐊᓚᕋᓚᒃ: ᐄ, ᑖᒃᑯᐊ ᑐᑭᓯᒌᑦᑎᐊᕋᒃᑯ, ᑭᓯᐊᓂ ᑐᓂᐅᖅᑲᐃᓚᐅᕐᒥᒐᕕᑦ ᐃᑉᐸᔅᓵᓂᐅᓚᐅᖅᑐᖅ ᐊᕐᕌᓂ 
ᑐᓂᖅᑲᐃᓚᐅᕆᓪᓗᑎᒃ ᑖᒃᑯᓂᖓ ᐊᕐᕌᒍᑕᒫᖅᓯᐅᑏᑦ ᐃᓗᐊᓂ ᐃᑲᔪᕆᐊᖅᑕᐅᔾᔪᑎᔅᓴᓂᑦ ᑖᒃᑯᓂᖓ 
ᑐᒃᓯᕋᖃᑦᑕᖅᑐᓄᑦ ᐊᔾᔨᒌᓐᖏᑦᑐᓄᑦ ᐱᓕᕆᔾᔪᑕᐅᔪᓄᑦ ᓄᓇᓕᓐᓂᑦ, ᑖᒃᑯᐊ ᐋᖅᑭᑉᐹᓪᓕᕈᑎᔅᓴᖏᓐᓂᓪᓗ 
ᐅᕝᕙᓘᓐᓃᑦ ᐱᓕᕆᔾᔪᑎᔅᓵᕐᔪᒋᓂᐊᖅᑕᖏᓐᓂᑦ ᑕᐃᒃᑯᐊ. 
 
ᐊᒥᓱᑲᓪᓛᓗᓐᓂᑦ ᓲᕐᓗ ᐃᓄᓐᓄᑦ ᑮᓇᐅᔭᖁᑎᓂᑦ ᑐᓂᐅᖅᑲᐃᖃᑦᑕᕋᔅᓯ ᑕᐃᒃᑯᐊ ᑕᐃᒪᓐᓇᐃᑦᑑᑎᓪᓗᒋᑦ 
ᑐᑭᓯᓇᑦᑎᐊᖅᑑᒻᒪᑕ ᑭᓱᓄᓪᓗ ᓱᓇᓕᕆᒻᒪᖔᑕᓗ ᓱᓇᓄᓪᓗ ᐱᕚᓪᓕᕈᑎᖃᕐᒪᖔᑕ. ᑖᒃᑯᐊᓗᖃᐃ 
ᑕᐃᒪᓐᓇᐃᑦᑐᒥᑦ ᐊᕕᑦᑐᖅᓯᒪᔪᑦ ᐅᑯᐊ ᑮᓇᐅᔭᐃᑦ ` ᑕᐃᔭᐅᓂᐊᖅᑐᑦ ᐊᒥᓱᓅᖓᓪᓗᑎᒃ ᑐᕌᖓᖃᑦᑕᕐᒪᑕ. 
ᐊᒥᓱᑲᓪᓚᐅᖏᓪᓗᑎᒃ ᓄᓇᓕᓐᓄᑦ ᐊᒻᒪᓗ ᐊᑭᖃᐅᖅᑐᑎᒃ ᑕᐃᒃᑯᐊ ᑐᔅᓯᕋᖅᓯᒪᔪᑦ ᐋᖅᑭᒋᐊᕈᑎᔅᓴᓄᑦ ᓲᕐᓗ 
ᐋᖅᑭᐅᒪᔾᔪᑕᐅᑐᐃᓐᓇᕐᓂᐊᓐᖏᑦᑐᓂᑦ. ᑕᐃᒃᑯᐊᓕᑭᐊᖅ ᑎᑎᕋᖅᓯᒪᔪᐃᑦ ᖃᓄᖅ ᐅᕝᕙᓗ ᑲᑎᒪᔾᔪᑎᒋᓂᐊᕆᕙᕗᑦ 
ᐅᕝᕙᓘᓐᓃᑦ ᑐᔅᓯᕋᕐᓗᑎᒍ ᑭᓯᐊᓂ ᑕᑯᓪᓗᐊᕋᔭᖅᐱᑎᒍ ᑖᒃᑯᓂᖓ ᑮᓇᐅᔭᑲᓪᓚᓐᓂᑦ ᐱᖃᑕᐅᓯᒪᔪᑦ, 
ᐊᐃᑦᑐᖅᑕᐅᖃᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᓐᓇ ᑐᖏᓕᕆᔭᕋ ᑭᐅᑎᓚᐅᕐᓂᐊᕋᒃᑯ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒪᑉᐱᒐᕐᒥᑦ F-6-ᒦᑦᑐᑦ ᑖᒃᑯᐊ ᕿᒥᕐᕈᐊᖅᑕᓯ ᒫᓐᓇ. 
ᑖᒃᑯᐊ ᓄᓇᓕᓐᓄᑦ ᑐᔅᓯᕋᕈᒪᔪᓄᑦ ᐊᑐᐃᓐᓇᕆᖃᑦᑕᕋᑦᑎᒍ ᓇᒧᓐᖓᕐᓂᐊᕐᒪᑕᑭᐊᖅ ᐅᖃᖅᓯᒪᒍᓐᓇᖏᒻᒪᑕ 
ᑕᐃᒪᓐᓇᐃᑦᑐᒥᑦ, ᐱᓇᓱᐊᕈᓯᐅᓚᐅᖅᑐᒥᑦ ᐊᖓᔪᖅᑳᑦᑕ ᑐᓂᓚᐅᖅᑕᖏᑦ ᑭᓱᒧᑦ ᐊᑐᓚᐅᕐᒪᒃᑭᐊᖅ 
ᐅᓂᒃᑳᖅᓯᒪᔪᓂᑦ ᑕᕝᕙ ᑖᒃᑯᐊ ᑮᓇᐅᔭᑦ ᐊᖏᖅᑕᐅᓚᖓᒻᒪᑕ ᑐᒃᓯᕋᐅᑎᓂᑦ ᑭᓐᖒᒪᖃᑦᑕᖅᑐᒍᑦ ᑖᒃᑯᓂᓐᖓ 
ᑮᓇᐅᔭᓂᑦ ᐊᑐᕈᓐᓇᖅᑎᑕᐅᖃᑦᑕᖅᑐᑕ ᐃᓕᒃᓯᓐᓄᑦ ᑕᕝᕙᓐᖓᑦ.  
 
ᐊᕐᕌᒍᑕᒫᓪᓗ ᒥᓂᔅᑕ ᑐᓂᓯᖃᑦᑕᖅᑐᓂ ᑭᓱᒧᑦ ᐊᑐᓚᐅᕐᒪᑕᑭᐊᖅ ᑐᑭᓯᓇᖅᑐᔅᓴᐅᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕿᐊᕈᖅ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖ. ᐃᓛ ᑕᐃᒪ ᐅᐊᑦᑎᐊᖅ ᐅᖃᖅᑲᐅᒐᒪ ᑕᐃᒃᑯᐊ ᑕᒪᒃᑯᓂᓐᖓ ᐊᑭᑐᔫᑎᓄᑦ 
ᑐᕌᖓᓐᖏᑦᑐᓄᑦ ᐊᒥᓱᑲᓪᓚᐃᑦ ᐃᖏᕐᕋᔾᔪᑎᒃᓴᑐᐃᓐᓇᕐᓄᑦ ᓇᓗᓇᐃᕐᓯᓯᒪᑦᑎᐊᖅᑐᑎᒃ ᑕᑯᒃᓴᐅᖃᑦᑕᓲᖑᒻᒪᑕ.  
 
ᑖᒃᑯᐊ ᓲᕐᓗ ᐃᓛᒃᑰᖅᑎᓪᓗᒋᑦ ᐅᖃᕐᓯᒪᑦᑎᐊᑎᓪᓗᒋᑦ ᑕᕝᕙ ᑐᑭᓯᒪᒋᐊᓂᓐᖏᓇᒃᑭᑦ. ᒥᓂᔅᑕᖃᐃ ᑖᒃᑯᐊ 
ᐊᑐᖅᑕᐅᓯᒪᓕᖅᑲᑕ ᑐᓂᓯᔪᓐᓇᕋᔭᖅᑯᖅ ᑖᒃᑯᓂᖓ ᑐᑭᓯᓇᑦᑎᐊᕐᓗᒋᑦ ᓇᓂ ᑭᑐᓄᓪᓗ ᐋᖅᑭᒋᐊᕈᑕᐅᓚᐅᖅᑐᓄᑦ 
ᑮᓇᐅᔭᑦ ᖃᓄᕐᓗ ᐊᒃᑎᒋᓚᐅᕐᒪᖔᑦ ᑕᐃᒃᑯᓄᖓ ᐃᒡᓗᕐᔪᐊᖑᔪᓄᑦ ᐅᕝᕙᓘᓐᓃᑦ ᓱᓇᒃᑯᑖᖅᑖᖅᑐᓄᑦ 
ᓇᓗᓇᐃᔭᕐᓯᒪᓗᒋᑦ ᐱᔪᒥᓇᕋᔭᕐᒪᑕ ᓇᓗᓇᖏᒻᒪᑦ. 

ᑖᒃᑯᐊ ᑮᓇᐅᔭᐃᑦ ᐊᑐᕐᓂᐊᕐᒥᒻᒪᑕ ᑕᒡᕙᓂ ᐅᑭᐅᕆᓂᐊᖅᑕᑎᓐᓂ ᐱᔪᒪᓐᓇᕋᔭᕐᒪᑦ ᓇᓗᓇᐃᒃᑲᓐᓂᖁᒐᓗᐊᕋᒃᑯ 
ᑕᐃᒃᑯᐊ ᑐᓂᐅᖅᑲᐅᑎᒋᒐᔭᕐᒪᖔᖅᐱᒌᑦ ᐅᕙᑦᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ 
 
ᐊᖏᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦ ᐃᓯᒃᕙᐅᑖᖅ. ᑖᒃᑯᐊ ᐄᓗᐊ ᐊᖏᖃᑎᒋᑦᑎᐊᒻᒪᕆᒃᐸᕋ.  
 
ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᓯᒪᓂᖏᑦ ᖃᓄᕐᓗ ᐊᑑᑎᖃᓚᐅᕐᒪᖔᑕ ᓴᖅᑭᖃᑦᑕᕆᐊᖃᕋᑦᑎᒍ. ᑕᐃᒪ 2004-
2005 ᐊᑐᖅᑎᓪᓗᒍ ᑮᓇᐅᔭᓄᑦ ᐃᑲᔫᑎᒋᓚᐅᕐᓯᒪᔭᕗᑦ ᑖᒃᑯᓄᖓ ᒪᓕᒐᓕᐅᕐᕕᖓᓄᑦ ᓴᖅᑭᓚᐅᖅᖢᒍ ᐊᒻᒪ 
ᑕᒪᑐᒪᓂ ᓲᖃᐃᒻᒪ ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᔪᕕᓃᑦ ᑭᓱᒧᑦ ᐊᑐᖅᑕᐅᓚᐅᕐᒪᖔᑕ ᓇᓗᓇᐃᕐᓯᒪᑦᑎᐊᖅᑐᓂᒃ 
ᑖᒃᑯᓄᖓ ᑐᓴᐅᒪᔾᔪᑎᒃᓴᓂᒃ ᓴᖅᑭᑦᑎᖃᑦᑕᓂᐊᖅᑐᒍᑦ ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᓯᒪᔪᑦ 
ᐊᖏᖅᑕᐅᓚᐅᓱᖓᖅᐸᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑖᖅ. ᐃᓛ ᑕᐃᒪ ᓇᓗᓇᖅᑐᐊᓘᖃᑦᑕᐸᓪᓚᐃᒻᒪᑦ ᐃᓕᑦᓯᓐᓄᑦ ᐊᑎᖃᑐᐃᓐᓇᖅᓱᓂ 
ᐊᑎᓕᐅᖅᑕᐅᑐᐃᓐᓇᖅᑐᓂᓗ ᓇᒥᒥᐅᑕᐅᒻᒪᖔᕐᒥᓗ ᐅᖃᑐᐃᓐᓇᖅᑐᓂ ᑮᓇᐅᔭᕐᒥ. 
 
ᑕᐃᒃᑯᐊ ᑐᒃᓯᕋᖅᑐᑦ ᖃᓄᕐᓕ ᖃᐅᔨᒪᖃᑦᑕᖅᑭᓯ ᓇᓗᓇᓐᖏᒻᒪᑦ ᒪᓕᒐᕐᔪᐊᖅ ᑕᐃᒃᑯᐊ ᒪᓕᒐᓱᐊᖅᓱᒋᑦ 
ᑮᓇᐅᔭᖃᖅᑎᑕᐅᔪᓐᓇᖅᑐᓪᓗ ᑮᓇᐅᔭᖃᖅᑎᑕᐅᔪᓐᓇᖏᑦᑐᓪᓗ ᑕᒪᒃᑯᓄᖓ ᐅᑉᐱᕐᓂᓕᕆᓂᓕᕆᓂᕐᒥᓪᓗ 
ᐊᖓᒃᑯᒥᓂᓕᕆᓂᒥᓪᓗ ᐱᓕᕆᕝᕕᐅᔪᑦ ᐅᕝᕙᓘᓐᓃᑦ ᐱᖁᑎᒃᓴᕆᔭᐅᔪᑦ ᑮᓇᐅᔭᖃᖅᑎᑕᐅᓂᖅ ᐊᔪᖅᑎᓪᓗᒋᑦ 
ᑕᐃᒃᑯᐊᓕᑭᐊᖅ ᑕᒪᒃᑯᐊ ᐊᕕᒃᑐᕐᓯᒪᔭᕆᐊᓖᑦ. 
 
ᒪᓕᒐᐃᑦ ᒪᓕᒋᐊᖃᖅᓱᒋᓪᓗ ᒪᓕᒐᓪᓚᕆᐊᓗᐃᑦ ᖃᓄᕐᓕᑭᐊᖅ ᑕᒪᒃᑯᐊ ᖃᐅᔨᒪᖃᑦᑕᖅᐱᓯᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖏᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᑮᓇᐅᔭᐃᑦ ᐃᑲᔫᑎᒋᖃᑦᑕᖅᑕᕗᑦ ᐊᔾᔨᒌᓐᖏᕈᓘᔭᖅᑐᓄᑦ ᒪᑯᓄᖓᓗ 
ᐃᓕᖅᑯᓯᓕᕆᔾᔪᓰᑦ ᐅᖃᐅᓯᓕᕆᔾᔪᓰᑦ ᐊᑭᑐᔪᖅᑕᐅᑏᑦ. 
 
ᑕᒪᕐᒥᑦᑎᐊᖅ ᐊᑐᕆᐊᖃᕐᒪᑕ ᒪᓕᒐᓕᐅᕐᕕᔾᔪᐊᒧᓪᓘᓐᓃᑦ ᑕᐃᑯᓄᖓ ᑎᓕᓯᓯᒪᖅᑰᕋᒪ ᕼᐃ, ᐃᓚ ᑕᐃᒃᑯᐊ 
ᐊᑎᖔᖏᓐᓂᒃ ᐱᔪᒪᓐᖏᑯᔅᓯ ᐅᑯᐊ ᑕᒡᕙ ᑮᓇᐅᔭᐃᑦ ᐃᑲᔫᑎᒃᓴᖅᐱᑦ ᐃᒪᓐᓇᐃᑦᑐᓄᑦ ᑐᕌᖓᒻᒪᑕ ᐊᑐᐊᒐᖏᓪᓗ 
ᑕᐃᒃᑯᐊ ᓇᓗᓇᐃᕐᓯᒪᒻᒪᑕ ᑕᒪᕐᒥᑦᑎᐊᒻᒪᕆᒃ. 
 
ᑕᒪᒃᑯᐊ ᐃᓚ ᐱᖓᓱᐃᓕᖓᓗᐊᓐᖑᐊᖅᑐᓄᑦ ᑖᒃᑯᐊ ᐊᑭᑐᔫᑕᐃᑦ ᐅᖃᐅᓯᕆᔭᕗᑦ ᐃᑦᑕᕐᓂᓴᓕᕆᔾᔪᑎᑦ ᐊᑭᑐᔫᑎᑦ, 
ᒪᒃᑯᒃᑐᒃᑯᕖᑦ ᐃᓐᓇᒃᑯᕕᒃ ᐊᑭᑐᔫᑎᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ ᑕᒪᒃᑯᓄᖓ ᐱᓕᕆᐊᖑᓇᓱᐊᖅᑐᓄᑦ ᑖᒃᑯᐊ 
ᑕᒪᕐᒥᑦᑎᐊᖅ ᐊᑐᐊᕆᐊᖃᓕᖅᓯᒪᒐᑦᑎᒍ ᐊᒻᒪᓗ ᑖᒃᑯᓄᖓ ᑐᓐᓂᖅᑯᑎᒋᔪᓐᓇᑦᑎᐊᖅᑕᕗᑦ 
ᐱᓯᒪᓐᖏᑦᑐᕕᓂᐅᓐᓂᖅᐸᑕ ᑮᓇᐅᔭᐃᑦ ᑕᒪᒃᑯᐊ ᐃᑲᔫᑎᒋᒐᔭᖅᑕᕗᑦ ᖃᓄᐃᑦᑐᓂᒃ ᐊᐅᓚᑕᐅᔭᕆᐊᖃᕐᒪᖔᑦᑕ 
ᐊᑐᐊᒐᖅᑕᖃᕐᒪᑦ ᐊᖏᖅᑕᐅᓯᒪᔪᓄᑦ cabinet-ᒦᑦᑐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓕ ᐃᓱᒫᓗᒐᓚᒍᑎᒋᓪᓗᒍ ᑖᓐᓇ ᓴᖅᑭᑦᑎᒋᐊᑐᐃᓐᓇᖅᑕᕋ ᐃᓕᑦᓯ ᐃᒫᒃ 
ᐊᑎᖃᐅᖅᓱᑎᒃ ᓇᑭᓐᖔᒻᒪᖔᖏᒡᓗ ᓄᓇᕗᑦ ᐊᖏᔪᑲᓪᓚᐅᓕᕐᒪᑦ ᐊᒻᒪᓗ ᐊᒥᓱᐊᓗᓐᓂᒃ ᑕᑯᖃᑦᑕᓚᐅᕋᒪ 
ᑐᒃᓯᕋᖅᑐᑦ ᑮᓇᐅᔭᓂᒃ ᐊᑭᑐᔫᑎᓂᓪᓗ ᐊᑭᑐᔫᑕᐅᓐᖏᑦᑑᒐᓗᐊᓂᒡᓗ ᓇᓗᓇᓐᖏᒻᒪᑦ ᓇᓗᓇᖃᑦᑕᖅᑰᕐᒪᑦ. 
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒻᒪᑦ ᐅᐊᑦᑎᐊᖅ ᐃᑦᑕᕐᓂᓕᕆᔨᓄᑦ ᑕᒪᒃᑯᐊ ᐱᖁᑎᒋᔭᐅᓐᖏᒃᑲᓗᐊᕐᒪᖔᑕ ᐅᕝᕙᓘᓐᓃᒃ ᐅᑉᐱᕐᓂᓕᕆᔩᑦ 
ᐊᖓᒃᑯᓕᕆᔩᓪᓘᓐᓃᒃ ᖃᓪᓗᓈᑎᑐᑦ religiousᒥᒃ ᐱᓕᕆᐊᓖᑦ ᓱᕐᓗ ᑕᐃᒪᓐᓇᐃᑦᑑᑎᓪᓗᒋᑦ ᐱᖁᑎᖏᓐᓂᒃ 
ᐋᖅᑭᒃᓯᔪᕕᓂᐅᓕᕐᓂᕈᑦᑕ ᖃᐅᔨᖏᓪᓗᑕ ᒐᕙᒪᑦ ᑮᓇᐅᔭᖏᓐᓂᒃ ᖃᐅᔨᔭᐅᓕᕐᓂᖅᐸᑕ ᑕᐃᒃᑯᐊ 
ᖃᓄᐃᓕᐅᕆᐊᓪᓚᒃᕕᒃᓴᖃᕋᔭᖅᐱᑕᑭᐊᖅ ᐅᕝᕙᓗ ᐅᕝᕙ ᑕᐃᒃᑯᐊ ᐅᑎᖅᑎᑦᑎᔭᕆᐊᖃᓕᕋᔭᖅᐸᑦ ᐅᕝᕙᓘᓐᓃᑦ 
ᖃᓄᐃᓕᖓᔭᕆᐊᖃᓕᕋᔭᖅᐸᑦ ᐃᒃᓯᕙᐅᑖᖅ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᖅᑯᑎᑦ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓚᒃ ᓯᕗᓪᓕᕐᒥ ᑕᒃᑯᐊ ᐊᔾᔨᒌᖏᑦᑐᑦ ᐱᓕᕆᕝᕕᐅᖃᑦᑕᖅᑐᓂᓛᒃ 
ᑲᑎᒪᔨᖃᖅᑐᐃᓐᓇᑦᑎᐊᖑᖕᒪᑕ ᕿᒥᕐᕈᔨᓂᒃ ᑐᒃᓯᕋᐅᑎ ᐊᓯᔾᔨᒌᖏᑦᑐᑦ ᑖᒃᑯᐊ ᐃᓯᖅᐸᓪᓕᐊᔪᑦ ᓱᕐᓗ ᑐᒃᓯᕋᕌᖓᑦᑕ 
ᒪᔾᔨ 31 ᑎᑭᓚᐅᖄᖅᑎᓐᓇᒍ. 
 
ᐊᑏ ᑐᒃᓯᕋᐅᑎᓂᒃ ᐆᒃᑐᕈᒪᒍᔅᓯ ᐃᑲᔪᖅᑕᐅᒍᒪᒍᑦᓯ ᐊᐅᓪᓚᖅᑎᑦᑎᓂᐊᖅᐳᓯ. ᐊᓱᐃᓛᒃ ᑎᑭᑕᐅᒑᖓᑦᑕ ᑖᒃᑯᐊ 
ᑐᒃᓯᕋᐅᑎᑦ ᐊᔾᔨᒌᖏᕈᓘᔭᖅᑐᑦ ᑲᑎᒪᔨᕋᓛᖃᐅᕐᒪᑕᓕ ᕿᒥᕐᕈᔨᓪᓚᕆᖕᓂᑦ ᑖᒃᑯᐊ ᐊᑐᐊᒐᑦᑕ ᐃᓚᖓᓐᓂ 
ᓈᒻᒪᓈᖅᓯᒪᒐᓗᐊᕐᒪᖔᑦ ᐊᓱᐃᓛᒃ ᑖᒃᑯᐊ ᑲᑎᒪᔨᕋᓛᑦ ᖃᓄᖅᑑᕌᓪᓚᓚᐅᖅᖢᑎᒃ. ᐄ, ᐅᓇ ᐃᓄᒃ 
ᐃᑲᔪᕆᐊᖃᖅᑕᕗᑦ ᑖᓐᓇ ᑐᒃᓯᕋᐅᑎᒋᔭᖓ ᑖᔅᓱᒪ ᐊᑐᐊᒐᑦᑕ ᐃᓗᐊᓃᑦᑐᖅ ᐱᔭᐅᖕᒪᑦ ᑕᐃᒪᓕ ᐊᑎᓕᐅᕈᑎᒥᒃ 
ᐊᖏᕈᑎᒥᒃ ᑖᓐᓇ ᑮᓇᐅᔭᒧᑦ ᐃᑲᔪᕐᓂᐊᖅᑕᕗᑦ ᐅᕝᕙᓗᓐᓃᑦ ᐃᑲᔪᖅᑕᐅᔪᒪᔪᖅ ᑕᐃᓐᓇ ᐊᖏᖅᑕᐅᑐᐊᖅᐸᑦ ᑕᐃᒪ 
ᐊᑎᓕᐅᖃᑦᑕᕋᑦᑕ.  
 
ᐃᒪᓐᓇᐃᑦᑐᒥᒃ ᓂᕆᐅᒋᔭᖃᖅᐳᒍᑦ ᐃᒃᑯᐊ ᑮᓇᐅᔭᐃᑦ ᐃᑲᔪᑕᐅᓂᐊᖅᑐᑦ ᐃᒪᓐᓇ ᐊᑐᖅᑐᒃᓴᐅᓂᖏᓐᓄᑦ ᐊᒻᒪᓗ 
ᐅᓄᕐᓂᖏᑦ ᒪᓕᒡᓗᒋᑦ ᐃᓛᓐᓂᒃᑯᑦ ᐃᒻᒪᖄ 15,000ᒧᑦ ᐅᓄᖅᑎᒋᔭᕌᖓᑕ audit ᐃᓛ ᕿᒥᕐᕈᔭᐅᔭᕆᐊᖃᕐᒪᑕ 
ᑮᓇᐅᔭᐃᑦ ᑕᐃᒃᑯᐊ ᖃᓄᑦᑎᐊᒻᒪᕆᐊᓐᓄᑦ ᐊᑐᐊᒐᕆᔭᐅᖕᒪᖔᑕ ᐊᒻᒪᓗ ᑕᐃᒃᑯᐊ ᐃᑲᔪᑎᑐᐃᓐᓇᐃᑦ, ᓱᕐᓗ 
ᑎᑎᕋᖅᑲᖃᖏᒃᑲᓗᐊᕐᓗᑎᒃ ᐅᓂᒃᑲᖅᓯᒪᖏᑦᑐᒥᒃ ᐱᑕᖃᖏᒃᑲᓗᐊᖅᐸᑦ ᖃᓄᐃᖏᑦᑐᖅ, ᑕᒪᒃᑯᐊ ᑕᒪᒃᑭᖅᖢᑎᒃ 
ᑮᓇᐅᔭᐃᑦ ᐊᑐᕈᑕᐅᓂᐊᖅᑐᑦ ᐊᑐᐊᒐᖃᖤᖅᐳᑦ ᐊᒻᒪ ᑲᑎᒪᔨᕋᓛᖃᖦᖤᖅᐳᑦ ᐊᒻᒪ ᑖᒃᑯᐊ ᐃᑲᔪᖅᑕᐅᓂᐊᓕᕌᖓᑕ 
ᐊᖏᕈᑎᖃᑕᖦᖤᖅᐳᖅ ᑕᐃᒪᓐᓇ ᐋᖅᑭᒃᓯᒪᕗᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᖅᑯᑎᑦ ᑕᐹᖅᔪᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᓯᕆᖃᐅᔭᕋᐃᓛᒃ (ᑐᑭᓯᓇᖏᑦᑐᖅ) ᐄᓗᓐᓃᑦ 
ᐋᒃᑲᓘᓐᓃᑐᔭᕋᔭᖅᑑᔭᕋᓗᐊᖅᖢᑕᓘᓐᓃᑦ. 
 
ᑕᐃᒃᑯᐊ ᑐᓂᔭᐅᔭᕆᐊᖃᖏᑦᑐᕕᓂᐅᓪᓗᑎᒃ ᑕᐃᒪᓐᓇ ᐊᑭᑐᔪᑎᓂᒃ ᓇᓗᓇᐃᓕᖅᐸᑕ religious-ᓕᕆᔨᒐᓚᐃᑦ 
ᑕᒪᒃᑯᐊ ᐊᔾᔨᒌᖏᑦᑐᐊᓘᓕᕐᒪᑕ ᑕᐃᒪᐃᓐᓇᐃᑦᑐᒧᑦ ᑐᕌᖓᔪᒧᑦ ᐱᑎᑦᑎᓐᓂᕈᑦᑕ ᐅᑎᖅᑎᑦᑎᕕᐅᔭᕆᐊᖃᕋᔭᖅᐸ 
ᐅᕝᕙᓘᓐᓃᑦ ᖃᓄᖅ ᐱᔭᕆᐊᖃᕋᔭᖅᐸ ᑕᒪᓐᓇ. ᑭᐅᔭᐅᔪᒪᒐᓗᐊᖅᑐᖓ ᑖᔅᓱᒧᖓᐃᓐᓇᑯᓗᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᖅᑯᑎᑦ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃ ᑕᐃᒃᑯᐃᓛᒃ ᐊᖏᕈᑎᑎᒍᑦ contribution agreement ᓴᓂᖅᑯᓯᒪᑐᐊᐸᓗᒃᐸᑕ 
ᑭᓯᐊᓂ ᐅᑎᖅᑎᑕᐅᔭᕆᐊᖃᕋᔭᕐᒪᑦ ᑕᐃᒃᑯᐊ ᐱᓕᕆᒋᐊᓚᐅᖅᑎᓐᓇᒍ ᑕᐃᒪ ᐊᖏᕈᑎᒥᒃ ᐅᒥᖓ ᑐᕌᖓᔪᒥᒃ 
ᑐᒃᓯᕋᓚᐅᕋᕕᑦ ᑕᐃᒪᓐᓇᐃᑦᑐᒥᒃ ᓂᕆᐅᒃᐳᒍᑦ ᑕᐃᒪᓐᓇ ᐱᓕᕆᓂᐊᖂᕋᕕᑦ ᑐᓴᓕᕈᑦᑕ “ᐅᐊᓐᓈ! 
ᐊᑐᙱᑕᕕᓂᐊᓗᖏᑦ” ᑕᐃᒪ ᑕᓱᕋᓱᒃᑲᔭᕐᒥᒐᑦᑎᒍᑦ ᑕᐃᓐᓇ ᐊᑐᐊᒐᖅ ᓴᓂᖅᑯᑕᐅᓯᒪᓇᔭᕐᒪᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᖅᑯᑎᑦ (ᑐᓵᔨᒃᑯᑦ) ᑕᐹᖅᔪᒃ. ᐊᐱᖅᑯᑏᑦ F-6ᒦᑦᑐᒍᑦ ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᑕᐃᒫᑲᓚᐅᖅᑐᖓ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᓚᕋᓚᒃ. F-6 ᒥᒃᓵᓄᑦ ᐊᐱᖅᑯᑎᒃᓴᐃᑦ ᐊᑭᑐᔪᖅᑐᕈᑏᑦ, ᓇᑦᑎᖅ. 

ᓇᑦᑎ: ᑕᕝᕙᓃᓛᒃ F-6 ᑖᓐᓇ $650,000 ᓴᓂᕐᕙᒃᑕᐅᓯᒪᔪᖅ ᑐᓴᒐᓚᖃᐅᒐᒃᑯ ᓇᓗᒐᓛᕐᕕᖕᒧᑦ 
ᐋᖅᑭᒍᑎᒃᓴᐅᓇᔭᖅᑐᒧᑦ ᑐᕌᖓᑎᖢᑎᔾᔪᒃ ᓴᓇᔭᐅᔭᕆᐊᓖᑦ, ᓄᑖᕐᒧᓪᓕᐅᓇ ᑐᕌᖓᖏᑦᑑᖃᐃ ᑐᑭᓯᒍᒪᔪᖓ 
ᐊᐱᕆᒃᑲᓐᓂᖏᓐᓂᖓᓂ. Thank you. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓇᑦᓯᖅ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃ, ᐃᓚᒃ ᑖᒃᑯᐊ ᓱᕐᓗ ᐊᑭᑐᔪᑎᓄᑦ ᓄᑕᐅᖏᑦᑐᓄᓪᓕ ᑕᐃᒃᑯᓄᖓ 
ᐱᓕᕆᓗᐊᖑᐊᕋᑦᑕ ᒪᒃᑯᐊ ᓱᕐᓗ ᓂᐅᕕᕐᓗᓂ ᐅᕝᕙᓘᓐᓃᑦ ᓴᓇᒃᑲᓐᓂᕐᓗᒍ. 
 
ᒪᑯᐊ ᓄᓇᓕᓐᓄᑦ ᑭᐱᓐᖑᐃᔭᖅᕖ, ᐊᒻᒪ ᐱᓐᖑᐊᕖᓪᓗ ᖃᓄᖅ ᐋᖅᑭᒋᐊᖅᑕᐅᑲᓐᓂᕈᒪᑉᐸᑕ ᑕᐃᒃᑯᓄᖓ 
ᑮᓇᐅᔭᓄᑦ ᑖᒃᑯᐊ ᐃᑲᔫᑎᒋᓇᔭᖅᑕᕗᑦ ᑭᓯᐊᓂᓕ ᓄᑖᑦᑎᐊᕐᒪᕆᒥᒃ ᐱᔪᒪᓇᔭᖅᐸᑕ ᑕᐃᒪ CGS-ᑯᑦ 
ᐊᖅᑯᑎᒋᓗᒎᒋᐊᖃᕋᔭᕐᒪᑕ ᑕᐃᒪ ᑕᕝᕘᓇ ᐊᕕᒃᓯᒫᔾᔪᑲᑦᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᑐᑭᓯᑎᒃᑲᒪ. ᒪᑯᐊᓕ ᓯᐊᖅᕆᔮᖅᕖᓐ ᐊᐅᔭᒃᑯᑦ, ᐅᐱᓐᓇᕋᓂ ᐊᑐᖃᑦᑕᖏᓐᓇᑦᑎᒍ 
ᐃᓚᐃᑎᒍᑦ ᐃᒪᓐᓇᐃᑦᑐᓂ ᖁᐊᖅᓰᕕᖃᖏᑦᑐᑉ ᑕᒪᒃᑯᐊ ᓯᐊᖅᕆᔮᖅᕖᓐ ᐊᒻᒪ Curling Rink-ᖃᐅᑦᖢᑕᓗ, 
ᐱᖃᐅᓕᕋᑦᑕ. ᐊᐅᔭᒃᑯᑦ ᑕᒪᒃᑯᐊ ᐊᑐᓗᐊᕈᓐᓇᖏᒻᒪᑕ.  
 
ᑕᐃᒪᓕ ᓴᓂᕌᒍᑦ ᐃᓚᓯᒋᐊᕈᒪᔪᖃᕋᔭᕐᓂᖅᐸᑦ ᑖᓐᓇ $655,000-ᑖᓚᔅ ᐊᑐᖅᑕᐅᒍᓐᓇᕋᔭᖅᐸᑦ ᑕᕝᕙᓐᖓᓐ 
ᓇᓕᕈᓛᖅᕕᓕᐅᖅᑐᖃᕈᒪᒐᔭᕐᓂᖅᐸᑦ ᓄᓇᓕᓐᓂ. Thank-you, Mr. Chairman. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᒡᓕᓐᓄᑦ ᑭᐅᔭᐅᑎᓪᓚᒍ ᑖᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᑦ ᒥᓂᔅᑕ. ᑕᐹᖅᔪᒃ. ᒥᔅᑕ. ᐊᕿᐊᕈᖅ. 
 
ᐊᕿᐊᕈᖅ: ᐄ, ᑖᒃᑯᐊ ᐊᑐᐊᒐᓄᑦ ᐊᑐᕐᓗᒋᑦ ᑕᐃᒪ ᓄᓇᓕᒃ ᐊᑕᐅᓯᖅ $250,000-ᓂᑦ ᑮᓇᐅᔭᓂᒃ 
ᐊᑐᕈᓐᓇᕋᔭᖅᑐᖅ ᐊᕐᕌᒍᓂᒃ ᐱᖓᓱᓂᒃ ᑲᑎᓪᓗᒋᑦ. ᑕᐃᒪᓐᓇᐃᓕᖓᔪᒥᒃ ᐊᑐᐊᒐᖃᑦᓱᑕ ᑖᒃᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕿᐊᕈᖅ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᕗᖔ, ᑕᒪᒃᑯᐊ ᓇᓕᒍᓛᖅᕕᓕᐊᓐ, ᓇᓕᒍᓛᖅᕕᓕᐅᕈᒪᔪᖃᕐᓂᖅᐸᑦ 
ᓯᐊᖅᕆᔮᖅᕕᐅᑉ ᓴᓂᕌᓄᑦ ᐃᓚᒋᓗᒍᓪᓘᓐᓃᑦ. ᑖᓐᓇ $250,000-ᓂ ᓄᓇᓕᒃ ᑐᒃᓯᕋᕈᓐᓇᖅᑐᖅ. Thank you, Mr. 
Chairman. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᒪᒃᑯᓄᖓ ᐋᖅᑭᒋᐊᖅᓯᔾᔪᑕᐅᓂᐊᖅᐹᑦ ᐅᕝᕙᓘᓐᓃᑦ 
ᐅᖓᕙᕆᐊᖅᓯᔾᔪᑕᐅᓂᐊᖅᐸᓐ ᐊᕐᕌᒍᑦ ᐱᖓᓱᑦ ᐃᓚᖓᓂ ᑕᐃᓐᓇ $250,000 ᐊᑐᕈᓐᓇᖅᑐᖅ ᐃᓛᒃ 
ᓄᑕᐅᖏᑦᑐᒧᑦ. ᐋᖅᑭᒋᐊᕈᑎᒃᓴᒧᑦ ᑕᐃᓐᓇ ᑐᕌᖓᔪᖅ. ᐃᓚᒋᐊᕈᑎᑖᕈᒪᑉᐸᑕ ᑕᐃᒃᑯᐊᑕᐃᒻᒪ ᑮᓇᐅᔭᐃᑦ 
ᑕᐃᒪᓐᓇᐃᑦᑐᓄᑦ ᑐᕌᖓᔪᑦ ᐃᑲᔫᑕᐅᒍᓐᓇᖅᑑᒐᓗᐊᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ. ᑕᐃᒪ ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ ᐃᓱᓕᑉᐳᖅ): ᐊᒥᓲᓕᕋᑦᑕᐃᓛᒃ ᓄᓇᓕᑦᑎᓐᓂ 
ᓯᐊᖅᕆᔮᖅᕕᖃᐅᑦᑐᑕ. ᐊᑑᑎᖃᕈᓐᓇᑦᑎᐊᖃᑦᑕᕐᒪᑕ ᐊᐅᔭᒃᑯᓐ. ᑐᒃᓯᕋᕈᓐᓇᖅᑐᓂᒃ ᑐᓴᐅᒪᑎᑦᑎᒋᐊᖃᑉᐸᓐ 
ᓄᓇᓕᓐᓂ ᑕᒪᑐᒧᖓ ᒥᒃᓵᓄᑦ. Thank you, Mr. Chairman. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒪ ᑭᐅᔭᐅᔪᑦ ᑕᐃᒃᑯᐊ ᑐᓴᐅᒪᓂᑦᑎᒍᓪᓗ ᐊᑦᔨᒌᑦᑐᑎᒍᑦ 
ᑐᓴᐅᒪᑎᑦᑎᒋᐊᖃᑦᑕᖅᑐᒍᑦ ᑕᒪᒃᑯᓂᖓ ᓄᓇᕗᒻᒥᐅᓂᒃ ᑮᓇᐅᔭᖅᑕᖃᓕᕐᒪᑦ ᐅᑯᐊ ᑕᕝᕙ ᑐᒃᓯᕋᕋᔅᓴᐅᓕᖅᐳᑦ 
ᐊᑦᔨᒌᖏᕈᓘᔭᕐᓂᐊᖅᑐᓄᑦ ᑕᐃᒃᑯᑎᒎᓇ. ᐊᒻᒪ ᒪᓕᒐᓕᐅᖅᑎᐅᖃᑎᕗᑦ, ᐊᒻᒪ ᕼᐊᒻᓚᒃᑯᑦ 
ᐊᐅᓚᑎᕝᕕᒋᔪᓐᓇᕆᓪᓗᑎᒍᑦ ᑕᐃᒃᑯᓂᖓᑦᑕᐃᓐᓇᖅ ᐃᓛᒃ ᑐᓴᐅᒪᔾᔪᑎᒃᓴᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ: $250,000 ᐱᖓᓱᓄᑦ ᐊᕐᕌᒍᓄᑦ ᑐᕌᖓᓇᔭᖅᑐᖅ ᑕᕝᕙᓐᖓᑦ $650,000-ᖏᓐᓂᒃ 
ᐃᓚᓐᖓᖅᑕᐅᒐᔭᖅᑐᖅ ᑕᐃᑲᓐᖔᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᖅᑎᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᕝᕙᓐᖔᕋᔭᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ. ᑕᐃᒪᑲᓚᐅᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ, ᑕᐃᒃᑯᐊ ᑮᓇᐅᔭᑦ ᒥᑭᓗᐊᖅᑐᓐ ᓄᓇᓕᓕᒫᓄᑦ ᑐᕌᕋᓱᒃᑎᓪᓗᒋᑦ. ᑖᓐᓇ 
ᐃᑲᔪᖅᑐᑐᐃᓐᓇᖅᑕᒋᓪᓕ. ᑖᒃᑯᐊ ᓄᓇᓕᓐᓄᑦ ᑐᕌᖅᑐᓐ ᑕᒪᒃᑯᓄᖓ ᓄᑕᐅᖏᑦᑐᓕᕆᕕᓄᓪᓗ, ᐃᓐᓇᕐᓄᓪᓗ 
ᒪᒃᑯᑦᑐᓄᓪᓗ ᐳᓛᕆᐊᖅᕕᐅᒐᔭᖅᑐᑎᒃ ᑭᐱᓐᖑᐃᔭᖅᕖᑦ, ᖃᓄᐃᓕᐅᖅᕖᓐ.  
 
ᑖᒃᑯᐊ ᑕᐃᒪᐃᑦᑐᕈᓘᑎᓪᓗᒋᑦ ᒥᑭᓗᐊᖅᑐᑦ ᖃᐅᔨᒪᓇᖅᑐᑎᒃ. ᐃᑲᔪᖅᑐᕐᓚᕆᒃᑲᔭᖅᐸᓯ. ᑖᓐᓇ 
ᐊᖏᓪᓕᒋᐊᓪᓚᕆᖁᓪᓗᒍ ᑕᐃᒃᑯᐊ ᓄᓇᓕᓐᓂᑦ ᒥᑭᔫᒐᓗᐊᒥ ᐃᑲᔪᖃᑦᑕᑎᓪᓗᓯ ᐃᓐᓇᐃᓪᓗ ᒪᒃᑯᒃᑐᓪᓗ 
ᐱᓇᓱᐊᖅᑕᖏᑦ. ᖃᐅᔨᒪᓪᓚᑦᑖᖅᑐᖓ ᑲᖏᖅᖠᓂᕐᒥ ᑕᐃᒃᑯᐊ ᐃᓛᓐᓂᒃ ᑮᓇᐅᔭᖅᑖᒐᓛᒃᑳᖓᒥ 
ᒪᒃᑯᑦᑐᓕᕆᔾᔪᑎᓂᑦ ᖁᕕᐊᓱᑦᑐᓪᓚᕆᐊᓘᖃᑦᑕᖅᑐᑦ, ᓄᓇᓖᓪᓗ ᐃᑉᐱᓐᓇᖃᑦᑕᖅᑐᑎᒃ. ᐃᓚᖏᑦ ᑕᐃᒃᑯᐊ 
ᓄᓇᓕᓐᓂᑦ ᐱᖃᓐᖏᑦᑐᑦ ᐃᑲᔫᑎᔅᓴᖏᑦ ᐊᑎᐊᒎᖅᑐᔅᓴᐅᔫᒐᓗᐊᑦ O&M-ᑯᑦ ᑕᐃᒃᑯᐊ ᑮᓇᐅᔭᑦ ᑐᓂᔭᐅᓚᐅᕐᒪᑕ 
ᐊᐅᔭᒃᑯᑦ ᐊᑐᖅᑕᐅᓪᓗᑎᒃ.  
 
ᖁᕕᐊᓲᑎᒋᔭᐅᓪᓚᕆᖃᑦᑕᕐᒪᑕ, ᑖᓐᓇ ᐊᔪᕐᓇᖏᑉᐸᑦ ᐃᑲᔪᖅᑐᕋᔭᖅᑕᕗᑦ ᐊᖓᔪᖅᑳᖅ. ᐃᒻᒪᖃ action plan-
ᖃᕐᒪᖔᖅᐱ ᐊᐱᕆᔪᔭᒐᒋᑦ long-term. ᑕᐃᒪᐃᑦᑐᒥᖅᑲᐃ ᐱᒋᐊᕋᔭᖅᐱᓯ ᓄᓇᓕᓐᓄᑦ ᓇᓕᐊ ᑕᐃᒃᑯᐊ 
ᓴᓇᕝᕕᐅᒐᔭᖅᑐᑦ. ᐃᓚᖏᑦ $250,000-ᑖᑦᑐᒥᓂᐅᓪᓗᑎᑦ ᖃᓄᖅ ᓴᓂᐊᒍᑦ ᒐᕙᒪᒃᑯᑦ ᑮᓇᐅᔭᕆᓐᖏᑕᕋᓗᐊᖓᒍᑦ 
ᐃᓚᖓᒍᑦ. 

ᐊᑯᓪᓕᕆᐊᓂᑦ ᒐᕙᒪᒃᑯᓐᓂᑦ ᑮᓇᐅᔭᖅᑖᖅᑐᕕᓂᐅᒍᑎᒃ ᐊᓐᖑᑎᑐᐃᓐᓇᕆᐊᖃᖅᑐᔅᓴᐅᒻᒥᒻᒪᑕ ᒐᕙᒪᒃᑯᓐᓂᑦ 
ᑮᓇᐅᔭᖅᑖᑲᓂᕐᓂᐊᖅᐸᑕ, ᒪᒃᑯᑦᑐᓕᕆᕝᕕᓐᓄᓪᓘᓐᓃᑦ ᑖᒃᑯᐊ ᐱᔾᔪᑎᒋᓪᓗᒋᑦ ᐃᓱᒪᒋᖁᓇᐅᒐᓗᐊᖅᑐᓯ long-
term, 5-year capital plan-ᖃᕈᓐᓇᕐᒪᖔᔅᓯ ᑕᒪᒃᑯᓄᖓ ᒪᒃᑯᑦᑐᑦ ᕿᑎᒍᑎᒐᓚᖏᓐᓄᓪᓗ, swimming pool-
ᖑᒐᓗᐊᖅᑐᓂ ᓱᓇᐅᕝᕙ. ᑖᔅᓱᒪ ᒥᔅᓵᓄᑦ ᑕᐃᒪᐃᑦᑐᖃᕆᐊᖃᕐᒪᖔᔅᓯ ᐃᓱᒪᓕᐅᖅᓯᒪᕕᓰ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᔫᑎᖃᕈᓐᓇᕕᔾᔪᐊᖅᑐᑦ. 
 
ᑕᐃᒃᑯᐊ ᐊᖓᔪᖅᑳᖑᖃᑎᒋᔭᒃᑲ ᑕᒫᓂ ᑲᓇᑕᒥ ᑕᒪᑐᒪ ᒥᔅᓵᓄᑦ ᖃᓄᖅᑑᕋᓱᑉᐸᓪᓕᐊᒐᓱᒃᑲᑦᑕᐅᒐᓗᐊᖅ. 1967-
ᖑᖅᑰᖅᑎᓪᓗᒍ, ᐱᓐᖑᐊᕕᑦᑖᖅᑐᑦᑐᐊᓘᓚᐅᖅᓯᒪᒻᒪᑕ ᑲᓇᑕᒥᐅᑕᓕᒫᑦ, ᑕᐃᒪᓐᖓᓂᑦ ᑕᐃᒃᑯᐊ 
ᐃᓇᖏᖅᑕᐅᓚᐅᖅᓯᒪᓐᖏᒻᒪᑕ ᓄᑕᐅᓐᖏᑦᑐᒻᒪᕆᐊᓘᓕᖅᑐᑎᓪᓗ. 
 
ᒫᓐᓇ ᖃᓄᖅᑑᕋᓱᐊᖅᐸᓪᓕᐊᓇᓱᒃᑲᓗᐊᕋᑦᑕ ᑕᒪᒃᑯᐊ ᐊᖓᔪᖅᑳᖑᖃᑎᒋᔭᕗᑦ ᐊᒻᒪᓗ ᑲᓇᑕ, ᑕᒪᒃᑯᐊ ᖃᓄᖅ 
ᐊᓯᔾᔨᖅᑕᐅᕙᓪᓕᐊᔪᓐᓇᖅᓯᓇᔭᕐᒪᖔᑕ. ᐊᒻᒪᓗ ᐅᖄᓚᐅᑎᒃᑯᑦ ᐃᖅᑲᓇᐃᔭᖅᑎᕗᑦ (?) ᖃᓐᓄᖅᑑᕋᓱᒃᑲᑦᑕ, 
ᖃᓄᕐᓗ ᐊᖏᕈᑎᒥᑦ ᓴᖅᑮᔪᓐᓇᕋᔭᕐᒪᖔᑕ ᑕᒪᒃᑯᐊ ᐱᓐᖑᐊᕐᕖᑦ, ᑭᐱᓐᖑᐃᔭᕐᕖᑦ ᓄᑕᐅᓐᖏᓗᐊᖅᑐᐊᓘᓕᕐᒪᑕ. 
 
ᑭᓇᒧᑦ ᐊᑭᓕᖅᑕᐅᔭᕆᐊᖃᕋᓗᐊᕐᒪᑕ ᐃᒻᒥᒃᑰᕆᑎᓪᓗᒋᑦ ᑕᒪᒃᑯᐊ ᐱᓗᐊᖅᑐᒥᑦ ᑕᒪᒃᑯᐊ ᐱᓐᖑᐊᕐᕖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᑕᐹᖅᔪᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᑐᑭᓯᒐᓗᐊᖅᑕᕋ.  
 
ᑖᓐᓇ ᑭᓯᐊᓂ ᖃᓄᖅ ᓄᓇᑦᑎᓐᓂ ᑕᒫᓂ ᐃᓚᖏᑦ ᓱᓇᖃᓐᖏᓗᐊᓕᕋᑦᑕ ᓇᓗᓇᐃᖅᑕᐅᓯᒪᔪᔅᓴᐅᒻᒪᑕ, 
inventory-ᖃᒐᓚᑦᑐᔅᓴᐅᒻᒪᑕ ᓄᓇᓖᑦ ᒥᔅᓵᓄᑦ. ᑭᓯᐊᓂ ᐆᒥᖓ ᐊᐱᕆᖅᑲᐅᔪᖓ, ᑖᒃᑯᐊ capital plans-
ᖃᕐᓂᒧᖅᑲᐃ ᐸᕐᓇᔅᓯᒪᒐᓗᐊᖅᐱᓯ ᐅᕙᒍᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖓᑦ ᑎᒍᓯᕝᕕᒋᒍᓐᓇᕋᔭᕐᒥᒐᒃᑭᑦ ᐃᓚᖏᑦ 
ᐱᖁᑎᓄᓪᓗ ᓱᓇᒐᓚᓐᓄᑦ, ᒐᕙᒪᒧᓪᓗ ᐱᖁᑎᖏᓐᓄᑦ ᐊᖏᔪᑲᓪᓛᓐᓂᑦ ᐊᑭᓕᖅᓱᕐᒪᑕ ᑎᑎᕋᕐᕕᖏᓐᓄᓪᓗ.  
 
ᑕᒪᓐᓇ ᐱᔾᔪᑎᒋᓪᓗᒍ ᑕᒪᑐᒧᖓᖃᐃ ᐃᓱᒪᓕᐅᖅᓯᒪᕕᓯ long term action plan-ᖃᕈᓐᓇᕐᒪᖔᔅᓯ (?) 
ᐱᓂᐊᓕᕋᑦᑕ. ᐊᓯᐊᓄᑦᑕᐅᖅ ᒐᕙᒪᓄᑦ ᐋᖅᑮᓯᒪᓐᖏᑯᔅᓯ. ᑕᒪᓐᓇᖃᐃ ᐸᕐᓇᒐᓱᒍᓐᓇᖅᐱᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᐅᔨᓴᖅᑎᑦᑎᕙᓪᓕᐊᓐᖑᓱᒃᑲᑦᑕ ᑕᒫᓂ ᖃᓄᑎᒋ 
ᑕᒪᒃᑯᐊ ᐱᓐᖑᐊᕐᕖᑦ ᐊᓯᖏᓪᓗ ᓄᑖᖑᓐᖏᓗᐊᓕᕐᒪᑕ, ᖃᓄᕐᓗ ᒥᑭᓗᐊᓕᕐᒪᖔᑕ ᐃᓄᒋᐊᔅᓯᕙᓪᓕᐊᓂᖏᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᓇᓕᐊ ᓄᓇᓖᑦ ᐃᑉᐱᒋᓂᖅᓴᕆᔭᕆᐊᖃᖅᑐᑎᒍ.  

ᑕᒪᒃᑯᐊ ᑲᑎᖅᓱᓚᐅᕐᓗᑎᒍ ᑕᐅᑐᓐᖑᐊᓚᐅᕋᑦᑕ ᓲᕐᓗ ᓇᓚᐅᑦᑖᕐᓂᕐᒧᓪᓗ ᖃᓄᖅ ᐸᕐᓇᐃᓂᒻᒧᓪᓗ 
ᐃᓱᒪᒋᕙᓪᓕᐊᓪᓗᑎᒍ. ᑕᒪᓐᓇ ᐃᓱᒪᒋᓯᒪᔭᕗᑦ ᐊᒻᒪ ᖃᐅᔨᓴᖅᑕᐅᑎᑉᐸᓪᓕᐊᔭᕗᑦ ᓄᓇᕗᒻᒥᐅᑎᒍᑦ 
ᖃᓄᐃᓕᖓᓕᕋᓗᐊᖅᐱᑕ ᑕᒪᒃᑯᓂᖓ ᐱᓐᖑᐊᕈᑎᓄᑦ. ᐃᓛ ᐱᓐᖑᐊᕐᕕᓐᓄᓗ ᐊᓯᐊᓄᓪᓗ ᑐᑭᓯᐅᒪᓕᕋᑦᑕ 
ᐸᕐᓇᐅᑎᓂᒃ ᑕᒪᒃᑯᓂᖓ ᓴᖅᑮᔪᒪᓂᕐᓴᐅᓂᐊᕋᑦᑕ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ. ᑰᓕ. 
 
ᑰᓕ: ᑖᓐᓇ ᐱᐅᒋᓇᐸᕋ ᑕᐃᒪᐃᓕᖓᒃᐸᑦ ᐃᒪ ᑕᐃᒪᐃᓕᖓᓐᖏᑉᐸᑦ ᓲᕐᓗ ᒥᓂᔅᑕ ᐃᒡᕕᑦ ᓂᕈᐊᕈᓐᓇᕐᓂᕐᓴᐅᒐᕕᑦ 
ᐅᓇ ᐃᑯᖓ ᑐᓂᐅᔭᑐᐃᓐᓇᓕᕐᓕ ᐅᓇ ᐃᒪᓐᓇᐃᓕᖓᓇᕐᓂᕐᓴᐅᒐᔭᕐᒪᑦ ᑐᓂᐅᖃᖅᐸᑦ. 
 
ᐱᐅᔪᓪᓚᕆᐅᒻᒪᑦ ᑖᒃᑯᐊ ᓇᓗᓇᐃᖅᑕᐅᓵᓕᒐᔭᖅᐸᑕ ᓄᓇᕗᑦᒥ ᒪᒃᑯᑦᑐᓗ ᐃᓐᓇᐃᓗ ᑕᒪᒃᑯᐊ ᓴᕆᒪᓱᒋᓗᒋᑦ 
ᓴᖅᑭᑉᐸᓪᓕᐊᓂᕐᓴᐅᒐᔭᕐᒪᑕ ᐊᒻᒪ ᐃᑲᔪᖅᑕᕐᓯᒋᐊᕐᓂᕐᓴᐅᒐᔭᖅᑐᓂ ᑕᒪᒃᑯᐊ ᓄᓇᓖᑦ ᐃᓚᖏᑦ 
ᐱᑕᖃᓐᖏᓗᐊᖅᑐᖅ ᓱᓇᖃᓐᖏᓗᐊᖅᑐᑦ ᓴᖅᑭᕐᕕᐅᕙᓪᓕᐊᕌᕐᔪᖃᑦᑕᖅᐸᑕ ᑖᓐᓇ ᐱᓪᓗᒍ. 
 
ᑕᒡᕗᖓ ᑎᑭᑲᓚᐅᕐᓚᖓ ᖁᔭᓐᓇᒦᕈᒪᓕᖅᑕᕋ ᒥᓂᔅᑕ ᑭᐅᔾᔪᑎᖏᓐᓄᑦ. ᑕᐃᒪᓕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᐃᓕᖅᑯᓯᓕᕆᓕᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᑐᖃᓕᕆᔨᒃᑯᑦ 
ᒪᒃᑯᒃᑐᓕᕆᔨᒃᑯᑦ ᐊᐅᓚᑦᑎᔩᒃ ᐱᓕᕆᕕᖕᓂᑦ ᐊᑭᑐᔫᑎᓄᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᖅᑖ ᐊᒻᒪ ᐃᑲᔪᕈᑏᑦ 
ᐊᖏᔪᖅᑳᖃᕐᕕᒻᒥ ᑲᑎᒃᖢᒋᑦ $1,623,000 ᑲᑎᒃᖢᒋᑦ ᑮᓇᐅᔭᖅᑖᑦ ᐊᒻᒪᓗ ᐃᑲᔪᕈᑎᒃᓴᐃᑦ ᒪᒥᐊᓇᖅ ᑲᑎᒃᖢᒋᑦ 
ᐊᖏᔪᖅᑳᒃᑯᕕᒻᒥ $1,623,000 ᑲᑎᒃᖢᒋᑦ ᐊᖏᖅᑭᓰ. ᑲᑎᒃᖢᒋᑦ ᑮᓇᐅᔭᖅᑖᑦ ᐊᒻᒪᓗ ᐃᑲᔪᖅᑐᕈᑏᑦ $1,623,000 
ᐊᖏᖅᐱᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ F-6-ᒧᑦ F-7-ᒧᑦ ᒪᒥᐊᓇᖅ ᐊᐱᖅᑯᑎᒃᓴᐃᑦ ᑕᒡᕙᓃᑦᑐᒧᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᐱᖁᔭ ᓄᐃᑕᐅᒃᑲᓐᓂᐊᕐᔪᒍᓐᓇᖅᐸᑦ ᑕᐃᒃᑯᐊ early ᑕᐃᒃᑯᐊ 
chairman ᐅᖃᐅᓯᕆᖅᑲᐅᔭᖏᑦ standing committee-ᔪᑦ ᐊᔭᐅᖅᑕᒃᑲ ᑕᐃᒃᑯᐊ tri-party committee-
ᖃᕐᒪᑦ ᒐᕙᒪᒃᑯᓐᓂᓐᖔᖅᑐᑦ NTI-ᑯᓐᓂᓐᖔᖅᑐᑦ ᐊᒻᒪ ᑭᓇᒃᑯᒃᑭᐊᖅ ᑖᒃᑯᐊ ᐱᖓᓱᒋᔭᐅᓪᓗᓂ. 
 
ᑕᐃᒃᑯᐊ ᓱᓇᒥᓪᓚᒃᑖᖅ ᐱᓕᕆᐊᖃᕐᒪᑕ? ᐃᒻᒪᖃ ᐅᓂᒃᑳᑲᓐᓂᕈᓐᓇᕐᐱᓇᐃ ᑮᓇᐅᔭᓂᒃ ᓴᖅᑭᑦᑎᒐᓱᓐᓂᕐᒧᑦ 
ᒪᑐᐃᖓᔪᒃᓴᐅᒥᒻᒪᑕ ᐱᓕᕆᐊᖃᕆᕚᑦ ᓄᓇᕗᑦᓕᒫᒧᑦ ᐅᕝᕙᓘᕝᕙ ᑖᑦᓱᒥᖓ ᐊᑕᐅᓯᕐᒥᒃ ᐃᓂᒃᓴᒥᑦ? ᑕᐃᒃᑯᐊᓕ 
ᐅᖃᐅᓯᕆᖅᑲᐅᒐᑦᑎᒍ ᑕᐃᑲᓂ ᐊᖏᕋᑖᖅᑕᑎᓐᓂ community heritage program centres 
ᓱᓇᐅᒻᒪᖔᑕᑭᐊᖅ ᐊᒻᒪ ᐅᕙᓂ Nunavut heritage centre ᑖᑦᓱᒪ 1 ᒥᓕᐊᓐ 530 ᒥᒃᓵᓅᖓᔪᑦ ᑖᓐᓇ 
ᑕᐃᒃᑯᓄᖓ ᐱᓕᕆᐊᖑᑉᐸᑦ committee ᑖᒃᑯᓄᖓ ᑕᐃᒃᑯᓄᖓ ᐃᓚᐅᒐᔭᕐᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖏᔪᖅᑳᖅ ᓗᐃ ᑕᐹᖅᔪᒃ: ᑕᐃᒃᑯᐃᓛᒃ ᐱᖓᓱᐃᓕᖓᒡᓗᑎᒃ ᐱᓕᕆᕝᕕᑎᓐᓂ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ 
ᐃᑦᑕᕐᓂᓴᓐᓄᑦ ᐸᐸᑦᑎᔨᐅᓂᕋᖅᑕᐅᖃᑦᑕᖅᑰᖅᑐᓂᒃᑯᐊ Inuit Heritage Trust ᐃᓚ ᐱᖓᓱᐃᓕᖓᔪᓂᒃ 
ᐱᔭᒃᓴᖃᓚᐅᕐᒪᑕ ᑕᐃᓐᓇᐃᓛ ᓱᓕᔪᖅ. ᑮᓇᐅᔭᓂᒃ ᓇᓗᓇᐃᕐᓯᔭᕆᐊᖃᓪᓚᕆᒃᑲᑦᑕ ᑕᒫᓂᓗ ᐅᖃᐅᓯᕆᖅᑲᐅᒻᒪᒍ 
ᐃᒃᓯᕙᐅᑕᕆᔭᐅᔫᑉ ᒪᒃᓴᓛᑉ $50 ᒥᓕᐊᓐ ᐃᒻᒪᖃ $55 ᒥᓕᐊᓐ ᑕᒫᓂ ᒥᒃᓵᓂ ᓇᓗᓇᐃᕆᔭᕆᐊᖃᕋᑦᑕ. 

ᑖᓐᓇ ᓲᖃᐃᒻᒪ ᖃᐅᔨᓴᖅᑕᐅᕌᓂᓐᓂᑯᐊᓘᒻᒪᑦ ᐅᑯᐊ ᑎᓕᓯᓯᒪᔾᔪᑎᒋᒐᑦᑎᒍ ᐱᖓᓱᐃᓕᖓᔪᒥᒃ ᕿᒥᕐᕈᖁᓪᓗᑎᒍ. 
ᑖᓐᓇ ᐃᑦᑕᕐᓂᓴᓕᕆᕝᕕᒃ ᓴᖅᑭᓐᓇᔭᖅᐸᑦ ᖃᓄᐃᑦᑐᒥᒃ ᖃᓄᐃᓕᖓᓗᒍ ᐊᐅᓚᑕᐅᔭᕆᐊᖃᖅᐸ ᒐᕙᒪᒃᑯᑦ 
ᓇᒻᒥᓂᕆᓂᐊᖅᐸᐅᒃ ᐅᕝᕙᓘᓐᓃᒃ Crown Corporation-ᖑᓂᐊᖅᐸ? ᐅᕝᕙᓘᓐᓃᒃ ᑭᓱᐃᓐᓇ ᐱᖓᔪᖓᑦ 
ᓇᒻᒥᓂᕐᓱᕐᓗᓂ ᑖᓐᓇ ᐃᖏᕐᕋᒃᐸᑦ ᓇᓕᐊᑦ ᐱᐅᓂᖅᐹᖑᓇᔭᕐᒪᖔᑦ?  
 
ᐊᒻᒪ ᐱᖃᑖ ᖃᓄᕐᓕ ᑕᒪᒃᑯᐊ ᑮᓇᐅᔭᖅ ᐊᒧᔭᐅᓇᓱᖕᓂᐊᖅᑎᓪᓗᒍ ᐊᑭᒃᓴᖓᓂᒃ. ᓇᓗᓇᐃᕆᓇᓱᖕᓂᐊᖅᑎᓪᓗᑕ 
ᓇᓂ ᐊᑭᑭᓐᓂᖅᐹᖑᔪᓐᓇᖅᐸ ᐅᕝᕙᓘᓐᓃᒃ ᖃᓄᖅ ᐊᑭᑭᓐᓂᖅᐹᖑᔪᓐᓇᖅᐸ ᐅᕝᕙᓘᓐᓂᑦ ᑮᓇᐅᔭᖅ ᑕᐃᓐᓇ 
ᖃᓄᐃᓕᖓᑉᐸᑦ ᐊᑑᑎᒍᒪᔭᑦᑕᓗ ᐋᖅᑭᒃᓯᒪᓂᖅᐹᖑᒐᔭᕐᒪᖔᖅ. ᐊᒻᒪᓗ ᑖᒃᑯᐊ ᐱᖓᔪᖓᓐ ᓲᖅᑲᐃᒻᒪ 
ᑮᓇᐅᔭᖅᑑᑎᒋᓇᔭᖅᑕᖏᓪᓕ ᖃᓄᖅ ᐱᓂᐊᖅᐱᑎᒍᑦ ᐊᒻᒪᓗ ᖃᑦᓯᓂᒃ ᐊᕐᕌᒍᓂᒃ ᐊᑭᓕᖅᓱᐸᓪᓕᐊᒐᔭᕐᒪᖔᑦᑎᒍ 
ᑖᒃᑯᐊ ᕿᒥᕐᕈᔪᒃᓴᐅᑕᐅᑎᓪᓗᒋᑦ.  
 
ᑖᒃᑯᓄᖓ ᑕᕝᕙ ᐱᓕᕆᐊᒃᓴᖃᓪᓚᑖᖅᖢᑎᒃ. ᑖᒃᓱᒧᖓᑦᑕᐃᓐᓇᓗᐊᖅ ᑖᓐᓇ ᐃᓛᒃᑰᖓᔪᖅ Article 33 
ᓄᓇᑖᕈᑎᓂᒃ ᐃᓚᖏᓐᓂ ᐅᖃᖅᓯᒪᔪᖃᑦᑎᓪᓗᒍ, ᑕᑯᔭᒐᖃᕝᕕᓴᖅᑖᕆᐊᖃᕐᓂᖓᓂᒃ ᓄᓇᕘᒥ. ᑖᓐᓇ 
ᐱᑦᔪᑎᒋᓪᓗᒍ ᑖᒃᑯᐊ ᑕᕝᕙ ᖃᓄᖅᑐᕋᓱᐊᓪᓚᕆᓯᔪᑦ ᑕᒪᓐᓇ ᓴᖅᑭᑕᐅᕙᓪᓕᐊᓂᕆᓂᐊᖅᑕᖓ 
ᑲᔪᓯᑦᑎᐊᕈᓐᓇᖁᓪᓗᒍ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐹᖅᔪᒃ. ᑰᓕ. 
 
ᑰᓕ: ᒥᓂᔅᑕ ᑐᑭᓯᓇᑦᓯᐊᖅᑐᖅ ᐅᖃᐅᓯᕆᔭᐃᓐ. ᑕᐃᒃᑯᐊ ᑐᓂᓯᒪᒐᓚᑉᐱᓯᐅᒃ ᑖᓐᓇ ᖃᓄᖅ ᐊᑯᓂᐅᑎᒋᔪᖅ 
ᐱᐊᓂᒐᔭᖅᐸᓐ ᐱᓕᕆᐊᕐᕆᔭᒥᓂᒃ ᐊᒻᒪ ᐱᐊᓂᒃᕕᒃᓴᖏᓂᖅᑲᐃ ᓂᕆᐅᕆᔭᖃᕋᔭᖅᐱᓐ ᖃᖓᐅᖂᑦᑐᖅ ᑖᓐᓇ 
request-ᓕᐅᖅᐸᑕ ᐃᓕᓐᓅᖅᑕᐅᓇᔭᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐋᖅᑭᓱᖅᓯᒪᔭᕗᑦ ᖃᓄᑎᒋ ᐱᔭᒃᓴᖃᑦᑎᑦᑎᓂᐊᕐᒪᖔᑦᑎᒋ ᑖᒃᓱᒥᖓ 
ᑐᑭᑖᕋᓱᐊᖅᑎᓪᓗᒍ ᓂᕆᐅᒋᔭᖃᕋᓗᐊᖅᑐᒍᑦ ᑕᕝᕙᓂ ᐊᕐᕌᒍᑖᓵᒥ ᔮᓄᐊᕆᒥ ᑕᐃᒃᓱᒨᓇ 
ᕿᒥᕐᕈᔪᓐᓇᕐᓂᐊᕐᕋᓱᒋᓪᓗᖓ ᑖᒃᑯᓂᖓ ᖃᓄᖅᑑᕈᑎᒋᔭᐅᓂᐊᕐᒪᑦ ᒥᓂᔅᑕᐅᖃᑎᒋᔭᓐᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐹᖅᔪᒃ. ᑰᓕ. 
 
ᑰᓕ: Recommendations-ᓕᐅᕐᓂᐊᕐᑐᒃᓴᐅᒻᒪᑕ ᑕᐃᒃᑯᐊ ᐱᓯᒪᓕᕈᓂ ᒥᓂᔅᑕᒨᓚᐅᖅᑎᓪᓗᒋᑦ. ᑕᐃᓐᓇᖃᐃ 
ᑕᑯᔪᓐᓇᕋᔭᖅᐱᑎᒍᑦ table-ᑕᐅᓯᒪᓕᖅᐸᑦ ᐅᕝᕙᓗ ᐅᕝᕙ ᐊᖏᖅᑕᐅᕌᓂᑉᐸᑦ ᒥᓂᔅᑕᐅᖃᑎᓐᓄᑦ Cabinet-ᒧᑦ 
ᖃᖓᑭᐊᖅ ᑕᑯᔪᓐᓇᕈᒫᖅᑭᑎᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ ᐃᓱᒪᒐᓗᐊᖅᑐᒍ ᑕᐃᒃᑯᐊ ᐅᓂᒃᑳᖅᓯᒪᓕᖅᑎᓪᓗᒋᑦ ᓲᖃᐃᒻᒪ ᑖᒃᑯᓄᖓ 
ᒥᓂᔅᑕᐅᖃᑎᓐᓄᑦ ᓯᕗᓪᓕᕐᒥ ᓴᖅᑭᑦᑕᕆᐅᖃᓪᓚᕆᓐᓂᐊᑕᒃᑲᐃᓛ ᓇᓗᓇᐃᖅᓯᔭᕆᐊᖃᕋᔭᕋᑦᑕ ᖃᑦᓯᑲᓪᓚᓂᒃᑭᐊᖅ 
ᐊᑭᖓᓂᓪᓗ ᖃᓄᕐᓗ ᐊᐅᓚᓂᖓ, ᑭᒃᑯᓂᑦ ᓇᒻᒥᓂᕆᔭᐅᓂᐊᕐᒪᖔᖅ, ᑲᑦᓯᑐᕐᓂᐊᕐᒪᖔᖅ. ᐊᒻᒪᓗ 
ᓇᓃᓐᓂᐊᕐᒪᖔ. ᑕᒪᒃᑯᐊᓕᒫᑦ ᐃᓱᒪᔅᓴᖅᓯᐅᕈᑎᒋᔭᕆᐊᖃᕋᔭᕐᒪᑕ ᐊᒻᒪᓗ ᐱᔭᕆᐊᑐᔫᓂᐊᖅᖢᓂ.  
 
ᑕᐃᑲᓂ ᐃᓱᒪᓇᓚᐅᖅᑐᖅ ᓇᓗᓇᐃᖅᓯᑦᑎᐅᕈᓐᓇᕐᓂᐊᕐᕋᓱᒋᓪᓗᖓᐃᓛᒃ ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐹᖅᔪᒃ. ᑰᓕ. 
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

611

ᑰᓕ: ᖁᔭᓐᓇᒦᒃ. ᒥᓂᔅᑕ ᑖᓐᓇ, ᐃᒻᒪᖃ ᐃᓱᒪᔅᓴᖅᓯᐅᕈᑎᒃᓴᑲᓐᓂᕐᓗ ᐃᓛ ᑎᓕᔾᔪᑎᒋᒐᔭᖅᑕᕋ ᑕᐃᒃᑯᐊ 
ᐱᔨᑦᑎᖅᑐᐃ ᓄᓇᓖᑦ ᑕᒪᒃᑯᐊ ᑐᓴᐅᒪᑎᑕᐅᓇᓱᕈᓘᔭᓕᕈᒫᖅᐸᓐ. ᑐᓴᐅᒪᑎᑕᐅᕈᓘᔭᕈᑎᒃ ᑭᐅᔭᐅᓂᐊᕐᒪᑦ. ᑖᓐᓇᓕ 
ᖃᓄᐃᓕᖓᓗᒍ ᑎᓕᒍᓐᓂ ᑕᐃᒃᑯᐊ ᓄᓇᓖᑦ comment-ᖃᕋᔭᕐᒪᖔᑕ ᑖᓐᓇ ᑐᑭᓯᔪᒪᓇᔭᕋᒪ. ᖃᐅᔨᒪᓇᕐᒪᓂᓛᒃ 
ᐊᑭᑐᔫᒐᔭᕐᒪᓂᓛᒃ ᑖᓐᓇ. ᑕᕝᕘᓇᖃᐃ ᐱᔨᑦᓯᕌᔪᒐᔭᕈᕕᓐ ᑐᓴᐅᒪᑎᑕᐅᕌᔾᔪᕈᓗᒃᑯᑎᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐄᒻᒪᕆᒃ, ᑐᓴᐅᒪᑎᑦᑐᓇᖅᑕᕗᑦ ᓲᖃᐃᒻᒪ ᑕᕝᕙᓂ ᓄᓇᑖᕈᑎᑦᑎᓐᓂ Article 33 
ᐃᓛᒃᑰᖓᔪᒥᒃ ᐅᖃᖅᓯᒪᔪᖃᒻᒪᑦ ᓄᓇᕗᑦ Heritage Trust, ᓄᓇᕗᑦ ᑐᓐᖓᕕᒃ ᐊᒻᒪᓗ ᒐᕙᒪᒃᑯᑦ ᑖᒃᓱᒥᖓ 
ᑲᑐᔾᔨᓗᑎᐅᔭᕆᐊᖃᕐᓂᐊᕐᒪᑕ ᓴᖅᑭᑦᑐᖃᕆᐊᖃᕐᓂᐊᕐᒪᑦ. ᓇᓗᓇᖏᑦᑐᖅ ᑕᐃᒃᑯᐊ ᖃᓄᖅᑑᕈᑎᒋᓂᐊᕐᕋᑦᑎᒍᑦ, 
ᑐᓐᖓᕕᒃᑯᓪᓗ, ᐊᒻᒪᓗ ᐃᑦᑕᕐᓂᓴᕐᓄᑦ ᑲᒪᔨᒋᔭᐅᔪᑦ, ᑖᒃᑯᐊ ᓇᓗᓇᖏᑦᑐᖅ ᑕᒪᓐᓇ 
ᐃᓱᒪᓕᐅᕈᑕᐅᔭᕆᐊᖃᑦᑎᓪᓗᒍ ᑕᐃᒃᑯᐊ ᑕᑎᒋᓪᓚᕆᓐᓂᐊᖅᑕᕗᑦ ᑖᒃᑯᐊ ᐋᖅᑭᓱᖅᑕᐅᓇᓱᐊᖅᑎᓪᓗᒋᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᖅᑯᑎᑦ ᑕᐹᖅᔪᒃ. ᒥᔅᑕ ᑰᓕ. (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑐ ᑕᐹᖅᔪᒃ ᒥᔅᑐ ᑰᓕ 
ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᔨᖓᓂᒃ ᐊᖓᔪᖃᖃᕐᕕᖓᓂ ᓇᓗᓇᐃᔭᖅᓯᒪᔪᑦ ᑕᖏᓖᑦ ᒐᕙᒪᖃᕐᕕᒃ 
ᐊᖓᔪᖄᖃᕐᕕᖓᓂ, 1 ᒥᓕᐊᓐ 560 ᑕᐅᓴᓐ, ᐊᖏᖅᐹᑦ ᑲᑎᒪᔩᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ F-4 ᐃᓕᖅᑯᓯᓕᕆᔨᒃᑯᑦ ᓇᐃᓪᓕᒋᐊᖅᓯᒪᔪᑦ ᓇᓗᓇᐃᖅᓯᒪᓂᖏᑦ 
ᐊᑐᖅᑐᑦᓴᐃᑦ ᑲᑎᑦᑐᒋᑦ 3ᒥᓕᐊᓐ 183 ᑕᐅᓴᓐ ᐊᖏᖅᐱᓰ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ 
ᐃᓐᓇᒻᒪᕆᓕᕆᔨᒃᑯᑦ ᐅᕕᒃᑲᓕᕆᔨᒃᑯᑦ ᐱᔭᕇᕐᖓᑕ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃ. ᖁᔭᓐᓇᕈᒪᔭᕋ ᒥᓂᔅᑐ. ᒥᓂᔅᑐ ᓂᓪᓕᐊᕐᔪᒍᒪᕖᑦ? 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᕈᒪᑐᐃᓐᓇᖅᖢᖓ ᑖᒃᑯᐊ ᑲᑎᒪᔨᐅᖃᑎᒋᔭᓐᓄᑦ ᑕᒪᒃᑯᐊ 
ᑮᓇᐅᔭᖅᑑᑎᒋᔪᒪᔭᕗᑦ ᐃᑲᔪᑎᓂᐊᕋᓱᒋᓪᓚᒃᑲᑦᑎᒍᑦ ᓄᓇᕗᑦᒥᐅᓄᑦ ᐊᒻᒪᓗ ᖁᔭᓐᓇᒦᒃᑲᓐᓂᓕᖅᖢᒋᑦ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᖁᑎᑦ ᒥᓂᔅᑕ ᑕᐹᖅᔪᒃ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ.  
 
ᑕᐃᓐᓇ ᒥᓂᔅᑕᐅᔪᖅ ᐊᑭᓱᒃ ᐊᕙᑎᓕᕆᔨᒃᑯᓐᓂᖔᖅᑐᖅ ᐅᖃᐅᓯᕆᓂᐊᖅᑕᖏᓐᓂᒃ ᐅᖃᖁᓗᒍ. ᐊᑭᓱᒃ 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

612

 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 - ᐊᕙᑎᓕᕆᔨᒃᑯᑦ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓴᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᕕᐊᓱᒃᐳᖓ ᐅᕙᓃᒃᑲᒪ 
ᑲᑎᒪᑐᐃᓐᓇᖅᑎᓪᓗᒋᑦ ᓴᖅᑮᓂᐊᕐᓗᖓ ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᓐᓄᑦ 2006-2007ᒧᑦ ᐊᕐᕋᒍᓂᒃ. 
 
ᐊᒥᓱᑲᓪᓚᐅᔪᓂᒃ ᑐᓴᖃᑦᑕᓕᕋᑦᑕ ᓄᓇᕗᒥᐅᑦ ᐅᒃᐱᕈᓱᖕᒪᑕ ᐅᒪᔪᓂᒃ ᐊᒻᒪᓗ ᒥᕐᖑᐃᖅᓯᕐᕕᓂ ᑖᒃᑯᐊ 
ᐃᓱᒪᒋᓪᓗᒋᑦ 23ᖑᔪᓂᒃ ᐊᑭᑐᔪᖅᑐᕈᑎᒃᓴᓂᒃ ᐱᓕᕆᔪᒪᔪᒍᑦ. 
 
ᐃᒃᓯᕙᐅᑖᖅ ᐊᕙᑎᓕᕆᔨᒃᑯᑦ ᐊᑭᑐᔪᖅᕈᑎᔅᓴᖏᑦ 2006 2007ᒧᑦ 2 ᒥᓕᐊᓐ 230 ᑕᐅᓴᓐ. ᓄᓇᕗᒥ 
ᒥᕐᖑᐃᖅᓯᕐᕕᐅᔪᑦ ᐱᕕᑦᑎᐊᒻᒪᕆᐅᖕᒪᑕ ᓴᖅᑭᔮᖅᑎᑦᑎᓂᕐᒧᑦ ᑲᔾᔮᕐᓇᖅᑐᓂᒃ ᐱᐅᔪᓂᓪᓗ ᓴᖅᑭᔮᖅᑎᑦᑎᓂᕐᒧᑦ 
ᐊᒻᒪᓗ ᐅᐸᑦᑕᐅᔪᓐᓇᕐᓗᑎᒃ ᐳᓚᕋᑕᐅᓗᑎᒃ ᒥᕐᖑᐃᖅᓯᕐᕕᒋᔭᕗᑦ ᐋᖅᑭᒃᓯᒪᔪᒐᓗᐊᑦ ᓄᓇᕗᒥᐅᓄᑦ 
ᐃᑲᔪᕈᓐᓇᖁᓪᓗᒋᑦ ᑕᒪᒃᑯᓂᖓ ᓯᓚᕐᔪᐊᕐᒥᖔᖅᓯᒪᔪᓂᒃ. 
 
ᓄᕙᒻᒪ 2000-ᖑᑎᓪᓗᒍ ᑲᑎᒪᔨᕋᓛᖑᔪᑦ ᓄᓇᓕᓐᓂ ᓴᙱᓂᖅᑖᖅᑎᑦᑎᓂᕐᒧᑦ ᓇᓗᓇᐃᖅᓯᓯᒪᓚᐅᖅᓯᒪᒻᒥᒻᒪᑕ 
ᒥᕐᖑᐃᖅᓯᕐᕕᐅᔪᓂ ᐊᒻᒪᓗ ᓇᓗᓇᐃᖅᓯᓪᓗᑎᒃ ᐊᓯᔾᔨᒌᖏᑦᑐᓂᒃ ᐋᖅᑭᒃᑕᐅᒃᑲᓐᓂᕆᐊᖃᖅᑐᓂᒃ 
ᐊᑦᑕᓇᐃᖅᓯᒪᑦᑎᐊᖅᑐᓂᒃ ᐊᒻᒪᓗ ᐳᓛᕆᐊᖅᐸᒃᑐᓄᑦ ᖃᓄᐃᒋᔭᐅᖏᓪᓗᑎᒃ. 
 
ᑕᒪᒃᑯᐊ ᐅᐸᑦᑕᐅᒐᔪᒃᐸᖏᑦᑐᑦ ᑲᒪᒋᔭᐅᑦᑎᐊᒃᑲᓐᓂᖁᓪᓗᒋᑦ ᑕᒪᓐᓇ ᐃᓱᒪᒋᓪᓗᖑ ᐊᑭᑐᔪᖅᑐᕈᑎᒃᓴᕗᑦ 
ᐱᔾᔪᑎᖃᖅᑐᖅ ᓴᓇᓂᕐᒧᑦ ᐃᓪᓗᓂᒃ ᐃᖃᓗᒃᑑᑦᑎᐊᕐᒥ ᑲᖏᖅᓯᓂᕐᒥ ᐃᖃᓗᓐᓂ ᐊᒻᒪᓗ ᐃᖅᑲᓇᐃᔮᖅᑕᕐᕕᐅᓯᒪᔪᑦ 
ᐃᖅᑲᓇᐃᔮᖅᑕᕐᕕᐅᓯᒪᖏᑦᑐᑦ ᑰᒑᕐᔪᒃ ᑲᖏᖅᑐᒑᐱᓪᓗ.  
 
ᑖᒃᑯᐊ ᐱᓕᕆᐊᖑᔪᑦ 2006-2007 ᐊᑭᑐᔪᖅᑐᕈᑎᒃᓴᓄᑦ ᐅᒪᔪᕐᓂᐊᖅᑎᖃᕐᓗᑎᒃ ᓄᑖᓂᓪᓗ ᐊᓪᓚᕕᓐᓂ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᑦ ᐅᖃᖃᑦᑕᖓᑕ ᐅᒪᔪᓕᕆᔨᒃᑯᑦ ᐊᑐᓂ ᓄᓇᕗᑦ ᓄᓇᓕᖏᓐᓂ ᐱᑕᖃᕆᐊᖃᕐᖓᑦ ᑕᒪᓐᓇ 
ᓴᖅᑭᔮᖅᑎᑕᐅᔪᖅ ᐊᕐᕌᒍᒥ ᑕᓪᓕᒪᑦ ᐸᕐᓇᒍᑎᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᒃᐸᑕ ᐊᕙᑎᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂ ᓈᒻᒪᒃᓯᓯᒪᑦᑎᐊᖁᑦ 
ᐃᑲᔪᖅᑐᐃᓪᓗᑎᓪᓗ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᓄᓇᕗᒥᐅᓄᑦ, ᓄᓇᓕᓐᓂ ᒐᕙᒪᒃᑯᓐᓂᓗ. 
 
ᐅᑉᐱᕈᓱᑦᑎᐊᖅᐳᖓᓗ ᐱᓕᕆᕕᒋᔭᕋ ᑕᒪᒃᑯᐊ ᓴᐳᔾᔨᓯᒪᖃᑦᑕᕐᓂᐊᕋᑦᑕ ᓴᖅᑭᔮᖅᑎᑦᑎᓗᑕ 
ᐊᑐᖅᑕᐅᑦᑎᐊᖏᓐᓇᕐᓗᑎᓪᓗ ᓄᓇᕗᒥ ᑲᒪᒋᔭᐅᑦᑎᐊᕐᓗᑎᒃ ᐊᒻᒪᓗ ᑭᐅᑦᑎᖃᑦᑕᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᕝᕗᖓ ᐃᓚᖃᕈᒪᕕᑦ ᐃᖅᑲᓇᐃᔭᖅᑎᓐᓂ ᐊᐱᖅᓱᖅᑕᐅᕕᒻᒧᑦ. 
ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩ ᐊᖏᖅᐹ ᑖᒃᑯᐊ ᐃᖏᒋᐊᖅᑐᕈᓐᓇᓯᒻᒪᑕ ᐊᐱᖅᓱᖅᑕᐅᕕᒻᒧᑦ.   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐃᕐᓱᖅᑏ, ᑖᒃᑯᐊ ᐊᔪᕆᕐᓯᐅᑎᓚᐅᕐᒥᒃᑭᑦ.  
 
ᒥᓂᔅᑕ ᐊᑭᓱᒃ ᑭᒃᑰᒻᒪᖔᑕ ᑖᒃᑯᐊ ᐅᖃᐅᓯᕆᓚᐅᒃᑭᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᓐᓇ ᑕᓕᖅᐱᓃᑦᑐᖅ ᑐᖏᓕᕋ, ᓴᐃᒪᓐ ᐊᕙ ᐊᒻᒪ ᓴᐅᒥᓐᓃᑦᑐᖅ ᑐᑭᒧᐊᖅᑎᑦᓯᔨᐅᖅ 
ᑕᒪᒃᑯᓄᖓ ᒥᕐᖏᐃᓯᕐᕕᐅᔪᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑭᓇᒎᖅ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒪᒥᐊᓇᖅ, ᑕᐃᕕᑦ ᒫᓐᑏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᑲᑎᒪᔨᕋᓛᑦ ᐊᖏᖅᐹᑦ. ᑕᐃᓐᓇ ᐃᒃᓯᕙᐅᑕᖓᑦ 
ᐅᖃᐅᓯᔅᓴᖃᖅᐹ ᑲᑎᒪᔨᕋᓛᑦ. ᑲᔪᓯᓚᐅᕆᑦ ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᐊᔭᐅᖅᑎᒃᑯᑦ ᕿᒥᕐᕈᓯᒪᔪᑦ ᐊᑭᑐᔪᖅᑐᕈᑎᔅᓴᐅᔪᓂ 
ᐊᕙᑎᓕᕆᔨᒃᑯᓐᓂ 2006-2007 ᐊᕐᕌᒍᖓᓂ ᐊᒻᒪ ᖁᕕᐊᓱᒃᐳᖓ ᑐᓂᓯᔭᕆᐊᔅᓴ ᑲᑎᒪᔨᕋᓛᖑᔪᑦ 
ᐅᖃᐅᓯᔅᓴᖏᓐᓂᒃ.  
 
ᑲᑎᒪᔨᕋᓛᖑᔪᑦ ᖃᐅᔨᓚᐅᖅᑐᑦ ᐱᓕᕆᕕᐅᔪᑦ 2006-2007 ᐊᑭᑐᔪᖅᑐᕈᑎᔅᓴᐃᑦ $2,230,000 20%-ᐸᓗᒻᒥᒃ 
ᖁᑦᑎᓂᕐᓴᐅᒻᒪ 2005-2006 ᑮᓇᐅᔭᕐᓂᑦ ᐊᑐᖅᑐᔅᓴᓂ ᐊᒥᓱᕈᕆᐊᕐᕕᒋᓗᐊᖅᑕᑐᐊᖓ ᐱᔾᔪᑎᖃᖅᑐᖅ ᑖᒃᑯᐊ 
ᐊᓪᓚᕝᕕᖏᓐᓂ ᓄᑖᓐᓂᒃ ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖏᓐᓂᒃ ᓴᓇᔪᒫᕐᓂᐊᕐᖓᑕ ᐊᒥᓱᑲᓪᓚᒻᒪᕆᓐᓂᒃ ᓄᓇᕗᒻᒥ 
ᓄᓇᓕᐅᔪᓂᑦ ᐊᕐᕌᒍᒥ ᐊᒡᒋᖅᑐᒥ. ᑲᑎᒪᔨᕋᓛᓪᓗ ᕿᓚᓈᖅᐳᑦ ᕿᒥᕐᕈᔪᒫᒥᒐᒥ ᑖᒃᑯᓂᖓ ᖃᖓ ᖃᓄᑎᒋ 
ᐊᑯᓂᐅᑎᒋᔪᖅ ᑲᒪᒋᔭᐅᓛᕐᒪᖔᑕ. 
 
ᑲᑎᒪᔨᕋᓛᖑᔪᑦ ᐃᑲᔪᖅᑐᐃᕗᑦ ᐱᐅᓯᑎᑦᑎᕙᓪᓕᐊᓂᕐᒧᑦ ᓄᓇᕗᒻᒥ ᒥᕐᖑᐃᓯᕐᕕᓕᕆᔾᔪᑎᐅᔪᓂᒃ 
ᑐᑭᓯᒋᐊᕐᕕᐅᔪᓂᓗ ᑭᓯᐊᓂᓕ ᐃᓱᒫᓗᒍᑎᖃᐃᓐᓇᖅᐳᒍᑦ ᑕᒪᓐᓇ ᓄᓇᕗᑦ ᐳᓚᕋᑦᑐᓄᑦ 
ᐅᐸᑦᑕᐅᖃᑦᑕᕈᓐᓇᕐᓂᕆᔭᕋᓗᐊᖓ ᓱᓕ ᐱᕙᓪᓕᐊᓯᒪᓐᖏᓗᐊᕐᖓᑦ ᐊᒻᒪᓗ ᖃᐅᔨᒪᓪᓗᑕ ᐊᕙᑎᓕᕆᔨᒃᑯᑦ 
ᑲᒪᒋᔭᖃᕐᖓᑕ ᒥᕐᖑᐃᓯᕐᕕᐅᔪᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑲᒪᒋᔭᖃᓕᕐᖓᑕ 
ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᑕᒪᒃᑯᓄᖓ ᑐᑭᓯᒋᐊᕐᕕᐅᔪᓄᑦ ᓇᓗᓇᐃᕐᓯᒍᓐᓇᓪᓚᕆᓐᖏᑦᑐᖅ ᖃᓄᖅ ᑕᒪᒃᑯᐊ 
ᐱᓕᕆᕕᐅᔪᑦ ᐱᓕᕆᖃᑎᒌᓐᓂᐊᕐᒪᖔᑕ ᑲᒪᓗᑎᒃ ᑕᒪᒃᑯᓂᖓ ᑲᒪᒋᔭᒥᓂᒃ.  
 
ᐆᑦᑑᑎᒋᓗᒍ ᑕᐃᓐᓇ ᓴᖅᑭᑕᐅᕋᑖᓚᐅᖅᑐᖅ 2005 ᓄᓇᕗᒻᒥ ᑮᓇᐅᔭᑦ ᐱᕙᓪᓕᐊᔪᓕᕆᓂᕐᒧᑦ ᓇᓗᓇᐃᕐᓯᓯᒪᒻᒪᑦ 
ᐃᓚᒋᓪᓗᐊᑕᕆᓂᐊᕐᖓᒍ ᐳᓚᕋᑦᑐᓕᕆᓂᕐᒧᑦ ᐱᓕᕆᐊᖑᔭᕆᐊᖃᖅᐳᑦ ᓱᓕ ᐱᓕᕆᐊᖑᓪᓗᓂ ᑕᐃᓐᓇᓕ 
ᐱᒻᒪᕆᐅᒻᒪᑦ ᐊᕙᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒌᓪᓗᑎᒃ 
ᑕᒪᒃᑯᐊ ᑲᔪᓯᑦᑎᐊᕈᓐᓇᖁᓪᓗᒋᑦ ᐱᕚᓪᓕᕈᑎᒋᓇᓱᑦᑕᖏᑦ ᒥᕐᖑᐃᓯᕐᕕᒻᒥ ᐊᒻᒪ ᐳᓚᕋᑦᑐᓂ ᐱᖃᓯᐅᑎᓪᓗᒋᓪᓗ 
ᐃᑉᐱᓇᕐᓂᕆᒐᔭᖅᑕᖓᓄᑦ ᐃᖅᑲᓇᐃᔮᖅ `ᑕᑎᑦᑎᒍᓐᓇᕋᔭᕐᒪᖔᑕ ᓄᓇᑦᑎᓐᓂ.  

ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᑯᑦ ᒐᕙᒪᑯᓐᓄᑦ ᐃᑲᔪᖅᑐᐃᑲᓐᓂᖁᓪᓗᒋᑦ ᐃᓚᖏᓐᓂ ᓄᓇᓕᐅᔪᓂᑦ 
ᓴᖅᑭᔮᖅᑎᑦᑎᓂᕐᒧᑦ ᐱᒋᐊᕈᑕᐅᕙᓪᓕᐊᓂᐊᖅᑐᓄᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᑐᕌᖓᔪᓂᒃ. ᐆᑦᑑᑎᒋᓗᒍ 
ᐃᓱᒪᒋᔭᐅᓚᐅᖅᑐᖅ, ᓲᕐᓗ ᐅᒥᐊᒧᑦ ᑐᓚᑦᑕᕐᕕᐅᔪᓂᒃ ᐅᕝᕙᓘᓐᓃᒃ ᐊᑐᓗᐊᖅᑕᐃᓕᒪᕕᐅᔪᒥᒃ ᓴᓇᔭᐅᕙᓪᓕᐊᔪᖅ 
ᓴᓂᑭᓗᐊᕐᒥ.  
 
ᑲᑎᒪᔨᕋᓛᖑᔪᑦ ᖃᐅᔨᒪᒋᕗᑦ ᐱᕙᓪᓕᐊᔭᐅᓯᒪᓕᖅᑐᑦ ᒥᕐᖑᐃᓯᕐᕕᐅᒥ, ᐊᒻᒪ ᑖᒃᑯᐊ ᐃᓄᓐᓄᑦ ᐱᖁᑎᒋᔭᖏᓐᓄᑦ 
ᐅᑉᐱᓇᕐᓂᖏᓐᓄᑦ ᐊᖏᖃᑎᒌᒍᑕᐅᔪᖅ. ᑲᑎᒪᔨᕋᓛᕗᓪᓗ ᑲᔪᖏᖅᐳᑦ, ᕿᓚᓈᖅᐳᑦ ᓇᓗᓇᐃᖅᑕᐅᓂᐊᕐᓂᖏᑦ 
2006 Coppermine River ᖁᓪᓗᖅᑑᑉ ᓴᓂᐊᓃᑦᑐᖅ ᑲᓇᑕᒥ ᐃᑦᑕᕐᓂᓴᐅᓪᓗᓂ ᑰᖑᔪᒥ ᐊᒻᒪᓗ ᖃᐅᔨᒪᓪᓗᑎᒃ 
ᐊᖏᕈᑕᐅᓚᐅᖅᑐᑦ 2005-2006 ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᓴᖅᑮᕙᓪᓕᐊᓂᐊᕐᓗᑎᒃ ᒥᕐᖑᐃᖅᓯᕐᕕᐅᔪᓂᑦ ᐊᒻᒪᓗ 
ᐃᑦᑕᕐᓂᓴᐅᔪᓂᑦ ᑰᑐᖃᐅᔪᓂᑦ ᑲᒪᒋᔭᐅᓂᖏᓐᓂᑦ ᑐᓴᖅᑎᑕᐅᖃᑦᑕᕈᒪᓂᐊᖅᐳᓪᓗ ᒥᓂᔅᑕᐅᔪᒥᒃ ᖃᑯᑎᒃᑯᑦ. 
 
ᑲᑎᒪᔨᕋᓛᖑᔪᑦ ᐃᓕᓴᖅᓯᒻᒥᔪᑦ ᐱᒻᒪᕆᐅᓂᖓᓂᑦ ᑲᒪᒋᔭᐅᑦᑎᐊᕆᐊᖃᕐᓂᖓ ᐱᕙᓪᓕᐊᓂᕆᔭᖓᑕ ᑕᒪᒃᑯᐊ 
ᒐᕙᒪᑐᖃᒃᑯᓐᓂᑦ ᐱᓕᕆᐊᖑᔪᑦ. ᑕᐃᓐᓇ ᐃᒐᓕᖅᑑᑦ ᑲᖏᖅᑐᒑᐱᐅᑉ ᓴᓂᐊᓃᑦᑐᖅ ᐊᒻᒪᓗ 
ᐱᓕᕆᖃᑎᖐᓐᓂᐊᕐᓗᑎᒃ ᓴᓂᓕᕆᔭᖏᑦ ᓄᓇᓕᐅᔪᑦ. 
 
ᐊᒻᒪᓗ ᖃᐅᔨᒪᒋᓪᓗᑕ ᑖᒃᑯᐊ ᑐᓴᖅᑎᑕᐅᓚᐅᕋᑦᑕ ᐊᕙᑎᓕᕆᔨᒃᑯᓐᓄᑦ ᐊᖓᔪᖅᑳᕐᒥᑦ ᐊᐱᖅᓱᑎᓪᓗᑕ 
ᐃᓱᒫᓗᒍᑎᒋᔭᖏᓐᓂᑦ ᑕᕝᕙᓐᖓᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐱᔾᔪᑎᖃᖅᑐᖅ. ᐊᓕᕕᔨ 
ᒥᕐᖑᐃᖅᓯᕐᕕᒃ ᓴᓪᓖᑦ ᓴᓂᐊᓃᑦᑐᖅ. 
 
ᒪᓕᒐᓕᐅᖅᑏᓪᓗ ᖃᐅᔨᒪᓪᓗᑎᒃ ᒐᕙᒃᑯᑦ ᐱᔭᕆᐊᑐᔪᖅᓯᐅᓗᐊᕐᒪᑕ ᑕᒪᒃᑯᐊ ᓴᐳᔾᔨᓯᒪᓇᓱᓐᓂᕐᒥᑦ 
ᐊᕙᑎᑦᑎᓃᑦᑐᒥᑦ ᐊᒻᒪᓗ ᑕᒪᒃᑯᐊ ᖃᓄᐃᓕᐅᕈᑕᐅᔪᓐᓇᖅᑐᑦ ᐱᕈᖅᐸᓪᓕᐊᑎᑕᐅᔭᕆᐊᖃᕐᓂᖏᓐᓂᑦᑕᐅᖅ.  
 
ᑖᒃᑯᐊ ᐃᑯᐱᕝᕕᓕᕆᔨᒃᑰᖃᑦᑕᓚᐅᖅᑐᒃ ᒪᕐᕉᓕᖅᓯᒪᒻᒪᑎᒃ ᐱᓕᕆᓪᓗᑎᒃ ᒪᓕᒻᒪᑕ ᑕᒪᔅᓱᒥᖓ. ᑕᐃᒪᓕ 
ᐱᒻᒪᕆᐅᕗᖅ ᒐᕙᒪᒃᑯᑦ ᐊᑕᖏᕐᓗᑎᒃ ᐅᓂᒃᑳᑦᑎᐊᖃᑦᑕᕐᓗᑎᒃ ᒪᓕᒐᓕᐅᖅᑎᓄᑦ ᖃᓄᖅ ᐃᓱᒪᓕᐅᖃᑦᑕᕐᒪᖔᑕ 
ᐊᒻᒪᓗ ᐊᔾᔨᒌᓕᖅᑐᖅᓯᕙᒻᒪᖔᑕ ᑕᒪᑐᒧᖓ. 
 
ᐃᒃᓯᕙᐅᑖᖅ, ᓄᓇᕗᒥ ᒐᕙᒪᒃᑯᑦ ᔫᓂ 2005 ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᓂᕐᒧᑦ 
ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ ᓇᓗᓇᐃᖅᓯᓚᐅᕐᒪᑦ ᐊᔅᓱᕈᕐᓂᕋᖅᑐᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐆᒪᔪᕐᓂᐊᖅᑎᐅᔪᓂᑦ 
ᐃᓪᓗᓕᒻᒥ. ᐊᕝᕙᓪᓗᐊᐸᓗᖏᑦ ᑖᒃᑯᐊ ᐱᓕᕆᕕᐅᔪᑦ ᐃᖅᑲᓇᐃᔮᖑᔪᑦ ᓱᓕ ᐃᓐᓄᑦᑕᐅᓯᒪᓐᖏᒻᒪᑕ. ᑕᐃᒫᑦᑕᐅᖅ 
ᐅᖃᐅᓯᕆᔭᐅᓯᒪᒻᒥᔪᖅ ᑕᐃᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ ᐃᖅᑲᓇᐃᔮᖑᔫᒐᓗᐊᓄᑦ ᑕᐃᒃᑯᓂᖓ ᓄᓇᓕᓐᓂᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᑖᒃᑯᐊ ᐱᓕᕆᕕᐅᔪᑦ ᓴᖅᑮᖁᓪᓗᒋᑦ ᐅᕙᓂ ᒪᓕᒐᓕᐅᕐᕕᒻᒥ. 
ᑭᖑᓪᓕᖅᐹᒥᑦ ᐊᑭᒋᒐᔭᖅᑕᖏᓐᓂᑦ ᐊᑭᑐᔪᖅᑐᕈᑎᔅᓴᐅᒐᔭᖅᑐᑦ ᐱᖃᓯᐅᑎᓗᒋᑦ ᑐᑭᓯᒋᐊᕈᑎᔅᓴᐃᑦ ᐃᓄᐃᑦ 
ᐃᖅᑲᓇᐃᔮᖃᖅᐸᑦᑐᑦ ᐱᓕᕆᐊᖑᔪᒥᑦ ᐊᑐᓂᑦ ᐊᒻᒪᓗ ᐃᑲᔫᓯᐊᖑᕙᑦᑐ ᐊᑭᓕᕆᐊᖃᖅᑎᑕᐅᕙᑦᑐᓪᓗ ᒪᓕᓪᓗᒋᑦ 
ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔫᑎᐅᔪᓄᑦ. 
 
ᑕᒪᓐᓇ ᐊᔅᓱᐊᓗ ᑐᑭᓯᒋᐊᕈᑎᐅᔪᖅ ᐊᑦᑑᑎᖃᕋᔭᕐᒪᑦ ᒪᓕᒐᓕᐅᖅᑎᓄᑦ ᖃᐅᔨᒐᓱᑦᑎᓪᓗᒋᑦ ᓄᓇᕗᒻᒥ 
ᓇᒻᒥᓂᖃᖅᑏᑦ ᐃᑲᔫᑎᓄᑦ ᐊᒻᒪᓗ ᐱᐅᓯᕚᓪᓕᖅᑎᑦᑎᒐᔭᖅᑐᓂ ᒪᑐᐃᖓᓂᖓᓂ ᒐᕙᒪᒃᑯᑦ ᑮᓇᐅᔭᓂᒃ 
ᐊᑐᕐᓂᖏᓐᓄᑦ. 
 
ᑕᕝᕙ ᐅᖃᐅᓯᔅᓴᕆᔭᒃᑲ ᐊᓯᖏᑦ ᒪᓕᒐᓕᐅᖅᑏᑦ ᐅᖃᐅᓯᔅᓴᖃᕐᓂᐊᕐᒥᔪᑦ ᐱᕙᓪᓕᐊᑎᓪᓗᑕ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑉᓴᓚᒃ. ᑖᒃᑯᐊ ᑲᑎᒪᔨᐅᔪᑦ ᖃᓄᑐᐃᓐᓇᖅ 10-ᒥᓂᔅᓯᓂᑦ 
ᐅᖃᓪᓚᒍᓐᓇᖅᐳᑦ. ᐅᖃᐅᓯᔅᓴᖃᖅᑐᖃᖅᐹ. ᐅᖃᐅᓯᔅᓴᑐᐃᓐᓇᐃᑦ ᑲᑎᒪᔨᓄᑦ. ᐅᖃᐅᓯᔅᓴᑐᐃᓐᓇᐃᑦ. 
ᐊᑎᖅᑕᖃᓐᖏᓐᓇᒪ ᐅᖃᓪᓚᑐᐃᓐᓇᕈᒪᔪᓂᑦ. ᑕᐃᒪ ᒪᑉᐱᒐᓕᕆᓂᐊᓕᕆᕗᒍᑦ ᐊᑭᑐᔫᑎᓄᑦ ᐊᑐᖅᑐᔅᓴᓂᑦ. 
ᒪᑉᐱᒐᖅ ᐱᒋᐊᖅᑳᕐᓗᒍ I-6. I-6. ᐊᕙᓗᒥᐅᑕᓕᕆᔨᒃᑯᑦ. ᐱᓕᕆᐊᔅᓴᑦ ᐱᕙᓪᓕᐊᔾᔪᑕᐅᓂᖏᑦ 
ᓇᓗᓇᐃᔭᖅᓯᒪᓂᖏᑦ.  
 
ᐊᑭᑐᔫᑎᑦ ᑕᖏᓖᑦ ᐱᖁᑏᑦ. ᐊᖓᔪᖅᑳᖃᕐᕕᒻᒥᑦ. ᐊᖓᔪᖅᑳᖃᕐᕕᒻᒥ ᑲᑎᓪᓗᒋᑦ. $140,000. ᐊᖏᖅᐱᓰ? 
ᖁᔭᓐᓇᒦᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ I-7. ᕿᑭᖅᑖᓗᒻᒥ. ᕿᑭᖅᑖᓗᒻᒥ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃ, ᐃᒃᓯᕙᐅᑖᖅ ᑕᐃᒃᑯᐊ 120 ᑕᐃᓴᓐ ᑖᓚᐃᑦ ᑕᐃᑲᓂ ᐃᖃᓗᐃᑦ 
ᑰᖓᓂ ᒥᕐᖑᐃᖅᓯᕐᕕᖕᒥ ᐱᔾᔪᑎᒋᓪᓗᒍ ᑖᓐᓇ ᑕᑯᓛᕋᓗᐊᓕᖅᐱᑎᒍ ᑖᓐᓇ ᐃᑲᕈᑎᐅᓂᐊᖅᑐᖅ.ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᑐᑐ. ᒥᓂᔅᑐ ᐊᑭᓱ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓕ ᑖᓐᓇ ᐱᓕᕆᐊᕆᔭᖅᐳᑦ ᖃᓄᖅ 
ᐊᑯᓂᐅᑎᒋᔪᖅ ᐱᓕᕆᐊᕆᓂᐊᕐᒪᖔᑦᑎᒍᑦ ᖃᐅᔨᒪᖏᑕᕋᓗᐊᕋ ᒐᕙᒪᐅᓪᓗᑕ ᐊᕙᑎᓕᕆᔨᐅᓪᓗᑕ ᑕᓐᓇ 
ᓇᖕᒥᓂᖅ ᓴᓇᒍᓐᓇᖏᓐᓇᑦᑎᒍᑦ ᐊᓯᖏᓐᓂ ᐃᑲᔪᖅᑎᖃᕆᐊᖃᕐᓂᐊᕋᑦᑕ ᑮᓇᐅᔭᖅᑖᕐᕕᒋᒋᐊᖃᕐᓂᐊᖅᑕᑦᑎᓐᓂᒃ 
ᑲᑐᔾᔨᖃᑎᒌᓂᓪᓘᓐᓃᑦ ᐊᓯᖏᓐᓂᓘᓐᓃᑦ ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑐ ᐊᑭᓱ. ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖃᐅᔨᒪᔭᕋ ᑕᐃᖕᓇ ᐱᓱᒡᕕᖓ ᑕᐃᖕᓇ ᐃᑲᕐᕕᒃ 
ᐊᖏᖅᑕᐅᓚᐅᖅᓯᒪᔪᒐᓗᐊᖅ ᖃᔅᓯᑲᓪᓛᕐᔪᓕᖅᑐᓂᒃ ᐊᕐᕋᒍᓂᒃ ᖃᐅᔨᒍᒪᑐᐃᓐᓇᖅᑐᖓ ᖃᖓ ᑖᓐᓇ 
ᐊᖏᖅᑕᐅᓚᐅᖅᓯᒪᖕᒪᖔᑦ ᐱᓱᒡᕕᑐᐃᓐᓇᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᑐᑐ. ᒥᓂᔅᑐ ᐊᑭᓱ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃ, ᑖᒃᑯᐊ ᐱᓕᕆᖃᑎᒋᓚᐅᖅᑕᕗᑦ ᓴᓇᖃᑎᒋᓚᐅᖅᑕᕗᑦ ᐃᑲᔪᕈᑎᒥᒃ 
ᑕᐃᑲᓂ ᑕᐃᒃᑯᐊ ᐅᓇᑕᖅᑐᒃᓴᐃᑦ ᓄᖅᑲᓚᐅᕐᒪᑕ ᓴᓇᒍᓐᓃᓚᐅᕐᒪᑕ ᖃᓄᕐᓗ ᑲᔪᓯᒍᑎᒋᓂᐊᕐᒪᖔᑦᑎᒍᑦ 
ᖃᐅᔨᒪᖏᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑐ ᐊᑭᓱ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᓱᖕᒪᑦ ᐱᓕᕆᖃᑎᖃᖁᓐᓃᓚᐅᖅᐸᑦ ᑕᐃᒃᑯᐊ ᐅᓇᑕᖅᑐᒃᓴᐃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᑐᑐ. ᒥᓂᔅᑐ ᐊᑭᓱ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑕᐃᒃᑯᐊ ᖃᐅᔨᒪᑎᒋᔭᕐᒥᓂᒃ ᐱᑕᖃᓚᐅᖏᒻᒪᑕ ᐅᓇᑕᖅᑐᖃᓚᐅᕐᒪᓪᓗ 
ᑕᐅᕙᓂ Afghanistan Iranᒥ ᐊᓯᖏᓂ ᐱᓕᕆᐊᒃᓴᖃᓚᐅᕐᒪᑕ ᐃᑲᔪᕋᔭᓚᐅᖅᑑᒐᓗᐊᑦ 
ᑕᐃᒪᐃᓐᓇᐃᖏᑦᑐᕕᓂᐅᓐᓂᖅᐸᑕ. 

ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑐ ᐊᑭᓱᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖃᐅᔨᒪᔪᖅᑕᖃᖅᑐᓂᒃ ᐃᑲᕈᑎᓕᐅᕈᓐᓇᖅᑐᓂᒃ ᐱᑕᖃᖏᒻᒫᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᑐᑐ. ᒥᓂᔅᑐ ᐊᑭᓱ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑕᐃᒪ ᐅᖃᖅᑲᐅᒐᒪ ᑮᓇᐅᔭᖅᑐᖅᑐᒻᒪᕆᐊᓗᒐᔭᕋᑦᑕ ᑕᐃᒪᓐᓇᐃᓕᐅᕈᑦᑕ 
ᐃᖅᑲᓇᐃᔭᖅᑎᑖᕈᑦᑕ ᖃᐅᔨᒪᔨᑕᕆᔭᐅᒐᔭᖅᑐᓂᒃ ᐊᓯᖏᓐᓂᓪᓗ ᑭᓯᐊᓂ ᐱᓗᑕᐅᔭᕆᐊᖃᕐᓂᐊᕋᑦᑕ 
ᖃᓄᖅᑑᕈᑎᒃᓴᑦᑎᓐᓂᒃ ᕿᓂᕋᓗᐊᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒪᓐᓇ ᐱᓱᒡᕕᑐᐃᓐᓇᐅᒐᓗᐊᕐᒪᑦ ᐃᒪᓐᓇ 
ᐊᑐᖅᑕᐅᓗᐊᖃᑦᑕᔾᔮᖏᒃᑲᓗᐊᕐᒪᑦ, ᐃᑲᕈᑎᑐᐃᓐᓇᐅᖕᒪᑦ ᓯᓚᒥ ᐃᓚ ᐊᒃᓱᕈᕈᑎᖃᖅᐱᓯ ᑕᐃᒃᑯᐊ ᐅᓇᑕᖅᑐᒃᓴᐃᑦ 
ᖃᐅᔨᒪᑎᒋᔭᖏᑦ ᐱᑕᖃᕆᐊᖃᔾᔭᖏᒃᑲᓗᐊᕐᒪᑕ ᓴᓇᓂᐊᕐᓗᑕ ᐱᓱᒡᕕᖕᒥᑦ ᐃᑳᕈᑎᒥᒃ ᓱᖕᒪᑦ ᐃᖅᑲᓇᐃᔭᖅᑎᑦ 
ᓇᖕᒥᓂᖅ ᓱᖕᒪᑦ ᐱᔪᓐᓇᖏᓚᑦ? 
 
ᑕᒃᑯᐊ ᑕᑯᓐᓇᕐᓗᒋᑦ ᐊᓯᖏᑦ ᑖᒃᑯᐊ ᓴᓇᔭᐅᔭᐅᔪᑦ ᒐᕙᒪᒃᑯᓐᓂ ᓄᓇᕗᒥ ᑕᐃᓐᓇ ᐋᓐᓂᐊᕐᕕᒃ ᐊᓯᖏᓪᓗ 
ᑕᒪᒃᑯᓂᖓ ᖃᐅᔨᒪᑎᒋᔭᐅᔪᓂᒃ ᐅᓇᑕᖅᑐᒃᓴᑦ ᐱᑕᖃᕆᐊᖃᔾᔭᖏᒃᑲᓗᐊᕐᒪᑦ ᒥᓂᔅᑕ ᑭᐅᔪᓐᓇᖅᐸ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᑐᑐ. ᒥᓂᔅᑐ ᐊᑭᓱ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  ᐃ, ᑕᐃᒪ ᑮᓇᐅᔭᑦ ᐊᑭᑐᔪᑎᓄᑦ ᐊᑐᖅᑐᒃᓴᑦ 
2006 2007ᒥᓗ ᐊᑐᖅᑕᐅᒐᔭᖅᐸᑕ 600 ᑕᐃᓴᓐᑖᓚᑐᐃᓐᓇᐅᓕᕋᔭᕐᒪᑕ ᓄᓇᓕᖕᓄᑦ ᐊᑐᖅᑕᐅᒍᓐᓇᕋᔭᖅᑐᓂᒃ. 
 
ᑕᐃᒪᓐᓇ ᑮᓇᐅᔭᖅᑐᖅᑐᒻᒪᕆᐅᒐᔭᕋᑦᑕ 1.8 ᒥᓕᐊᓐᑖᓚᕌᓕᕋᔭᕐᒪᑦ ᐊᑐᖅᑐᒃᓴᐅᒐᔭᖅᑐᓂᒃ ᐃᑳᕈᑎᒃᓴᒧᑦ 
ᐱᓕᕆᖃᑎᒋᔭᖅᐳᑦ ᑕᐃᒃᑯᐊ ᐃᓄᓕᕆᔨᑐᖃᒃᑯᑦ, ᑕᐃᒃᑯᐊ ᓴᐱᓕᖅᓯᒪᖏᑦᑐᒍᑦ ᓱᓕ, ᓴᐱᓕᔾᔮᖢᑕᓗᒃ ᑭᓯᐊᓂ 
ᐱᐊᓂᒃᐸᑦ ᐃᖅᑲᓇᐃᔭᕐᕕᒐᐃᓛᒃ, ᑕᐃᒪᓐᓇ ᑕᒡᕙ ᐃᖃᓗᖕᓂ ᑕᐃᑲᓂ ᑰᖕᒥ ᐃᑳᕈᑎᓕᐅᕋᓱᐊᖅᑐᒍᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑐ ᐊᑭᓱᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᖃᓄᖅ ᐊᖏᕈᑎᖃᖅᑳᓚᐅᕐᓯᒪᕕᓯ ᑕᐃᒃᑯᐊ ᐅᓇᑕᖅᑐᒃᓴᐃᑦ 
ᐱᖃᑎᒋᓪᓗᒋᑦ ᐃᓕᔅᓯᓗ ᖃᓄᖅ ᐊᖏᖃᑎᒌᒍᑎᖃᓚᐅᕐᓯᒪᕕᓯ ᓯᕗᓪᓕᖅᐹᒥ.  
 
ᑕᐃᒃᑯᐊ ᐅᓇᑕᖅᑐᒃᓴᐃᑦ ᐱᓕᕆᒍᓃᓚᐅᕐᒪᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐋᖅᑭᔅᓱᐃᓚᐅᕐᓯᒪᒻᒪᑕ ᐃᑳᕐᕕᒻᒥᒃ 
ᐋᖅᑭᒃᓱᐃᓂᐅᐊᓚᐅᕐᒪᑕ ᑎᑎᕋᐅᔭᕐᓂᐊᓚᐅᕐᒪᑕ ᑕᐃᒪᓐᓇ ᑮᓇᐅᔭᓂᒃ ᑮᓇᐅᔭᖅᑐᕈᓐᓇᓂᐊᓚᐅᓐᖏᑦᑐᒍᑦ 
ᑕᐃᒃᑯᐊ ᑲᓇᑕᒥ ᐊᖅᑯᑎ ᐃᓛ ᐱᓱᒡᕕᓕᕆᔨᒃᑯᑦ ᐅᓇᑕᖅᑐᒃᓴᖅᑕᖃᕈᓐᓃᕐᒪᑦ ᑕᒡᕙᓂ ᑕᐃᒪᓐᓇ ᖃᓄᖅ 
ᐱᐊᓂᓐᓂᐊᕐᒪᖔᑦᑎᒍ ᖃᐅᔨᒪᔪᓐᓃᑦᑐᒍᑦ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᓴᓇᔭᐅᒋᐊᖃᕐᓂᐊᖅᑐᖅ ᐊᖏᖅᑕᐅᑎᓪᓗᒍ ᑮᓇᐅᔭᖅ 
ᖃᑦᑎᓂᒃ ᐊᖏᕈᑎᖃᖅᑐᖃᓚᐅᕐᓯᒪᕕᓯ ᐊᖏᖅᑐᖃᓚᐅᕐᓯᒪᕙ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑮᓇᐅᔭᖅᑕᖃᓚᐅᓐᖏᑦᑐᖅ. ᓄᓇᕗᑦ 
ᒐᕙᒪᒃᑯᖏᑦ ᐊᑭᓖᒋᐊᖃᓚᐅᓐᖏᑦᑐᑦ ᓴᓇᔭᐅᓂᐊᓚᐅᕐᒪᑦ ᑖᒃᑯᓄᖓ ᐅᓇᑕᖅᑐᒃᓴᓄᑦ ᑮᓇᐅᔭᓄᑦ ᓄᓇᕗᑦ 
ᒐᕙᒪᒃᑯᖏᑦ ᑐᓂᔭᐅᓚᐅᓐᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑲᑎᒪᖃᑎᖃᕐᖓᑕᒎᖅ ᓱᓕ 
ᐃᓄᓕᕆᔨᑐᖃᒃᑯᓐᓂᒃ ᑕᐃᒃᑯᐊᑦᑕᐅᖅ ᐅᓇᑕᖅᑐᒃᓴᐃᓪᓕ ᑕᐃᒪ ᓴᐃᒻᒪᖅᐸᑎᖃᐃ ᑭᓯᐊᓂ ᐅᓇᑕᕈᓐᓃᖅᐸᑕ 
ᐊᑯᓂᐊᓗᒃ ᐅᑕᖅᑭᓂᐊᖅᑰᕋᑦᑕ ᖃᓄᖅ ᕿᓚᒥᐅᓂᖅᓴᒃᑯᑦ ᓴᖅᑭᖅᑐᖃᕐᓂᐊᖅᐹ ᑕᐃᒃᑯᐊ ᐅᑕᖅᑭᓐᖏᖔᕐᓗᒋᑦ 
ᐅᓇᑕᕆᐊᕐᓯᒪᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑎᑎᕋᓚᐅᖅᑐᒍᑦ ᐃᓄᓕᕆᔨᑐᖃᒃᑯᓐᓄᑦ 
ᐃᑲᔪᕈᒪᒻᒪᖔᑕ ᐅᑕᖅᑭᔭᕗᑦ ᒫᓐᓇᐅᔪᖅ ᑖᓐᓇ ᐅᖃᐅᓯᕆᒍᒪᔪᓐᓇᖏᑦᑕᒃᑲ ᐅᓇᑕᖅᑐᒃᓴᒃᑯᑦ 
ᐱᓇᓱᐊᕈᓯᐅᓂᐊᖅᑐᒥᑦ ᑎᑭᓐᓂᐊᕐᓂᖏᑦ ᑕᐃᒪᓐᓇ ᖃᓄᖅ ᓴᓇᓂᐊᕐᒪᖔᑦᑕ ᐃᓗᐊᕈᒻᒥᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᐅᓇᑕᖅᑐᒃᓴᐃᑦ ᐱᓇᓱᐊᕈᓯᐅᓂᐊᖅᑐᒥ ᑕᖅᑭᐅᓂᐊᖅᑐᒥᓗ 
ᑎᑭᔾᔮᖂᓐᖏᒻᒪᑕ ᓄᖅᑲᖅᓱᑎᒃ ᑕᐃᒪ ᐅᖃᓚᐅᖅᐹᑦ ᐊᒻᒪᓗ ᐃᓕᔅᓯ ᐊᐱᕆᓚᐅᖅᐱᓯ ᖃᖓ ᑕᒪᓐᓇ 
ᐱᓕᕆᒃᑲᓐᓂᕆᓐᓇᕋᔭᕐᒪᖔᑕ ᓴᓇᓇᓱᐊᒃᑲᓐᓂᕈᓐᓇᕋᔭᕐᒪᖔᑕᓘᓐᓃᑦ ᐃᒪᓐᓇ ᓴᓇᓂᐊᕐᓗᑎᒃ ᐃᑳᕈᒻᒥᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒥᔅᑐ ᒫᓐᑏᑦ ᑭᐅᑎᓐᓂᐊᖅᐸᕋ 
ᐊᐱᖅᑯᑕᐅᔪᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᒪᓐᑏᑦ. 
 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

618

ᒪᓐᑏᑦ (ᑐᓵᔨᑎᒍᑦ): ᑲᑎᒪᖃᑎᒋᓚᐅᕋᑦᑎᒍ ᑕᐃᒃᑯᐊ ᐅᓇᑕᖅᑐᒃᓴᒃᑯᑦ ᐱᓕᕆᑦᑎᐊᑐᒻᒪᕆᐅᓚᐅᕐᒪᑕ 
ᑎᑎᕋᐅᔭᖅᖢᑎᒡᓗ ᐅᕙᒃᑎᖕᓄᑦ ᑕᑯᔭᖅᑐᖅᖢᑎᒡᓗ ᑭᓯᐊᓂ ᖁᐊᖅᓵᓚᐅᖅᑐᒍᑦ ᒥᓂᔅᑕ ᐅᓇᑕᖅᑐᒃᓴᒃᑯᓐᓂ 
ᐊᐱᕆᒐᑦᑎᒍ ᖃᓄᒃᑲᓐᓂᖅ ᓴᓇᒃᑲᓐᓂᕐᓂᐊᕐᒪᖔᑖ ᓂᐅᕕᕐᓂᐊᕐᒪᖔᑕᓗ ᑖᒃᑯᓂᖓ ᓴᓇᓂᐊᕐᓗᑎᒃ ᐃᑳᕈᑎᒥᒃ 
ᑮᓇᐅᔭᖅᑖ. 
 
ᐃᓛ ᓴᓈᓂᒍᓐᓇᔾᔮᖏᑦᑐᒡᒎᖅ Afghanistan-ᒨᕆᐊᖃᕐᓂᕋᕐᓱᑎᒃ ᐃᒪᓐᓇ ᓴᓇᒍᓐᓇᖏᒃᑯᑦᓯ ᐃᑲᔪᕈᓐᓇᖅᐱᓰ ᓲᓗ 
ᖃᓄᑐᐃᓐᓇᖅ ᐃᖃᓗᓐᓅᖅᑐᖃᖃᑦᑕᕐᒪᑦ ᐅᓇᑕᖅᑐᒃᓴᓂᒃ ᑕᒪᒃᑯᐊ ᓴᓇᒍᑎᒃᓴᖏᑦ 
ᐊᔾᔭᖅᑕᐅᔫᒥᒍᓐᓇᖅᐹᑦᓛᓚᐅᕋᑦᑎᒍ ᓱᓕ ᐅᑕᖅᑭᔪᒍᑦ ᑭᐅᓚᐅᓐᖏᒻᒪᑕ . 
 
ᒥᓂᔅᑕ ᓱᓕᑦᑎᐊᖅᑐᖅ ᐅᖃᖅᑲᐅᒻᒪᑦ ᐃᓄᓕᕆᔨᑐᖃᒃᑯᓐᓄᑦ ᑐᒃᓯᕋᕐᓯᒪᒐᓗᐊᖅᑐᒍᑦ ᐃᒃᐸᒃᓴᐅᓚᐅᖅᑐᒥ ᓲᕐᓗ 
ᖃᓄᐃᒃᓴᖅᑑᔮᓚᐅᓐᖏᑦᑐᖅ ᑐᒃᓯᕋᕐᕕᐅᓯᒪᓕᕋᒥᒃ ᑭᐅᓚᐅᓐᖏᑦᑐᑦ ᓱᓕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᒫᓐᑎᑦ. ᒥᔅᑐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᑕᐃᒪᖃᐃ ᑖᓐᓇ ᓂᕈᐊᕐᓇᐅᓂᐊᓕᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ 
ᑲᑎᒪᔨᕐᔪᐊᖅᓴᖏᓐᓂᒃ ᐊᑲᐅᔪᒃᓴᐅᔪᑦ ᐊᓯᖏᑦ ᑖᒃᑯᐊ ᒐᕙᒪᑖᕆᔭᐅᓂᐊᕐᓕᕐᒥᒻᒪᑕ. ᐊᔭᐅᖅᓯᒍᓐᓇᕐᓂᐊᕐᒪᑕ 
ᐃᑳᕈᑎᒃᓴᓕᐅᕈᓐᓇᓂᕐᒧᑦ ᓄᓇᓕᐸᐅᔭᒦᓐᖔᕐᓂᖓᓂᓪᓗ ᐱᑦᔪᑎᒋᓪᓗᒍ ᐊᑐᖃᑦᑕᕈᓐᓇᓂᐊᕐᒪᑕᓗ ᐃᑳᕝᕕᓐᓂᒃ.  
 
ᐅᑭᐅᖅᑕᖅᑐᒥᐅᑕᐅᔪᓂᒃ ᐃᑲᔪᕋᓱᐊᕐᓂᖏᓐᓄᑦ ᖃᐅᔨᒪᑎᑦᑎᒍᑎᒃᓴᖃᕐᓂᐊᕐᒪᑕ. ᑕᐃᒪᓐᓇ 
ᐃᑲᔪᖅᓱᓂᖅᓴᐅᓇᓱᓐᓂᕐᒥᓐᓂᒃ ᐱᓇᓱᐊᕐᓂᐊᕐᑐᒃᓴᐅᒥᒻᒪᑕ ᑕᐃᒪᓐᓇ ᓴᓇᓂᐊᕐᓂᕋᓪᓗᑎᒃ.  
 
ᐃᒃᓯᕙᐅᑖᖅ ᑕᐃᒪ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐃᓛᓐᓂᒃᑯᑦ ᐊᐱᖅᓱᖅᑕᐅᖃᑦᑕᕋᒪ ᐃᑳᕈᑎᒃᓴᖅ 
ᐱᑦᔪᑎᒋᔭᐅᓪᓗᓂ ᑖᒃᑯᓇᓐᖓᑦ ᐊᐱᕆᔭᐅᖃᑦᑕᖅᑐᖓ ᓂᕈᐊᖅᑎᒋᓚᐅᖅᑕᓐᓂᒃ. ᑕᐃᒃᑯᐊ ᑐᒃᑐᐃᓐ 
ᑕᕚᓃᖃᑦᑕᕐᒪᑕ ᖃᔭᕆᐊᒃᑯᑦ ᐱᔭᐅᒍᓐᓇᖃᑦᑕᖏᑦᖢᑎᓪᓗ.  
 
ᐊᒻᒪᓗᒃᑕᐅᖅ ᐳᓚᕋᖅᑎᐅᕙᑦᑐᓄᑦ ᐊᑐᖅᑕᐅᒍᓐᓇᕋᔭᖅᑐᓂ, ᐊᑐᖅᑕᐅᒍᓐᓇᑎᐊᕐᒪᕆᒻᒪᐅᒐᓗᐊᖅ. ᑕᐃᒪ ᒥᓂᔅᑕ 
ᑖᒃᑯᓂᖓ ᐅᖃᑦᑎᐊᖁᔭᕋ, ᐊᐱᕆᑦᑎᐊᖁᔭᕋ ᒐᕙᒪᑐᖃᒃᑯᓐᓂᑦ ᐱᑕᖃᐅᓐᓂᖓᓂᒃ ᓱᓕ ᑐᒃᓯᕋᐅᑎᖃᓪᓗᓂ 
ᐃᑲᔪᕈᑎᒃᓴᓂᒃ ᑮᓇᐅᔭᓂᒃ. ᖃᓄᑐᐃᓐᓇᖅ ᖃᓄᐃᓕᐅᒃᑲᓐᓂᕈᓐᓇᖏᓐᓇᒪ ᑕᐃᒪᓐᓇ ᐃᖅᑲᓇᐃᔭᖅᑎᖏᑦ ᓲᕐᓗ 
ᑐᒃᓯᕋᕈᓐᓇᖂᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᓴᐱᓕᔾᔮᖏᑦᑐᖓ. 

ᖃᓄᑐᐃᓐᓇᖅ ᓴᓇᔭᐅᒍᓐᓇᕋᔭᕐᒪᖔᖅ ᐃᑳᕈᑎᒃᓴᖅ ᐱᓇᓱᐊᕐᓂᐊᖅᐳᖓ, ᑑᑑ, ᐃᐊᑦ ᐲᑯᓗ, ᐅᑲᓕᕐᓗ, 
ᒪᓕᒐᓕᐅᖅᑎᐅᓪᓗᑎᒃ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑭᓱᒃ. ᖁᔭᓐᓇᒦᒃ, ᑐᑐ. O-7, ᐊᐱᖅᑯᑎᒃᓴᐃᑦ O-7-ᕙᓐᒧᑦ. 
ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ ᐊᐱᕆᔾᔪᑎᖃᑦᑐᖓ ᑕᕝᕙᓂᒃᓴᐃᓐᓇᖅ Hall Beach. ᐅᓇᓕᒃ Dew 
Line Heritage Development. ᑖᓐᓇᑦᑕᐅᖅ, ᖃᓄᑭᐊᖅ ᐱᕙᓪᓕᐊᓇᓱᐊᖅᑐᖅ. 
 
ᐊᕐᕌᓂ ᑮᓇᐅᔭᖅᑐᓚᐅᕐᓂᕆᓪᓗᓂ $80,000-ᑕᐅᓴᓂᒃ ᐊᒻᒪ ᒫᓐᓇ $35,000-ᓂᑦ ᑮᓇᐅᔭᖅᑐᓕᒑᒋᓪᓗᓂ. 
ᖃᓄᐃᓕᐅᕋᓱᓐᓂᖓᓂᓪᓕᒃᑕᐅᖅ ᑮᓇᐅᔭᐃᔭᕈᑎᒃᓴᕆᔫᖏᑕᕗᑦ ᑐᑭᓯᒍᒪᒐᓗᐊᖅᑐᖓ ᓯᕗᓪᓕᖅᐹᒥ. ᖁᔭᓐᓇᒦᒃ, 
ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᐃᒃᓯᕙᐅᑖᖅ, ᑖᓐᓇ ᓄᓇᓕᕋᓛᖑᖃᑕᐅᒻᒪᑦ ᑕᒫᓂ ᓄᓇᓕᓐᓂ ᑮᓇᐅᔭᓕᐅᕈᑎᒃᓴᒥᒃ 
ᕿᓂᕆᐊᖃᕋᑦᑕ ᐳᓚᕋᖅᑐᓕᕆᓂᕐᒨᖓᑎᓪᓗᒍ ᑖᓐᓇ ᑕᑯᒥᓇᖅᓴᐅᑎᒋᒐᓱᐊᕐᓗᑎᒍ ᑖᒃᑯᐊ ᐃᓐᓇᑐᖃᐅᑎᐅᒻᒪᑕ 
ᑕᐃᑲᓃᑦᑐᐃᓐ ᑕᑉᐱᑦᓱᒪ Dew Line-ᒥᓂᐅᑉ ᓴᓂᐊᓂ. 
 
ᑕᒪᓐᓇ ᐋᖅᑭᒃᓱᕆᐊᕈᑎᒋᓇᓱᐊᖅᑕᕗᑦ ᑕᐃᒃᓱᒧᖓ ᐳᓚᕋᖅᑐᖃᕋᔭᓚᐅᕐᓂᖅᐸᑦ ᑕᑉᐸᐅᖓ ᓴᓂᕋᔭᒻᒧᑦ ᑖᓐᓇ 
ᖃᓄᖅ ᑕᑉᐸᐅᖓᕈᒪᔪᑦ ᐃᓕᓴᐅᑎᒋᒐᓱᐊᖅᑕᕗᑦ ᐋᖅᑭᒃᓯᒪᑎᓪᓗᒍ ᑕᐃᒫᒃ ᐅᖃᖅᓯᒪᒐᑦᑕ ᒐᕙᒪᐅᑦᓱᑕ ᑕᒪᒃᑯᐊ 
ᓄᓇᓕᕋᓛᖑᔪᐃᓐ ᖃᓄᖅ ᐃᑲᔪᕆᐊᖅᑲᓐᓂᕈᓐᓇᕐᒪᖔᑦᑎᒍ ᑖᓐᓇ ᐃᓱᒪᒋᓯᒪᔭᕗᑦ. ᐃᒻᒪᖃ ᐊᑑᑎᖃᕋᔭᖅᑎᓪᓗᒍ 
ᑮᓇᐅᔭᓕᐅᕈᑎᐅᑎᓪᓗᒍ ᑖᒃᑯᓄ ᓄᓇᓕᓐᓄᑦ ᐱᓕᕆᐊᕆᕙᓪᓕᐊᓇᓱᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑭᓱᒃ. ᐊᓚᕋᓚᒃ. 
 
ᐊᓚᕋᓚᒃ: ᐃᒃᓯᕙᐅᑖᖅ, ᑐᑭᓯᑦᑎᐊᕐᓚᕆᖏᓐᓇᒪ.  
 
ᓄᓇᓕᕋᓛᖑᓂᕋᐃᒻᒪᓐ Hall Beach-ᒥᐅᑕᓂᓪᓗᒃ, ᐅᕝᕙᓘᓐᓃᑦ ᐊᐅᓛᑕᖅᕕᑐᐃᓐᓇᕐᒥᒃ ᑕᐃᒃᓱᒥᖓ 
ᐅᖃᕋᓗᐊᖅᑎᓪᓗᒍ ᑭᓯᐊᓂ ᑕᐃᓐᓇ ᐃᓛᒃ Dew Line-ᓚᖅᑲᐅᒻᒪᓐ ᑕᐃᓐᓇᓪᓚᕆᐅᔪᒃᓴᐅᒻᒪᑦ ᑕᐃᒃᑯᐊ 
ᐃᓪᓗᖅᔪᐊᕐᒥᓃᑦ ᑕᐃᑲᓂ Dew Line-ᑯᓪᓄᑦ ᐱᖁᑎᒥᓃ.  
 
ᑖᒃᑯᓂᖓᓖ ᒐᕙᒪᒃᑯᓐᓂᑦ ᑐᓂᕐᕈᑕᐅᓯᒪᓪᓚᕆᓕᕐᒪᑕ. ᑕᐃᒃᑯᐊ ᐱᒋᓗᒃᑖᓕᕋᑦᑎᒎ ᑖᒃᑯᐊ 
ᑮᓇᐅᔭᐃᔭᕈᑎᒋᔭᕆᐊᖃᓕᖅᑕᕗᑦ. ᒪᕐᕉᓐᓂᒃ ᑖᓐᓇ ᐊᐱᖅᑯᑎᑦᑕᓕᒃ ᐅᖃᐅᓯᕆᔭᕋ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᕋᓛᑦ ᓲᕐᓗ 
ᓯᐊᒻᒪᑎᖅᕕᐅᓯᒪᖏᑦᑑᓛᒐᓱᖅᑲᐅᔪᖓ. 
 
ᑕᐃᒪᓐᓇ ᑮᓇᐅᔾᔭᔅᓴᐅᑎᖃᕈᓐᓇᖁᓪᓗᒋᑦ ᓴᓂᕋᔭᒻᒥᐅᑦ ᐅᖃᓪᓚᖃᑎᒋᔭᖅᐳᑦ ᓱᓕ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ. 
ᓇᒻᒥᓂᖃᓚᐅᖅᑐᑦ dew line-ᒥᑦ. ᑖᒃᑯᐊ ᐃᓪᓗᕐᔪᐊᒃ ᒪᕐᕉᒃ ᐱᒍᓐᓇᕈᒪᓪᓗᑎᒍ ᐳᓚᕋᖅᑐᓕᕆᓂᕐᒧᑦ 
ᐊᑐᖅᑕᐅᔪᔅᓴᐅᓂᐊᕐᓗᑎᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐊᑭᓱᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. DEW line ᐊᕙᓂᑲᓪᓛᕋᕐᔪᒻᒪᑦ ᓄᓇᓕᓪᓚᕆᓐᓂᑦ ᑕᕝᕙᓂ 
ᓄᓇᓕᕋᓛᖅᑕᖃᕐᓂᒥᒻᒫᑦ? ᐃᓄᖃᖅᑳ ᐊᒻᒪᓗ ᓇᒦᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓄᖃᓐᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐊᑭᓱᒃ. ᐊᓚᕋᓚᒃ. 
 
ᐊᓚᕋᓚᒃ: ᑕᕝᕗᖓᑲᐃᓐᓇᕐᖓᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᑭᖅᑖᓗᒻᒧᑦ. ᑲᑎᑦᑐᒋᑦ ᕿᑭᖅᑖᓗᒻᒧᑦ. $875,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. I-8. ᑕᖏᓖᑦ ᐱᖁᑎᑦ. ᑭᕙᓪᓕᕐᒧᑦ. ᑭᕙᓪᓕᖅ ᑲᑎᓕᒫᕐᓗᒍ, $265,000. 
ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑏᑦ. ᑰᓕ. 
 
ᑰᓕ: ᑐᓐᖓᓱᑦᑎᐊᕆᔅᓯ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑦ, deputy minister ᐊᒻᒪ ᒫᓐᑏᑦ, ᑖᓐᓇ ᐊᑯᓂᐅᓂᖅᐹᖅ 
ᐃᖅᑲᓇᐃᔭᖃᑕᐅᓕᖅᑐᖅ ᑕᒫᓂ ᑐᓐᖓᓱᑦᑎᐊᕐᓕ. ᖃᖔᓗᓂᑦ ᑕᒫᓂ tourism-ᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᓕᖅᑐᖅ.  
 
ᐊᐱᖅᑯᑎᔅᓴᖃᖅᑐᖓᓕ ᐊᖓᔪᖅᑳᖅ ᐃᑲᔪᖅᑐᕈᑎᔅᓴᓂᑦ ᓴᓗᒻᒪᖅᓴᐃᑎᓪᓗᒋᑦ ᑕᐃᑲᓂ ᑕᐃᓐᓇ park-ᖑᔪᖅ 
ᐱᐅᓴᖅᑕᐅᕙᓪᓕᐊᓂᖓ ᐊᕐᕌᒍᑕᒫᑦ ᐱᕙᓪᓕᐊᕌᕐᔪᖃᑦᑕᖅᑐᓂ, ᑭᓯᐊᓂ ᑲᖏᖅᖠᓂᖅ ᑎᑭᕝᕕᐅᕙᓕᕐᒪᑦ 
ᐊᒥᓱᒐᓚᓐᓄᑦ.  
 
ᐆᒥᖓᓕ ᐊᐱᖅᑯᑎᔅᓴᖃᕈᒪᖅᑲᐅᔪᖓ ᐊᖓᔪᖅᑳᕐᒧᑦ ᑕᐃᓐᓇ park ᖃᓄᖅ ᐅᖓᓯᑦᑎᒋᒻᒪᖔᖅ ᑕᕆᐅᕐᒧᑦ 
ᖃᐅᔨᒪᓪᓚᑦᑖᓐᖏᑦᑐᒍᑦ ᑕᐃᒃᑯᐊ ᑭᓯᐊᓂ ᐅᔭᕋᑦᑕᓖᑦ ᑕᐃᑲᓂ ᓯᕗᓂᒃᓴᑉᑎᓐᓂ Lake ᑕᑉᐸᐅᖓ Meladine 
Lake-ᒧᑦ ᑐᓴᓚᖃᑦᑕᕐᒪᑕ.  
 
ᐊᒻᒪᓗ business-ᖃᖅᑐᓄᑦ ᐃᑲᔪᖅᑕᐅᒐᔭᖅᑐᑎᒃ ᑕᐃᒫᖅᑲᐃ ᑕᕆᐅᑉ ᖃᓂᒋᔮᒍᑦ bridge Diane River-ᒧᑦ 
ᖃᓄᑭᐊᖅ. ᐱᓕᕆᔾᔪᑎᒋᒐᔭᕐᒪᖔᖅ conflict-ᒍᒐᔭᖅᐸᓘᓐᓃᑦ territorial park ᖃᓄᐃᑦᑐᒃᑰᕆᐊᖃᕋᔭᖅᑲᓪᓗ 
ᑕᐃᒃᑯᐊ.  
 
ᐅᑭᐅᖑᓚᐅᖅᑐᖅ ᐊᕐᕌᓂ ᑲᑎᒪᑎᓪᓗᑕ table-ᓯᓚᐅᖅᓯᒪᖅᑰᖅᑐᖓ plans-ᒋᔭᖓᑕ ᐃᓚᖓᓐᓂᑦ ᒐᕙᒪᒃᑯᓐᓂᑦ  

ᑭᓯᐊᓂ ᓴᓇᖁᔨᓪᓚᕆᑦᑐᒍᑦ ᓱᓕ Federal Government-ᑯᓐᓂᑦ ᑐᔅᓯᕋᕋᓱᐊᓚᐅᕐᒪᑕ ᑭᓯᐊᓂ 
ᐅᖃᐅᑎᓚᐅᖅᓯᒪᒐᒃᑭᓪᓖᓛᒃ parks . . ᑭᓯᐊᓂ ᐊᖏᖃᑎᒌᑦᑎᐊᕐᓗᑎᐅᒐᔭᕐᒪᖔᑕ.  
 
ᒥᓂᔅᑕ ᐊᐱᕆᔪᒪᔭᕋ ᐃᖅᑲᓇᐃᔭᖅᑏᓪᓘᓐᓃᑦ ᑕᐃᒪᓐᓇᐃᑦᑐᒥᑦ ᐱᓕᕆᔪᓐᓇᖅᐸᑦ, ᑕᐃᓐᓇᖃᐃ park 
ᐊᕝᕕᐊᕋᔭᖅᐸ ᑕᑲᓄᖓ ᖃᓂᒋᔮᓄᑦ ᑭᓯᐊᓂ bridge-ᖑᑲᓪᓚᑐᐃᓐᓇᕆᐊᖃᕐᒪᑦ. ᑖᓐᓇ ᖃᓄᖅ ᐃᓱᒪᒋᒻᒪᖔᔅᓯᐅᒃ 
ᑐᓴᖅᑎᑕᐅᔪᒪᑐᐃᓐᓇᖅᑐᖓ ᒫᓐᓇ ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᑰᓕ. ᒪᓐᑏᑦ ᑖᓐᓇ ᑭᐅᓂᐊᕐᒪᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᒫᓐᑏᑦ. 
 
ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᐅᖃᑦᑕᓚᐅᖅᓯᒪᔪᑦ ᐊᖅᑯᓯᐅᕈᒪᓂᕐᒥᑦ ᑕᐃᑯᖓ 
ᒥᕐᖑᐃᖅᓯᕐᕕᒻᒧᑦ ᐊᒻᒪᓗ ᐃᑳᕐᕕᖓᓄᑦ ᑖᓐᓇ ᐅᐃᒻᒪᐅᑎᒋᔭᐅᕈᓘᔭᓕᓚᐅᖅᓯᒪᒻᒪᑦ. 
 
ᑕᒪᒃᑯᐊᓕ ᑐᓴᐅᒪᔾᔪᑏᑦ ᒐᕙᒪᓕᕆᔨᓄᑦ ᐱᔭᐅᓚᐅᖅᓯᒪᒻᒪᑦ. ᒥᕐᖑᐃᖅᓯᕐᕕᐅᑦᑕᖅᐳᖅ ᐃᑳᕈᑎᐅᑦᑕᕆᓄᖅ ᑕᐃᓐᓇ 
ᐊᖅᑯᑦ ᐱᖅᖠᔭᖅᑕᐅᓗᓂ. 
 
ᑖᓐᓇ ᑐᓴᖃᑦᑕᓕᕋᑦᑎᒍ ᑲᑎᒪᖃᑦᑕᕈᓘᔭᓕᓚᐅᕐᒥᔪᑦ, ᑲᑎᒪᖃᑦᑕᕈᓘᔭᓕᓚᐅᕐᒥᔪᒍᑦ ᑲᑎᒪᖃᑎᖃᕐᖢᑎᒡᓗ 
ᐃᓐᓇᕐᓂᒃ ᑕᐃᖕᓇ ᐊᖅᑯᑦ ᒥᕐᖑᐃᓯᕐᕕᓕᐊᖅᑑᖏᑦᑐᖏᓐᓇ ᑰᖔᕐᒧᓂᓐᓇ ᐱᖓᓐᓇᖓᓄᑦ ᓯᓚᑎᑦᑎᐊᖓᓄᑦ 
ᒥᕐᖑᐃᓯᕐᕕᐅᑉ.  
 
ᑕᐃᓐᓇ ᐅᖃᐅᓯᕆᔭᐅᖔᕐᓂᕐᒪᑦ ᓇᓗᓕᐅᒪᐅᑎᒋᓚᐅᕐᓯᒪᕗᑦ ᓇᓕᐊᖑᓂᐊᕐᒪᖔᑦ ᐃᒃᑯᐊ ᒐᕙᒪᓕᕆᔨᒃᑯᑦ 
ᑐᒃᓯᕋᐅᑎᓂᒃ ᐋᖅᑭᒃᓱᐃᕙᓪᓚᐃᔪᑦ ᐊᖅᑯᓯᐅᕐᓂᐊᕋᒥᒃ ᐃᒻᒪᖄᓘᓐᓃᑦ ᐃᑳᕈᑎᓕᐅᕐᓗᑎᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᒫᓐᑎᑦ. ᒥᔅᑐ ᑰᓕ. 
 
ᑰᓕ (ᑐᓵᔨᑎᒍᑦ): ᐄ ᖁᔭᓐᓇᒦᒃ. ᐄ ᖁᔭᓐᓇᒦᖅᐸᕋ ᒥᔅᑐ ᒫᓐᑎᑦ ᓂᒡᓕᐅᑎᒋᒻᒪᒍ ᑕᒪᖕᓇ. ᐄ ᑕᒪᓐᓇ 
ᖃᖓᑐᐃᓐᓇᖅ ᐱᒋᐊᖅᑕᐅᑐᐃᓐᓇᕆᐊᓕᒃ ᓄᓇᓕᒃᐳᑦ ᐊᒻᒪᓗ business-ᖁᑎᕗᑦ ᑕᒪᒃᑯᐊᕐᔪᐊᕐᒪᕆᐊᓘᖃᑦᑕᕐᒪᑕ 
ᓴᓐᖏᔫᒡᓗᑎᒃ ᐱᕐᔪᐊᖑᒡᓗᓂᓗ. 
 
ᑕᐃᓐᓇ ᑭᓯᐊᓂᒃᑕᐅᖅ ᐃᑳᕈᑎᓕᐅᕐᓂᐊᕈᑦᑕ ᑕᐃᑲᓂ ᑭᓯᐊᓂ ᒥᕐᖑᐃᓯᕐᕕᐅᑉ ᕿᑎᐊᓄᑦ ᐃᓕᔭᐅᓗᓂᐅᓇᔭᖅᑐᖅ 
ᕕᒃᓴᐅᒐᓗᐊᖏᕐᓇ ᐃᒻᒪᖄᓘᓐᓃᑦ ᐸᐅᓇᒃᑲᓐᓂᖅ ᐃᑳᕈᑎᓕᐅᕐᓗᒍ ᑕᐃᖕᓇ ᑕᓯᖅ ᑰ ᖃᓂᖓᓂ 
ᐅᖓᓯᓗᐊᓐᖏᒻᒪᑦ.  
 
ᑕᒪᒃᑯᓄᖓ ᑐᓴᐅᒪᔾᔪᑎᓂᒃ ᐱᔪᒪᓗᐊᓐᖑᐊᓚᐅᖅᑐᖓ. ᑭᓱᓂᒃ ᒥᕐᖑᐃᓯᕐᕕᓕᕆᔨᒃᑯᑦ ᒐᕙᒪᒃᑯᓪᓗ 
ᐊᐳᖅᑕᕐᓂᐊᖏᒻᒪᑕ ᑕᐃᖕᓇ ᑐᑭᓯᖅᑰᕐᓂᕈᖕᓂ ᐊᒻᒪ ᐅᖃᒡᓚᒃᑕᖓ ᒪᓕᒃᖢᒍ ᐃᒻᒪᖄ ᑕᒪᓐᓇ 
ᑲᑎᒪᔾᔪᑎᒋᔭᐅᔪᓐᓇᖅᑐᖅ ᐊᒻᒪᓗ ᐊᖏᕈᑎᒋᔭᐅᓗᓂ ᓇᐅᒃᑯᑦ ᐊᖅᑯᓯᐅᖅᐸᑕ ᐱᐅᓂᖅᐹᖑᓇᔭᕐᒪᖔᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑐ ᒫᓐᑎᑦ ᑖᓐᓇ ᑭᐅᑎᓐᓂᐊᕋᒃᑯ ᑖᔅᓱᒧᖓ 
ᐊᐱᖅᑯᒻᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᑎᑦ. 
 
ᒫᓐᑎᑦ (ᑐᓵᔨᑎᒍᑦ): ᖁᔭᓐᓇᒦᒃ ᐄ ᑲᑎᒪᖃᑎᒋᔪᓐᓇᑎᐊᖅᑕᕗᑦ ᑭᒃᑯᑐᐃᓐᓇᐃᑦ ᐊᖅᑯᑎᓕᕆᔪᒪᔪᑦ ᐊᒻᒪᓗ 
ᑕᐃᒃᑯᐊ ᑭᕙᓪᓕᕐᒥᕐ ᐃᓄᐃᑦ ᑲᑐᔾᔨᖃᑎᒌᖏᑦᑕᐅᖅ ᐃᓚᐅᔪᒪᓂᐊᖅᑐᒃᓴᐅᖕᒥᔪᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᓪᓗ ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑎᒃ ᐊᒃᑐᐃᓂᐊᕐᒪᑦ ᐊᒻᒪᓗ ᐊᖏᕈᑎᓂᒃ 
ᐊᖅᑯᓯᐅᕐᓂᐊᕈᑎᒃ ᒥᕐᖑᐃᓯᕕᒻᒥ ᐅᕝᕙᓘᓐᓃᑦ ᑕᒡᕘᓇ.  
 
ᑕᐃᓐᓇ ᐊᖅᑯᑦ ᐃᓕᔭᐅᔪᒪᕙᓗᒃᑐᖅ ᐅᐊᖕᓇᖓᓃ, ᐱᖓᓐᓇᖓᓂ, ᖃᖓᑐᐃᓐᓇᑦᑎᐊᖅ 
ᐊᐱᕆᔭᐅᔪᓐᓇᖅᑎᐊᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒪ.. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᖏᓖᑦ ᐱᖁᑏᑦ, ᑭᕙᓪᓕᖅ. ᑲᑎᓕᒫᕐᓗᒋᑦ ᑭᕙᓪᓕᖅ $265,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑎᕐᒥᐅᓂᑦ ᑕᖏᓖᑦ ᒪᒃᐱᒐᖅ I-99. ᕿᑎᕐᒥᐅᑦ ᑲᑎᓕᒫᕐᓗᒋᑦ ᕿᑎᕐᒥᐅᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑐ ᒥᓂᔅᑕ. ᐃᑳᕈᑎᓕᕆᒋᑦᑕ 2-ᓴᒐᑦᑕᐅᖅ 
ᐃᓕᖃᓯᐅᑎᔪᒪᒻᒥᒍᒃᑯ ᑕᒡᕗᖓ.  
 
ᐃᓐᓇ ᐅᕙᔭᕐᒥᒃ ᒥᕐᖑᓯᐃᕐᕕᖃᕋᑦᑕ ᐃᑳᕈᑎᓕᐅ ᐃᓐᓇ ᐃᑳᕈᑎᓕᐊᕆᔭᐅᓯᒪᔪᖅ 40-ᓂᒃ 50-ᓂᒃ ᐊᕐᕌᒍᖃᓕᕐᒪᑦ 
ᐃᓱᒫᓗᑎᒋᔭᐅᕈᓘᔭᓕᕐᖢᓂᓗ ᐃᖃᓗᒃᑑᑦᑎᐊᕐᒥᐅᓄᑦ ᐱᓗᐊᖅᖢᒍ, ᑰ ᑕᒪᖕᓇᒐ ᓯᒡᔭᖓᓄᑦ ᐊᒃᑐᐃᓂᖓ 
ᐱᓗᐊᓐᖑᐊᖅᖢᒍ.  
 
ᐃᓱᒫᓘᑎᒋᔭᐅᔪᖅ ᐃᖃᓗᒃᑑᑦᑎᐊᕐᒥᐅᓄᖃᐃ ᐃᓛ ᐊᓯᔾᔨᖅᑕᐅᓂᐊᓐᖏᑉᐸᑦ. ᑖᓐᓇ ᐃᑳᕈᑦ 
ᐊᒃᑕᓇᔾᔭᐃᖅᑕᐅᑦᑎᐊᕆᐊᓕᒃ ᐃᑳᖅᑕᐅᖃᑦᑕᕐᒪᑦ ᑭᒃᑯᑐᐃᓐᓇᕐᓄᑦ ᐃᓄᖕᓄᑦ ᐊᖕᒪᓗ ᓂᐅᕐᕈᓯᒪᔪᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ. ᒥᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᑳᕈᑦ ᒪᓕᒐᕐᓄᑦ ᒪᓕᒃᓯᒪᑦᑎᐊᖅᐸᑦ 
ᐃᖃᓗᒃᑑᑦᑎᐊᕐᒥᐅᑕᐃᑦ ᐃᖅᑲᓇᐃᔭᖃᑎᒋᔪᓐᓇᑎᐊᖅᑕᕗᑦ. ᐃᑳᕈᑦ ᐱᐅᓐᖏᒃᐸᑦ ᐊᓯᑦᑎᓐᓄᑦ ᒐᕙᒪᒃᑯᑦ 
ᐱᓕᕆᕕᖏᓐᓄᑦ ᑲᒪᒋᔭᐅᒐᖅᑐᖅ.  
 
ᕿᒥᕐᕈᑦᑎᐊᓚᐅᕐᓗᑎᒃᑯᑦ ᑭᓯᐊᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᐄ ᒪᒥᐊᓇᖅᑑᒐᓗᐊᖅ ᒥᕐᖑᐃᓯᕐᕕᐅᑉ ᐃᓗᐊᓃᓐᖏᑉᐸᑦ ᒥᕐᖑᐃᓯᖅᕕᓕᐊᕐᓂᐊᕐᕈᕕᑦ ᑭᓯᐊᓂ 
ᐃᑳᓪᓗᒍ ᐃᑳᕈᑦ ᐊᑐᓚᐅᕐᓗᒍ ᑭᓯᐊᓂ ᑕᐃᑯᖓᑕᐃᓐᓇᓕᕋᔭᕋᑕ.  
 
ᐄ, ᑕᐃᓐᓇ ᐅᖃᓪᓚᖃᑎᒋᓂᕋᖅᑲᐅᔭᐃᓐ ᖃᐅᔨᒪᔭᕋ ᑭᓯᐊᓂ ᓈᓚᒃᑐᓴᐅᒻᒪᑦ ᕿᒥᕐᕈᓇᕐᓂᐊᕐᑐᒃᓴᐅᕗᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᓂᓪᓕᐅᑎᒃᓴᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᑕᖏᓖᑦ ᐱᖁᑏᓐ ᕿᑎᕐᒥᐅᑦ. ᑲᑎᓕᒫᖅᖢᒋᑦ ᕿᑎᕐᒥᐅᑦ 
$950,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓕᒫᕐᓗᒋᑦ ᑕᖏᓖᑦ ᐱᖁᑎᑦ $2 ᒥᓕᐊᓐ 230 ᑕᐅᓴᓐ. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ I-4-ᒧᑦ ᐅᑎᕐᓗᑕ. ᐊᕙᑎᓕᕆᔨᒃᑯᑦ ᓇᐃᓈᖅᓯᒪᔪᑦ 
ᐊᕕᑦᑐᖅᓯᒪᓂᖏᓐᓂ ᐊᑭᓕᕆᐊᓖᑦ ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᓐ, $2 ᒥᓕᐊᓐ 230 ᑕᐅᓴᓐ. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ, ᐊᕙᑎᓕᕆᔨᒃᑯᑦ ᐱᔭᕇᖅᑕᐅᒻᒪᑕ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᓐ. 
ᑲᑎᒪᑐᐃᓐᓇᑎᓪᓗᑕ ᓵᑦᑎᓃᑦᑐᓇᖅᑲᐅᒻᒪᑦ ᒪᑐᔾᔪᑐᑎᒃᓴᓂᒃ ᐅᖃᐅᓯᒃᓴᖃᑉᐲᓐ, ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᕈᒪᑦᓱᒋᑦ ᐃᖅᑲᓇᐃᔭᖅᑏᓐ, ᒪᓕᒐᓕᐅᖅᑏᓐ ᑖᒃᓱᒥᖓ ᑲᔪᓯᑎᑦᓯᒍᓐᓇᕐᒪᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᐸᓪᓕᐊᔪᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᒻᒪᑦ ᓄᖅᑲᐸᓪᓕᐊᔪᒪᓕᖅᖢᓂ. ᑖᓐᓇ 
ᑲᑎᒪᔾᔪᑕᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᓐ ᐱᖁᔨᕗᖔᕐᒧᑦ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᕋᖅᑐᖅᑐᓐ. ᓂᑯᕕᓐᓂᐊᕐᓕᕋᒪ. ᓄᖅᑲᐸᓪᓕᐊᕐᓂᐊᕐᓕᕋᑦᑕ. 
 
ᐅᖃᖅᑎ: ᐃᖏᓪᓗᓯ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ ᓈᓴᐅᑎᖓ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᑎᓐ 
ᐃᒃᓯᕙᐅᑕᐅᕋᑖᖅᑐᖅ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᓐ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 
ᐱᖁᔭᖅᓴᖅ 1-ᒥᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓂᒃ ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ ᐊᖏᕈᑎᒋᔭᐅᖁᓪᓗᒋᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᑭᐊᑉ ᐊᐃᑉᐱᖅᑲᐅᒃ. ᑕᐹᖅᔪᒃ ᐊᐃᑉᐲᔪᖅ. ᐱᖁᔨᕗᖔᕈᑦ ᓈᒻᒪᑉᐳᖅ. ᓈᒻᒪᓴᖅᑐᑦ 
ᐃᓵᓪᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᓐ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 21, ᐱᖓᔪᐊᓂ ᐅᖃᓕᒫᖅᐅᓂᖏᑦ ᐱᖁᔭᒃᓴᐃᓐ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᒡᔪᑎᒃᓴᑦ ᓄᕕᐱᕆ 30-ᒥ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 



ᐊᐃᑉᐱᖅ, ᓄᕕᐱᕆ 29, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

16. ᐱᒋᐊᖅᑎᑕᐃᑦ 

• ᐱᖁᔨᕗᖔᕈᑦ 002 - 2(3) 

• ᐱᖁᔨᕗᖔᕈᑦ 003 - 2(3) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

• ᒪᓕᒐᒃᓴᖅ 10 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᑦ ᑲᑎᒪᒃᑲᓂᕐᓂᐊᖅᓱᑕ ᓄᕕᐱᕆ 30, 2005 1:30-ᒧᐊᖅᐸᑦ ᐅᓐᓄᓴᒃᑯᑦ  
 
ᐃᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:06ᒥ



 

 

ᑕᑯᒍᒃ ᑐᑭᓯᒋᐊᕈᑎ “I” ᐃᓚᒋᔭᐅᑎᓯᒪᔪᖅ ᐸᐃᑉᐹᓪᓚᕆᖏᓐᓂᑦ 


